
Монгол Улсын Их Хурлын 2009 оны хаврын ээлжит чуулганы 2009 оны 5 дугаар сарын 28-ны өдөр (Пүрэв гараг)-ийн хуралдаан 10 цаг 20 минутад Төрийн ордны УИХ-ын чуулганы нэгдсэн хуралдааны танхимд эхлэв.


Улсын Их Хурлын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 75 гишүүнээс 63 гишүүн ирж, 84.0 хувийн ирцтэй байв. Үүнд: 


Чөлөөтэй: Х.Баттулга, С.Баяр, Л.Болд, Р.Буд, Ц.Дашдорж, Д.Одбаяр, С.Оюун, Ч.Хүрэлбаатар.


Өвчтэй: Э.Мөнх-Очир, Р.Раш, Ш.Сайхансамбуу, Ц.Цэнгэл.


Хоцорсон: Ц.Шинэбаяр-2.25.

Нэг. Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төсөл (хэлэлцэх эсэх)


Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд Т.Бадамжунай, тус яамны Стратегийн төлөвлөлт, бодлогын газрын дарга П.Баянмөнх, Сангийн сайд С.Баярцогт, мөн яамны Орлогын хэлтсийн дарга Ж.Ганбат, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль, тогтоомжийн хэлтсийн дарга Д.Насанжаргал, зөвлөх С.Энхбаяр, Төсвийн байнгын хорооны зөвлөх Ё.Мөнхбаатар, референт Д.Энхсайхан нарын бүрэлдэхүүнтэй ажлын хэсэг байлцав.


Хуулийн төслийн талаархи төсөл санаачлагчийн илтгэлийг Сангийн сайд С.Баярцогт танилцуулав.


Төсөл санаачлагчийн илтгэлтэй холбогдуулан УИХ-ын гишүүн З.Алтай, Н.Ганбямба, Ц.Даваасүрэн, С.Бямбацогт, Ө.Энхтүвшин, Б.Бат-Эрдэнэ, Ж.Сүхбаатар, Н.Энхболд, Д.Очирбат, П.Алтангэрэл, Ц.Баярсайхан, Х.Жекей, Д.Балдан-Очир нарын асуусан асуултад Сангийн сайд С.Баярцогт, Хүнс, хөдөө аж ахуй, хөнгөн үйлдвэрийн сайд Т.Бадамжунай нар хариулж, тайлбар хийв.


Хуулийн төслийг хэлэлцэх эсэх асуудлаар Төсвийн байнгын хорооноос гаргасан санал, дүгнэлтийг УИХ-ын гишүүн Ц.Сэдванчиг танилцуулав.


Байнгын хорооны санал, дүгнэлттэй холбогдуулан УИХ-ын гишүүн Э.Бат-Үүл, Д.Энхбат, Г.Баярсайхан, Г.Занданшатар, О.Чулуунбат, Г.Батхүү, Н.Батбаяр, Х.Бадамсүрэн, Д.Дондог нарын асуусан асуултад УИХ-ын гишүүн Ц.Сэдванчиг, Х.Баделхан нар хариулж, тайлбар хийв.


УИХ-ын гишүүн Б.Бат-Эрдэнэ, Д.Энхбат, Г.Баярсайхан, Г.Занданшатар, О.Чулуунбат, Х.Бадамсүрэн, Д.Дондог, Су.Батболд, Э.Бат-Үүл нар санал хэлэв.


УИХ-ын гишүүн Ц.Элбэгдоржийг чуулганы танхимд орж ирэхэд  Улсын Их Хурлын дарга Д.Дэмбэрэл Монгол Улсын Ерөнхийлөгчөөр сонгогдсонд баяр хүргэхэд  УИХ-ын гишүүд алга ташив.


Д.Дэмбэрэл: -Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төслийг хэлэлцье гэсэн байнгын хорооны саналыг дэмжье.


Зөвшөөрсөн 
30


Татгалзсан

16


Бүгд


46


65.2 хувийн саналаар дэмжигдлээ.


Хуулийг төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв.


Уг асуудлыг 12 цаг 20 минутад хэлэлцэж дуусав.

Хоёр. Зарим бараанд ногдуулах экспортын гаалийн татварын хэмжээ тогтоох тухай хуулийн зарим хэсгийг хүчингүй болсонд тооцох тухай хуулийн төсөл (хэлэлцэх эсэх)


Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд Т.Бадамжунай, тус яамны Стратегийн төлөвлөлт, бодлогын газрын дарга П.Баянмөнх, газрын дарга Д.Бадарч, Сангийн сайд С.Баярцогт, мөн яамны Орлогын хэлтсийн дарга Ж.Ганбат, Монгол Улсын Ерөнхийлөгчийн хуулийн бодлогын зөвлөх Ш.Раднаасэд, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль, тогтоомжийн хэлтсийн дарга Д.Насанжаргал, зөвлөх Д.Энхбат, Төсвийн байнгын хорооны зөвлөх Ё.Мөнхбаатар, референт Д.Энхсайхан нарын бүрэлдэхүүнтэй ажлын хэсэг байлцав.


Хуулийн төслийн талаархи төсөл санаачлагчийн илтгэлийг Монгол Улсын Ерөнхийлөгчийн хуулийн бодлогын зөвлөх Ш.Раднаасэд танилцуулав.


Төсөл санаачлагчийн илтгэлтэй холбогдуулан УИХ-ын гишүүн П.Алтангэрэл, Ц.Баярсайхан, Д.Дамба-Очир, Д.Ганхуяг, Н.Ганбямба, С.Бямбацогт нарын асуусан асуултад Сангийн сайд С.Баярцогт, Хүнс, хөдөө аж ахуй, хөнгөн үйлдвэрийн сайд Т.Бадамжунай, Монгол Улсын Ерөнхийлөгчийн хуулийн бодлогын зөвлөх Ш.Раднаасэд нар хариулж, тайлбар хийв.

Өглөөний хуралдаан 13 цаг 05 минутад завсарлав.

Үдээс хойшхи хуралдаан 15 цаг 10 минутад эхэлж, ирвэл зохих 75 гишүүнээс 63 гишүүн ирж, 84.0 хувийн ирцтэй байв.


Чөлөөтэй: Х.Баттулга, Л.Болд, Р.Буд, Ц.Дашдорж, С.Оюун, Х.Тэмүүжин, Ч.Хүрэлбаатар, Ц.Элбэгдорж.


Өвчтэй: Э.Мөнх-Очир, Р.Раш, Ш.Сайхансамбуу, Ц.Цэнгэл.


Хоцорсон: Н.Алтанхуяг-1.40, Ц.Батбаяр-2.00, Р.Гончигдорж-1.30, З.Энхболд-1.50, Ө.Энхтүвшин-1.20.


Хоёр. Зарим бараанд ногдуулах экспортын гаалийн татварын хэмжээ тогтоох тухай хуулийн зарим хэсгийг хүчингүй болсонд тооцох тухай хуулийн төслийн хэлэлцэх эсэх (үргэлжлэл)


Төсөл санаачлагчийн илтгэлтэй холбогдуулан УИХ-ын гишүүн Д.Хаянхярваа, Ц.Сэдванчиг, Х.Баделхан, Н.Батбаяр, Д.Дондог, А.Тлейхан, Д.Энхбат нарын асуусан асуултад ажлын хэсгээс Т.Бадамжунай, Ш.Раднаасэд, Д.Бадарч нар хариулж, тайлбар хийв.


Хуулийн төслийн хэлэлцэх эсэх асуудлаар Төсвийн байнгын хорооноос гаргасан санал, дүгнэлтийг УИХ-ын гишүүн Д.Дамба-Очир танилцуулав.


Байнгын хорооны санал, дүгнэлттэй холбогдуулан УИХ-ын гишүүн Ц.Баярсайхан, Ж.Батсуурь, Л.Гүндалай, Б.Батбаяр нарын асуусан асуултад УИХ-ын гишүүн Сү.Батболд, Д.Дамба-Очир нар хариулж тайлбар хийв.


Д.Дэмбэрэл: -Зарим бараанд ногдуулах экспортын гаалийн татварын хэмжээ тогтоох тухай хуулийн зарим хэсгийг хүчингүй болсонд тооцох тухай хуулийн төслийг хэлэлцье гэсэн саналыг дэмжье.


Зөвшөөрсөн 
33


Татгалзсан

17


Бүгд


50


66.0 хувийн саналаар дэмжигдлээ.


Хуулийг төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв.


Уг асуудлыг 16  цаг 15 минутад хэлэлцэж дуусав.

Гурав. Монгол Улсын 2008 оны төсвийн гүйцэтгэл, Засгийн газрын санхүүгийн нэгдсэн тайлан (нэг дэх хэлэлцүүлэг)


Хэлэлцэж буй асуудалтай холбогдуулан Засгийн газрын Хэрэг эрхлэх газрын дарга Б.Долгор, Эрдэс баялаг, эрчим хүчний сайд Д.Зоригт, Сангийн сайд С.Баярцогт, тус яамны Төрийн нарийн бичгийн дарга Д.Баттөр, Санхүү, эдийн засгийн бодлогын газрын дарга Б.Батбаяр, орлогч дарга Л.Баяраа, Төрийн сангийн газрын дарга Х.Пүрэвсүрэн, Орлогын хэлтсийн дарга Ж.Ганбат, Төсвийн хөрөнгө оруулалтын хэлтсийн дарга М.Батгэрэл, Нэгдсэн төсвийн хэлтсийн дарга Н.Нарангэрэл, Нягтлан бодох бүртгэлийн бодлогын газрын орлогч дарга Р.Ганболд, Өрийн удирдлагын хэлтсийн дарга Д.Ангар, Санхүүжилт, тайлан бүртгэлийн хэлтсийн дарга Б.Батцэцэг, Монгол Улсын Ерөнхий аудитор Ч.Раднаа, Ерөнхий аудиторын орлогч Б.Батбаяр, Боловсрол, соёл, шинжлэх ухааны яамны дэд сайд Ч.Куланда, Санхүүгийн зохицуулах хорооны дарга Д.Баярсайхан, Зам тээвэр, барилга, хот байгуулалтын яамны Төрийн нарийн бичгийн дарга Ж.Бат-Эрдэнэ, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх С.Энхбаяр, Төсвийн байнгын хорооны зөвлөх Ё.Мөнхбаатар нарын бүрэлдэхүүнтэй ажлын хэсэг байлцав.


Төсвийн гүйцэтгэл, санхүүгийн тайлангийн талаар Сангийн сайд С.Баярцогт, Төсвийн гүйцэтгэл, санхүүгийн тайлангийн талаархи аудитын дүгнэлтийг Монгол Улсын Ерөнхий аудитор Ч.Раднаа нар тус тус танилцуулав.


Төсвийн гүйцэтгэл, санхүүгийн тайлантай холбогдуулан УИХ-ын гишүүн Н.Ганбямба, Д.Ганхуяг, Н.Батбаяр, Ц.Сэдванчиг, О.Чулуунбат, Л.Гүндалай, Б.Чойжилсүрэн нарын асуусан асуултад ажлын хэсгээс С.Баярцогт, Д.Зоригт, Ч.Раднаа, Д.Баярсайхан нар хариулж, тайлбар хийв.

 Монгол Улсын 2008 оны төсвийн гүйцэтгэл, Засгийн газрын санхүүгийн нэгдсэн тайлангийн нэг дэх хэлэлцүүлгийг дараагийн хуралдаанаар үргэлжлүүлэн хэлэлцэхээр тогтов.


Бусад. Эцсийн найруулга.


Улсын Их Хурлын дарга Д.Дэмбэрэл Тариалангийн тухай хуульд нэмэлт, өөрчлөлт оруулах тухай хуулийн (18.09), Хууль, УИХ-ын шийдвэрийн төсөл боловсруулах, өргөн мэдүүлэх журмын тухай УИХ-ын тогтоол (18.10), Монгол Улсын хууль тогтоомжийг 2010 он хүртэл боловсронгуй болгох үндсэн чиглэл батлах тухай УИХ-ын тогтоолын (18.10)  эцсийн найруулгыг тус тус уншиж танилцуулав.

Эцсийн найруулгатай холбогдуулан УИХ-ын гишүүдээс асуулт, санал гараагүй болно.

УИХ-ын гишүүд дээрх хууль болон тогтоолын эцсийн найруулгыг сонсов.

 11.05-11.10 цагт МУИС-ийн Монгол-Англи судлалын дөрөвдүгээр дамжааны оюутнууд, 11.45-11.50 цагт Боловсролын Их Сургуулийн Биеийн тамирын Дээд сургуулийн спортын сэтгүүлчийн 4-р курс төгсөх ангийн багш, оюутнууд, 12.50-12.55 цагт Хүмүүнлэгийн их сургуульд уригдан ажиллаж байгаа гадаад багш нар, 15.35-15.40, 16.05-16.10 цагт УИХ-ын гишүүн Сү.Батболдын урилгаар СБД-ийн Ерөнхий боловсролын 58 дугаар сургуулийн төгсөх ангийн сурагчид, 16.40-16.45 цагт МУИС-ийн Нийгмийн шинжлэх ухааны сургуулийн улс төр судлалын 2-р ангийн “а”, “б” группийн оюутнууд, 17.00-17.05 цагт “Шинэ Монгол” бүрэн дунд сургуулийн 12 дугаар ангийг төгсөж буй сурагчид, 17.50-17.55 цагт СБД-ийн Ерөнхий боловсролын лаборатори 1 дүгээр сургуулийн багш, сурагчдын төлөөлөл УИХ-ын чуулганы нэгдсэн хуралдааны үйл ажиллагаатай танилцав. (Нэрсийг хавсаргав)


Хуралдаан 18 цаг 10 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА




Ц.ШАРАВДОРЖ


Тэмдэглэл хөтөлсөн:


ХУРАЛДААНЫ ТЭМДЭГЛЭЛ


ХӨТЛӨГЧ







Д.ЭНЭБИШ

МОНГОЛ УЛСЫН ИХ ХУРЛЫН 2009 ОНЫ ХАВРЫН  ЭЭЛЖИТ

ЧУУЛГАНЫ 2009 ОНЫ 05 ДУГААР САРЫН 28-НЫ ӨДӨР

(ПҮРЭВ ГАРАГ)-ИЙН НЭГДСЭН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 20 минутад эхлэв.

Д.Дэмбэрэл: Амаржаргал, Арвин гишүүдийг урьж байна. Балдан-Очир гишүүн, Б.Батбаяр, Д.Батбаяр, Н.Батбаяр, Ц.Батбаяр, Су.Батболд, Сү.Батболд, Бат-Үүл, Ж.Батсуурь, Я.Батсуурь, Баттулга, Батхүү, Бат-Эрдэнэ, Г.Баярсайхан,  Ц.Баярсайхан, С.Баярцогт,  Р.Буд,  Ганбямба,  Гансүх, Гантөмөр,  Ганхуяг,  Гүндалай,  Гончигдорж,  Даваасүрэн, Ц.Дашдорж,  Занданшатар,  Зоригт, Ламбаа, Лүндээжанцан, Мөнх-Оргил.

Эрхэм гишүүд ээ, Та бүхний энэ өдрийн амар амгаланг айлтгая. Улсын Их Хурлын хаврын ээлжит чуулганы  2009 оны 5 дугаар сарын 28-ны өдрийн нэгдсэн хуралдааныг нээснийг мэдэгдье. Ирц 52 хувьтай байна. Гишүүд суудлаа эзэлье.

Өнөөдрийн хуралдаанаар хэлэлцэх асуудлыг танилцуулъя. Хувь хүний орлогын татварын тухай хуульд нэмэлт, өөрчлөлт оруулах тухай хуулийн төсөл хэлэлцэх эсэх, Зарим бараанд ногдуулах экспортын гаалийн татварын хэмжээ тогтоох тухай хуулийн зарим хэсгийг хүчингүй болсонд тооцох тухай хуулийн төсөл хэлэлцэх эсэх,  Монгол Улсын  2008 оны төсвийн гүйцэтгэл, Засгийн газрын санхүүгийн нэгдсэн тайлан,нэгдэх хэлэлцүүлэг,  Монгол Улсын 2010 оны төсвийн хүрээний мэдэгдэл, 2011-2012 оны төсвийн төсөөллийг зөвшөөрөх тухай УИХ-ын тогтоолын төслийн хэлэлцэх эсэх,  Иргэдээс төрийн байгууллага, албан тушаалтанд гаргасан өргөдөл, гомдлыг шийдвэрлэх тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх, Улсын бүртгэлийн ерөнхий хуулийн тухай хэлэлцэх эсэх,  Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх, Нийтээрээ тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг, Нийлэг уутны хэрэглээг хязгаарлах тухай хуулийн төслийн анхны хэлэлцүүлэг, Зар сурталчилгааны тухай хуульд нэмэлт, өөрчлөлт оруулах тухай, Архидан согтуурахтай тэмцэх хуульд нэмэлт, өөрчлөлт оруулах тухай хуулийн төслийн хэлэлцэх эсэх гэсэн эдгээр хууль, шийдвэрийн төслийг өнөөдрийн хуралдаанаар хэлэлцэхээр байна. 

Эхний хэлэлцэх асуудалд оръё. 

Хувь хүний орлогын татварын тухай хуульд нэмэлт, өөрчлөлт оруулах тухай хуулийн төсөл /Хэлэлцэх эсэх/

Хууль санаачлагчийн илтгэлийг Сангийн сайд Баярцогт танилцуулна. Баярцогт сайдыг индэрт урьж байна. 

С.Баярцогт:  Улсын Их Хурлын дарга, эрхэм гишүүд ээ,


2008 оны мал тооллогын урьдчилсан дүнгээр улсын хэмжээнд 227.5 мянган малчин өрх, мал бүхий этгээд байгаагийн  75.2 хувь буюу 171.1 мянган малчин өрх байна. Малчин өрхийн ам бүлийн тоо 653.9 мянгад хүрч, 1 өрхийн ам бүлийн тоо дундчаар 4 байгаа юм. Мал аж ахуйн үйлдвэрлэлд 360.3 мянган ажилчид ажиллаж байна. Судалгаагаар мал аж ахуйгаас өөр амьжиргааны эх үүсвэргүй, мал аж ахуйн орлого, зарлага нь тэнцсэн өрхүүд нийт малчин өрхийн  70.8 хувийг, орлогоороо зарлагаа нөхөж чадахгүй, ядуу малчин өрхүүд нийт малчин өрхийн 9.3 хувийг эзэлж байгаагаас үзэхэд нийт малчин өрхийн 39.2 хувь нь ядуу гэсэн дүгнэлт гарч байгаа юм.


Нийт малчин өрхийн 70 орчим хувь нь арилжааны банкуудад зээлийн өртэй бөгөөд малын гаралтай түүхий эдийн үнэ буурснаас малчид зээлээ хугацаанд нь төлөхөд хүндрэлтэй байдал үүсээд байгаа юм. Хувь хүний орлогын албан татварын тухай хуулийн дагуу малчин өрхөд албан татвар ногдуулж байгаа билээ. Малчин өрхөд хувийнхаа малыг байнга маллаж, ашиг шимээр нь үндсэн орлогоо олдог гэр бүл хамаарч байгаа юм. Хувь хүний орлогын албан татварын тухай хуулиар малчин өрх, мал бүхий этгээдийн албан татвар ногдуулах орлогыг малын тоогоор тодорхойлж, малын тоог 1 хонин толгойгоор тодорхойлдог бөгөөд үхэр, адууг тус бүр 5, тэмээг  2, ямааг 1.5 хонин толгойд шилжүүлэн тооцож татвар ногдуулж байгаа юм.


Малчин өрх, мал бүхий этгээдийн албан татварын орлого нь орон нутгийн төсвийн орлого бөгөөд  2006 онд орон нутгийн төсөвт малчин өрх, мал бүхий этгээдийн  албан татварын орлогоор 2.4 тэрбум төгрөг төвлөрсөн нь орон нутгийн төсвийн орлогын  2.6 хувийг эзэлж байгаа бөгөөд  2008 онд  3.2 тэрбум төгрөгийн орлого төвлөрч орон нутгийн төсвийн орлогын  1.8 хувийг эзэлж байна.


Засгийн газраас эдийн засаг, санхүүгийн хямралын улмаас малын гаралтай түүхий эдийн үнэ буурсан энэ цаг үед малчин өрхийг дэмжих, тэдгээрийн орлогыг нэмэгдүүлэх зорилгоор малчин өрхийг хувь хүний орлогын албан татвараас бүрэн чөлөөлөхөөр Хувь хүний орлогын албан татварын тухай хуульд өөрчлөлт оруулах хуулийн төслийг боловсруулан Улсын Их Хуралд өргөн мэдүүлж байна.


Малчин өрхийг Хувь хүний орлогын албан татвараас чөлөөлснөөр орон нутгийн төсвийн орлогод төвлөрөх  2.6 тэрбум төгрөгөөр буурах болж байгаа юм. Харин мал бүхий этгээд нь малчин өрхийг бодвол суурин газар амьдарч хувийнхаа өмчийн малыг байнга малладаггүй, ашиг шимээр нь үндсэн орлогоо олдоггүй, мал өмчилж байгаа хувь хүмүүс хамаарч байгаа тул мал бүхий этгээдийн хувь хүний орлогын албан татвараас чөлөөлөх шаардлагагүй гэж үзлээ.


Мөн хамтарсан Засгийн газрыг байгуулах гэрээ, Монгол Улсын Засгийн газрын  2008-2012 оны үйл ажиллагааны мөрийн хөтөлбөрт малчдыг Хувь хүний орлогын албан татвараас чөлөөлөх эрх зүйн орчинг бий болгохоор тусгасан юм. Иймд Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төслийг хэлэлцэн шийдвэрлэж өгөхийг хүсье.


Анхаарал тавьсанд баярлалаа.

Д.Дэмбэрэл: Баярцогт сайдад баярлалаа.  Хууль санаачлагчийн илтгэлтэй холбогдуулан асуух асуулттай гишүүд Жекей гишүүнээр тасаллаа. 

Энэ асуудлаархи ажлын хэсгийн гишүүдийг танилцуулъя. Бадамжунай- Хүнс, хөдөө аж ахуй, хөнгөн үйлдвэрийн сайд, Ганбат- Сангийн яамны Хууль эрх зүйн газрын дарга, Ж.Ганбат- Сангийн яамны Орлогын хэлтсийн дарга,  П.Баянмөнх- Хүнс, хөдөө аж ахуй, хөнгөн үйлдвэрийн яамны Стратегийн төлөвлөлт, бодлогын газрын дарга гэсэн эдгээр хүмүүс чуулганы хуралдаанд  оролцож байна. Алтай гишүүн асуултаа асууя.

З.Алтай: Баярлалаа.  Хүн амыг, иргэдийн эрхэлж байгаа ажил, мэргэжил, давхаргаар нь ялгаж татварын ялгавартай бодлого явуулж байгаа чинь болж байна уу.  Ялгаагүй, энэ хот, суурин газарт ядуу амьдралтай, бага орлоготой, өөр тодорхой эрхэлсэн ажилгүй үй  түмэн хүн байгаа шүү дээ. Яахаараа заавал хөдөөгийн хэдэн малчид Хүн амын орлогын албан татвараас чөлөөлөгдөж байдаг, хотын энэ ядарсан зүдэрсэн үй түмэн амьтан болохоор татвараа өгөөд явж байдаг. Тэгээд энэ 2.3 тэрбумыг хаанаас гаргах гээд байгаа юм бэ. Ажил хийсэн нь хохь болж байгаа юм уу? ял эдэлж байгаа юм уу? тэдний өмнөөс тэр бүх зардлыг үүрч байдаг. Ийм тогтолцоо байж болдог юм уу? Ерөөсөө бодлого чинь анхнаасаа буруу л байсан шүү дээ.  30.5 тэрбумыг ямаанд битгий өгөө, тэр сонгуулийн шоу хийсэн амлалтаа болиоч гэж зөндөө л хэлсэн шүү дээ. Өгөх дуртай, ямаандаа хайртай юм бол та нарыг би тэр түүхий эд боловсруулдаг жижиг, дунд үйлдвэрийг нь бариад өгчих өө тэр мөнгөөрөө гэж зөндөө л хэлсэн шүү дээ. Одоо тэгээд утгагүй ийм юман дээр малчиддаа хайртай хүмүүс болж харагдах гээд наадах чинь утгагүй шүү дээ. 

Хэрвээ үнэхээр хүндрэлтэй, бэрхшээлтэй байгаа л юм бол хугацаа заа л даа. Хугацаагүйгээр хаашаа юм бэ? малчин хүн бол тэгээд  баян ч бай, ядуу ч бай, наад дотор чинь баячууд зөндөө  байгаа шүү дээ. Мянгат малчин гээд энэ дотор зөндөө сайд нар том том мөнгөн аяга бариад далбагнаад гүйдэг л байсан шүү дээ. Тэгээд бүгдээрээ татвар төлөхгүй хоморголоод нийтээрээ ийм болох юм уу? Тийм байж болохгүй гэж. Тэгэх юм бол наадахыгаа тодорхой хугацаатай болго гэж.

Хоёрдугаарт, бүгдэд нь хамааруулж болж байгаа юм уу? Мянгат малчнаас татвар авахгүй байх юм уу? ялгавартай хандаач гэж хэлэх гээд байна.

Ер нь манай хөдөө аж ахуй дээр малчдыг  мал малладаг хөөрхий, орлого багатай гэдгийг ойлгож байна.  Гэхдээ бусад орнуудтай, үнэхээр хэцүү орнуудтай харьцуулаад үзвэл манайд хөдөлмөр хийх юм бол  тодорхой хэмжээнд боломжийн хэмжээний амьдрах нөхцөл боломж бий шүү дээ. Газар нутаг, мал, малын түүхий эд гээд зөндөө юм байна. Энд үнэхээр өөрийнхөө хар толгойгоор амь амьдралаа хариуцаад тэр хэмжээнд зүтгэж чадаж байна уу? үгүй юу гэдгийг бас бодож үзэх л хэрэгтэй шүү дээ. 

Ер нь ингэж ялгавартай хандахыг би буруу, ийм хөгийн зүгээр дахиад л улс төрчдийн хийдэг мөнгө, халамжийн тэтгэвэр өгнө, татвараас чинь бууруулна, юмыг чинь үнэгүй болгоно гэдэг энэ хөгийн арга чинь явцгүй арга шүү дээ. Хүнийг юм хийх, толгойгоо ажиллуулах, хөдөлмөрлөх, түүнийхээ хэрээр ажилтай, амьдралтай, юмтай болгох гэдэг талаас нь төр механизмаа бодооч ээ. Хөнгөлөлттэй тэр түүхий эд боловсруулах, жижиг, дунд үйлдвэрлэлийн хэмжээний юман дээр хөнгөлөлттэй зээл, зээлийн хүүгийн хувьд бодлогоо том тавь л даа. Тэр  30.5 тэрбумыг өгч байсан бол тэр хэмжээний мөнгийг санхүүжилт, үйлдвэрлэл бий болгох юман дээр нь хөдөө аж ахуйд өг л дөө. Тийм юмыг чинь дэмжмээр байна шүү дээ. Ингэвэл наадах чинь насан туршдаа малчид тэртэй тэргүй өөрсдөө өөрийнхөө амьдралыг аваад явчих эх үүсвэр нь бий болно шүү дээ. Ингээд аргадсан маягтайгаар татваргүй болгоод өнгөрнө гэвэл энэ маш буруу гэж бодож байна. Би хот суурин газрын улсуудыг бас өмөөрч байна. 

Хэрвээ та нар тэгж байгаа бол би бас тийм хуулийн төсөл оруулъя л даа. Энэ бага орлоготой, ядуу орлоготой бүх иргэдийг хүн амын орлогын албан татвараас  адилхан чөлөөлье гэж. Хаанаасаа гарсан хүүхэд нь ингэж хоёр ялгавартай байдаг юм бэ? Адилхан л ядуу, зүдүү бүр зовж өдрийн хоолны мөнгөгүй байгаа улсууд энэ хот суурин газарт маш их байна шүү дээ. Яаж алагчилж үзэх гээд байгаа юм бэ? ялгаагүй л Монгол улсын ялгаагүй иргэд, ард түмэн шүү дээ. Ийм хөгийн юм байж болохгүй ээ. Үүнийг ялангуяа хөдөө орон нутгаас сонгогдсон Их Хурлын гишүүд их лобби хийж, оруулж байгаа байх гэж би бодож байна. Ялгаагүй шүү, адилхан монголын иргэдэд тэгш, шударга л хандах ёстой гэдгийг хэлэх байна. Энэ хуулийг их олон гишүүд битгий дэмжээсэй, зөв талаас нь үзээсэй гэж бодож байна. 

Д.Дэмбэрэл: Баярлалаа. Хэн хариулах вэ? Сангийн сайд, дараа нь Бадамжунай сайд тодотгоё.

С.Баярцогт: Санхүү, эдийн засгийн хямралтай энэ үед бүх улс орнууд тодорхой хэмжээний арга хэмжээнүүд авч байгаа. Арга хэмжээ авч байгаа энэ зорилт нь хамгийн эмзэг, ядуу давхаргаа хамгаалах, ажлын байрыг хадгалах энэ зорилгоор  тодорхой хэмжээний дэмжлэгийг улс болгон  Засгийн газар үзүүлж байгаа. Энэ үзүүлж байгаа арга хэмжээнийх нэг хэлбэр нь татварын хувь хэмжээг багасгах, тодорхой төрлийн татварыг авахгүй байх гэсэн ийм арга хэмжээнүүд байгаа. 

Монгол орны хувьд бол малчин өрхийг Хүн амын орлогын албан татвараас буюу монголчуудын ярьж сурснаар хонин толгойд шилжүүлсэн малын хөлийн татвар гэж ярьдаг. Үүнээс нь чөлөөлөх тухай асуудлыг олон парламент дамжиж яригдсан ийм зүйл байгаа. Тэгээд энэ бол хямралтай ч холбогдож байгаа юм биш,  2008 онд Засгийн газар байгуулахад Засгийн газрын мөрийн хөтөлбөр дотор малчин өрхийг Хүн амын орлогын албан татвараас чөлөөлөх хууль эрх зүйн орчныг бий болгоно гэсэн асуудлыг оруулж батлуулсан. Энэ гол бодлогын баримт бичигтээ. Тэгээд нөхцөл байдал Монгол Улсын эдийн засагт бүхэлд нь нөлөөлсөн. Тэр дотроо яг цэвэр малын гаралтай түүхий эд, зөвхөн орлого нь  мал аж ахуйгаас нь орж ирдэг өрхүүдэд их хүндээр тусч ирсэн. Үүнтэй холбогдуулж Засгийн газраас малчин өрхийг дэмжих бодлогыг бүхэлд нь боловсруулж Улсын Их Хуралд өргөн барьж хэлэлцэж байгаа. Энэ дотор авч байгаа арга хэмжээнүүдийн доторхи нэг арга хэмжээ нь  малчин өрхийг Хүн амын орлогын албан татвараас чөлөөлөх тухай асуудал байгаа. Үүнийг ингэж оруулж ирсэн байгаа, бодлогын хувьд. Баярлалаа.

Д.Дэмбэрэл:  Нэмж хариулах хүн байна уу? Алтай гишүүн голдуу санал хэллээ. Ямар асуултанд нь хариулагдсангүй гэж? Тодруулаад хууль санаачлагчийн өгч байгаа хариултыг хангалтгүй гэж үзээд байна.  Бадамжунай сайд.

Т.Бадамжунай: Алтай гишүүний гол асуусан асуултанд сая Сангийн сайд нэлээн тодорхой хариулчихлаа. Үүнийг ямар нэгэн давхаргын ялгавартай байдлаар авч үзэж байгаа тийм асуудал биш. Төрийн бодлогын гаргасан эрх зүйн бичиг баримтын хүрээнд шийдэгдсэн асуудлын хүрээнд орж ирж байгаа юм гэдэг дээр би санал нэгтэй байна.  Тэгээд ч бас сүүлд Улсын Их Хурлаас баталсан нэг зүйл бол Хямралын үед авах арга хэмжээний тухай  22 дугаар тогтоол дээрээ мөн малчид руу хандсан хандлагыг авч үз гэсэн ийм чиглэл байгаа. Энэ хүрээнд ч бас хамарч байгаа зүйл гэж ингэж ойлгож байна.

З.Алтай: Сангийн сайд аа, Бадамжунай сайд аа, та нар  энэ мал мал, хөдөө аж ахуй л гэх юм. Түүнийг бол ойлгож байнаа, хэцүү амьдралтай байгаа байх. Тэгэхдээ Монгол орны хэмжээнд хаа сайгүй хэцүү амьдрал байгаа шүү. Ялангуяа хот суурин газар хичнээн сая хүн, хүн амын хэдэн хувь нь байдаг билээ. Та нар бодоод үзээрэй. Та нар энэ гэр хорооллуудаар, энэ суурин газрын улсуудаар яваад үзээрэй. Юун мал, юун ямаанаас нэг аяга сүү аваад уучих битгий хэл, өдрийн хоолны зүсэм талх байхгүй өдөр хоногийг өнгөрөөж байгаа өчнөөн зуун мянган сая хүн байгаа шүү. Тэгвэл энэ улсуудын хэмжээнд хотын депутатууд бид санаачлаад бас энэ нөхдийгөө өмөөрөөд бид ийм хуулийн төсөл өргөн баръя л даа. Яагаад болдоггүй юм уу? тэнд чинь ядарсан ч гэсэн тав, арван ямаа байж байна.  Зардал нь харьцангуй хотыг бодоход бага байна. Энэ аймшгийн хот, энэ их зардалтай газар чинь юун ямаа байтугай, юу ч байхгүй нөхдүүдийн амьдралыг яах юм бэ? тэгвэл.  Тэгж муухай ялгавартай та нар хандаж болохгүй шүү дээ. Тэр тал дээр та нар судалгаа хийсэн үү?  /Хугацаа дуусав/

Д.Дэмбэрэл: Сангийн сайд, энэ чинь орлого багатай, орлогын албан татвар яриад байгаа шүү дээ. Төрийн албан хаагчид болон орлого багатай хүмүүсүүдийн татварын зохих хувийг хөнгөлж өгдөг байхаа. Хэдэн мянган төгрөгийн цалинтайгаас доошихийг хөнгөлдөг билээ. Бас хөнгөлөлтүүд байгаа шүү дээ, түүнийг хэн хариулах гэж байна вэ? Хотынхыг хөнгөлөхгүй байгаа юм биш л дээ. Зөндөө хөнгөлөлтүүд байгаа шүү дээ.  Ажил хийж байгаа хүмүүсийн орлоготой би ярьж байнаа, Алтай. 

Н.Ганбямба: Баярлалаа. Хамгийн гол нь хаа сайгүй амьдрал хүнд байна л даа. Улаанбаатар хот, төв суурин газрын амьдрал хүнд байна. Яг өнөөдөр бид түүнээс дутахгүй хүнд байгаа амьдрал хөдөө аж ахуйн салбарт байгааг хэлэлцэж байгаа юм. Яг адилхан аль алиныг нь хэлэлцэх асуудал. Тэгэхдээ хэлэлцэж байгаа асуудал маань өнөөдөр бид малчдыг татвараас чөлөөлөх асуудал шүү дээ. Тэгэхээр энд юунд нь айхтар эмзэглэдэг байна вэ? Би бодож байна. Нэг тэрбум гаруй төгрөгийн асуудал улсад ордог. Хариугүй жаахан татвар шүү дээ. Тэгэхдээ энэ бол зайлшгүй хэлэлцэх юмаа, сонгуулийн мөрийн хөтөлбөрт орсон. Чөлөөлөхөөс өөр аргагүй. 

Хоёрдугаарт нь, ер нь жижиг, дунд үйлдвэрлэлийг хөдөө аж  ахуйн салбарт хөгжүүлэх асуудал тусдаа яригдана шүү дээ. Тэгэхээр зэрэг бидний өнөөдрийн хэлэлцэж байгаа асуудал бол малын хөлийн татвар гэж бид нар ярьдаг. Энэ хуулин дотор Хүн амын орлогын албан татвар гэсэн томъёоллоор орсон. Энэ татварыг л чөлөөлөх асуудал шүү дээ. Энэ бол гарцаа байхгүй ээ. Улаанбаатар хотод  60-70 мянган ядуу өрх байна. Хөдөөд бүр олон мянган ядуу өрх байна. Тэгэхээр зэрэг нэг ёсондоо энэ малчдын дотор аваад үзэх юм бол малчин өрхийг  85 хувь нь 200-аас доош малтай, дөнгөж энгийн нөхөн үйлдвэрлэл явуулах боломжтой. Ашиг гарах муутай. Бүр түүнээс дээшээ  500-аас дээш малтай болж байж өргөтгөсөн нөхөн үйлдвэрлэл явуулах боломжтой болно шүү дээ. 

Дөнгөж орлогоороо зарлага нөхөж явж байдаг энгийн нөхөн үйлдвэрлэлийн түвшинд байгаа  85 мянган өрх. Тэгээд малчин өрхийн 40  хувь нь ядуу өрхүүд байгаа юм. Тэгэхээр бид нар бас энэ хот суурин газар байгаа нийт эмзэг хэсгийнхээ нэг хэсгийг нь бид нар ярьж байгаа л хэрэг шүү дээ. Тэгэхээр энд татвараас чөлөөлөх асуудал батлагдах байх гэж бодож байна. Тэгэхдээ би Байнгын хороон дээр бас сайн тодруулагдаагүй нэг асуудал нь, яг мал бүхий мал ахуйн үйлдвэрлэлээрээ амьдарч байгаа 170 мянган өрхөөс гадна, ерөөсөө татвар нь  600 сая төгрөгийн татвартай мал бүхий иргэдийн асуудлыг цуг авчихаж болоогүй юм уу гэж би хууль санаачлагчаас асуух гэж байгаа юм. Байнгын хорооны хуралдаан дээр уг нь нааштай хариулт хэлсэн, шийдэгдэлгүй явчихлаа л даа.

Өөрөөр хэлбэл сумын төв дээр эмч, багш нар гээд мал бүхий иргэдийг Газрын төлбөрийн хуулин дотор нэг хонин толгойд шилжүүлснээр  1.4 га газарт төлбөр оногдуулсан ийм татвартай байдаг юм. Тэгэхээр энэ бол манай хөдөөнөөс сонгогдсон гишүүд бүгд мэдэж байгаа. Хамгийн том проблем энд л байдаг шүү дээ. Суман дээр очоод уулзалт хийхээр яадаг билээ, энэ проблем бол уулзалт болгон дээр гардаг. Тэгээд татварыг нь аваад үзэхээр  600 сая төгрөгний татвар байгаа юм, 1 тэрбум ч хүрдэггүй юм билээ. Тэгэхээр үүнийг хамтад нь шийдчихвэл малчин өрх, мал бүхий иргэд хоёрыг адилхан татвараас чөлөөлөх асуудлыг цуг шийдчихэж болохгүй юм уу гэж асуудал тавих гээд байгаа юм. Тэгээд энэ дээр тооцоо хийхэд ерөнхийдөө боломжийн, тэр их олон том том татвар чөлөөлдгөөс өөр асуудал юм шиг байна. Үүнийг Сангийн сайд тооцож үзээд, эсхүл хамтад нь чөлөөлье гэдэг асуудлыг би хариу өгчих болов уу гэж найдаж байна. Баярлалаа. 

Д.Дэмбэрэл: Баярцогт сайд хариулъя.

С.Баярцогт: Ганбямба гишүүний асуултанд хариулъя. Нийт малчин өрх буюу мал бүхий этгээд гэдэг энэ ангилалд  227.5 мянган хүн байгаа. Яг малчин өрх нь  171.1 мянга, тэгэхээр мал бүхий этгээд маань 56.4 мянган мал бүхий этгээд байгаа. Тэгээд Засгийн газар дээр энэ асуудлыг нэлээн ярилцаж хэлэлцсэн. Малчин өрх маань ерөөсөө малын гаралтай түүхий эдээс өөр ямар ч орлогогүй иргэд байгаа. Мал бүхий этгээд маань үндсэн орлого нь өөр орлогоос орчихоод, тэгээд малын гаралтай түүхий эд нь тэр хүний хоёрдогч юм уу, гуравдагч орлогын эх үүсвэр болж байгаа ийм зүйл байгаа гэж яригдсан. Энэ мөнгөн дүнгээрээ өндөр биш, 400-600 саяын хооронд хэлбэлзэж байгаа ийм дүн байгаа.  

Хэрвээ үүнийг ингээд нийтэд нь чөлөөлнө гэвэл одоо бид нар  2.6-г чөлөөлөхөөр оруулж ирж байгаа. Энэ маань  3-3.2 тэрбум төгрөгийн хооронд болох юм. Энэ асуудлыг Төсвийн байнгын хороон дээр хэлэлцэж байхад гишүүдээс санал гаргасан. Мөн Ардчилсан намын бүлэг дээр гишүүдээр хэлэлцэж байхад санал гаргасан. Ер нь хамтад нь чөлөөлөх нь зүйтэй юм байна гэсэн санал аль аль хэлэлцсэн бүлэг, Байнгын хороон дээр гаргаж байсан. Энэ асуудлыг УИХ дээр гишүүд дэмжээд орох юм бол энэ дээр хүндрэлтэй асуудал байхгүй гэдгийг Төсвийн байнгын хороон дээр ч гэсэн хэлэлцүүлгийн явцад хэлсэн гэдгийг хэлмээр байна. Баярлалаа.

Д.Дэмбэрэл: Ганбямба тодруулъя.

Н.Ганбямба: Шийдчихнэ гэсэн үг үү. Хамтад нь шийдэж болно гэсэн үг байна тийм үү? Байр суурь бол.

Хоёрдугаарт  нь, энэ мал аж ахуйн түүхий эдийн үнэ хямдарч байгааг хөдөөгийн амьдрал мэддэг улсууд бол энэ асуудалд ерөөсөө эмзэглэх юм байхгүй шүү дээ. Хөдөөгүүр явж үздэг, тэгээд мах иддэг монголчууд бол энэ зовлонг мэдмээр. Яагаад малчдыг хотыг иргэдээс тусад нь үзээд байгаа юм бэ? тэр битгий хэл мянга мянган жил энэ мал аж ахуйн үйлдвэр чинь Монголын эдийн засгийн гол салбар болж ирсэн шүү дээ. Дэлхийг хамарсан  З том өлсгөлөнд ганцхан Монгол Улс яагаад хамрагдаагүй вэ гээд гадаадынхны судлаачдын гол сэдэв чинь энэ  нүүдлийн мал аж ахуйн технологи дээр чинь гол анхаарал нь чиглэчихээд, бүр гайхаж байна шүү дээ. Тэгэхэд бид нар дотроо нулимаад сууж байж болохгүй шүү дээ. Гадныхан бахархаж байгаа энэ технологийг. Өлсөж үзээгүй таныг махаар  таслаагүй явж байгаа шүү дээ, энэ салбар. Тэгээд мах иддэг монголчууд юу гэж энэ салбарыг ингэж муухайгаар дүгнэдэг юм бэ? та болиоч дээ. 

Д.Дэмбэрэл: Даваасүрэн гишүүн асуултаа асууя.

Ц.Даваасүрэн: Баярлалаа. Манайхан малчин гэсэн иргэний нэр томъёоллоор нь ойлгоод байх шиг байна л даа. Малчин гэж байгаа чинь цаанаа бид нарын дэмжье гээд байгаа жижиг бизнес, жижиг үйлдвэрлэл явагдаж байгаа. Одоогийн хямралтай үед бас тэр үйлдвэрлэл маань хүнд байдалд ороод байгаа учраас татварын бодлогоор зохицуулалт хийж байна гэж ойлгоод байгаа юм.

Гэтэл энд хоёр асуудал дээр бид нар анхаарах ёстой юм шиг байна. Өнөөдөр хөдөөд хамгийн хүндрэлтэй, ядуурал ихтэй байгаа хэсэг нь сумын төв дээр байгаа иргэд байгаа юм. Ялангуяа сумын төвийн иргэд бол хэдэн малаас өөр орлогогүй, ажлын байр байхгүй.  Энэ иргэдээ мал бүхий этгээд гээд ингээд ялгачих юм бол бас тэр ядуурлын хөдөөд байгаа асуудлыг шийдэж чадахгүй юм болов уу гэж бодоод байна. Энэ мал бүхий этгээд гэдгийг ер нь яаж ялгах гээд байна вэ? Хөдөөд гэртэйгээр нь ялгах гээд байна уу? аль эсхүл сумын төвд бүртгэлтэйгээр нь ялгах гээд байна уу? Сумын төвд бүртгэлтэйгээр нь ялгаж гэвэл одоо бүгдээрээ баг руу бүртгүүлээд эхэлнэ. Энэ чинь бүртгэлийн асуудалд хүртэл сөрөг нөлөөлөл гарах юм шиг.

Хоёрт, энэ улсууд чинь тэгээд мал бүхий этгээд гээд ялгаварлаад эхлэх юм бол хөдөө байгаа хүмүүсээрээ малаа бүртгүүлж эхэлнэ шүү дээ, хотод байгаа хүн ч гэлээ гэсэн. Энэ статистик бүртгэлд үнэн зөв биш байдаг тэр байдал нь хэвээрээ л үлдэнэ. Малаа ядаж  бүрэн зөв тоолдог болмоор байна. Тийм учраас би тэр мал бүхий этгээд гэж ялгахгүй байх нь зүйтэй гэж бодож байна. Нэгдүгээрт, тэр хөдөөгийн гол ядуурал болж байгаа сумын төвийн иргэдийн асуудлыг шийдэх ёстой. Хоёрдугаарт, малаа үнэн зөв тоолдог болъё. Одоо жишээ нь, бид нар  42 сая гээд л байна.Цаана нь жишээ нь нуугдаад үлдэж байгаа, энэ татвараас зайлсхийсэн юм байна уу? үгүй юу? Хэрвээ татвараас чөлөөлөх юм бол малаа бид үнэн зөв тоолдог болно гэж бодоод байна. Яаж мал бүхий этгээдийг ялгах гээд байна вэ? 

Д.Дэмбэрэл: Баярцогт сайд

С.Баярцогт:  Энэ одоо хууль санаачилж оруулж ирэхдээ бид нар ялгаж байгаа зүйл ерөөсөө биш. Энэ бол Хүн амын орлогын албан татварын хуульд угаасаа ялгаад заачихсан. Малчин өрх, мал бүхий этгээд гээд. Ерөөсөө ангилал нь бол ингэж ялгадаг юм байна, өөр ямар ч орлогын эх үүсвэр байхгүй. Сая би илтгэл дээрээ хоёр томъёоллыг, хоёулангий нь уншсан. Малчин өрх гэдгийг ингэж тайлбарлаж байгаа. Малчин өрхөд хувийнхаа малыг байнга маллаж, ашиг шимээр нь үндсэн орлогоо олдог гэр бүлийг тодорхойлно гээд. Энэ маань  171.1 мянган малчин өрх байгаа. Энд 360.3 мянган малчин, өрхөд нь хамаарч байгаа хүний тоо 653.9, нэг өрхөд 4 ам бүл хамаарч байна гэсэн ийм тооцоо судалгаа гарсан байгаа. 

Мал бүхий этгээд гэдэгт нь хэн орж байна вэ гэхээр,малчин өрхийг бодвол суурин газар амьдарч, хувийнхаа өмчийн малыг байнга малладаггүй, ашиг шимээр нь үндсэн орлогоо олдоггүй мал өмчилж байгаа хувь хүнийг хэлнэ гэж заасан байгаа юм. Тэгээд энэ нь 56.4 мянган хүн байгаа.  Дүн нь  400-600 сая. Өндөр биш байгаа. Би түрүүн хэлсэн. Төсвийн байнгын хороон дээр ч гэсэн энэ асуудал хөндөгдөж яригдсан. Ардчилсан намын бүлэг дээр ч хөндөгдөж яригдсан.  Ерөөсөө мал бүхий этгээдийг хамруулъя. Тэгээд хэлэлцүүлгийн  явцад гишүүд саналаа гаргаад, аваад явах юм бол энэ асуудал зарчмын хувьд яригдаж болно гэж хэлж байгаа. Энэ асуудал Засгийн газар дээр хэлэлцүүлэхэд ч гэсэн хөндөгдөж яригдсан зүйл байгаа гэдгийг хэлмээр байна.

Ц.Даваасүрэн: Аймгийн төв юм уу, Улаанбаатар нийслэлд амьдарч байгаа улсуудад ойлгомжтой. Сумын төв дээр амьдарч байгаа улсуудын хувьд яриад байна. Тэд нар чинь тэр малынхаа орлогоор л амьдарч байгаа шүү дээ. Тэр орох уу? тэгж байгаа бол асуудал шийдэгдээд байна л даа.

Д.Дэмбэрэл: Байгууллагуудын мал хамаарахгүйгээр байгаа юм уу? Мал чинь хэцүү л дээ. Бие бие рүүгээ гүйгээд тоолуулаад байх бололцоотой.

С.Бямбацогт: Баярлалаа.  Бид нар энд хамтарсан Засгийн газрын үйл ажиллагааны их олон зорилттой, олон зүйл заалттай мөрийн хөтөлбөрийн нэг л зүйл заалтаар ярьж байгаа гэж ойлгож байгаа. Мэдээж тэнд төв, суурин газрын ард иргэдийг яаж ажилгүйдлээс бууруулах юм бэ? ядуурлыг багасгах юм бэ? яаж хөгжүүлэх юм бэ гэдэг асуудал тэр тус тусдаа зүйл заалт, зорилтуудаараа яригдаад явагдах байхаа. Энд малчдыг онцгойлж үзэж байгаа биш, мөрийн хөтөлбөрийнхөө нэг зорилтыг хэрэгжүүлэх талаар ярьж байгаа гэж ойлгож байгаа. Харин энэ дээр малчдыг татваргүй болгож байгаа байдлыг дэмжиж байгаа. Гэхдээ яг энэ татваргүй болгосноороо бид нар яг бодитой хэр хэмжээгээр амьдралыг нь сайжруулж чадах юм бэ? хэр хэмжээгээр орлого нь нэмэгдэх юм бэ? сая Баярцогт сайд ярьж байна л даа. 2 тэрбум 600 сая төгрөгийн төсөвт орох орлого багасна гэж.  650 мянган өрхөд хуваагаад үзэх юм бол нэг хүнд  4000 төгрөг. Өрхөөр нь бодох юм бол нэг өрхөд 15 мянган төгрөг, жилийн хугацаанд шүү дээ.

 Нэг жил 15 мянган төгрөгийн хөнгөлөлт эдэлснээрээ тэр хүмүүсийн амьдрал сайжрах уу? Малчдын амьдрал.  Энэ дээр бид нар бодмоор байна л даа. Мэдээж нэг талаас мал хөрөнгө мөн.  42 сая малтай болсон, маш том хөрөнгөтэй бид нар. Энэ хөрөнгө чинь орлого оруулж чадахгүй байна. Хөрөнгө орлого оруулдаг байх ёстой. Орлого оруулдаг болох юм бол эндээс малчид маань ч татвар төлөхөөс дургүйцэхгүй. Хөрөнгийг орлого оруулдаг болгох тал дээр нь төр засгаас ямар бодлого явуулах ёстой юм бэ? энэ тал дээр анхаарч, хөрөнгийг орлого  оруулдаг болгомоор байна шүү дээ. Энэ л бидний бодлого явагдахгүй байна. Өнөөдөр нэг өрх  16 мянган төгрөгөөр, нэг иргэн 4000 төгрөгний татварын хөнгөлөлт эдлээд амьдрал нь сайжрахгүй ээ.  100 малтай иргэн маань ядаж  100 мянган төгрөгний орлого олдог болгоё л доо. Тийм талд нь анхаарах тийм бодлого байна уу? үгүй юу? Энэ тал дээр хариулт өгөөч гэж асуумаар байна.

С.Баярцогт: Бямбацогт гишүүний асуултанд Бадамжунай сайд дэлгэрэнгүй хариулна. Энэ бол малчин өрх хөдөөгийн  иргэдийг эдийн засаг, санхүүгийн хямралын үед дэмжих арга хэмжээний нэг л арга хэмжээ. Тэгээд олон арга хэмжээ оруулж ирж байгаа, шийдэж байгаа. Засгийн газар өөрийнхөө түвшинд шийдэх хэмжээний арга хэмжээнүүдийг авсан. Одоо Улсын Их Хуралд оруулж ирж, хуулийн хүрээнд  Улсын Их Хурлын тогтоолын хүрээнд шийдвэр гаргуулж шийдэх ёстой асуудлуудыг үе шаттайгаар оруулж ирж байгаа. Үүний нэг л хэлбэр байгаа. 

Яг малчин өрхөд ямар хэмжээний тус дэм болж байна вэ? Энэ татварын хөнгөлөлт чөлөөлт гэдгийг дунджаар бид нар  300 толгой мал дээр дундчилж гаргасан байгаа. Бадамжунай сайд түүнийг дэлгэрэнгүй тайлбарлаж хэлэх байх.

Мөн мал аж ахуйн үйлдвэрлэл, малчин өрхийг дэмжсэн бодлогыг бүхэлд нь Улсын Их Хуралд оруулж ирж байгаа. Тэр талаар Бадамжунай сайд тайлбарлах байх. Энэ бол цогц арга хэмжээнүүдийн нэг л хэсэг байгаа гэдгийг хэлэх гэсэн юм. Баярлалаа. 

Т.Бадамжунай: Бямбацогт гишүүний асуултанд хариулъя. Энэ авч байгаа арга хэмжээ маань цогцоороо мал аж ахуйн салбарыг  анхаарах, түүний цаана байгаа малчдыг анхаарах гэсэн төрийн бодлогын хүрээнд явж байгаа. Би ойлгохдоо бол төрөөс эдийн засгийн маань суурь бааз болсон мал аж ахуйн салбарыг анхааръя. ДНБ-ний  40 орчим хувийг бас хамаарч байдаг салбараа анхааръя. Ингэснээрээ үндэсний гол суурь эдийн засаг тогтвортой байх юм байна гэсэн ийм утгаар гол зүйлүүд явагдаж байгаа гэж ойлгож байгаа. Тэгэхээс зөвхөн хувь хүнийх нь талаас нь хандлага биш байгаа байх. Энэ хүрээнд бид орлогыг нь нэмэгдүүлэх талаар нэлээн хэдэн зүйл дээр багцаар нь авч ярьсан, Засгийн газар.

Улсын Их Хурлын 22 дугаар тогтоол гарч, хямралтай холбогдолтой арга хэмжээг зохицуулах түр хороо Засгийн газрын дэргэд байгуулагдсан. Түр хорооны хурлаар энэ салбарын хүндрэлийг давахад анхаарахаар зүйл эхний ээлжинд юу байна вэ гэдгийг яриад, хэд хэдэн зүйл дээр тогтсон. Нэгдүгээрт нь, малын хөлийн татварын тухай асуудлыг чөлөөлөх нь орлогод дундчаар  40-45 мянган төгрөгний орлогыг хөнгөлж өгөх юм гэж, өөрөөр хэлбэл зардлыг нь хямдруулж өгөх юм гэж тооцсон. Дээр нь банктай холбогдсон өр зээлийн асуудлуудыг бас хөнгөлж өгөх талаас нь төр анхаарвал нийтдээ малчдын салбарт байгаа зээлийн хүрээнд хамрагдаж байгаа  60 хүртэлх хувийн асуудал дээр анхааръя. Хүүгий нь  0.5 хувиар ч гэсэн хямдруулъя, хугацаагий нь жил хүртэл сунгая.  Үйлчилгээнийх нь юмыг хасъя гэсэн ийм олон зүйлийг, дээр нь түүхий эд, ноолуур, мах бэлтгэл, тэгээд малчдын талаар төрөөс баримтлах гээд нийт дүнгээрээ энэ асуудлуудыг авахад малчин өрхөд  500 орчим мянган төгрөгний орлогын эх үүсвэрийг нэмэх бололцоотой юм гэсэн ийм зорилго тавьж ажиллаж байгаа.

Д.Дэмбэрэл: Малчдын тэр татваргүй болгож байгаа гэж яриад байх юм. Засгийн газар оруулж ирэхдээ малчин өрх гэдгийг хасаад, нээрээ татваргүй болгож байгаа юм шиг ингэж хийсэн юм билээ. Уг нь малчин гэдэг нь байгаад татвараа “О”-оод, УИХ хөнгөлөлт үзүүлчихвэл, ирээдүйд малчид татвар гэж нэг юм байж байх ёстой. Харин бид нар хөнгөлөлт үзэж байдаг юм гэж ингэж ойлгогдохоор үүнийг хиймээр байгаа юм. Бүхэлд нь малчин гэдгийг хасчихаад, татварынхаа хувь хэмжээг бүгдийг хасах биш, тэр татварын хэмжээ “О” гэдэг чинь хөнгөлчихлөө гэсэн үг шүү дээ. Ийм журмаар үүнийг яваад, тэгээд шийдвэл яасан юм бэ?

Ө.Энхтүвшин:  Энэ бол их зөв алхам байгаа юм. Олон жил яригдсан, жаахан уг татварын хэмжээ нь бага боловч дуулиан ихтэй байдаг.  Тэгээд малчидтай уулзахаар ямаа яагаад 6 хөлтэй болдог юм бэ гээд асуугаад байдаг ийм хэцүү. Үүнийг нэгмөсөн шийдвэрлэх нь зүйтэй байгаа юм. Энэ дашрамд хэлэхэд, сая ч гэсэн Алтай гишүүний яриан дээр гараад байна. 

Ноднин жилийн ноолуурт өгсөн  5 мянган төгрөг бол малчдад үнэхээр их хэрэгтэй арга хэмжээ болсон юм шүү дээ. Түүнийг зориуд мушгиад бүтэн жилд ямаанд  5 мянган төгрөг өгчихлөө гэж яриад л, Улсын Их Хурлын гишүүд нь ч яриад, хэвлэл мэдээллийн хэрэгслийн зарим сэтгүүлч ч яриад, их ойлгомжтой юмыг мушгиад байх юм. Ямаа ямар түүгээр хоол аваад идэх биш, ямаа ямар түүгээр дээл аваад өмсөх биш, тэр чинь малчдыгаа л дэмжсэн, малчинд л очиж байгаа мөнгө шүү дээ. Ийм мэдээжийн зүйлийг мушгиж яриад, нийгмийг төөрөлдүүлээд, зориуд хотынхны эсрэг, хөдөөгийнхнийг сөргүүлж тавих гээд байгаа ч юм шиг нэг ийм хачин яриа үүсгээд байх юм. Үүнийг болимоор байна гэдгийг хэлэх гэсэн юм.

Тэгээд энэ чөлөөлөх гээд “О”-лэх тухай яриад байна. Бусад арга хэмжээ, энэ малчдын талаар авах арга хэмжээнүүд, гол нь мал эрүүлжүүлэх ажил руу хийх ч байдаг юм уу? одоо бол зөвхөн тэр халдварт өвчин рүү нь хэдэн вакцин, тариа туулга өгч  байна. Халдвар тусахаар нь нийт хорогдлын  70 хувийн орчим нь байгаад байдаг. Энэ рүү нь ч байдаг юм уу? эсхүл нийгмийн даатгалын шимтгэлийг нь эндээс бас тодорхой хэмжээгээр орлуулж хийх ч байдаг юм уу? ийм ийм юмнуудтайгаа, түрүүн Бямбацогт гишүүн ч яриад байна. Энэ мал аж ахуй гэдгийг чинь эдийн засгийн эргэлтэнд оруулах тал руугаа анхаарсан ийм бодлогууд нь цогцоороо орж ирэхгүй юм уу гэдгийг бодоод байна. Татвараас чөлөөлнө гэдэг нь одоо зүйтэй байгаа юм. Үүний зэрэгцээгээр бусад арга хэмжээнүүд нь хэзээ орж ирэх вэ гэдгийг л асуугаад байна.

Хоёрдугаарт нь, орон нутгийн төсвийг юугаар нөхөх вэ? Эсхүл ингээд хаях юм бэ? эсхүл дээшээ татаж байгаа татвараасаа үлдээх юм уу? ямар төрлийн татварыг үлдээнэ гэж бодож байна вэ? Татаас өгөх юм бэ? үүнийг нэг асуугаад байгаа юм. 

Гуравт нь, тэр мал бүхий иргэдийг бол ойлгож байна. Жишээ нь би 5 ямаатай байгаад нэг малчин тавиулсан бол би түүнийг төлнө. Мал бүхий иргэн гэж намайг үзэх юм байна л даа, тэр бол зүйтэй.  Гэтэл сумын төвд нэг манаач хийгээд, тэгээд 2 үнээтэй амьдраад байдаг. Тэгсэн мөртлөө манаачийн орлого нь мал аж ахуйн орлого бас олдог ийм хүн энэ рүү  орох уу? Энэ Гачуурт, аймгийн төв гээд байгаад байгаа юм. Энэ нь тийшээ хамаарагдах уу? үгүй юу гэдгийг л гол нь асууж байна.

Д.Дэмбэрэл: Мал бүхий иргэдийг дахиад тодруулъя. Сангийн сайд Баярцогт

С.Баярцогт: Би Энхтүвшин гишүүний хоёр дахь асуултанд хариулъя. Тэр мал бүхий иргэд гэдэг дотор таны хэлж байгаа хамгийн сүүлийн жишээ орж байгаа, мал бүхий этгээд гэдэгт. Малчин өрхдөө хамаарахгүй. Тэгэхээр би түрүүн хэлээд байгаа. 56.4 мянган хүн байнаа мал бүхий этгээд гээд. Энэ хүмүүсийг энэ асуудлыг хэлэлцэх хүрээнд нэмж оруулах ёстой гэсэн саналыг Төсвийн байнгын хороон дээр ч  гаргасан, Ардчилсан намын бүлэг дээр хэлэлцэхэд ч гэсэн гаргасан. Тэгээд гишүүд үүнийг олонхиороо дэмжээд явах юм бол энэ хэлэлцэгдээд, шийдвэрлэгдэж болно гэж үзэж байгаа.

Энэ асуудлыг ч гэсэн Засгийн газар дээр санаачлахдаа нэлээн дэлгэрэнгүй ярилцсан ийм зүйл байгаа. Эхний багц олон арга хэмжээ орж ирэх үү гэдэг дээр Бадамжунай сайд хариулна.

Т.Бадамжунай: Энхтүвшин гишүүний асуултанд хариулъя.  Цогц арга хэмжээний тухай асуудал бол маргааш УИХ-аар орох байх гэж бодож байгаа. Энэ  Малчдын талаар төрөөс баримтлах бодлогын эцсийн хэлэлцүүлэг хийгдэнэ. Энэ тогтоолоор батлагдаж байгаа стратегийн зорилго бүхий баримт бичиг нь энэ асуудлыг цогцоор нь авч үзэж байгаа. Энэ дотор жишээ нь, таны тодруулж асуусан мал эрүүлжүүлэх бодлого гэхэд  3.2.20, 3.2.21 дээр маш тодорхой орсон байх жишээтэй. Эдийн засгийн чиглэл нь мөн тодорхой заалтууд дээр орсон байгаа. Тэгэхээр зэрэг маргаашийн энэ эрх зүйн бичиг баримт батлагдсан тохиолдолд цогц бичиг баримт, бодлого гарах юм гэж ингэж ойлгож байгаа.

Д.Дэмбэрэл: Мал бүхий иргэдээ хөнгөлөх нь зөв байхаа. Тэгэхгүй бол мал нь бие биендээ гүйгээд, яриа үүсээд, чиний миний мал гээд ингээд байх байх.  600 сая төгрөгний асуудал харагдаж байсан. Түүнийг Байнгын хороон дээр сайн яриад мал бүхий иргэдээ адилхан хөнгөлөөд өгөхгүй бол сумын төвийн мал бүхий иргэд бол ядарсан л юмнууд байгаа юм. Тэр нь хөнгөлөгдөөгүй гээд зарга үүсээд байх байхаа. Бат-Эрдэнэ гишүүн асууя.

Б.Бат-Эрдэнэ: Баярлалаа. Түрүүн хүмүүс асуусан юм шиг байна. Энэ мал бүхий иргэдийг оруулах нь зүйтэй гэдэг дээр би санал хэлэх гээд байгаа юм. Хот оронд төрсөн, хотод өссөн хүмүүс чинь мал аж ахуйтай холбоотой юмыг үнэхээр мэдэхгүй байна, амьдралаас хол байна.  Тийм  учраас яг цагаа тулах юм бол Монголын амьдрал энэ хөдөө аж ахуй, энэ хэдэн малчдын хөдөлмөр зүтгэл дээр л тогтож байгаа гэж би ингэж ойлгож байгаа. Одоо Улаанбаатар хотынхон бол саасан сүүгий нь, бэлтгэсэн махыг нь хэдэн гар дамжуулж байж, тэр завсар чинь дамжиж байхад, дамжиж байгаа хүн болгон тэндээс амьдрал залгуулж байгаа. Тэгээд эцсийн дүндээ энэ Улаанбаатар хотын төв, суурин газрын иргэдэд ирж байгаа. Тэгэхээр малчдын талаар анхаарахаас өөр аргагүй. 

Малчдын талаар анхаарч байгаа бол мал бүхий иргэдийг хамтад нь анхаарахгүй бол болохгүй. Тэр хөдөө хөхөрч, гадаа гандаж тэр малчин түмэнд чинь хамгийн ойр үйлчилгээ, эрүүл мэндийн, боловсролын бусад төрийн үйлчилгээ юу байдаг юм бэ? тэр бүгдийг хүргэж байгаа хүмүүс бол тэр суман дээр сууж байгаа. Тэд нар цөөхөн хэдэн малаа өөрийнхөө ах дүү, амраг садан, аав, ээж дээрээ тавьсан байдаг. Түүнийг нь ялгавартайгаар хандаж болохгүй. Мал бүхий иргэдийг хамруулаад оруулах нь зүйтэй гэсэн ийм саналыг би хэлэх байна.

Д.Дэмбэрэл: Санал тийм ээ? 

Б.Бат-Эрдэнэ: Санал

Д.Дэмбэрэл: Бараг хариулагдсан асуудал байна, баярлалаа. Сүхбаатар гишүүн асууя. Давтахгүйгээр асуулт байвал асуугаад, давтагдаж байгаа бол нэрээ татаад явчихмаар байна. Сүхбаатар гишүүн.

Ж.Сүхбаатар: Би нэг асуулт Сангийн сайдад тавъя. Энд малчин өрхийг Хувь хүний орлогын албан татвараас чөлөөлснөөр орон нутгийн төсвийн орлогод төвлөрөх орлого  2.6 тэрбум төгрөгөөр буурна гэж байна. Тэгэхээр үүнийгээ яаж орон нутгийн төсөвт нэмж, улсын төсвөөс дэмжлэг үзүүлэх юм бэ? миний ойлгож байгаагаар сумын төсөвт ганц ордог орлого нь энэ гэж байгаа юм. Энэ асуудлаар ийм асуудал яригдаж магадгүй гэдгийг урьд нь мэдэж байсан учраас Засгийн газрын мөрийн хөтөлбөрт энэ тусгагдсан байсан. Тэгээд сумын удирдлагууд, сумын хүмүүстэй уулзаж байсан юм, орон  нутгийнхантай. Тэгэхэд энэ асуудлаар, энэ бол бид нарт маш хүнд цохилт болно гэдгийг хэлж байсан. Энд мэдээж нэгэнт баримт бичигт тусгагдаад гарсан учраас бодлого болгож ингээд чөлөөлөх нь буруу биш байх. Тэгвэл чөлөөлөх бодлого байгаа юм бол нөгөө талд нь үүсч байгаа онгорхой, орон зайг нөхөх бодлогыг Засгийн газар бодолцсон уу? үүнийг яаж шийдэхээр бодож байна вэ? 

Одоо энэ чинь батлагдаад ирэхээр зэрэг энэ хэмжээгээр  2.6 тэрбум төгрөгний хэмжээгээр буурахаар энэ жилийн энэ төсвийн тодотголд үүнийг бодож тусгаагүй байгаа шүү дээ. Тэгэхээр энэ хэмжээгээр буурахад үүнийг нөхөхгүйгээр цаана нь байгаа ажил үйлчилгээ, урсгал зардлуудыг шууд танаж байгаа юм. Тэгэхээр энэ дээр яаж бодож байгаа вэ гэдэг нэгдүгээр ийм асуулт байна.

Хоёр дахь асуудал бол түрүүн Дэмбэрэл даргын хэлж байгаа асуудал зөв л дөө. Ер нь бид нар татвараас чөлөөлнө гэдгийг татварыг алга болгохтой холбож ойлгож болохгүй юм. Тэр татварыг тэглэх тэр хувилбар бол хамгийн зөв хувилбар гэж ойлгож байна. Тэгээд энэ дээр Алтай гишүүний яриад байгаа асуудал байгаа л даа. Бид нар бас ингээд УИХ-аас гаргаж байгаа шийдвэрүүд дандаа малчид, хөдөө аж ахуй гэдэг энэ чиглэл рүү явж байна. Энэ нь нэг талаас харахад буруу биш. Гэхдээ нийт сонгогчдын бас 50  орчим хувь нь  төвлөрсөн суурин газруудад байдаг. 

Тэгэхээр энэ нийгмийн зүгээс сөрөг уур амьсгал бий болгож байна шүү дээ. Зөвхөн нэг бодлого л чиглээд байгаа юм шиг. Тэгэхээр цаашдаа Засгийн газар асуудлуудаа оруулж, үүний асуудлын араас тэр төвлөрсөн суурин газар байгаа хүмүүсийнхээ үйл ажиллагааг бас дэмжих бодлоготой холбогдсон баримт бичгээ оруулж ирмээр байна л даа. Тэгэхгүй бол хоёр талаасаа сөргөлдөж байгаа хоёр асуудлаа нэгийг нь илүүд авч үзээд байгаа юм шиг ийм бодлого бас байгааг энд дургүйцэл байгааг бас үгүйсгэх аргагүй шүү дээ. 

Одоо Дархан, Эрдэнэт, Улаанбаатар гээд ярихаар энэ Улсын Их Хурлын танхимд маш цөөнх сонсогдож байна гэж сонгогчид өөрсдөө шүүмжилж байгаа юм. Тэгэхээр үүнийг бас хэлж байгаа нь бас буруу биш байгаад байгаа юм. Тэгэхээр Засгийн газар энэ дээр бас ойрын үед энэ төвлөрсөн суурин газруудын хүн амын амьжиргааг дэмжих, яг татвартай холбоотой гэдэг юм уу? бусад энэ чиглэлийн бэлтгэсэн юм байна уу?  Бид төлөвлөгөөний дагуу ажиллаж байна гэж ингээд яриад байна шүү дээ. Үүнийгээ бас оруулж ирэхгүй бол үл ойлголцол бий болгоод нэг хэсэг нь нэг нийгмийн бүлэг хэсэгт их хайртай, нөгөө хэсэг нь их хайргүй ийм болж байгаа нь буруу юм гэж бодож байна.

Тэгээд дээр нь  мал бүхий этгээдийг энд хамруулахгүй орхиж байгаа нь бодлогын алдаа болно. Энд бас л ялгавар бий болоод, ялгавартай юман дээр дахиад нэг ийм ялгавартай асуудал гарч ирэх нь байдлыг зөв тийшээ, тэр бодлого болж чадахгүй байх гэж бодож байна. 

Д.Дэмбэрэл: Баярцогт сайд, энэ татварын 2.3 тэрбум, энэ мөнгө орон нутгийн төсвөөс гарч байгааг яаж нөхөх гэж байна вэ? Санхүүгийн нөхөлт, татварын хөнгөлөлтийн нөхөлтийг яах вэ гэдэг асуудал. Энд Татварын ерөнхий газрын дарга байна уу? үгүй юу? Төв, суурин газруудын татварыг бид нар ажил үйлчилгээ тодорхойлох боломжгүй гээд  3000, 6000 маш доогуур тогтоогоод бас л их хөнгөлөлтүүдтэй биш билүү? үүнийг тодорхой хариулаад өгч болохгүй юу? Хөдөө талыг нь л хөнгөлөөд байгаа, төв нь их өндөр татвартай юм шиг яриад, ингээд төв, хөдөө хоёроо хооронд нь татварын асуудлаас болоод мөргөлдүүлээд, харгалдуулаад байдаг чинь буруу шүү дээ. 

Би төв суурин газрын энэ иргэдийн орлогын татвар зарим талаараа хөнгөлөлттэй гэж боддог юм. Татварын ерөнхий газрын дарга энэ татварын юманд энэ Татварын ерөнхий газар оролцохоо больчихсон юмаа даа. Энэ ажлын хэсэгт ч байхгүй байх юм. Тэр дарга нь яасан юм бэ? Сангийн яам эсхүл өөрөө мэдээд байгаа юм уу? Үүнийгээ нэг тодорхой хариулаад өг л дөө. Гишүүдийн асуултанд тодорхой хариулахгүйгээс болоод зарим нь учир, начир нь сайн олдохгүй үлдэж байна шүү дээ.

Улсын Их Хурлын үйл ажиллагаатай Монгол Улсын Их сургуулийн монгол хэл соёлын монгол англи судлалын 4 дүгээр дамжааны оюутнууд танилцаж байна. Эдгээр оюутнуудад сурлагын их өндөр амжилт хүсье. Баяр хүргэе. /Алга ташив./

Гишүүдийн асуултанд та нар хоёр, гуравхан юм эргүүлээд байна, тодорхой хариулъя.

С.Баярцогт: Угаасаа тодорхой юмыг асуугаад байгаа юм чинь тодорхой хариулна гэдэг ойлголт байхгүй шүү дээ. Хүн амын орлогын албан татварын тухай хуулиар  72 мянгаас доош орлоготой хүмүүсээс Хүн амын орлогын албан татвар авдаггүй шүү дээ. Тэгэхээр одоо ямар ч орлогогүй хүмүүсээ харж үзэхгүй байна гэж яриад байна гэдэг бол утгагүй л зүйл байхгүй юу? Өөрсдөө баталсан хуулиа  ингээд мэдэхгүй байгаа байдалтай ярьж болохгүй шүү дээ.  72 мянгаас доош орлоготой нэг ч хүнээс Хүн амын орлогын албан татвар авдаггүй ээ. Тэгэхээр үүнийгээ мэдэж ярих хэрэгтэй, нэгдүгээрт. 

Хоёрдугаарт, Монгол Улсад өөрөө өөрийгөө даадаг аймаг 6 байгаа. Өөрөө өөрийгөө даадаг сум бол  330 орчим суман дотроос цөөхөн шүү дээ. Бүгдээрээ улсын төсвөөс дандаа дотаци авдаг. Тэгэхээр тэнд хэрвээ орлогын дутагдал бий болох юм бол төвлөрсөн төсвөөс өгдөг дотацийн хэмжээ л нэмэгдэнэ гэсэн үг.  Түүнээс огт зөрчилтэй асуудлуудыг шийдэх гэж байгаа юм шиг, энгийн ойлгомжтой зүйлийг ойлгомжгүй болгож тайлбарлаж юм уу, асууж хэрэггүй байхаа. Энэ дээр Татварын ерөнхий газар оролцохгүй байгаа асуудал ерөөсөө биш. Бодлогын хувьд Татварын ерөнхий газар, Монгол Улсын Их Хурлаас баталсан Татварын хуулийн дагуу бүх үйл ажиллагаагаа явуулж байгаа. Бодлогын хэмжээний арга хэмжээ учраас Засгийн газар дээр боловсруулсан. Боловсруулах түвшинд нь Татварын ерөнхий газраас оролцсон. 

Одоо манай Орлогын хэлтсийн дарга, мэргэжилтнүүд, манай өрийн хэлтсийн дарга нар бүгдээрээ сууж байгаа. Асуудал гарах юм бол бүгдэд нь хариулж байгаа. Би үнэхээр жаахан гайхаж байгаа. Энэ асуудал бол олон парламент дамжиж яригддаг ийм зүйл. Тэгээд энэ цоо шинэ зүйл биш. Сая  2008 онд Засгийн газар байгуулахад Засгийн газрын мөрийн хөтөлбөр дотор яг энэ чиглэлээрээ суусан шүү дээ. Малчин хүний Хүн амын орлогын албан татварыг  чөлөөлөх асуудлыг хууль эрх зүйн зохицуулалт хийнэ гэсэн заалтаар ороод суусан байгаа. Шинэ зүйл бол ерөөсөө биш. Бодлогын хувьд ч, одоо байгаа энэ санхүү, эдийн засгийн хямралтай үед ч гэсэн ингэж арга хэмжээ авах нь зүйтэй юм гэдэг ийм зүйл байгаа. Ер нь манай хөдөлмөр эрхэлж байгаа нийт хүн амын бараг  35-40 хувь нь хөдөө аж ахуйн үйлдвэрлэл, тэр тусмаа малчин өрх үйлдвэрлэл явуулж байгаа ийм хэсэг байгаа гэдгийг хэлмээр байна. Баярлалаа.

Д.Дэмбэрэл: 2.3 тэрбум төгрөгөө хаанаас яаж орон нутгийн төсөв нөхөх гээд байгаа юм бэ гэсэн шүү дээ.

С.Баярцогт: Би яг тодорхой хариулж байгаа. Монгол Улсын  21 аймгийн  6 нь өөрийгөө дааж байгаа.  15 нь улсын төвлөрсөн төсвөөс дотаци авч байгаа.  330 сумаас өөрийгөө даадаг сум  маш цөөхөн, гарын арван хуруунд бараг багтах байх. Бусад нь бүгдээрээ төвлөрсөн төсвөөс дотаци авч байгаа. Тэгэхээр дотацийн зохицуулалт л байгаа. Авдаг, татдаг юмаа багасгаад, өгдөг юмаа ихэсгэх тухай л асуудал байгаа, зохицуулалтын л асуудал. 

Д.Дэмбэрэл: Дотацийн зохицуулалтаар үүнийгээ шийдье гэж байгаа юм байна. Сүхбаатар тодруулъя.

Ж.Сүхбаатар: Дотацийн зохицуулалт хийдгийг мэдэхгүй болоод асуугаад байгаа юм биш л дээ. Дотацийг чинь бид нар Төсвийн хуулиараа тогтоогоод өгчихсөн байгаа. Тэгэхээр тэр дотацийн чинь зохицуулалт нь хаана байна вэ, тэгвэл. Тэр бодлогыг чинь асуугаад байна шүү дээ. Тэр дотацийн чинь бодлого хаана байгаа юм бэ? бид нар сая батлахдаа аймгуудад сая тэр  6 аймгаас чинь бусдыг нь дотациар ингэж дэмжинэ гээд тогтоогоод, тодорхой хэмжээгий нь заагаад өгсөн. Одоо энэ чинь энэ хууль гарчихаар таны тэр дотацийн зохицуулалтын бодлого  агуулсан ийм хуулийн төсөл байхгүй болохоор цаад орон нутгийн төсөвт чинь тэр хүндрэл учирна гэдгийг асуугаад байхаар “А” гэхээр “Б” гээд нэг их юм мэддэг царайлаад ингээд хүн доромжлоод өөдөөс юм хэлээд байх юм. Таниас өөр тодорхой юм асуугаад байна шүү дээ. Тэгэхэд асууж байхад юм ойлгохгүй байна гээд өөдөөс юм яриад байх юм. Дотацийг та нар өөрсдөө шийддэг болчихсон юм уу? эсхүл. Засгийн газар өөрөө мэдээд шийддэг болчихсон юм уу? 

С.Баярцогт:  Монгол Улсын төсөв бол хуулиа. Хуулиар шийднэ.  Хуулинд орсон зохицуулалт бол Төсвийн хуультай л уялдаж гардаг. Тэгэхээр энэ хуулийг хэзээнээс эхэлж хүчин төгөлдөр үйлчлүүлэх вэ гэдэг асуудал бол Улсын Их Хурлын шийдэх асуудал. Тэгэхээр тэндээс эхэлж шийднээ гээд. Одоо батлагдсан өдрөөс нь шийднэ гэх юм бол Төсвийн тодотголд энэ заавал орох ёстой. Хэрвээ төсвийн жилээр, санхүүгийн жилээр шийднэ гэвэл 2010 оны 1 сараас ч юм уу, эсхүл төсвийн тодотгол хийснээс ч юм уу гээд  Улсын Их Хурлын эрх хэмжээний асуудал байгаа. Тэгээд энд шийдсэнээсээ шалтгаалж улсын төсвийн тодотголын асуудал дээр энэ бол заавал сууна. Төсвийн тодотголтой холбогдохгүйгээр зохицуулалт угаасаа хийгдэхгүй ээ. Энэ асуудал батлагдангуут төсвийн тодотгол шууд яригдах ёстой.

Д.Дэмбэрэл: Төсвийнхөө тодотголд суулгадаг юм уу? 2010 оны төсвөөрөө шийдэх нь байна. Энхболд асууя.

Н.Энхболд: Баярлалаа. Намууд хамтарсан Засгийн газар байгуулах тухай баримт бичигтээ Засгийн газрын мөрийн хөтөлбөрт тусчихсан асуудал болохоор энэ шийдэгдэх байх гэж бодож байна. Тэр үед барьж байсан санал бодлоосоо хүмүүс эргэлзээд байхгүй байлгүй дээ. Хоёр зүйл тодруулж асууя.

Танилцуулган дээр санхүү, эдийн засгийн хямралтай энэ үед гэсэн ийм үг байх юм. Тэгээд энэ чинь хямралтай үед чөлөөлнө гэсэн утгаар Засгийн газар дээр яригдсан юм уу? эсхүл ерөөсөө ингээд нэг хэсэгтээ тодорхой хугацаагүйгээр чөлөөлөөд явж байя гэдэг утгаар яригдсан юм уу гэсэн нэг асуулт байна.

Хоёрт, ер нь үүнтэй уялдуулаад бас дахиад Засгийн газар дээр ерөөсөө малын татварын тоо хэмжээг тогтоох асуудлыг орон нутагт нь өгчихвөл яасан юм бэ гэдэг зүйл яригдсан уу? энэ Засаг захиргаа, нутаг дэвсгэрийн нэгж, түүний удирдлагын тухай хууль, бусад хуулиудад энэ нэгж өөрөө эдийн засаг, санхүү, нийгэм, соёлын талаасаа цогц байна гээд заачихсан байдаг. Харамсалтай нь одоо бол эдийн засаг, санхүүгийн талынх нь юмнууд шийдэгдэхгүй, төвөөс голдуу зохицуулагдаад яваад байгаа шүү дээ. Тэгэхээр нэг алхам болгоод үүнтэйгээ уялдуулаад ерөөсөө улсын татвараас чөлөөлье, тухайн орон нутагтаа бололцоотой хэмжээнд нь, бололцоотой хүмүүстээ татвар тогтоох асуудлыг орон нутаг нь шийдэж байг гээд шийдвэр гаргачихвал яасан юм бол? Энэ тал дээр Засгийн газар дээр яригдсан уу? яригдаагүй бол ер нь бодож, төлөвлөж байгаа зүйл бий юу? Энэ нь төрөөс явуулж байгаа төвлөрлийг сааруулах, орон нутаг дахь санхүү, эдийн засгийн тодорхой эрхүүдийг өгөх энэ ерөнхий бодлого, чигтэй нь уялдах ёстой. Энэ дээр Засгийн газрын байр суурь ямар байна вэ? Хариу өгөөч ээ.

  (10.15-11.15 цагт Б.Нарантуяа)
 
Д.Дэмбэрэл: -С.Баярцогт сайд. 


С.Баярцогт: -Н.Энхболд гишүүний асуултад хариулъя. Нэгдүгээр асуудлын хувьд бол угаасаа Засгийн газрын мөрийн хөтөлбөр дотор суусан. Ерөөсөө энэ малчдыг хувь хүний орлогын албан татвараас чөлөөлөх эрх зүйн орчинг бий болгоно гээд заасан байсан. Энийг бол ерөөсөө бэлтгэж байсан. Тэгэхдээ татвартай холбоотой асуудлуудыг голдуу бид төсвийн хуулиа батлах үед ерөнхийдөө дагалдуулж дандаа оруулж ирдэг. Яагаад гэвэл төсвийн жилдээ уялдах ёстой, төсөвтэйгээ. Яагаад гэвэл орлого, зарлагын асуудал зэрэг уялдаж байгаа учраас. 


Ерөнхий бодлогын хувьд бол угаасаа хийхээр бэлтгэгдэж байсан зүйлээ одоо энэ эдийн засаг, санхүүгийн хямралд малчин өрх маань маш их хэмжээгээр нэрвэгдэж байгаа энэ үед шуурхай арга хэмжээ авъя. Тийм учраас энэ асуудлыг даруй оруулъя гэдэг үүднээс түргэвчилж оруулж ирсэн ийм зүйл байгаа гэдгийг нэгдүгээр асуудлын хувьд. 


Хоёрдугаар асуудлын хувьд бол орон нутагт татвар тогтоох, татварын эрх олгох тухай асуудлыг яг энэ хуультай зэрэгцүүлж яригдаагүй. Харин одоо манай төсвийн зохицуулалт хийдэг хоёр органик хууль байгаа. Төсвийн тухай хууль, Төсвийн байгууллагын удирдлага, санхүүжилтийн хуулийг нэгтгэж нэг хууль болгож төслийг нь бэлтгэж байгаа. Бид намрын чуулган өргөн барина гэсэн ийм бодолтой байгаа. Тэр нь дээр бол орон нутагт тодорхой хэмжээний эрхүүдийг олгох асуудлуудыг оруулахаар байгаа. 


Д.Дэмбэрэл: - Д.Очирбат гишүүн асуултаа тавъя. 

Д.Очирбат: -Малчин өрхийг хувь хүний орлогын албан татвараас нь чөлөөлж байгаа энэ асуудал бол бас зөв зүйтэй асуудал юм. Тэгэхдээ бас энэ дээр мал бүхий этгээдийг бас цуг хамтад нь оруулж, хамтад нь чөлөөлж өгөх тэр 400 сая төгрөгийн асуудлыг нь цуг хамтад нь шийдэх нь бас ялгаж салгахгүйгээр цуг хамтад нь бүхлээр нь шийдэх зөв асуудлаа гэж би ойлгож байна. 


Хоёр дахь асуудал нь, манай Монгол Улсын мал маань 42 сая, тэрнээс дээшээ өсөөд явчихлаа. Хөдөө орон нутагт нөгөө бэлчээр нь энэ өсөж байгаа малынхаа бэлчээрийн даац хүрэхгүй, нөөц нь хүрэхгүй ийм хүндрэлтэй болоод байна. Цөлжиж байна гэж байна. Тэгэхээр энэ малаа бид өсгөөд байх уу? Эсвэл энэ цөлжилт, бэлчээрийнхээ даацыг хангасан ямар бодлого баримтлах гэж байна вэ гэж асуумаар байна. Үнэхээр мал өсөж байгаа нь сайн л даа. Тэгэхдээ мал өсөхийн хэрээр тэр хөдөө орон нутагтаа байгаа тэр бэлчээр нь талхлагдаж, элсжиж, элсний нүүдэл болж, тэр өвс ургамал, хуучин ургадаг байсан тэр бэлчээрээ малчид хоорондоо булаацалдаан үүсэж, маргаан үүсэж байна л даа. Энэ тал дээр ямар зохицуулалт хийхээр төлөвлөж байна вэ гэж. 


Д.Дэмбэрэл: - С.Баярцогт сайд, Т.Бадамжунай сайд хариулах юм уу? 


С.Баярцогт: - Бодлогын хувьд Т.Бадамжунай сайд хариулах ёстой. Тэгээд ер нь зохицуулалтын хувьд бол сая Н.Энхболд гишүүний гаргасан санал бол урд нь амьдрал дээр хэрэгжиж байсан ийм санал байгаа. Одоо бол орон нутаг өөр дээр байгаа механик өсөлтийг, тэгээд бодитой хүсэлтүүдээ хязгаарлах, малаа эрчимжүүлэх тийм ээ, энэ асуудал дээр бодлогын өөрчлөлт заавал хийх ёстой. Яагаад гэвэл бэлчээрийн даацын асуудал бол байнга зэрэг яригдана. 


Дээрээс нь УИХ-ын нэр бүхий гишүүд бол тариалангийн бүсийг тогтоох тухай хуулийн төсөл өргөн барьсан байгаа. Тэр бүсүүдэд зөвхөн эрчимжсэн мал аж ахуй хөгжүүлэх тухай асуудлуудыг бол тодорхойлохоор ингэж оруулж ирсэн байгаа. Энэ асуудал бас ингээд бие биенийгээ нөхөөд хэлэлцэгдэнэ гэдгийг хэлмээр байна. Т.Бадамжунай сайд. 


Т.Бадамжунай: -Д.Очирбат гишүүний асуултад хариулъя. Түрүүн Ж.Сүхбаатар гишүүний асуултад бас тодруулга хэлье гэж бодож байна. Тэгэхээр Монгол Улсын нутаг дэвсгэр дээр хонин толгойд шилжүүлснээр эрдэмтдийн судалснаар бол 86 сая хонин толгой малыг шингээх ийм бэлчээрийн даац нутагтай. Өнөөдрийн 43.3 сая малыг хонин толгойд шилжүүлэхээр ойролцоогоор 56 сая болж байгаа. Тэгэхээр болж бол цаана нь 30 саяын боломж байгаа гэж. Гэхдээ байгалийн энэ хүндрэл, яг бэлчээрийг найдвартай байлгах талаас нь авах арга хэмжээ дутмаг байгаа гэдэг дээр Засгийн газраас дүгнэлт хийж байгаа. Тийм учраас бэлчээрийн менежмент гэсэн төслийн хүрээнд Мянганы сорилын сангаас 50 сая. Тэгэхээр бид энэ талаар нарийвчилсан бэлчээрийн менежментын судалгааг хийж байна. Бэлчээрийн хэлтэс байгуулагдсан. Бэлчээрийн даацыг ашиглахад худаг ус, хашаа хороо, бэлчээрийнхээ өвс ургамалыг сэргээх зэрэг олон зүйлийг бид зохицуулж байгаа. 


Дээр нь бид 43.3 сая малын өсгөхгүй эргэлтэд оруулах, дор хаяж 15-аас 16 саяыг эргэлтэд оруулж байх ийм зүйлийг бид бас хийж байгаа гэдгийг хэлмээр байна. Мөн одоо бэлчээрийн талаар мөн л одоо малчдын талаар баримтлах төрийн бодлогын дотор хоёр гурван заалт дээр тодорхой заалтууд орж батлагдах гэж байна. Төрийн цаашдаа анхаарах бодлогын эрх зүй болох юм. 


Түрүүн Ж.Сүхбаатар гишүүний асуултад Дархан, Эрдэнэт, Улаанбаатарын талаар ерөөсөө тодорхой юм хамрахгүй байна гэсэн ойлголт ярьсантай зарчмын хувьд бас сайн санал нийлмээргүй байгаа юм. Үнэн чанартаа Дархан, Эрдэнэт, Сэлэнгэ бол бараг төрийн бодлогод хамгийн өндөр хамрагдаж байгаа. Газар тариалангийн чиглэлээр хамрагдаж байгаа, үйлдвэрлэлийн чиглэлээрээ хамрагдаж байгаа. Мал аж ахуйн чиглэлээрээ хамрагдаж байгаа бүс шүү. Тийм учраас тэгж туйлширсан хамаагүй ялгаварлал байгаа мэтээр хандмааргүй байна шүү дээ. Яг бодит байдал бол тийм байгаа. Хамгийн их хамрагдаж байгаа бүс бол Дархан, Сэлэнгэ, Эрдэнэт. 


Д.Дэмбэрэл: - Баярлалаа. П.Алтангэрэл асуултаа тавъя. 


П.Алтангэрэл: - Би хоёр асуулт асуух гэсэн юм. Ер нь энэ малчдын талаар төрөөс баримтлах бодлого гээд бодлогын том бичиг баримт хэлэлцэгдэж байгаа, УИХ-аар. Энэ дотор малчдын талаар авах нэлээн олон арга хэмжээ төлөвлөгдөөд явж байгаагийн нэг хэсэг нь бол энэ Хүн амын орлогын албан татвараас чөлөөлөх асуудал байгаа юм л даа. Энэ нэгдүгээр янз бүрийн арга хэмжээ авч болно. Тэгэхдээ энэ авч байгаа арга хэмжээ хэр үр дүнтэй байх вэ гэдэг л их чухал санагдаад байгаа юм. Тийм учраас энэ хүн амын орлогын албан татвараас чөлөөлөхөд ер нь дунджаар нэг малчин өрхөөс жилд хэдэн төгрөгийн тийм дарамтнаас чөлөөлж байгаа юм бэ? Ухаандаа мянгаас дээш малтай бол хэдэн төгрөг. Тэрнээс доош бол хэд вэ гэсэн тодорхой тоо хэлж өгөөч. Яг хэдэн төгрөгийн дарамтнаас чөлөөлж байна вэ? Энэ хүн амын орлогын албан татварыг байхгүй болгосноор. 


Хоёрдугаарт, ер нь татварыг заавал чөлөөлөөд тэглэх утгаар биш, татвар байж байгаад тэр татварыг буцаагаад тэр малчдад нь ашигтай хэлбэрээр зарцуулдаг байх талаар бодож төлөвлөсөн юм байна уу? Жишээлэх юм бол 2.6 тэрбум төгрөг татвараас чөлөөлөхийн оронд тэр нь байж байгаад тэр 2.6 тэрбум төгрөгөө одоо энэ малчид чинь эрсдэлд өртөөд байгаа, байгалийн эрсдэлээс хамгаалах, хашаажуулах, хадлангийн талбай хаших ч гэдэг юм уу, усжуулах гээд энэ асуудал руугаа тодорхой үр дүнтэй зарцуулах чиглэлээр бас энэ холбогдох яамд бодож санасан юм байна уу? Ийм нэг хоёр асуултад хариулт өгөөч. 


Д.Дэмбэрэл: - Т.Бадамжунай сайд хариулах уу? Малчин дээр ямар хөнгөлөлт үзэхээр байна вэ гээд байна шүү дээ. 


Т.Бадамжунай: - Түрүүн гишүүний асуултад гарсан зүйл л дээ. Тэгэхээр яг энэ татварын хөнгөлөлттэй уялдуулаад 40-өөс 45 мянган төгрөг нэг өрхөд очиж байгаа. Ер нь бусад авах гэж байгаа арга хэмжээнүүдийн хүрээнд 450-аас 500 мянган төгрөгийн орлогын эх үүсвэрийг нэмэх зорилго тавьж ажиллаж байгаа гэж. 


Д.Дэмбэрэл: - Тэр хоёр дахь асуултыг нь. Та нар тэр хажууд нь байгаа нөхдүүд тэмдэглэж аваад хэл л дээ. 


Т.Бадамжунай: - Мал аж ахуйн эрсдлийг бууруулах талаар бид даатгалын системийн талаар, отрын бэлчээрийн талаар, малыг эрүүжүүлэх талаар, малыг ээмэгжүүлэх, индексжүүлэх талаар гээд олон зүйлүүд бол мөн гарах гэж байгаа бичиг баримт дээр туссан байгаа. Тэжээлийн баазыг нэлээд өргөн хүрээнд нэмэх, тэжээлийн тарималыг нэлээн өргөн хүрээнд нэмэх зэрэг олон зүйл байгаа. 


Д.Дэмбэрэл: - Үгүй ээ үгүй, ингэсэн юм л даа. Тэр малчдын татвар яах вэ аваад, тэрийг нь харин буцаагаад өөрт ашигтайгаар одоо зарцуулж болдоггүй юм уу л гэсэн юм л даа. За болъё. Ц.Баярсайхан. За П.Алтангэрэл. 


П.Алтангэрэл: - Би бол шал өөр юм асуугаад байгаа юм л даа. Тэгэхээр энэ Засгийн газрын, энэ миний асуултад хариулах гэж байгаа улсууд бол шал өөр юм яриад байгаа юм, өөдөөс. Зүгээр юм асууж байхад өөр юм байдаг юм уу. Тэгэхээр зэрэг энэ ер нь олон удаа давтагдаж байгаа байхгүй юу. Нэг юм асуудаг, шал өөр юм өөдөөс хариулаад байдаг. Миний асуултад хариулахгүй байна гэж ойлгоод байна шүү дээ. 


Д.Дэмбэрэл: - Жаахан тодруулаад хариул л даа. Та нар тэр, ингэсэн юм л даа. Тэр малчид дээр ер нь яг тодорхой хэсгүүд дээр нь ямар хөнгөлөлтүүд тусаж байгаа юм бэ гэсэн юм л даа. Харилах юм байна уу? Хамгийн доод талын малчин гэхэд тийм хэмжээний хөнгөлөлт үзэж байгаа юм. Дундаж хэмжээ нь дээд тал нь ингэж байна гээд. 2.6 гээд ерөнхий тоогоор хэлчихээд байна л даа. 


Т.Бадамжунай: - Хоёр дахь нь сая бас энд гишүүн хажууд ирчихээд, хоёр дахь асуултад би анхааралгүй хандсандаа уучлал хүсье. Хоёр дахь яг голлож.


Д.Дэмбэрэл: - Энэ хариултуудыг яах вэ анхны хэлэлцүүлгийн явцад та нар бас сайн тодруулж байгаад гишүүдэд сайн мэдээлэл өгье. Х.Жекей гишүүн асуултаа тавъя. Ц.Баярсайхан. 


Ц.Баярсайхан: - Энэ малчдыг орлогын албан татвараас чөлөөлөх асуудал бол анх удаа орж байгаа асуудал биш л дээ. Энэ чинь хоёр гурван удаа бид чөлөөлж байсан. Анх одоо Ардчилсан холбоо эвслийн Засгийн газрын үед чөлөөлж байсан. Ер нь бол тодорхой хугацаатайгаар чөлөөлдөг. Хугацаагүй байж болохгүй гэж үзэж байгаа. Тийм учраас 2012 оны 1 сарын 1-н гэдэг юм уу, энэ чинь дараагийн Их Хурал гарч ирээд тодорхой хэмжээнд бодлогын юмаа тодорхойлох хугацаанд нь юм уу, цаг агаарын тодорхой хүндрэл бэрхшээл арилах хүртэл юм уу, ийм хугацаа тогтоож өгч болоогүй юм уу? гэдгийг тодруулмаар байна. 


Хоёрдугаарт нь, энэ малчдын орлого янз бүр байгаа шүү дээ. Зах хязгаар, хилийн боомт, тэгээд малын төрөл, олон юмнаас шалтгаалаад малчдын орлого янз бүр байгаа. Тийм учраас 1997 онд бид бас энэ малчдын орлогын татвараар өөр зүйл хийж энэ малын тоо толгойгоор нь тоолоод хонин толгойд шилжүүлж нэг маягаар тогтоодогыг болиулаад, орлогоос нь одоо тодорхой интервалтайгаар орон нутаг, сумын иргэдийн хурал өөрөө тогтоодог, чөлөөлдөг эрхийг нь өгч байсан юм. Ингэхгүй бол эндээс бид хэнийг нь чөлөөлөх вэ, хэнийг хөнгөлөх вэ гэдгээ нарийн шийдэж чадахгүй. Харин сумын өөрөө удирдах ёсны байгууллага бол илүү тодорхойлоод, тэгээд хөнгөлөлт чөлөөлөлтөө өөрсдөө үзүүлээд, татвар хувь хэмжээгээ тогтоосон интервалын дагуу тогтоогоод явах нь оновчтой шүү дээ. Энийг одоо шийдэж болохгүй байсан юм уу? 


Ер нь тэгээд асуудлыг бол хялбар, өнгөцхөн аргаар л нэг ийм л юм шийдсэн болж орхих гээд байна л даа. Ер нь энэ 171.1 мянган малчин өрхийг чинь 70.0 орчим хувь нь бол 200 хүрэхгүй малтай байгаа шүү дээ. Тэгээд ерөнхийдөө энэ хөдөө аж ахуйн бүтээгдэхүүнээр тооцоход 200 хүрэхгүй мал гэдэг маань өрхийн хэрэгцээг бол чадан ядан хангаж байгаа ийм л орлого байгаа. Энэнээс дээшхи малтай хүмүүс нь бол бас нэг арай нэг өргөтгөн нөхөн үйлдвэрлэл явуулах хэмжээний орлоготой болох бололцоо бол байж байна. 


Тэгээд дээр нь орлого нэмэгдүүлсэн бодлогыг бид нар хийж өгөх ёстой. Тухайлбал одоо бид ямааны гол бүтээгдэхүүн нь ноолуур. Тэгээд тэндээс тэдэн төгрөг олдог гэж бодвол яг саалын, одоо жишээлбэл ноолуураас бол нэг ямаанаас ойролцоогоор 7 мянга орчим төгрөг л олж байна шүү дээ. Гэтэл саалийн хугацаанд төлөлсөн нэг эм ямаанаас одоо сүү саахад дундаж зах зээлийн үнээр тооцоход бараг 40 гаруй мянган төгрөг олох бололцоо байна шүү  дээ. Тэгэхээр үхрийн том аж ахуй гэснээсээ энэ ямааг сүү, саалийн чиглэлд ашиглах юм бол малчдын орлого нэмэгдүүлэх их том эх үүсвэр байна гэдэг нь харагдаж байна. Тийм учраас энэ орон нутагт шилжүүлэх асуудлыг орлоготой нь холбож шийдвэл яасан юм бэ? 


Гуравт нь энэ мал бүхий иргэнийг одоо чөлөөлөхгүй гэж оруулсан байна лээ. Мал бүхий иргэний мал хаана байдаг вэ гэхээр малчин өрхийн хотонд байгаа шүү дээ. Нэг хотонд байгаа мал дээр өөр татвар тогтооно гэж оруулж ирж байгаа бол та бүхэн байдлаа ойлгохгүй л байна. Хэрвээ ингээд шийдэх юм бол мал бүхий иргэний мал гэдэг юм нөгөө мал тооллогын дүн дээр алга болоод л, бүгдээрээ л малчин өрхийн мал болоод л хувирна шүү дээ. Тийм учраас энийг ингэж ялгах хэрэггүй. Нэг хотны малд чинь одоо хоёр өмчийн мал хүртэл байж болохгүйг бид хатуу ойлгосон улсууд шүү дээ. Одоо хоёр өөр эзний, нэг нь одоо төв суурин газар байдаг цөөн хэдэн малаа ах дүү, садандаа тавьсан малдаа татвар ногдуул гэх юм бол малчин өрх рүүгээ л шилжинэ. 


С.Баярцогт: - Ц.Баярсайхан гишүүний санал бол өмнө нь Н.Энхболд гишүүний гаргасан саналтай ижил саналтай байна. Тэгээд энэ асуудал нь бол одоо энэ хүн амын орлогын албан татварын хуулиас малчин, мал бүхий этгээд гэдэг нь хэрвээ, за одоогийн хууль өргөн барьснаар малчин өрх нь хасагдана. Хэрвээ гишүүдийн санал гаргаж байгаагаар мал бүхий этгээд ингээд хасагдах юм бол бүхэлдээ хүн амын орлогын албан татвараас чөлөөлөгдөөд, дараа нь бид Татварын ерөнхий хууль дээр орон нутаг нь тодорхой хэмжээгээр тогтоодог эрх олгох ийм бололцоо, зохицуулалтууд хийж болно. Өмнө нь бол хийж байсан ийм туршлагатай. 


Дээрээс нь бид тэр газар тариалангийн бүс тогтоох тухай хуулиар бол бас тодорхой хэмжээгээр тэнд байх малын тоог тогтоох зорилгоор бас энэ татварыг тогтоох эрхийг нь бол аймаг, орон нутагт нь өгөхөөр тийм зохицуулалттай хуулийг гишүүд санаачилсан байгаа. Тэгээд энэ асуудлууд ингэж цогцоороо яригдах бололцоотой ийм зүйл байгаа гэдгийг хэлмээр байна. 


Хоёрдугаар асуудлын хувьд бол бид нэлээн дэлгэрэнгүй хариулсан. Тэгээд ерөнхийдөө бол гишүүдийн гаргаж байгаа санал, бүлэг, Байнгын хороон дээр хэлэлцсэн байдлыг харахад ерөнхий консенсусаар аль алиныг оруулах ийм бололцоо байна гэж ингэж харагдаж байна. 


Д.Дэмбэрэл: - Х.Жекей гишүүн асуултаа тавъя. 


Х.Жекей: - Баярлалаа. Хүн амын орлогын албан татварын тухай хуульд нэмэлт, өөрчлөлт оруулж байгаа асуудал дэмжүүштэй асуудал орж ирж байна л даа. Юу гэхээр сонгуулийн мөрийн хөтөлбөрт бас туссан байгаа. Аль ч намын. Ер нь Засгийн газрын мөрийн хөтөлбөрт бас туссан. Хувь хүний орлогын албан татварын тухай хуульд нэмэлт, өөрчлөлт оруулж байгаа асуудал бол ер нь одоо сонгуулийн мөрийн хөтөлбөр, Засгийн газрын мөрийн хөтөлбөр, дээр нь энэ хямралыг даван туулах талаар Их Хурлаас гарсан тогтоолын тодорхой хэсэгт нь явагдаж байгаа нэг бодлого л доо. Малчдын талаар төрөөс баримтлах бодлого, тэгээд дээр нь тэр экспортын гаалийн татвар одоо ингээд ярих гэж байгаа. 


Энэ бүгд бас л одоо энэ хүндэрсэн үед ард түмний гуравны нэг болсон тэр малчдын талаар авч байгаа бодлогын нэг үргэлжлэл гэж. Мэдээж дан ганц малчдаар бодлогоо тодорхойлохгүй нь ойлгомжтой. Бусад нь ч гэсэн адилхан тийм амьдралын шаардлага байгаа. Тэгэхдээ Монголын нийгмийн гол тулгуур болсон малчдын талаар ийм арга хэмжээ авах гэж байгаад нь бас баяртай байна гэж. Энд бол төрийн бодлогыг иж бүрнээр нь авч байгаа асуудлын нэг тал нь юм гэж. 


Дээр нь малчдаас одоо 2.6 тэрбум төгрөгийг одоо хөнгөлж байгаа асуудал гарч ирж байна гэж. Тэгэхээр энэ асуудлыг дэмжиж байна. Сайн хэрэг болж байна гэж. Сая одоо гишүүдээс ярилаа. Тэр мал бүхий иргэдийг хамтруулаад шийдэх хэрэгтэй гэж. Тэр нь бас одоо цөөхөн тооны мал. Дээр нь одоо цөөхөн тооны мал бүхий иргэд орж байгаа учраас энийг одоо хамтруулаад шийдэхэд болох юм байна гэж. 600 сая төгрөгийн хэлбэлзэлтэй ийм тооцоо гарч ирж байгаа юм байна гэж. 


Миний асуух гэж байгаа асуулт юу вэ гэхээр одоо малчдын 70.0 гаруй хувь нь арилжааны банкуудыг зээлд баригдсан байна гэж. Эргэж төлөх чадвар нь хомс байна гэж. Яг энийг энэ малчдын зөвхөн нэг банкны тооцоогоор авч үзэх юм бол Хөдөө аж ахуйн банкинд 81.9 тэрбум төгрөгийн өртэй байна гэж гарч ирж байна. Тэгэхээр энэ малчдын зээлийн бодлогын талаар, бодох ч юу байх вэ энэ авсан зээлийн талаар төрөөс одоо ямарваа нэг тийм дэмжлэг үзүүлэх тийм боломж байна уу? Энэ талаар Засгийн газар бодсон юм байна уу, үгүй юу гэдэг дээр л одоо нэг хариулт авмаар байна л даа. Одооны байдлаар малчин өрхийн 70.0 гаруй хувь нь зээлийн өрөнд баригдсан. Эргээд зээлээ төлөх чадваргүй болсон байна гэж ийм дүгнэлт гарч ирж байна. Энийг л асуух гэсэн юм. 


Д.Дэмбэрэл: - С.Баярцогт сайд хариулъя. 


С.Баярцогт: - Х.Жекей гишүүний асуултад хариулъя. Ер нь банкин дээр байгаа зээл, зээлийн хүүгийн асуудлыг бол захиргааны аргаар зохицуулалт хийх бололцоо байхгүй байгаа, нэгдүгээрт. 


Хоёрдугаарт, тодорхой бүлэг ингээд зээл авсан зээлийг төрийн оролцоотойгоор хөнгөлөлт чөлөөлөлт өгөх юм бол ерөөсөө банкин дээр байгаа бүх зээл дээр ийм байдал үүснэ. Тийм учраас зээлтэй холбоотой асуудлаар төрийн оролцоог оролцуулах бодолгүй байгаа. Харин бид албан бус шугамаар Монгол Улсын Ерөнхий сайд Хөдөө аж ахуйн банкны удирдлагатай уулзаад зээлийнх хугацааг сунгасан байгаа. Бүтэн жилийн хугацаагаар. Ихэнхи газруудад зээлийн хугацааг сунгасан. Тодорхой хэмжээнд яриад зээлийнх нь хүүг та нар бодитойгоор бууруулаачээ гэдэг асуудал тавиад бас ойлголцож, тохиролцож буулгасан байгаа. 


Ер нь бид ингээд тогтсон зах зээлийн нийгэм дэх банк, санхүүгийн харьцаан дээр төрийн оролцоо их түлхүү оролцоод, захиргааны аргаар хүү болон хэмжээ, хугацааг нь тогтоогоод эхлэх юм бол бүхэл бүтэн санхүүгийнхээ системийг эвдэлнэ гэсэн ийм байр суурьнаас хандаж байгаа гэдгийг хэлмээр байна. 


Д.Дэмбэрэл: - Д.Балдан-Очир асуултаа тавъя. 


Д.Балдан-Очир: - Засгийн газраас оруулж ирж байгаа хуулийн төслийг зарчмын хувьд дэмжиж байгаа. Тэгэхдээ ерөнхийдөө энэ төрөөс хүн амдаа, иргэддээ үзүүлэх нийгмийн халамж, эдийн засгийн бүх бодлогыг цаашдаа Монгол Улсын газар зохион байгуулалт, бүсчилсэн хөгжлийн үзэл баримтлалтай уялдуулж бүсийн ялгавартай байдлаар татвар тарифын бодлого явуулах ийм хандлагыг одоо ярьж эхэлж байна л даа. Тийм учраас аливаа энэ нийгмийн халамжийн бодлого, татварын бодлого, бусад үнэ тарифын бодлого бол энэ бүсчилсэн хөгжлийн үзэл баримтлалдаа ерөнхийдөө захирагддаг ийм ноён нуруу, тэр хүрээндээ баригддаг байвал яасан юм бэ гэж. 


Яг нарийндаа яривал өнөөдөр энэ мал бүхий иргэд, малчин айл өрхийн энэ амьжиргааг хамгаалах, дэмжих гэж байгаа энэ орж ирж байгаа бодлогын гол цөм нь бол говь нутаг, бүр алслагдсан хязгаар нутгийн бүр Улаанбаатарт хүрч очиж чаддаггүй, улсын нийлэл рүүгээ эмнэлэг, гэгээрэлд хүрч чаддаггүй, амьжиргааны өртөг нь газар зүйн байршлаасаа хамааралтайгаар ийм болсон. Энэ байдлаас улбаатай. Дээрээс нь мэдээж энэ түүхий эдийн үнийн уналттай холбоотой. 


Тэгэхээр би Засгийн газрын нөхдөд юу гэж хэлэх гэсэн юм бэ, асуух гэсэн юм бэ гэхээр түрүүнч гишүүд гаргаж хэллээ. Тэр малчин айл өрхөөс гадна тэр мал бүхий иргэд гэдэг чинь бас тэр алслагдсан бүс нутагтаа л амьдарч, ажиллаж байгаа нэг аймгийн төв. Сумын төвд голцуу байгаа л иргэдийн амьдрал, амьжиргаа болдог, бас нэг амьдрал нь нэмэгдэл орлого болдог ийм л юм л даа. Улаанбаатар, Дархан, Эрдэнэтэд амьдарчихаад цөөхөн мал ах дүү нартаа тавиулсан тэр мал бол дэндүү жижигхэн, цөөхөн тооны юм байгаа юм. Тийм учраас энэ талаас нь та нар бодож үзээчээ. Ер нь зүгээр цаашдаа Засгийн газар аливаа энэ нийгмийн халамжийн бодлого, үнэ тарифын бодлогыг ярихдаа энэ алслагдсан бүс нутаг, энэ бүс нутгийн ялгавартай тариф, үнийн бодлого барих гээд байгаа энэ үнийн бодлогыг баривал яасан юм бэ? 


Жишээлбэл, одоо өнөөдөр энэ Улаанбаатарын эргэн тойронд байгаа, Дархан, Сэлэнгэ, Эрдэнэтийн эргэн тойронд байгаа мал бүхий иргэд буюу малчдын чинь орлого бол бараг малаасаа ашиг шимээ аваад л 50, 60-хан километр яваад л зах зээлд нийлүүлчихээд байгаа шүү дээ. Тийм учраас энэ бүсчилсэн хөгжлийн үзэл баримтлал гэдэг дээр гол үндэслэж, тулгуурлаж бодлогоо оруулж ирж байвал яасан юм, цаашдаа. Яг энэ агуулгаараа яривал энэ хувь хүний орлогын албан татварт нэмэлт, өөрчлөлт оруулах гэж байгаа энэ хуулийн гол үзэл санаа бол санаагаар болдог бол энэ алслагдсан бүс нутагт ажиллаж амьдарч байгаа, тэр мал бүхий иргэд, малчин айл өрх, говь нутагт алслагдсан гэсэн энэ агуулгаараа илүү оновчтой. 

Ерөөсөө бид чинь нэг их хөнгөлөх, татварыг хөнгөлөх бодлого ярьдаг, эсвэл нэмэх юмаа ярихаараа дан нийгэм рүүгээ чиглэсэн, нийгмийн давхарга руугаа чиглэсэн тийм ялгавартай бодлого хийхгүй байнгын хавтгайрсан бодлого хийгээд байна шүү дээ. Миний цаад санаа нь юу гэхээр яг одоо энэ Улаанбаатарыг тойрсон, Дархан, Сэлэнгийг тойрсон энэ малчид бол ямар ч хүндрэлгүй байгаа шүү дээ. Ийм боломж байсан уу, үгүй юу гэж асуух гэсэн юм. 


Д.Дэмбэрэл: - С.Баярцогт сайд. 


С.Баярцогт: - Д.Балдан-Очир гишүүний асуултад хариулъя. Ер нь бол энэ хуулийн төслийг Засгийн газрын хуралдаанаар хэлэлцэхэд бүсчилсэн маягаар тогтоох тухай яригдаагүй. Харин сая Н.Энхболд гишүүн, Ц.Баярсайхан гишүүн нарын гаргасан саналын дагуу эндээсээ хасчихаад орон нутагт нь тогтоох эрхийг цаашдаа өгөх юм бол орон нутаг бол өөрийнхөө онцлог онцлогоор тогтоож байсан. Ийм хуучин туршлага ч байгаа. Ер нь бид Хүн амын орлогын албан татварын тухай хуулиас малчин өрх, мал бүхий этгээд гэсэн энэ хоёр зүйлээ хасах юм бол хүн амын орлого талдаа байхгүй болоод тодорхой хэмжээний хөдлөх хөрөнгө дээр тавьдаг татварын хэмжээгээр орон нутагт нь татварын ерөнхий хуульд өөрчлөлт хийх бололцоо бол байгаа. 


Тэгэх юм бол аймгийн иргэдийн хурал болгон өөр өөрийнхөө онцлогоос шалтгаалаад их бага хэмжээгээр тавина. Хуучин бол ингэж байсан туршлага байгаа шүү дээ. 1996-2000 оны хооронд бол ингэж явж байсан. Ийм боломж байгаа. Тийм учраас энэ удаадаа бол, түрүүн Ц.Баярсайхан гишүүн хэлсэн. Тодорхой хугацаагаар тавибал яасан юм бэ гэж. Энэ утгаараа бол одоо байгаа хуулиа яг энэ малчин өрх, за ингээд гишүүдийн гаргаж байгаа саналаар мал бүхий этгээдээ нэмээд, аль алиныг нь одоо ингээд Хүн амын орлогын албан татварын хуулиасаа ингээд хасчихвал яг энэ хямралтай үед энэ тодорхой хэмжээний дэмжлэг болоод бүх малчид дээр болон малтай иргэд дээр очино. 

Дараа нь Татварынхаа ерөнхий хуульд орон нутгийн иргэдийн төлөөлөгчдийн хуралд нь тавих эрхүүдийг нь өгчихвөл угаасаа энэтэй уялдсан хуулиуд байгаа. Тэр газар тариалангийн бүс тогтоох тухай хууль өөрөө энэ хөндөөд ороод ирчих. Ингээд яригдах юм бол таны хэлээд байгаа санал бол амьдрал дээр хэрэгжих ийм бололцоотой. Урд нь хэрэгжиж байсан ийм зүйл гэдгийг хэлмээр байна. Баярлалаа. 


Д.Дэмбэрэл: - Баярлалаа. УИХ-ын чуулганы үйл ажиллагаатай Боловсролын их сургуулийн биеийн тамирын дээд сургуулийн спортын сэтгүүлчийн 4 дүгээр курс төгсөх ангийн оюутнууд танилцаж байна. Эдгээр төгсөх ангийн оюутнуудад сурлагын амжилт хүсье. Цаашдын ажилд нь амжилт хүсье. Баяр хүргэе. 


Гишүүд илтгэлтэй холбогдуулан асуулт асууж дууслаа. Уг хуулийн төслийн талаар Төсвийн байнгын хорооны санал, дүгнэлтийг сонсъё. 

Санал, дүгнэлтийг УИХ-ын гишүүн Ц.Сэдванчиг танилцуулна. Ц.Сэдванчиг гишүүнийг индэрт урьж байна. 


Ц.Сэдванчиг: - Улсын Их Хурлын дарга, эрхэм гишүүд ээ,

 


Монгол Улсын Засгийн газраас “Хувь хүний орлогын албан татварын тухай хуульд нэмэлт, өөрчлөлт оруулах тухай” хуулийн төслийг 2009 оны 5 дугаар сарын 14-ны өдөр Улсын Их Хуралд өргөн мэдүүлсэн билээ. 


 

Уг хуулийн төслийн хэлэлцэх эсэх тухай асуудлыг Төсвийн  байнгын хороо  2009 оны 5 дугаар сарын 26-ны өдрийн   хуралдаанаараа хэлэлцлээ.

 

Засгийн газраас малын гаралтай түүхий эдийн үнэ буурсан цаг үед “малчин өрх”-ийг дэмжих, тэдгээрийн орлогыг нэмэгдүүлэх зорилгоор  “малчин өрх”-ийг Хувь хүний орлогын албан татвараас чөлөөлөх нь зүйтэй гэж үзжээ.

 

Хуралдаан дээр төслийн талаар УИХ-ын гишүүд асуулт асууж, тодорхой хариулт авсан. 

 

 УИХ-ын гишүүн Д.Дамба-Очир Хүн амын орлогын албан татвар, малын хөлийн татвар гэсэн хоёр ойлголт байгааг цэгцлэх хэрэгтэй, мал бүхий иргэдийг татвараас чөлөөлөх шаардлагагүй, зөвхөн малчин өрхийг чөлөөлөх нь зүйтэй, УИХ-ын гишүүн  Ч.Улаан малчдаа санхүү, эдийн засгийн хувьд дэмжье гэж байгаа нь зөв зүйтэй асуудал боловч аливаа бодлогын арга хэмжээ үр дүнгээр харагдаж байх ёстой учраас чөлөөлөх гэж байгаа татварыг нь хураан аваад малчиддаа бэлнээр нь буцаан олговол бодитой үр дүн харагдах хэлбэр болох тул хэлэлцүүлгийн дараагийн шатанд авч үзэх нь зүйтэй гэсэн саналуудыг тус тус гаргасан болно.

 

 Байнгын хорооны хуралдаанд оролцсон гишүүд санал нэгтэйгээр төслийг чуулганы хуралдаанаар хэлэлцүүлэх нь зүйтэй   гэж үзсэн болно.  

Улсын Их Хурлын эрхэм гишүүд ээ, 

 

Монгол Улсын Засгийн газраас  өргөн мэдүүлсэн  “Хувь хүний орлогын албан татварын тухай хуульд нэмэлт, өөрчлөлт оруулах тухай” хуулийн төслийн хэлэлцэх эсэх асуудлаар Байнгын хорооноос гаргасан  санал, дүгнэлтийг хэлэлцэн шийдвэрлэж өгнө үү. 

 

Анхаарал тавьсанд баярлалаа.

Д.Дэмбэрэл: - Ц.Сэдванчиг гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүд байвал асууя. Үг хэлэх тухай асуудал бол дараа нь. Сая бол хангалттай асуусан. Одоо асуулт бол ямар л бол. Зүгээр 3 хүртэл хүн дэмжиж, үгүй бол эс дэмжих байдлаар үг хэлэх ёстой шүү дээ. Тэр нь дээрээ төвлөрч болохгүй юу? Асуулт сая хангалттай болсон бус уу? Ийм олон хүн асуух юм уу? Тэр үг хэлэх гишүүд бол дараа нь. Миний энэ алх цохисны дараа. Цөмөөр үг хэлэх гээд байна уу? Энэ яах гээд байна. Асуулт Х.Бадамсүрэн гишүүнээр тасаллаа. Д.Дондог гишүүн орлоо. Э.Бат-Үүл гишүүн асуултаа тавъя. Үг хэлэхгүй шүү. Асуулт. 

Э.Бат-Үүл: - Би Байнгын хороон дээр нэг зүйл яригдсан уу гэдгийг асуух гэсэн юм. Тэр нь юу гэхээр зэрэг ер нь УИХ-ын хэмжээнд, гишүүдийн хэмжээнд сүүлийн үед нэг зүйл их тодорхой ойлгогдоод байгаа. Тэр нь юу вэ гэхээр зэрэг мал аж ахуйд ногдуулж байгаа албан татварын хувь хэмжээ, энэ албан татварыг тооцох итгэлцүүрийн журмыг аймгийн иргэдийн хурал өөрсдөө тогтоож байвал яасан юм бэ гэдэг санаан дээр Их Хурлын гишүүд нэлээн нэгдсэн ойлголттой болоод байгаа. Ерөөсөө энэ 1990 оноос хойш явсан практикаас харахад энийг УИХ дээр ярьдаг нь бол угаасаа үр дүнгүй байна, буруу байна. Улс төрийн шинжтэй асуудал болж хувираад байна гэж ингэж ойлголцож байгаа. Нөгөө талаас бол бид бүгд мэдэж байгаа шүү дээ. Яг тухайн аймаг, тухайн орон нутаг өөрийнхөө бэлчээрийн байдлыг мэднэ. Нөхцөл байдлаа маш сайн мэднэ. Биднээс илүү мэднэ. 

Тэгээд тухайн хөгжлийнхөө чиг хандлагыг өөрсдөө төлөвлөж тогтоодог. Бас аймгийн иргэдийн хурал өөрөө бодлогоо тогтоодог шүү дээ. Иймэрхүү байдлаа, нөхцөл байдлаа сайн ойлгодог тэр аймгийн иргэдийн хуралд нь тогтооё гэдэг ийм саналыг Байнгын хороон дээр ярьсан уу? 

Ер нь одоо энэ саналыг яг энэ Засгийн газар оруулж ирсэн байгаа. Нөгөө талаас газар тариалангийн бүс нутаг гээд бас хэдэн гишүүд хууль санаачилсан байж байгаа. Яг энэ үед нь одоо бид нар хамтруулж нэг сайн шийдвэр болгохоор ингэж ярилцаж, тохиролцсон тал бий юу? Одоо бол яг үнэндээ асуудал буруу тавигдаад байгаа юм. Асуудал юу гэж буруу тавигдаад байна вэ гэхээр Их Хурал энэ мал аж ахуйн албан татварыг ярьдаг явдал бол угаасаа буруу байгаад байгаа юм. Энийг бол аймгийн иргэдийн хуралд өгөх боломжтой. Энэ дээр нь өгвөл яасан юм бэ гэдэг энэ саналыг ярилцах бололцоотой юу? Энийг би одоо Байнгын хороодоос асууя. 

Хувь хэмжээг нь. Түүнээс гадна зүгээр нэг юм хэлэхэд аймгийн иргэдийн хурал тогтоох эрх өгчихөөд энэ Сангийн яам ямар буруу практик оруулж ирдэг вэ гэхээр зэрэг нөгөө мал аж ахуйн орлогын албан татвараар орж ирсэн орлогыг нь төвөөс өгөх дотациас хасаад хаячихдаг байхгүй юу. Энэ ерөөсөө угаасаа болохгүй шүү дээ. Төв бол төвлөрсөн төсөв, хариуцах асуудлаа хариуцах л ёстой. Тэр мал аж ахуйн орлогоор орж ирж байгаа албан татвар чинь нэмэгдэл орлого бол орон нутагтаа орж ирэх ёстой байхгүй юу. Орон нутгийн бүрэн мэдэлд байх ёстой тийм татварын орлого шүү дээ. Ийм зүйлүүдийг ярьсан уу? Байнгын хороон дээр. Би энийг л асуух гээд байна. Тэгээд Их Хурал бол энийг одоо яг шийддэг цаг мөн л дөө. 

Д.Дэмбэрэл: - Хэн хариулах вэ? Байнгын хороо. Ц.Сэдванчиг илтгэгч хариулна даа. 

Ц.Сэдванчиг: - Э.Бат-Үүл гишүүний ярьсан асуудал энэ Байнгын хороон дээр яригдаагүй. Яригдаагүй асуудал шүү. 

Д.Дэмбэрэл: - Яригдаагүй юм байна. Д.Энхбат гишүүн асуултаа тавъя. 

Д.Энхбат: - Асуулт маягтай томъёолъё. Хүн амын орлогын албан татварын хууль бол. Хэрвээ салбарын хууль хэлэлцэж байсан бол, эдийн засгийн жижиг, дунд үйлдвэрлэл хөгжүүлэх гэх мэтчилэн. Энд ярьж байгаа хүмүүсийн аргументыг ойлгож байна. Хүн амын орлогын албан татвар, ялангуяа ядууралтай холбоотой асуудал ярьж байгаа учраас би нэг ийм асуулт асуух гэсэн юм. Хэрвээ үнэхээр 200 толгой мал амьжиргааны минимум, тэр хүмүүсийн амьдралыг тэтгэдэг учраас одоо энэ томъоёлол, эдийн засгийн хямралтай үед үүнийг чөлөөлөх нь ёстой гэж томъёолж байгаа юм бол яг үүнтэй адилхан хотын нөхцөлд энийг би томъёолоод бас оруулъя. Улаанбаатар хотод нэг эксельтэй хүн хөөрхий такси болоод мөн амьдралаа арай хийж залгуулж байгаа. Тэгэхээр мал бүхий иргэд болон нэг эксельтэй хүнийг татвараас чөлөөлье гэж оруулж болж байна. Энэ бол яах вэ хотын вариантыг нь би хэлчихлээ. 

Гэхдээ хүн амын орлогын албан татварт бол ийм малтай, эксельтэй гэж ялгах нь өөрөө буруу. Энэ чинь эдийн засгийн салбарын бодлого биш шүү дээ. Жижиг, дунд үйлдвэрийг хөгжүүлэх. Тэгэхээр би бол Э.Бат-Үүл гишүүний саяны хэлдэгийг 100.0 хувь дэмжиж байна. Үнэхээр орон нутаг нь өөрөө шийдэг. 

Төгсгөлд нь хэлэхэд ядуу байгааг нь урамшуулаад байгаа юм биш үү? Ядуурлаас гарсаныг нь урамшуулах биш. Бүх бодлого бол ядуу байгааг урамшуулах, ядуу байгаа хүмүүст мөнгө өгөх, ядуу хүмүүсийг чөлөөлөх. Ядуурлаас гарахад нь урамшуулах бодлого явах ёстой. Гэтэл бид дандаа буруу зүг рүү яваад байгаа юм шиг санагдаад байгаа юм. Тэгэхээр Эдийн засгийн байнгын хороо, энэ хороод хэлэлцэхдээ Улаанбаатарын вариантыг тэгвэл оруулж ирээчээ. Үнэхээр ядуу байгааг нь урамшуулах гээд байгаа юм бол. Тэгвэл би бол тийм санал оруулж байна. Мал бүхий иргэд болон нэг эксельтэй иргэдийг татвараас чөлөөлье гэж. 

Д.Дэмбэрэл: - Байнгын хороо энэ хотын, энийг яриагүй байлгүй дээ. Оруулж ирсэн асуудлаа ярьсан байлгүй. Ц.Сэдванчиг. Илтгэгч хариулна. 

Ц.Сэдванчиг: - Би одоо илтгэгч болохоос биш уг нь Байнгын хорооны дарга биш шүү дээ. Хурал удирдаагүй. 

Д.Дэмбэрэл: - Байнгын хорооны хуралдааныг хэн даргалж хийлгэсэн юм? 

Ц.Сэдванчиг: - Х.Баделхан гишүүн удирдсан байгаа. 

Д.Дэмбэрэл: - Х.Баделхан гишүүн энэ асуудлыг Байнгын хороо ярьсан уу? Яриагүй байх л даа. 

Х.Баделхан: - Байнгын хороон дээр энэ асуудал яригдаагүй л дээ. Одоо ингэж ярих байх л даа. Санал оруулж байгаа юм байна. Бид Засгийн газрын мөрийн хөтөлбөрийн хүрээнд тэр Засгийн газраас оруулсан төслийн хүрээнд л асуудал ярьсан шүү дээ. Экселийн тухай одоо л ярих байх л даа. Санал оруулбал. 

Д.Дэмбэрэл: - Г.Баярсайхан гишүүн. Бид мал аж ахуйн, орлогын албан татварын, малчдын тухай л юм ярьж байгаа шүү дээ. 

Г.Баярсайхан: - Та бүгдэд энэ өдрийн мэндийг дэвшүүлье. Үнэхээр хямрал бол нийгмийн бүх гарал, давхаргыг хамарсан байгаа. Яг энэ төслийг харж байхад хямрал зөвхөн малчид нэрвэгдэж байгаа юм шиг ойлгогдохоор байна л даа. Тэгэхээр үнэхээр яг одоогийн хуулиар харах юм бол 653 мянган малчин өрх хамрагдах юм байна л даа. Тэгэхээр тэр үлдсэн 2 сая гаруй иргэд одоо яах юм бэ? Одоо хөдөөгийн малчид бол үнэхээр хамгийн орлого багатай нь гэхэд 200 гаруй малтай гэж ярьж байна л даа. Тэгэхэд хотын одоо жишээлбэл манай Чингэлтэй дүүрэг гэхэд тэр бүр мал байтугай юу ч үгүй, хөрөнгөгүй иргэд бол маш их байгаа шүү дээ. 

Тэгэхээр энэ байдал дээр бас арай өөр өнцгөөс нь харах хэрэгтэй байна л даа. Зарим гишүүд хэлж байна. Энэ хэтэрхий хавтгайруулж энийг олгож болохгүй гэж. Төв суурин газар ойр, бүтээгдэхүүнийх нь борлуулалт сайтай, орлоготой ийм орон нутаг байхад, за алс газар амьдарч байгаа малчдын орлого бол өөр байгаа. Тэгэхээр энэ эрх мэдлийг яг орон нутагт нь олгуулаад, тухайн газар, орон нутагт нь энэ асуудлыг шийдэж байвал илүү үр бүтээлтэй байх болов уу гэж би бодож байгаа. Их Хурал одоо яг ийм асуудалд орохоор бас хэтэрхий жижиг асуудал руу орж байна гэж би хувьдаа бодож байгаа. За баярлалаа. 

Д.Дэмбэрэл: - Санал хэллээ. Тийм ээ. Г.Занданшатар. Уг нь асуулт тавьж байгаа шүү дээ гишүүд ээ. Дараа нь санал байхгүй юм байна гэж ойлголоо. 

Г.Занданшатар: - Орон нутагт эрх мэдлийг шилжүүлэх нь оновчтой, зөв зүйтэй санаачлага байна. Тэгэхдээ нөгөө хүн амын орлогын албан татвар чинь УИХ-ын хуулиар тогтоож байгаа асуудал учраас ахиад нэг хуулийн төсөл боловсруулах асуудал болж хувирна л даа. Тийм учраас ер нь энэ Д.Дэмбэрэл даргын саналыг Байнгын хороон дээр ярьсан уу? Энэ одоо татварыг огт байхгүй болгох гээд байна шүү дээ, С.Баярцогт сайд аа. Байнгын хороон дээр. Энэ татварыг тэглэх хэмжээнд эхэлж яриад, тэгээд цаашдаа бол ер нь орон нутгийн төсвийг бүрдүүлж байгаа орлогуудыг орон нутаг нь өөрөө мэддэг байхгүй бол орон нутгийн төсвийг бүрдүүлж байгаа орлогыг УИХ нь ингээд хасаж танаад, тэгээд дотацийг нь шийдээгүй байж хасаж танаад ингээд улс төр хийгээд байх, ингээд байх нь бас нэлээн хүнрэл үүсгэх нь байна шүү дээ. 

Тэгээд С.Баярцогт сайд түрүүн Ж.Сүхбаатар гишүүний асуултад маш буруу хариулж байна лээ шүү дээ. Дотациа шийдээгүй байгаа шүү дээ. Төсвийн тодотгол хийгээгүй байгаа шүү дээ. Тэгсэн мөртлөө дотаци шийдсэн, төсвийн тодотгол хийсэн юм шиг яриад байдаг. Тэгээд одоо орон нутгийн төсөв дутахаар яах вэ? Энийг ер нь Байнгын хороон дээр ярьсан юм болов уу гэдэг л асуудал байгаа юм. 

Ер нь энэ бол зүгээр мал эксель хоёр бол харьцуулахгүй л дээ. Ойлгомжтой. Нэг нь бензин иддэг, нөгөө өвс иддэг хоёр шал ондоо. Ондоо зүйлээ. Тэгээд бид бол мах иддэг, ноос ноолуур үйлдвэрлэдэг. Түүнээс энэ ядуу хэсгийг дэмжиж байгаа юм биш ээ. Малчин гэдэг бол одоо яг үйлдвэрлэл явуулж байгаа. Америк ч гэсэн эдийн засгийн хямралын үед татварын хөнгөлөлтийг ажил хөдөлмөр эрхэлж байгаа хүмүүстээ үзүүлж байна шүү дээ. Тэрэнтэй адилхан яг мал аж ахуй, үйлдвэрлэл бүтээж байгаа, баялаг бүтээж байгаа энэ хэсэгтээ энэ банкны зээлэнд орсон эдийн засгийн хямралын үед нь л хөнгөлөлт, чөлөөлөлт үзүүлье гэсэн бодлогоор явж байгаа. Тэгэхээр энийг бүсчилсэн хөгжлийн үзэл баримтлалтай уялдуулж энийг шийдэх нь зүйтэй байх гэсэн саналтай байна. 

Д.Дэмбэрэл: - О.Чулуунбат. Голдуу саналууд яваад байна. 

О.Чулуунбат: - Баярлалаа. Тэгэхээр үгээ товчлоод би ганцхан санал хэлчихмээр байна. Энэ УИХ-ын хэсэг гишүүд нийлээд орон нутгийн засаг захиргааны нэгж, түүний удирдлагын тухай хуульд өөрчлөлт оруулахаар ярьж байгаа, зэхэж байгаа. Тэгэхээр энэ асуудлыг энэ хуулийг өөрчлөх үед нь нэг мөсөн яривал яасан юм бэ. Өнөөдөр бол жишээ нь асуулт хариултын үед зарим асуудлууд өшөө шийдэгдээгүй бэлэн бус байна шүү дээ. Жишээ дотацийн асуудал өнөөдөр яригдлаа. Сангийн яамны хариулж байгаагаар бол, С.Баярцогт сайдын хариулж байгаагаар бол арай бэлэн биш байх шиг байна. Тийм учраас орон нутаг, орон нутгийн засаг захиргаа, орон нутаг, иргэдийн хурал нь малчдын өрхийн татвар, малчдын орлогын татвар хэд байх юм, тэглэх юм уу, нэмэгдүүлэх юм уу, тэд өөрсдөө шийддэг байвал яасан юм бэ гэсэн нэг ийм саналтай байна. Та энүүгээр санал хураалгаж өгнө үү гэсэн хүсэлт байна. 

Хоёрт нь, би Сангийн яаманд ийм санал хэлмээр байна л даа. Энэ хөгжлийн ийм эгзэгтэй үед татварын аягүй тогтвортой орчинг хадгалахыг хичээгээчээ. Монгол Улсыг хамгийн их татвараараа оролддог улс гэж гадаадын зах зээл, хөрөнгө оруулагчид үзээд байгаа шүү дээ. Тийм учраас татвараа аль болохоор олон дахин оролдохгүй байхыг хичээгээчээ гэж хэлмээр байна. Баярлалаа. 

Д.Дэмбэрэл: - Энэ дотацийн асуудал бол энэ хууль хэдийнээс эхэлж хэрэгжих вэ гэдэг нь Байнгын хороон дээр анхны хэлэлцүүлгийн үед сайн ярь л даа. 2009 оны 12 сарын 30-наас эхэлж хэрэгжинэ гэвэл ирэх оныхоо төсвөөр бид зохицуулалт хийгээд явчихна шүү дээ. Наана нь одоо гаргасан өдрөөсөө эхлээд мөрдөнө гэх юм бол бид төсвийн тодотголоор асуудлыг шийдэх хэрэгтэй болно. Тэр аяндаа шийдэгдэнэ. 

Одоо бол гишүүдийн санал хураагдахгүй шүү дээ. Байнгын хорооны орж ирсэн санал хураагдана. Тийм учраас тэр анхны хэлэлцүүлгийн үед гишүүд саналаа Байнгын хороон дээр орж сайн хэлээрэй. 

Асуулт сая нэг их гарсангүй шүү дээ. О.Чулуунбат гишүүн санал хэлсэн. За Ө.Энхтүвшин гишүүн. Ө.Энхтүвшин гишүүн алга байна. Л.Гүндалай гишүүн. Гишүүд одоо ингээд уг нь дараа нь санал хэлэх ёстой юм л даа. Тэгээд одоо санал хэлээд. Тэгэхдээ 6 хүнээс илүү санал хэлэхгүй шүү дээ. За Л.Гүндалай. 

Л.Гүндалай: - Миний асуулт давхардсан байна. 

Д.Дэмбэрэл: - Баярлалаа. Зүйтэй. Г.Батхүү гишүүн. 

Г.Батхүү: - Ер нь бол түрүүн Э.Бат-Үүл гишүүн хэлсэн. Хэдэн гишүүд нийлээд энэ асуудлаар бас хуулийн төсөл өргөн барьсан. Одоо хэлэлцэгдэх шатандаа явж байгаа юм. Ер нь орон нутагт, аймаг болгонд байх энэ татварын хэмжээ заавал дээрээс нь тэгшитгэж тогтоож өгөх шаардлагагүй гэж бид үзэж байгаа юм. Тухайлбал Сэлэнгийн районд малын хөлийн татвар, малд ногдуулах татвар ямар хэмжээтэй байх вэ? Тухайлбал одоо юу гэдэг юм Говь-Алтай, Өвөрхангай, Баянхонгор аймаг газар тариалан харьцангуй бага эрхэлж байгаа газруудад жишээ нь малаа үржүүлэхийн тулд илүү дэмжсэн бодлого барих ёстой. Газар тариалангийн бүс нутагт бол тэр талбай дээр тариа тарих нь уу, эсвэл тэнд мал байлгаж тэр тарьж байгаа тарианд хүндрэл учруулах уу гэдэг асуудлаар бид ер нь орон нутаг зохицуулдаг байх нь зүйтэй гэсэн ийм байр суурьтай байгаа юм. 

Нөгөө талаасаа ер нь малын хөлийн татвар гэсэн ойлголт хуульд байхгүй. Энэ төрлийн татвар, тухайлбал тээврийн хэрэгслийн татвар, өмчийн татвар, хөрөнгийн татвар, мөн бууны татвар гээд бие даасан хуулиудтай байгаад байгаа байхгүй юу. Ер нь малаас авч байгаа татварыг бас хөрөнгийн нэг төрөл учраас, тэр дундаа Монгол орны хувьд бол их олон хүн хамарч байгаа ийм хөрөнгийн асуудал учраас бие даасан хуультай болгож, хуульчлах талаар Байнгын хороон дээр тэр чигийн бодлого яригдсан уу? Тэгэхгүй бол хувь хүний орлогын албан татварын тухай хуульд нэмэлт өөрчлөлт оруулах, энэ болгонд энэ хөдөлж байдаг, тодорхой биш байдаг. Дээрээс нь тэгшитгэсэн маягаар зохицуулж байдаг энэ зохицуулалт нь буруу л гэж үзээд байгаа юм. 

Тэгэхээр орон нутаг болгон, аймаг болгон өөрөө шийдвэр гаргаад иргэдийн хурлаараа. Одоо манай аймагт бол нэг малд ногдох татвар бол ийм хэмжээтэй байх юм гэдэг тийм хэмжээгээ өөрсдөө тогтоодог эрхийг нь олж өгмөөр байгаа юм. Тухайн орон нутагт бууны татварыг орон нутаг өөрөө л авч байгаа шүү дээ. Тэгэхээр ийм төрлийн татваруудыг орон нутаг өөрөө тогтоодог. Тухайлбал одоо манай аймагт бууны татвар өндөр байх ёстой гэдэг юм уу, тээврийн хэрэгслийн татвар өндөр байх ёстой гэж үзсэн аймаг орон нутаг бол тэндээ өндөр татвараа өөрсдөө тогтоож болдог. Тэр ард түмнийг төлөөлж гарч ирсэн, сонгогдсон тэр хүмүүс нь өөрсдөө сууж байгаад асуудлаа шийддэг болгож өгмөөр. Тэгээд тэр татвараа орон нутаг өөрөө тэндээ авдаг. Ийм байдал руу явуулах талаар ер нь ярьсан ийм концепцийн чанартай зүйл байна уу гэж ингэж л асуух гэсэн юм. 

Ер нь дарга аа, саналаа цуг хэлчихэж байна гэж ойлгож болох уу? Тэгэхээр саналын хувьд бол өнөөдрийн энэ ярьж байгаа энэ өөрчлөлтийг өөрчилж, тэр орон нутгийн иргэдийн хуралд нь эрхийг нь олгосон маягаар шийдэх тийм шаардлага байна гэсэн ийм саналыг л хэлэх гээд байгаа юм. Баярлалаа. 

Д.Дэмбэрэл: - Баярлалаа. Монгол Улсын Их Хурлын гишүүн Цахиагийн Элбэгдорж Монгол Улсын Ерөнхийлөгчийн сонгуульд өрсөлдөж ялалт байгуулсан байна. Тийм учраас УИХ-ын гишүүн Ц.Элбэгдоржид баяр хүргэе гишүүд. 

Байнгын хороо ийм асуудлуудыг ярьсан уу? Г.Батхүү гишүүний асуулт. 

Х.Баделхан: - Г.Батхүү гишүүний асуудал яригдаагүй. Бид тэр Засгийн газраас боловсруулсан төслийн хүрээнд л асуудал ярьсан. 

Д.Дэмбэрэл: - Н.Батбаяр гишүүн асуултаа асууя. 

Н.Батбаяр: - /техникийн саатлаас микрофон ажиллаагүй/

Д.Дэмбэрэл: - Байнгын хороо сая асуусан зүйлд нь хариулъя. Х.Баделхан. 

Х.Баделхан: - Н.Батбаяр гишүүний асуултад хариулъя. Тэр хугацааны хувьд нээлттэй байгаа л даа. Яг хэзээнээс эхэлж мөрдөх тухай бол дараагийн Байнгын хорооны хурлаар ярьж байгаад 12 сарын 30-наас юм уу, 7 сарын 1-нээс юм уу мөрдөх хугацааг бол өөрсдөө гишүүд шийдэх байх. 

Тэр мал бүхий гишүүдийн татвараас чөлөөлөх асуудал бол тэр Байнгын хорооны хурлаар яригдсан. Хоёр дахь хэлэлцүүлгээр энэ асуудлыг яриад ер нь шийдэж болох байх гэсэн гишүүд тийм санал хүсэлттэй байгаа. Мал бүхий иргэд. Тийм. 

Д.Дэмбэрэл: - Баярлалаа. Х.Бадамсүрэн гишүүн асуулт тавъя. 

Х.Бадамсүрэн: - Санхүү, эдийн засгийн бэрхшээлийг хохирол багатай давж туулах арга хэмжээний төлөвлөгөөг УИХ баталсан. Ингэхдээ бид мал аж ахуйн асуудлыг онцгой анхаарсан. Энэ хүрээнд л Засгийн газар маань асуудлыг оруулж ирлээ. Санхүү, эдийн засгийн хямралын үед малчид, мал аж ахуйн байдал бол үнэхээр хүнд байна. Малын гаралтай түүхий эдийн үнэ уначихлаа. Энэ төрлийн бүтээгдэхүүнийг боловсруулдаг үйлдвэрүүд ч гэсэн хүнд байдалтай байна. Сая асуултууд маань үндсэндээ давхацлаа. Тийм учраас би асуултаа санал руу чиглүүлээд хэлдэг юм уу даа гэж. 

Ийм цаг үед бас малчиддаа татварын хөнгөлөлт үзүүлэх гэж байгаа нь зөв зүйтэй. Харин ч одоо хожуу хийж байна гэж үзэж байна. Цаашид төр засаг малчид мал аж ахуйнхаа чиглэлийн асуудлаар цогц арга хэмжээг үе шаттайгаар хэрэгжүүлэх шаардлагатай. Малчдын онцлог байна. Малчид бол цаг наргүй ажилладаг. Байгаль цаг уурын бэрхшээлийг сөрж ажилладаг. Үнэхээр тэнгэр газар хоёрын царайг харж одоо ажиллаж, амьдардаг хүмүүс. Би энэ асуудлыг зөвхөн өнөөдөр малчдыг дэмжих асуудал яригдахгүй байна. Арай өргөн хүрээтэйгээр нь миний хувьд бол ойлгож байна. Тэгэхээр энэ малчдаа мал аж ахуйгаа дэмжинэ гэдэг бол жижиг дунд үйлдвэрээ дэмжиж байгаа ийм хэрэг. Үнэхээр одоо малчид бол жинхэнэ утгаараа жижиг дунд үйлдвэрийг харин ч одоо боломжийн эрхэлж байгаа улсууд гэж ойлгодог юм. 

Нөгөө талаасаа асуудлыг бүр өргөн утгаар нь гүнзгийрүүлж, нэлээн тийм өргөн цар хүрээтэй ойлгох юм бол бид мал аж ахуйгаа дэмжсэнээр хот суурин газруудын мах сүүний хангамжийг сайжруулах ач холбогдолтой. Тийм учраас бид энэ асуудлыг олон жил ярьсан. Олон жил дуншсан асуудал. Тийм учраас одоо хэлэлцэх нь зүйтэй. Хэлэлцээд яаралтай шийдвэрийг нь гаргах. Тэгээд хэдийгээр энэ малчдыг мал аж ахуйг дэмжих асуудлын нэг л хэсэг боловч цаашид Засгийн газар УИХ-аас баталсан төлөвлөгөөний дагуу энэ асуудлаа үе шаттайгаар оруулж ирэх юм байна гэж ингэж ойлгож байна. Тийм учраас энэ асуудлыг дэмжиж хэлэлцэх нь зүйтэй гэж үзэж байна. Баярлалаа. 

Д.Дэмбэрэл: - За ер нь ойлгомжтой байна. Д.Дондог гишүүн. 

Д.Дондог: - Баярлалаа. Би хоёр зүйл тодруулчихаад тэгээд үргэлжлүүлээд минутдаа багтаагаад саналаа хэлье. Энэ хугацаанд, энэ өнгөрсөн хугацаанд татварын байцаагч нар татварыг авъя гээд мэдэгдэл өгөөд авсан байгаа байх. Зарим нь ч өгөөгүй байх. Хэрвээ авсан байвал яах тухай асуудлыг Засгийн газрын зүгээс ч, Байнгын хорооны хуралдаан дээр ч ер нь ярьсан асуудал байгаа юм. Тэгэхгүй бол ялгавартай байдал тогтож магадгүй гэж бодож байна. 

Хоёрдугаарт, энэ хуулийн төслийг ярьж байх хугацаанд сүргийн бүтэц, мал сүргийн бүтцийн тухай асуудал, ялангуяа ямааны тухай асуудал дээр яриа хөөрөө болсон юм байна уу? Малчид энэ талаар яриа хөөрөө гаргадаг болсон байна лээ. Иргэд ч нэлээн гаргаж байна. Бэлчээрийг хамгийн их эрсдэлд оруулж байгаа зүйл бол ямаан сүрэг байна гэж. Ийм хоёр зүйлийг асуугаад уг хуулийн төслийг хэлэлцэх нь зүйтэй гэж бодож байна. Яагаад гэвэл энэ олон жил яригдсан асуудал. Засгийн газрын мөрийн хөтөлбөрт орчихсон асуудлаа шат дараалан бид хэлэлцэх асуудлынхаа дараалалд оруулж байгаад хэлэлцдэг энэ зарчмаараа ороод ирж байгаа учраас хэлэлцэх нь зүйтэй гэж би бодож байна. Яагаад малчдын асуудлыг ингэж өргөн авч үзээд байна вэ гэхээр зэрэг энэ бол хөдөлмөр нь өөрөө их онцлог. Өвлийн хүйтэнд цасан шуурганаар гадаа л байж байдаг. Зуны халуунд гадаа л байж байдаг. Хүйтэн бороо, хүйтэн салхинд гадаа байж байдаг. 24 цагаар байж байдаг ийм хөдөлмөр, нэгдүгээрт. 

Хоёрдугаарт, гаргаж байгаа, өгч байгаа бүтээгдэхүүн нь бол өргөн хүрээтэй хэрэглээтэй. Мах иддэггүй, сүү уудаггүй монгол хүн гэж байхгүй. Энэ талаас нь бодож гишүүд дэмжиж байгаа болохоос дотор нь иргэдээ, хөдөлмөрчдөө ялгаварлаж гадуурхсан юм байхгүй гэдэг утгаар нь манай гишүүд бас ойлгох байх гэж ингэж бодож байна. 

Дээр нь нэмээд мал бүхий иргэдийг хамруулах нь зүйтэй. Тэнд чинь түрүүний хэлээд байдаг хэдэн малтай, сумын төв дээр байж байгаа манаач ч бай, багш нар ч бай, эмч нар ч бай, тэд чинь бусадтай адилхан, хот суурин газартай адилхан гүйлгээ наймаа хийгээд яваад байх биш. Ерөөсөө хоёр талынхаа орлогыг олж амьдарч байгаа шүү дээ. Тэгэхээр зэрэг энийг бол хэлэлцүүлгийн явцад нэмээд оруулчих нь зүйтэй гэсэн байр суурьтай байна. Яагаад энэ асуудал одоо ингээд түргэн хэлэлцэх шаардлагатай байгаад байна гэвэл одоо малчдаар явдаг гишүүдийн хувьд ойлгож байгаа байх. 

Өнөөдөр орлого үнэхээр байхгүй болсон. Оюутныхаа сургалтын төлбөрийг төлж чадахаа байсан. Тэр айл зөвхөн хоол ундандаа хэрэглэх мөнгө нь орж ирэх гээд байгаа юм биш. Оюутныхаа сургалтынхаа төлбөрийг төлдөг. Бусад өөрийнхөө үр хүүхдүүдэд дэм туслалцаа үзүүлдэг учраас цаана нь хамрах хүнийх нь тоо олон байгаа. Түүхий эд нь борлож өгдөггүй, үнэ хүрдэггүй. Нөгөө хэдийгээ бүр байхгүй болгохоор амьжиргаанаасаа салах гээд байдаг. Ийм бэрхшээлүүд байгаа учраас энэ хуулийн төслийг одоо хэлэлцээд гаргах нь зүйтэй юм. Тэгээд яваандаа тэр орон нутгийн эрх мэдэлд өгнө гэдэг нь зөв зүйтэй асуудал. 

Ер нь орон нутаг руу энэ мэтчилэн татварын орлого, бас зарим санхүүжилтийг хийх асуудал дээр УИХ бас ингээд дараалаад хэлэлцэх шаардлагатай байгаа зүйлүүд олон бий гэж хэлэх байна. Ингээд анхаарал тавьсанд баярлалаа.                                                        (11:15-12:15 Ц.Алтан-Од)
Д.Дэмбэрэл: -За баярлалаа. Тэр эхний хоёр асуултыг нь Баделхан дарга хариулчихъя. 

Х.Баделхан: -Тэр Байнгын хорооны хурал дээр яг өнөөдрийн байдлаар авсан татварын талаар, мөнгө сүргийн бүтцийн талаар яригдаагүй л дээ. Ер нь гишүүд бол ерөнхийдөө энэ хуулийг хэлэлцье гэж 100 хувийн санал нэгтэйгээр шийдсэн юм байгаа юм. 

Д.Дэмбэрэл: -За тэр ямааны талаар тусгайлан яригдаагүй тийм ээ? 

Х.Баделхан: -Яригдаагүй. 

Д.Дэмбэрэл: -За Су.Батболд байна уу? За алга байна. Асуух юм уу? Одоо санал, асуулт ингээд хамт хэлэгдлээ та товчхон. За Бат-Үүл. Тэгээд одоо болноо. Одоо та нар асуулт асуух далиманд цөмөөрөө санал хэллээ шүү дээ. За Су.Батболд. 

Су.Батболд: -Тэр одоо ингээд Засгийн газраас оруулаад ирсэн энэ саналаар нь дэмжих нь зүйтэй гэж үзэж байна. Тэгэхдээ би Бат-Үүл гишүүнтэй санал нэг байгаа юм. Үнэхээр одоо энд нэг малчнаас авах таван төгрөгийн татварын асуудлыг УИХ дээр яриад сууж байдаг явдлыг болих хэрэгтэй. Дандаа төвд нь ухаантнууд байдаг, орон нутагт нь тэнэгүүд байдаг гэсэн тийм зарчмаар явж болохгүй шүү дээ. Тэнд асуудлаа мэддэг, шийддэг хүмүүс, хурал нь байж байгаа учраас дараа нь шинэ хууль санаачлаад Бат-Үүл гишүүн ээ, тэгээд энэ ондоо багтаад орон нутаг нь яадаг юм одоо зуншлага сайхан болоод өнтэй орчихсон байх юм бол татвараа тогтоочихдог, зуд турхан болоод ган болчихсон байдаг юм бол татвараас нь чөлөөлчихдөг тийм байдлыг нь бий болгох нөхцөлийг бүрдүүлж өгөх хэрэгтэй. Аан өнөөгийн нөхцөлд бол энэ оруулж ирсэн байдлаар нь энэ хуулийг батлах нь зүйтэй гэсэн тийм бодолтой байна. 

Д.Дэмбэрэл: -За Бат-Үүл. 

Э.Бат-Үүл: -Тэгэхээр би зүгээр Их Хурлын гишүүддээ хандах нэг зүйлд санаа зовоод байгаагаа хэлэх гэсэн юм аа. Одоо Их Хурал дээр ярьж байгаад Засгийн газрын оруулж ирснээр бид нар татвараас нь чөлөөлчихлөө. За тэгснийхээ дараа нь нөгөө Төсвийн байгууллагын удирдлага, санхүүжилтийн хууль, Татварын хуулинд өөрчлөлт оруулаад, орон нутгийн өөрөө удирдах байгууллагын эрх мэдлийг өргөжүүлээд, тэд нарт татвар тогтоох эрх өгчихлөө дараа нь. За нөгөөдүүл чинь татвар тогтооно. Гэтэл нийгэмд малчид дээрээ энэ 360 мянган хүн, түүнтэй холбоотой хүмүүс дээр ямар сигнал очих вэ гэхээр зэрэг, өө энэ одоо аймгийн нөхдүүд ингэж дээр Их Хурал шийдвэр гаргаж чөлөөлөөд, Засгийн газар чөлөөлөөд байхад аймгийн нөхдүүд ингэж одоо татвар тогтоосон байна аа гээд яг үнэн хэрэг дээрээ аймгийн Иргэдийн хурлыг, орон нутгийнхаа бид нар хүмүүсийг золигт гаргах гээд байхгүй юу даа. Энэ алдаатай юм болчихно шүү дээ. 

Тийм учраас бид нар эндээ нэг мөсөн шийдэж өгсөн нь дээр гээд байхгүй юу би. Тэгэхгүй бол одоо бид нар татвараас чөлөөлсөн тухай одоо орон даяар зарлагдчихна, дараа нь нөгөөдүүл чинь гарцаагүй газаруудад нь татвар тавиад эхлэнгүүт жишээ нь Нийслэлийн Иргэдийн хурал одоо гарцаагүй татвар тавиад эхлэнэ. Ухаан нь одоо юу гэдгийн Сэлэнгэ аймагт бас тийм байдал бий болно. Төвлөрсөн газруудад тийм болно, газар тариалангийн бүс тийм болно. Тэгэнгүүт яах вэ гэхээр зэрэг ерөөсөө наад хүмүүс чинь үгүй яалаа гэж одоо ингэж байгаа юм бэ гэдэг ийм, орон нутгаа бид нар алийн болгон золигт гаргах юм бэ гэж л хэлээд байна шүү дээ. 

Тэгээд тэр тусмаа Засгийн газар нь татаас нь яах юм бэ ойлгомжгүй оруулаад ирчихсэн. Төсвийн тодотголтойгоо ядахдаа уяад ороод ирэхгүй яасан юм бэ тэгвэл. Юм юм нь тодорхойгүй орж ирсэн юман дээр бид нар одоо яг улс төрд нь автаад, улс төр хийх гээд сууж байхгүй юу даа. Тэгээд харж байгаарай дараа нь сумынхан муу муухайг нь дуулна, аймгийнхан муу муухайг нь дуулна. Тэгээд орон нутгийн эрх мэдлийг бид нар эрх мэдлийг нь хасна, дээрээс нь улс төрийн хувьд дандаа золигт гаргаж энэ арван хэдэн жил явсан шүү яг үнэн дээрээ бол. 

Тийм учраас би энийг бол одоо хэлэлцэхгүй ээ, тэр татаастайгаа уялдуул, төсвийн тодотголтойгоо хамтарч оруулж ирээч ээ л гэж хэлээд байна. Бид нар бас жаахан жудагтай улс төрийг, бодлого, төрийн бодлого тодорхойлохдоо жаахан жудагтай байх ёстой л гээд байхгүй юу даа. Тэгэхгүй бол наадах чинь бид нарын ярьж байгаа шиг тийм хялбар ойлголт биш шүү, яг үнэнийг хэлэхэд Их Хурал дээр бол олон хүн энийг буруу шийдэх гэж байгаа гэдгийг мэдэж байгаа ч гэсэн улс төрд нь болоод одоо гаргая аа гээд байгаа байхгүй юу. Үгүй ээ тэгээд яахаараа аймгийн Иргэдийн хурлынхан бид нарын өмнөөс золигт гарах ёстой болоод байгаа юм бэ? Яахаараа аймгийн Засаг дарга нар бид нарын өмнөөс хэрэгт орох юм бэ? Яахаараа сумын Иргэдийн хурал балрах юм бэ? Яагаад дараа нь сумын Засаг дарга нь тайлбар хэлэх хэрэгтэй болох юм бэ энэ чинь?

Жаахан төрийн бодлогыг бол жаахан жудагтай хийсэн нь дээрээ. Тийм учраас Засгийн газар хангалтгүй оруулж ирсэн шүү дээ яг үнэндээ бол. Татаас нь ч тодорхой биш, тодотгол нь ч байхгүй, гэнэтхэн үсэрч ирээд нэг ийм юм оруулсан. 

Д.Дэмбэрэл: -За баярлалаа. Ингээд гишүүд Байнгын хорооны. Гүндалай гишүүн түрүүн өөрөө татлаа гээд татчихсан шүү дээ. Одоо санал хураая даа, одоо энэ дээр маргаад яахав. Байнгын хорооны тэр анхны хэлэлцүүлгийнхээ үед бас юмаа яриад санал хураая. За ингээд Байнгын хорооны санал, дүгнэлтээс гишүүд асуултаа асууж, бас үг хэллээ. 

Одоо Байнгын хорооны саналаар санал хураая. За Байнгын хороо хэлэлцэх нь зүтэй гэсэн санал оруулж ирсэн байна. 

Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төслийг хэлэлцье гэсэн санал хураалт явуулъя. За хэлэлцье гэсэн санал хураалт явж байгаа.

46 гишүүн санал хураалтад оролцож, 30 гишүүн зөвшөөрч, 65.2 хувийн саналаар хуулийн төслийг хэлэлцье гэж тогтлоо. 

За нэгэнт хэлэлцье гэж тогтсон учраас энэ төслийг анхны хэлэлцүүлэгт бэлтгэхээр Төсвийн байнгын хороонд шилжүүлье. 

За дараагийн асуудалд оръё. 

Зарим бараанд ноогдуулах экспортын гаалийн татварын хэмжээ тогтоох тухай хуулийн зарим хэсгийг хүчингүй болсонд тооцох тухай хуулийн төслүүдийг хэлэлцье. 

За хууль санаачлагчийн илтгэлийг Ерөнхийлөгчийн хуулийн бодлогын зөвлөх Раднаасэд танилцуулна.

За Раднаасэдийг урьж байна.

Ш.Раднаасэд: -Дэлхий нийтийн санхүү, эдийн засгийн хямралаас хамаарсан бараа, бүтээгдэхүүний үнийн өсөлт, малын гаралтай түүхий эд, ноос ноолуур, арьс шир, махны үнэ буурсан нь малчдын ахуй амьдралд хүндээр тусч байгаа юм аа. Түүнчлэн арилжааны банкуудаас хөдөө аж ахуйн салбарт олгосон зээлийн ихэнх хувийг эзэлж буй “Хаан” банкнаас олгосон зээлийн өрийн үлдэгдэл 66 мянган малчин өрхөд хамаарах 81.9 тэрбум төгрөг байгаа. Энэ нь нэг малчин өрхөд ойролцоогоор 1.2 сая төгрөгийн зээл ноогдож байгаа юм. Малын гаралтай түүхий эдийн үнэ огцом буурснаас малчид арилжааны банкуудаас авсан зээлийн хүү болон үндсэн зээлийн өр төлбөрийг төлж чадахгүй байдлыг үүсгэж эхлээд байна аа. 

Судалгаагаар мал аж ахуйгаас өөр амьжиргааны эх үүсвэргүй, орлого нь зарлагаа нөхөж чадахгүй болон ядуу малчин өрх нийт малчин өрхийн 50 орчим хувийг эзэлж байна. 

Малчдын орлогын эх үүсвэрийн үндсэн хэсэг болох малын гаралтай түүхий эд, ялангуяа ноолуурын үнэ өсөхгүй байгаа нь тэдний орлого нь зарлагаа давж чадахгүй байдалд хүргэхэд ихээхэн нөлөөлж байна аа. 

Иймд зарим бараанд ноогдуулах экспортын гаалийн татварын хэмжээ тогтоох тухай хуулийн ямааны боловсруулаагүй ноолуурт татвар ноогдуулсан хэсгийг хүчингүйд тооцох шаардлагатай гэж үзэж Монгол Улсын Ерөнхийлөгчөөс энэхүү хуулийн төслийг санаачлан боловсруулж, УИХ-д өргөн барьсан болно. 

Энэхүү хуулийн төслийг хэлэлцэн баталж өгөхийг Та бүхнээс хүсье. 

Д.Дэмбэрэл: -За баярлалаа илтгэгчид. За энэ төсөлтэй холбогдуулаад асуух асуулттай гишүүд за Тлейхан гишүүнээр, за Энхбаяр гишүүнээр тасаллаа. За Алтангэрэл асуултаа тавья. 

П.Алтангэрэл: -Би ганцхан товчхон асуулт асуучихъя. 

Д.Дэмбэрэл: -За завсарлага хүртэл гишүүд асуулт мэдээж энэ олон гишүүд байна, санал хураалт байхгүй ээ. Санал хураалт байхгүй гишүүд бол үдээс хойш яг гурван цагтаа цуглая. Бид нар бас олон асуудал байгаа шүү. 

П.Алтангэрэл: -За би ганцхан асуулт асуучихъя. Одоо энэ ноолуурын татварыг чөлөөлөх л юу юм байна л даа. Тэгэхээр одоо нэгдүгээрт энийг нэгэнт сонгууль өнгөрчихсөн юм чинь хэлэлцэх хэрэг байгаа юм уу, үгүй юм уу?  

Тийм үү, холбоогүй юм уу? Би сонгуультай холбоотой гэж ойлгоод байсан, буруу ойлгочихсон юм байна л даа тэгвэл. 

Хоёрдугаарт, ер нь одоо яг малчдын гар дээр ноолуур байгаа юм уу? Бүгд л одоо Хятадуудын гар дээр оччихсон, би энэ хүмүүст л одоо Монголын төр нэг тус болох гээд байгаа юм болов уу гэж ойлгоод байгаа шүү дээ. Энэ талаар хийсэн тооцоо, судалгаа юм байгаа юм болов уу? Ийм хоёр асуулт байна.

Д.Дэмбэрэл: -За ажлын хэсгийг танилцуулчихъя. За Бадамжунай Хүнс, хөдөө аж ахуй, хөнгөн үйлдвэрийн сайд, Раднаасэд Монгол Улсын Ерөнхийлөгчийн зөвлөх, Баянмөнх Хүнс, хөдөө аж ахуй, хөнгөн үйлдвэрийн яамны Стратегийн төлөвлөлт, бодлогын газрын дарга, Бадарч Хүнс, хөдөө аж ахуй, хөнгөн үйлдвэрийн Хөнгөн үйлдвэрийн бодлогын хэрэгжилтийг зохицуулах газрын дарга, Ганбат Сангийн яамны Орлогын хэлтсийн дарга чуулганд оролцож байна. 

За Раднаасэд хариулъя. Асуултанд хариулъя Раднаасэд.

За яагаад. Хариулъя, асуултанд хариулъя Раднаасэд.  

Ш.Раднаасэд: -Аан байж бай. Асуулт нь сайн сонсогдсонгүй.

Д.Дэмбэрэл: -За. 

Ш.Раднаасэд: -Тэгэхээр энэ хавар бол яг малчдын ноолуур одоо бол яг сезон нь. Ноолуурын үнэ өсөх, буурах ерөөсөө гол сезон. Тэгэхээр малчид бол яг энтэй холбогуулаад ноолуураа бол одоо зарсан нэг хэсэг байгаа байх, аан бас хадгалж байгаа хур бас байгаа. Айн? 

Д.Дэмбэрэл: -За чимээгүй. За Баярсайхан асуултаа тавья. 

Ц.Баярсайхан: -Ер нь энэ улс төр, Засгийн газрын хөлд бол малчид чирэгдэж гүйцэж байна л даа. Сая Засгийн газар энэ 4 сарын 29-ний өдөр 132 дугаар тогтоол гэж гаргаад түүхий ноолуур, ямааны арьсийг хилээр одоо гаалийн бүрдүүлэлт хийхгүйгээр, татвараа хийгээд гаргахаар тийм тогтоол гаргасан юм байна лээ. Тэгээд энэ дагуу нь малчид баярлаад жаал ноолуураа аваад хилийн боомт дээр очсон. Хятадын талд ихэнх нь хураагдсан, маш олон иргэдийн одоо эрх ашиг бол хохирсон шүү. Яагаад гэхээр хорио цээрийн тодорхой дэглэм дээр бол салаа туурайтай малын түүхий эдийг хилээр гаргахгүй ээ гээд ийм юм хийчихсэн. 

Тэгээд дээр нь хил дээр очсон улсууд эргэж одоо аймгийн төвөөс гарал, үүслийн гэрчилгээ авдаг, чанарын сертификат авдаг, за тэгээд 4000 төгрөгөө төлчихөөд гаргах гэхээр зэрэг Хятадууд нь гаргахгүй учраас дахиад одоо нуудаг, хаадаг. Ингээд одоо Хятадуудад жаал ноолуураа тушаачихсан шүү үнэ төлбөргүй. Дээрээс нь тонн тутамд нь одоо, килограмм тутамд нь 4000 төгрөгөөрөө бас шатсан, одоо дахиад экспортын татваргүй болгоно оо гээд тэгж байна. Дахиад бас малчид хохирно. 

Тийм учраас энэ Засгийн газар, Их Хурал, Ерөнхийлөгч институт бол хоорондоо ажлын уялдаатай байх ёстой шүү дээ. Нөгөө талаасаа энэ хилийн боомтуудаар тодорхой хэмжээнд ямар нэгэн бүтээгдэхүүнийг гаргах, оруулах нөхцөлд бол зайлшгүй цаад талтайгаа тохиролцохгүй бол энэ дунд чинь иргэд хохирно оо. Малчид хохирч байна. 

Одоо экспортын татваргүй болголоо, хилээр гаргахгүй, за гардаг боллоо гэж үзэхэд түрүүчийн тэр 4000 төгрөгийн татвар ноогдуулсан татвараа бол буцааж өгөөрэй. Буцааж өгнө шүү. Тэгж малчдыг хохиролгүй болгоно шүү. Энэ дээр Засгийн газар, Сангийн сайд одоо ямар байр суурьтай байгаа юм бэ? Тэр Хүнс, хөдөө аж ахуй, хөнгөн үйлдвэрийн сайд одоо ямар юутай байгаа юм бэ? Тэгээд өмнө нь одоо шийдвэр гаргачихсан, тэр нь хэрэгжээгүй. 

Энэ малчид бол одоо дээр нь нөгөө ноолуураараа, дээр нь тэр татвараараа хохирчихоод байна шүү дээ. Тэрийг одоо яаж шийдэх юм бэ? Одоо татваргүй болголоо гээд дахиад очоод, дахиад Хятадын талд хураалгагдана шүү дээ. Тэгээд жаал ноолуур гаргадаг, эргээд иргэд орж ирэхдээ хоёр боомтын хооронд нэг шуудай гурил, нэг шуудай одоо будаа үүрээд явж байна шүү дээ. Энийг одоо яагаад зохицуулахгүй байгаа юм бэ? Энэ хоёр улсын Засгийн газар хоорондын комисс гэж байдаг биз дээ? Тэнд иргэдээ хамгийн дорд байдалд оруулчихаад, нөгөө талын дарамт, шахалтанд оруулчихаад, тэнд явган одоо шуудай будаа, шуудай гурилаа үүрээд явж байдаг. Гаргах юм нь ноолуур нь гарч болдоггүй, тэгээд л 4000 төгрөгөө одоо төлбөл одоо гаргана гэж нэг худлаа хэлээд л, экспортын татваргүй гаргана гэж нэг худлаа хэлээд ингэж болохгүй ээ. Энэ бодлого юмаа нэг уялдуулж болохгүй юм уу? Тэгээд хүмүүсийг чирэгдүүлдэг, малчдыг хохироодог юмаа одоо болих хэрэгтэй шүү дээ. 

Тэр одоо Засгийн газрын 132 дугаар тогтоол гарснаас хойш хураагдсан ноолуурын асуудлыг одоо яах юм бэ? Тэр төлсөн татварыг буцааж өгөх юм байгаа биздээ? Засгийн газрын энэ дээр хариулт хэрэгтэй гэж бодож байна.

Тэгээд мэдээж одоо төсвийн тодотгол юмандаа энийгээ яаж тооцсон юм бэ? Тэр хохирлынхоо тооцоог бол хийх ёстой шүү. 

Д.Дэмбэрэл: -За Раднаасэд, дараа нь Бадамжунай сайд нэмье. 

Ш.Раднаасэд: -Малчин өрхийн орлогыг нэмэгдүүлэх асуудал, энэ ноолуурын 4000-ийг хүчингүй болгож байгаа асуудал бол зөвхөн энэ малдын талаар авч хэрэгжүүлж байгаа бодлогын нэг хэсэг ээ. Тийм тэгэхээр яахав тодорхой яг тэр хил, гааль дээр болсон асуудалтай холбоотой асуудлыг Засгийн газрын зүгээс сайд нар хариулах байх гэж бодож байна. Аан зүгээр Ерөнхийлөгчийн зүгээс авсан гол зүйл бол энэ ноолуурын үнийн өсөлтийг хангахын тулд энэ 4000 дотор экспортын татварыг байхгүй болгох нь нилээн томоохон чухал ач холбогдолтой арга хэмжээ болно оо гэж үзэж, энэ хуулийн төслийг санаачилж, боловсруулсан байгаа. 

Д.Дэмбэрэл: -За Бадамжунай сайд. 

Т.Бадамжунай: -Баярсайхан гишүүний асуултанд хариулъя. Төсөв, санхүүтэй холбоотой юмыг манай Сангийн сайд ерөнхийд нь хариулах байх гэж бодож байна. Тэгэхээр энэ Монгол Улсын Ерөнхийлөгчийн өргөн барьсан хуулийг бол бид амьдрал дээрээс гарсан саналыг түшиглэж шийдвэрлэх зорилго тавьсан асуудал аа л гэж ойлгож байгаа. Тэгэхээс малчиддаа хүндрэл учруулах гэсэн асуудлаар энэ асуудлыг бол хөндөж байгаа асуудал биш. Өнөөдөр бол нийтдээ нэг оны эхнээс тонн орчим ноолуур хилээр гарчихаад байгаа. Монгол Улс өөрөө 6000 тонн ноолуур бэлдэнэ. Тэгэхээр Монгол Улсын нутаг дээр бол 5000 орчим нь байна. Тэгээд энэ 5000 тонн ноолуурын. 5000 тонн ноолуурын асуудал байгаа. Тэгэхээр ноолуурын асуудлаар сая Баярсайхан гишүүний хил дээр гарч байгаа хүндрэл юмны талаар бид нар бас мэдэж байгаа. Аливаа юм бол тэгээд л эерэг, сөрөг талууд амьдралд юм нь гарч ирээд байх юм. Уг нь бид нар бодохдоо бол малчиддаа тус болъё, орлогыг нь нэмэгдүүлье, төрөөс байсан хүндрэлүүдийг одоо, шат дамжлагуудыг арилгая гэдэг ийм л хүрээнд энэ асуудал ойлгогдож, яригдсан. 

Д.Дэмбэрэл: -Асуудал ойлгомжтой болчих шиг боллоо. Баярцогт сайд нэмэх үү? За гэхдээ та нар тэр Засгийн газрын түвшинд бодлогын бас асуудлууд асуусан шүү. Засгийн газрын түвшинд энэ шуурхай авах арга хэмжээнүүд, тэр урьдчилан бас нэг ноолуурыг нөгөө угаасан, угаагаагүй ноолуурыг гаргах болсон чинь цаанаа очоод, одоо түвэгтэй байдал үүссэн гээд асуулаа шүү дээ. 

Үгүй ээ үгүй дахих хэрэггүй, маш ойлгомжтой асуусан. Тийм Баярцогт. 

С.Баярцогт: -Тэр боомтууд нээсэн асуудал бол ийм байгаа шүү дээ. Тэртэй, тэргүй татвараа төлөөд ноолуур гарч байгаа. Тэр ноолуурыг байнгын ажиллагаатай боомтуудаар гаргадаг байсан. Тэгээд орон нутгийн иргэдээс хүсэлтүүд тавиад, түр ажиллагаатай боомтуудаар адилхан эрх нээж өгөөч ээ л гэдэг асуудал ярьсан шүү дээ. Тэгээд л тэрэнтэй холбогдуулаад түр ажиллагаатай боомтуудаар татвараа төлөөд гаргадаг тэр эрхийг нь нээж өгье, өөрөөр хэлбэл байнгын ажиллагаатай цөөн боомтоор гардаг байсан бол одоо түр ажиллагаатай бүх боомтуудаар ижилхэн гардаг ийм л зохицуулалт хийж өгсөн. Тэрнээс өөр ямар нэгэн зохицуулалт, хүндрэл, харин илүү хөнгөн шуурхай ажиллах, төв боомт руу юмаа чирээд наашаа явах тухай асуудал энэ бол яриагүй. Яг орон нутаг орон нутгаараа тэгээд тэрийгээ зохицоод гаргах бололцоог нь нээж өгсөн ийм л зохицуулалт хийсэн. 

Мэдээж хэрэг татвартай холбоотой аливаа өөрчлөлтүүд орж ирэхэд орлогод бол байнга нөлөөлдөг. Тэгэхээр Татварын хуулиудтай холбогдож байгаа бүх зүйлүүдийн хуулийн хэрэгжих хугацаа бид нар санхүүгийн жилтэй холбоод л зохицуулдаг ийм л зохицуулалтууд байгаа шүү дээ. Тэгээд зохицуулалт хийдэг арга маань бол Төсвийн тухай хуулиараа зохицуулалтуудыг нь хийнэ, эсвэл төсвийн тодотголоор зохицуулалт хийнэ.

Тэгээд л хэзээ нэг улс татварынхаа хуулийг төсөвтэйгээ бүгдийг нь нийлүүлж оруулж ирж байсан юм бэ? Тийм юм бол байдаггүй шүү дээ. Татварын хуулиудыг тус тусад нь яриад л, хэрэгжих хугацааг нь л санхүүгийн жилтэй холбож тавьдаг болохоос, тэрнээс өөр хүндрэлтэй зүйл бол байхгүй байгаа шүү дээ. 

Д.Дэмбэрэл: -Баярсайхан тодруулчихъя.

Ц.Баярсайхан: -Тэгээд гаргачихсан шийдвэр чинь л одоо хүндрэл учруулж байгаа тухай ярилаа шүү дээ. Өөрөөр хэлбэл одоо тэр 4000 төгрөгөө төлөөд гарч болно оо гэсэн байнгын бус ажиллагаатай боомтууд дээр очсон ноолуур чинь хураагдчихаад байна шүү дээ Хятадын талд. Тэгэхээр тэр төлбөрөө төлчихсөн, татвараа төлчихсөн хүмүүс чинь уг нь цаашаа гарах ёстой шүү дээ. Тэрийг нь Хятадын талтай тодорхой түвшинд ярилцаж, ойлголцож шийдсэн юм байхгүй байж энд нэг өрөөнд шийдвэр гаргасан чинь малчдад хүндрэл учруулаад байна аа гэдэг талаар би яриад байгаа. Тэгэхээр тэр хүндрэлийг одоо яаж шийдэх вэ? Өнөөдөр одоо сайд нар бол миний асуултанд тэгэсгээд л, ингэсгээд нэг аргалаад хариулчихаж болно л доо. Аан яг тэр газар дээр байгаа малчид чинь хохироод л үлдчихэж байгаа байхгүй юу. Тэгэхээр тэр хохирлыг судлаад яаж шийдэх юм бэ, тэр 4000 төгрөгийн татварыг нь одоо буцааж өгөхгүй бол ноолуураа ч алдаад, дээр нь татвараа нэмж мөнгө төлөөд, ингээд малчин хүн бол юу ч үгүй дуусч байна шүү дээ. 

Д.Дэмбэрэл: -За тэр хэн хариулах гэж байна? За Бадамжунай. Засгийн газар хоорондоо ярьсан юм байна уу, үгүй юу ноолуур гаргахтай. 

Т.Бадамжунай: -Тэгэхээр хоёр Засгийн газрын хоорондын хорио, цээрийн шугамаар хэлэлцэгдсэн хэлэлцээр бол байдаг. Тэрийгээ өнөөдрийн бас энэ бодит бодлоготойгоо уялдуулж, зохицуулах ажил явагдаж байгаа. Хоёр улсын Засгийн газар хоорондын комиссын хурлын үед бас энэ асуудал яригдсан. Тэгээд олон улсын бас энэ чиглэлийн байгууллагаас тодорхой зөвшөөрөл гаргуулахаар манайхан хөөцөлдөж байгаа. Ер нь одоо яг тэр асуудлыг хүлээлгүй амьдрал явж байгаа учраас хил, гааль, мэргэжлийн хяналтын нөхдүүдийг холбогдох байгууллагуудтайгаа бас ярьж, иргэдийг хохироохгүй, чирэгдэлгүй гаргуулах талаас нь анхаарах ажлыг Засгийн газраас үүрэг өгөгдсөн байгаа. 

Д.Дэмбэрэл: -За Дамба-Очир асуултаа тавья.

Д.Дамба-Очир: -За баярлалаа. Тэгэхээр би нэг гурван асуулт тавья гэж бодож байгаа юм. Байнгын хороон дээр хэлэлцэх эсэх асуудлаар бол ярилцаж байсан юм аа. Тэгэхээр малчдын өнөөдөр бол яг гар дээр нь ноолуур тун бага үлдсэн гэж ойлгож байгаа юм. Хугацааны хувьд бол ерөөсөө нилээн хожигдсон шийдвэр гаргаж гэж байна аа гэж. Ер нь ийм шийдвэр гарна аа гэж хоёр, гурван сарын өмнө ярьдаг. Тэр нь дараа нь УИХ дээр бол шийдвэр болдог. Ийм л асуудал яригдаад байгаа юм. 

Энэ татвар гэж экспортын татвар гэдэг чинь ноолуурын татвар гэдэг бол үндсэндээ ченжүүд төлөх татвар болохоос биш, яг малчид нь төлж байгаа юм бол юу л болдоо гэж би бас бодоод байна. Тэгэхээр дахиад би хэлж байгаа юм. Энэ бол ерөөсөө ченжүүдийг дэмжсэн арга хэмжээ болж хувирах юм биш байгаа даа гэж. Хил дээр бол ченжүүд л энэ татварыг төлж байгаа болохоос биш, малчид нь яг хилээр өөрөө үүрч гараад, энэ татвараас нь чөлөөлөгдөж байгаа юм бол юу л байгаа болдоо? Одоо малчид нь бол яг энэ татварыг чөлөөлснөөрөө яг гар дээр нь бол мөнгө төгрөг энэ тэр бол малчдад одоо ноолуурын үнэ энэ тэр өсөх, малчдад нь наалдах юм юу байна аа гэдгийг би нэгдүгээрт асуух гэсэн юм. 

Хоёрдугаарт, энэ татварыг чөлөөлснөөрөө төсвийн орлого бол 11.9 тэрбум төгрөгөөр дутах юм байна лээ. Энийг яаж нөхөх гэж байгаа юм бэ? Тийм энийг бас асуумаар байна. 

Гуравдугаарт, дахиад би Баярсайхан гишүүн сая ярьж байна лээ. Хятадын тал бол ерөөсөө боловсруулаагүй ноолуурыг авахгүй ээ гээд хил дээр баахан очер бөөгнөрч байна аа гэж. Тэгэхээр би дахиад хэлж байна шүү дээ яахав. Бид нар энд шийдвэр гаргаад байдаг. Нөгөөдөх нь амьдрал дээр хэрэгжихгүй байвал одоо яаж энийг чинь ямар шийдвэр болох юм болдоо гэж. Тэгэхээр энэ ноолуур дээр би дахиад асуугаад байна л даа. Ноолуур дээр бол нэг килограмм тутамд 4000 төгрөгийг төлдөг. Тэр татварыг нь чөлөөлж өгөхөөрөө энэ 4000 төгрөг төлсөн хэмжээгээр одоо ноолуурын үнэ өсөх ямар магадлал байна аа? Яг малчин хүн дээр тэр нь яаж наалдаж очих юм бэ гэдгийг л би асуугаад байна. Тэгэхээр бол яг ноолуурын үнэ энд нэг юу гарснаар, одоо хууль гарч, экспортын татвараас нь чөлөөлснөөрөө хичнээн хэмжээгээр өсөх энэ тэр тооцоо, судалгаа тийм юм байна уу гэдгийг би асуух гэсэн юм аа. За баярлалаа. 

Д.Дэмбэрэл: -За хариулъя. Бадамжунай. 

Т.Бадамжунай: -Дамба-Очир гишүүний асуултад хариулъя. Байнгын хорооны хурал дээр бас энэ асуудал хөндөгдөж байсан. Тэгэхээр энэ хууль өргөн барьсан бодлого нь бол ноолуурын үнийг унагахгүй, өнгөрсөн жилийн бас зовлонг дахиж бас бий болгохгүй талаас нь бодолцсон зөв л гэж, салбарын хувьд, бид нар Засгийн газрын хувьд дэмжсэн. Тэгэхээр өнөөдөр 4000-аар шууд нэмэгдэнэ ээ гэж хэлэхээсээ илүү би бол аль болохоор үнийг унагахгүй байх талаас нь, хямруулахгүй байх талаас нь арга хэмжээний гол зорилго чиглэж байгаа учраас өнөөдөр бол үнэ бас харьцангуй 21-ээр тогтвортой байгаа. Аан харьцангуй одоо малчдын гараас авахдаа 4000-ыг тооцож бас үнийг нь унагаахгүй байх талаас нь хөшүүрэг болж байгаа гэж л ойлгож байгаа даа. 

Д.Дэмбэрэл: -Тэр нэг угаагаагүй ноолуурыг гаргах талаар хуучин хоёр Засгийн газрын хоорондын тэр нэг юмыг Засгийн газар энийгээ Хятадын талтай ярьсан юм уу, үгүй юм уу гээд л асуугаад байна л даа. 

Баярцогт сайдад өгье. 

С.Баярцогт: -Би бас УИХ-ын хоёр ч гишүүн асуулаа. Баярсайхан гишүүн, Дамба-Очир гишүүн эд нар. Засгийн газрын гаргасан шийдвэр бол угаагаагүй ноолуур гаргах тухай асуудал биш шүү дээ. Угаасаа угаасан ноолуурыг байнгын ажиллагаатай боомтоор гаргаж байсныг нь орон нутгуудаас хүсэлт тавиад, тээврийн зардал байнаа, тийм учраас манай дээр байгаа түр, түр боомтуудыг нээгээд өгөөч ээ. Бид нар тэрүүгээр угаасан ноолуураа гаргая л гэсэн шүү дээ. Тэгээд тэр зорилгоор л асуудлыг нь нээж өгсөн болохоос, угаагаагүй ноолуурыг гаргана аа гэж Хятадын талтай ярьчихаад гаргаж байгаа асуудал биш шүү дээ. Ингээд төрийн өндөр албан тушаал хашиж байгаа хүмүүс ийм буруу ойлголт өгч ярихыг болих хэрэгтэй шүү дээ. 

Д.Дэмбэрэл: -За Ганхуяг гишүүн асууя. 

Д.Дэмбэрэл: -Дамба-Очир тодруулчихъя. Дамба-Очир.

Д.Дамба-Очир: -Бид нар асуух нь бол УИХ дээр нээлттэй байгаа шүү дээ. Буруу ойлголт өгч байна энэ тэр гэхийн оронд та нар асуултанд хариулах л үүрэгтэй. Тэрнээс биш тайлбар тавиад байх нь та нарын асуудал биш шүү дээ. 

Хоёрдугаарт, би юу гэж хэлэх гэж байна. Би түрүүн асуусан шүү дээ. 11.9 тэрбум төгрөгийн орлого дутах юм байна, энийг яаж нөхөх гэж байгаа юм бэ гэж. Тэгээд бид дахиад асууж байгаа шүү дээ. Энэ чинь ченжүүдийг дэмжсэн арга хэмжээ болох гээд байгаа юм биш үү гэж би асуусан, тэрэнд л хариулаадахаач гэсэн шүү дээ. Тэгэхээр бол ноолуур маань олигтой өсөхгүй юм байна, гэхдээ бол ердөөсөө төрөөс энийг дэмжих ёстой юм байна аа гэж би тэгж л ойлгож байна шүү дээ, хариулж байгаа байдлыг чинь харахаар. 

Д.Дэмбэрэл: -За тооцоо хэд болж байгаа билээ? Яаж нөхөх тухай асуудлыг хариулчихъя. Баярцогт сайд. 

С.Баярцогт: -Холбогдох хүмүүсээс нь асуу л даа. Татварын нийт дүн, аягүй ойлгомжтой хэлсэн шүү дээ. Татварын тухай хуулиудыг бол төсвийн орлого, зарлагад шууд нөлөөлдөг учраас санхүүгийн жилтэй холбож л оруулдаг аа. Тэгэхээр хэрэгжих хугацааг нь л бид нар санхүүгийн жилтэй холбож тайлбарладаг шүү дээ. Тэгээд эсвэл Төсвийн хуулиараа явна, эсвэл төсвийн тодотгол хийнэ. Тэрэн дээр бол асуудал байхгүй. Аан бусад асуудлын хувьд бол өргөн барьсан хүмүүс нь хариулах ёстой шүү дээ. Засийн газрын хувьд бол ноолуураас орж ирэх татварын орлого бол 11.6 гээд тооцчихсон байгаа. Хэрвээ энэ орлогыг одоо ингээд чөлөөлөөд, одоо юу гэдгийн УИХ батлаад, өнөөдрөөс баталсан өдрөөс нь хэрэгжинэ ээ гэх юм бол заавал ч үгүй төсвийн тодотгол хийх ёстой болно. Эсвэл энэ хууль 10 оны 1 сарын 1-нээс эхэлж хэрэгжинэ ээ гэх юм бол бид нар 12 сарын 1-нд батлах Төсвийнхөө хуулинд өөрчлөлтийг нь оруулаад баталчих ийм л хоёр зохицуулалт байгаа. 

Д.Дамба-Очир: -/Микрофонгүй ярив./

Д.Дэмбэрэл: -За наадах чинь протоколд орохгүй байна. Тэр Засгийн газар бол Ерөнхийлөгчийн санаачлан боловсруулсан Зарим бараанд ноогдуулах экспортын гаалийн татварын хэмжээ тогтоох тухай хуульд өөрчлөлт оруулах тухай хуулийн төслийг хэлэлцээд, дэмжсэн санал өгсөн байгаа шүү. 

За ажлын хэсэгт бол Засгийн газрын гишүүд бас явж байгаа тийм. Тэгэхээр энэ бол тийм. За Ганбямба. 

Д.Ганхуяг: -Үгүй минийх яасан бэ? Би, та нөгөө тийшээ цаг өгөөд байхгүй болчихсон. 

Д.Дэмбэрэл: -Ганхуяг. Заримдаа энэ нэг алга болчихоод байдаг энэ ямар учиртай юм бэ?

Д.Ганхуяг: -Аан за баярлалаа. Энэ нөгөө өмнөх цаг нь дуусчихсан юм.

Д.Дэмбэрэл: -За Ганхуяг.

Д.Ганхуяг: -Би энэ асуултыг бол Ерөнхийлөгчийн Тамгын газраас биш, Засгийн газраас асуух гэсэн юм аа. Өөрөөр хэлбэл Засгийн газар дэмжсэн санал өгсөн. Засгийн газар бол их сонин болчихоод байгаа ер нь бол. Зарим хүмүүсийн ирсэн хуулийн төслийг бол долоо хоногийн дотор, бараг гурав хоногийн дотор, заримыг нь бол ерөөсөө нэг сар санал өгөхгүй хаячихна. Тэгээд бүр Хууль зүйн сайд нь тэнд орж ирээд, эсрэг юм яриад хууль зөрчсөн, ерөөсөө хамаагүй гээд ингээд л явчихдаг. Ийм л байдалтай болчихоод байгаа. УИХ-аас томилогддог гэж ойлгож байгаа. Энэ дээр бас УИХ-ын удирдлага анхаарлаа хандуулж өгөөч ээ гэж хүсэх байна. 

Зүгээр энэ сая Баярцогт сайд хэлж байсан. Хоёр шийдвэр гарчихаад байгаа байхгүй юу. Нэгдүгээрт бүх боомтоор ноолуур гаргах шийдвэрийг Засгийн газрын хэддүгээр тогтоол ч билээ, тэрүүгээрээ гаргасан. Дараа нь Ерөнхийлөгчийн Тамгын газраас түүхий ноолуурыг экспортлоход 4000 төгрөгийн экспортын татвар тавьдаг байсан энийг авч хаяя гээд ийм хоёр зүйл орж ирчихээд байгаа байхгүй юу. Тийм учраас гишүүд тэндээс асуугаад байгаа юм.

Тэгээд нэгдүгээрт хорио цээрийн хэлэлцээр байна. Хорио цээрийн хэлэлцээр. Бүх боомтоор гаргах боломжгүй байна. Тэгээд хорио цээрийн хэлэлцээрээ Хятад улс Дэлхийн худалдааны байгууллагад элссэнээсээ хойш өөрчилчихлөө. Уг нь бол Монгол Улс, Хятад Улс хоёр хоёулаа Дэлхийн худалдааны байгууллагын гишүүн орон. Нэг хэлээр ярих ёстой. Олон улсын эрх зүйн нэг хэлээр ярих ёстой. Монгол Улс бол бие даасан, тусгаар тогтносон улс юм бол хоёр хөрштэйгээ эрх ашгийг нь хөндөөгүй асуудлын хүрээнд, олон улсын гэрээ, эрх зүйн хүрээнд тэгш ажиллах хэрэгтэй. Тэгээд л ерөөсөө Засгийн газар нь ч Засгийн газрын түвшинд ажиллаж чаддаггүй, яамд нь ч яамдын түвшинд яадаггүй. Толгой руугаа цохиулсан морь шиг л ингээд л үзээд байдаг. Энэ байдлаасаа салахгүй бол болохгүй байна шүү дээ. 

Өнөөдөр яг бодит тохиолдолд бол ноолуурын үнэ өсөхгүй байгаа шалтгаан энд байгаа юм биш юм аа. 2005 оноос хойш Хятад улс түүхий ноолуур гаргахыг хориглосоор ирсэн. Тэрний үр дүнд юу болсон гэхээр өнөөдөр Монгол Улс 3000 тонн самнасан ноолуур гаргах, өөрөөр хэлбэл 6000 тонн үйлдвэрлээд, 3000 тонн самнасан ноолуур гаргах ийм боломжтой. Гэтэл яг өнөөдөр Хятад улсын 100 хувийн хөрөнгө оруулалттай самнах үйлдвэр 24 ширхэг байгуулагдсан байгаа, урд хөршийн 24 ширхэг. 

Өөрөөр хэлбэл самнасан ноолуур гэдэг бол яаж байна гэхээр тэр 4000-ыг төлөх шаардлагагүй. Хог одоо шороо мороо бүх юмыг тавин хувийг нь хасчихаад татваргүй аваад явчихаж байгаа юм. Сангийн яамнаас мэдээлэл авахад ч гэсэн яг ийм байдалтай мэдээлэл гарсан байгаа байхгүй юу. Тэгэхээр бид нар малчид, үйлдвэрлэгчидээ хоёуланг нь дэмжсэн бодлого явуулмаар байгаа юм аа. Би энэ асуудлыг энэ Хүнс, хөдөө, аж ахуйн яаманд удаа дараалан хэлж байсан. Ерөөсөө одоо юу гэдгийн ганц нэг гишүүдийн хэлсэн үгийг ерөөсөө тоодоггүй ерөөсөө. Ийм Ноос, ноолуурын холбооноос ч гэсэн ийм судалгааны материал очиж байсан. Ерөөсөө ярьдаггүй ийм байдалтай болчихоод байна аа нөхдүүд ээ. Энийг одоо яаж засч, залуурлах юм бэ? 

Өнөөдөр бид нар нэг гараараа татвар баахан чөлөөлчихөөд, нөгөө гараараа ажлын байр нэмэгдүүлнэ, эцсийн бүтээгдэхүүн үйлдвэрлэнэ гээд. Хаана тэрнийгээ дэмжсэн бодлого байна вэ? Өнөөдөр заавал өөрөөр хэлбэл 100 килограмм, тэгээд 50 килограмм, 50 хувь нь хог хаягдал, хүн хил рүү ямар ч эрүүл ухаантай хүн авч явахгүй шүү дээ. Өөрөөр хэлбэл 100 хувь Монгол Улсын түүхий ноолуурыг. /Микрофон хаагдав./

Д.Дэмбэрэл: -За тодруулаад асуучихъя. 

Д.Ганхуяг: -Тэгэхээр 100 хувь, 8000 тонн самнасан ноолуур гаргах үйлдвэрийн хүчин чадал бий болчихсон байгаа. Энийг яагаад анзаарахгүй байна вэ мэргэжлийн яам? Ер нь тэгээд цаашдаа бол бид хэрэв бүх хүмүүс нь хуулийн тэгш байхгүй бол, ер нь татвар төлөх, олон нийтийн өмчийг заавал энэ хуваарилах шаардлагагүй болчих гээд байна аа. Энэ харилцааг бас авч явах хэрэгтэй байна. Тэгээд Дэлхийн худалдааны байгууллагын гэрээ, хэлэлцээрийн хүрээнд тэр 22 хэлэлцээр юу болж байгаа юм бэ? Дэмжиж байна л гээд байдаг. Ядахдаа энэ махан бүтээгдэхүүнээ боловсруулаад ч юм уу, ингээд гарга л даа. Тэгээд ноолуур эцсийн эцэст яах гэнэ, ухарчихсан шийдвэр болчих гээд байна шүү дээ. Ченжүүдийг дэмжсэн шийдвэр болчих гээд байна шүү дээ. Чин сэтгэлээсээ ажиллая л даа. 

Д.Дэмбэрэл: -За хариулъя.

Д.Ганхуяг: -12 мянган хүн ажилгүй болно. Өөрөөр хэлбэл үйлдвэр явах боломжгүй болно. Манай үйлдвэрлэгчид Хятадын үйлдвэрүүдээс бараг 3 дахин илүү үнэтэй татвараар түүхий эдээ худалдаж авч байгаа шүү дээ. /Микрофон тасрав./ 

Д.Дэмбэрэл: -За Бадамжунай сайд хариулъя. 

Т.Бадамжунай: -Ганхуяг гишүүний асуултанд хариулъя. Тэгэхээр гишүүн бол бас энэ ноолуурын талаар мэргэжлийн хүн. Энэ үйлдвэрлэл эцсийн бүтээгдэхүүн болгодог дээр ч, хагас угааж, цэвэрлэсэнтэй ч бас ажилладаг учраас энэ талаар санаа оноо удаа дараалан бас хуваалцаж байсан л даа. Тэрнээс нь бид нар бас тусгах ёстой, хүлээж авах ёстой зүйлүүдээ авдаг аа гэдгийг бас хэлмээр байна. Өнөөдөр угаах үйлдвэр 44 байгаа, түүнээс Хятадын 100 хувийн хөрөнгө оруулалттай 20 гаруй, 24 үйлдвэр байгаа. Угааж самнах үйлдвэр. Тэгэхээр өнгөрсөн жил ч гэсэн мөн эд нар байсан. Тэрний өмнөх жил ч мөн байсан. Аан тэр үйлдвэрүүдийн эрх ашгийг өнөөдрийг хүртэл нэгдүгээрт тавьж ирсэн. Тэгснээрээ яг малчдад бол бас үр өгөөж нь мэдэгддэггүй хүндрэл байна гэдэг шүүмжлэл бас дагаж явдаг. Үйлдвэрийн эрх ашгийг урьтал болгож байгаад үнийг унагаалаа, боолоо, бид нарын чөлөөтэй зах зээлийн нийлүүлэлтийг хааж байна, хязгаарлаж байна гэсэн ийм агуулгаар бас амьдрал дээр явж ирсэн гэвэл хаа хаагүй ойлгож байгаа л даа бид нар. Тэгэхээр энэ жил бол арай чөлөөтэй маягаар гаргуулах үндсийг нэгдүгээрт боомтуудаараа тавьж өгье гэдгийг Засгийн газар шийдсэн. 

Аан хоёрдугаарт, татварын асуудлыг нь бас хөнгөлье, энэ бол малчдад очих орлого талаас нь голчилж хандаж хөндөж байгаа, өргөн барьж байгаа хууль гэж ойлгож байгаа. Тэгэхээс үйлдвэрийн эрх ашгийг үгүй хийгээд, ажлын байрыг байхгүй болгох талаас нь хандсан хандлага биш. Аан мөн одоо энийг дагаад үйлдвэрүүдийг ноос ноолуураа авах эдийн засгийн боломж бол өнөөдөр их хүнд байгаа нь хаа хаанаа ойлгомжтой байгаа учраас төрөөс бас энэ тал руу анхаарч, хандах нь зүйтэй гэсэн чиглэл ч бас яригдаж байгаа. 

Д.Дэмбэрэл: -За байж бай. Хүмүүнлэгийн их сургуульд гадаадаас уригдан ажиллаж байгаа багш нар өнөөдөр чуулганы ажиллагаатай танилцаж байна. Эдгээр багш нарт ажлын амжилт хүсье. 

За Ганхуяг гишүүн тодруулчихъя.

Д.Ганхуяг: -Бадамжунай сайд аа энийг ярьсаар байтал гурван жил, дөрвөн жил болох нь ээ. Түүхий ноолуурын экспортын 4000 төгрөг маань малчдыг дэмжиж байгаа мөнгө биш ээ. Үйлдвэрлэгдчихсэн брокерууд авчирч өгч байгаа, гааль дээр ч гэсэн ихэнхи нь брокерууд авч гарч байгаа. Тэгвэл малчид үйлдвэрлэгчидээ холбосон бодлого явуулаач ээ гэж хэлээд байна шүү дээ. Тэгээд наад өөрөөр хэлбэл гол өрсөлдөгч, улс орны хооронд ярих юм бол урд өрсөлдөгч маань тэгж 100 килограммын 50 килограмм нь шороо, хялгас болсон юм авч явахгүй, 50 килограмм самнасан ноолуур аваад, татваргүй гарчихаж байна аа гэж хэлээд байна шүү дээ. Энэ хүчин зүйлийг тооцооч ээ гэж байна шүү дээ. Хажууд чинь олон жил үйлдвэрийн чиглэлд суусан хүмүүс сонсож байна. Ийм улсууд ойлгохгүй улсууд их сонин л доо одоо тийм. 

Д.Дэмбэрэл: -За тэр цаашдаа анхаарах юмнууд бас байх шиг байна. Ганбямба гишүүн асуултаа тавь. 

Н.Ганбямба: -За баярлалаа. Ямар ч гэсэн манай ноолуурын эрэлт хэрэгцээ бол дэлхийн зах зээл дээр бас гайгүй, бараг дөрөвний нэг байдаг юм шиг байгаа юм. Тэгээд энэ дөрөвний гурав нь бараг энэ Хятадын ноолуур бол манайхаас арай богино, энэ манай сайн ноолуурыг авч хэрэглэх эрэлт байдаг. Тэгсэн мөртлөө энэ санхүүгийн хямралын үед хоёр дахин хямдруулчихлаа шүү дээ ноолуураа. Тэгээд ямар ч байсан ноолуурыг жаахан эрэлтийг нэмэхийн тулд л авч байгаа арга хэмжээнүүдийн нэг нь сая тэр нэг шүүмжлээд байгаа Засгийн газрын 132 дугаар тогтоол их үр дүнгээ өгсөн шүү дээ уг нь. Нөгөө боомтуудыг чөлөөлөөд өгчихөөр аан ноолуурын эрэлт арай жаахан өндөрснө өө дөө. Тэр утгаараа бол Засгийн газар энэ олон боомтууд дээр, хориглосон боомтуудыг чөлөөтэй болгож нэг арга хэмжээ авлаа. Дээрээс нь одоо бохир ноолуурын 4000 төгрөгийн татварыг хүчингүй болгоод, эрэлтийг нь бий болгох гэсэн энэ бас зөв алхам байх аа гэж бодож байгаа. Гэхдээ цаг үе нь бол яг малчдад энэ хир тусах вэ, энийг яаж зохицуулах боломж байна? гэж асуумаар байгаа юм.  

Өөрөөр хэлэх юм бол ноолуур өнөөдөр малчдын гар дээр хэдэн хувь нь байгаа бол? Магадгүй цөөхөн хүний гар луу малчид юугаа өгчихсөн, ноолуураа өгчихсөн тохиолдолд энэ одоо жаахан үнэтэй болох энэ үр дүн нь малчдад очиж чадах уу, үгүй юу гэдэг асуудал байгаа юм л даа. Энийг ер нь зүгээр санаачлагч биш ч гэсэн манай Засгийн газар талаас тооцож үзсэн юм байна уу гэж асуумаар байгаа юм. 

Нөгөөтэйгүүр экспорт бол мэдээж ээ. Экспортын татваргүй байдаг л даа. Дэлхийн улс орнуудад экспортын татвартай цөөхөн дөө, тун цөөхөн. Мэдээж экспортынхоо үйлдвэрлэлийг дэмждэг, экспорт нь импортоосоо илүү гарч байж, гадаад худалдааны тэнцэл ашигтай гарах ёстой. Энэ утгаараа бол экспортод татвар тавьдаггүй шүү дээ. Аан зүгээр манайх анх удаагаа 90-н хэдэн онд экспортын татвар тавьж байхад төмөр дээр эхэлж тавьсан юм. Экспортондоо анх удаагаа татвартай болж байхад Шивээд Хятадын хоёрхон бүтээгдэхүүн л экспорттой байсан юм. Одоо зүгээр хэд болчихсон байдаг юм, ямар ч байсан экспортын татварыг бол байхгүй болгох нь одоо эдийн засгийн зөв бодлого л доо. Гэтэл яг наад ноолуурын чинь ард талд хоёрхон юм байгаа биз. Ямааны түүхий ноолуур гэхчихээд ард талд нь тэмээний эм ноос, тэмээний эр ноос гээд ерөөсөө гуравхан юм байгаа юм. Тэмээний эм ноосон дээр 200 төгрөг гэж байгаа биз. Доодох хүснэгт дээр чинь 100-хан төгрөг байгаа биз. Үгүй ээ аль алинийг нь чөлөөлчихөөд энэ мал аж ахуйн түүхий эдийн үнэ ийм их хямдарчихсан, мал аж ахуйн түүхий эдийн үнэ хямдарснаас болоод малчдын орлого багасчихсан. 

Хямрал бол малчдын гэрээр айл, өрх болгонд нь ороод ирчихсэн энэ үед бол наад нэг гурван хүснэгтийн нэгийг нь гэж байхаар бараг хоёуланг нь чөлөөлмөөр байгаа байхгүй юу. Тэмээ бол цөөхөн болчихсон. Тэгэхдээ яг нарийндаа экспортын татвар бол цаашдаа байхгүй болно оо. Экспортын татвартай орон гэж дэлхийд ер нь бараг л байхгүй шүү дээ. Тэр утгаараа бол аль алинийг чөлөөлчихөж болдоггүй юм болов уу гэж Засгийн газар бас тооцсон юм байдаг л байгаа байх. 

За ингээд ямааны ноолуур чөлөөлөгдөнө. За 100 гаруй тэрбум төгрөг бид нарын тооцоо өөр байж магадгүй, Засгийн газар тооцоо хийсэн байх. 100 гаруй тэрбум төгрөгийн орлогын эх үүсвэрийг бас өөр ямар эх үүсвэрээс нөхөх, төсвийг бүрдүүлэхэд бас ийм хийж байгаа тооцоо байна уу гэж Сангийн сайдаас бас асуумаар байна аа. Баярлалаа.

Д.Дэмбэрэл: -За хэн хариулах гэж байна. Хэн хариулах вэ энд? Сангийн сайд хариулъя. Сангийн сайд хариул, дараа нь Бадамжунай сайд нэмээд. 

С.Баярцогт: -Энэ бодлогын асуудлын хувьд бол Хүнс, хөдөө аж ахуйн яам хариулна.

Д.Дэмбэрэл: -За та хоёр одоо бие биендээ түлхээд. За Бадамжунай сайд хариулъя.

Т.Бадамжунай: -Тийм Ганбямба гишүүний асуултанд хариулъя. Экспортын татварын тухай асуудал бол гишүүдийн саяны гишүүний ярьж байгаатай бол ерөнхийдөө бид ойлголт нэг байгаа. Ер нь ноолуурын экспортын татварыг Олон улсын худалдааны байгууллага бол таатай биш хүлээж авдаг татварын нэг мөн. Яахав онцлог зовлон жаргалаа бас ярьж байгаад зохих хугацаагаар Олон улсын худалдааны байгууллагаас сунгуулсан тал бол манай талд байгаа. Тэгэхээр зэрэг энэ бол яг одоо олон улсын нэг хэл дээр байна гэдэг утгаараа бол экспортын татвар байхгүй байх ёстой гэдэгтэй бол санал нэг байгаа. 

Аан одоо өнөөдөр малчдын гар дээр байгаа ноолуурын тоо хэмжээ гэвэл түрүүн би бас хэлсэн. Өнөөдрийн байдлаар бохир ноолуур 673 тонн, самнасан ноолуур 317 тонн, нийтдээ 991 тонн ноолуур хилээр гараад байна аа оны 1 сарын 1-нээс. Тэгэхээр Монголд үлдэж байгаа нь бол үндсэндээ 5000 тонн ноолуур бол манай нутаг дээрээ байна. Энэ 5000 тонноосоо хэд нь яг одоо самнасан ноолуурын шатанд явж байгаа юм бэ, хэд нь түүхийгээрээ байгааг яг шууд хэлж мэдэхгүй байна. Одоо аль болох бид нар түүхийгээр нь гаргахад нь үүсч болох хүндрэлүүдийг бас арилгах талаас нь анхаарч, хоёр улсын хооронд хэлэлцээрийн шатанд явж байгаа, ажиллагаа явагдаж байгаа. 

Д.Дэмбэрэл: -За Бямбацогт гишүүн асуултаа тавья. 

С.Бямбацогт: -За баярлалаа. Сая Баярцогт сайд бас тэгж байна л даа. Та нар яасан юм ойлгодоггүй юм бэ гэж. Бид нар Засгийн газар угаасан ноолуурыг байнгын ажиллагаатай биш түр боомтуудаар гаргах шийдвэр гаргасан. Түүхий ноолуур гаргах шийдвэр гаргаагүй гэж. Тэгвэл Засгийн газрын гаргасан шийдвэрийг одоо Их Хурлын гишүүд нь ойлгохгүй байгаа юм чинь ард түмэн бүр ойлгохгүй ээ. Энэ шийдвэрээ тэгвэл тодорхой гаргаж бай л даа. Бид нар ч гэсэн тэгж л ойлгож байгаа. Түүхий ноолуурыг чөлөөтэй боомтуудаар 4000 төгрөгийн татвараар гаргадаг асуудлыг Засгийн газар шийдчихсэн гэж ойлгосон. Өнөөдрийн яригдаж байгаа асуудал дээрээс нь 4000 төгрөгийн татвар авдаг асуудлыг байхгүй болгоё гэж ойлгож байгаа. Яагаад ийм тэгвэл хүн ойлгодоггүй шийдвэр гаргадаг юм бэ, энэ шийдвэрээ жаахан ойлгомжтой гаргаж байгаач ээ гэж бас хүсмээр байна. 

Яг өнөөдөр бас гаргаж байгаа шийдвэрүүд бас хэрэгжих тийм боломж бололцоо бага байгаад байна шүү дээ. Өнөөдөр түрүүн гишүүн Баярсайхан гишүүн асуулаа, Дамба-Очир гишүүн асуулаа бас. Монголоос чөлөөтэй гаргая гээд бид нар шийдвэр гаргачихдаг, Хятадууд нь хориг тавиад оруулдаггүй, малыг хөлөөр нь гаргана гээд 3 сард шийдвэр гаргачихсан байж байгаа. Өнөөдөр хаана, ямар мал, хаашаа гараад байна вэ? Байхгүй байж байгаа. Дотооддоо бид мянга шийдвэр гаргачихаад одоо мундаг болно, сайн болно гээд л яриад байдаг. Аан гадаад талдаа хамтарч ажиллаж чаддаггүй. 

Дэлхийн худалдааны байгууллага гээд нэг том байгууллага байдаг. Аан тэд нар нь одоо хүссэн байдлаараа хориг тавьж байдаг. Өнөөдөр пивон дээр гэхэд Солонгос улс руу Монголоос пиво импортлох юм бол 1 литрт нь 2.7 долларын татвар төлдөг. Аан Солонгосоос Монгол руу орж ирэхдээ 0.45 цент болгосон чадсангүй өчигдөрөөс. Тэгээд Дэлхийн худалдааны байгууллага адил тэгш, ижил нөхцөлтэй байх ёстой гэж ярьдаг. Бид нар ийм байдлаар одоо Солонгос улс шиг өөрсдийнхөө зах зээлийг өөрсдийнхөө үндэсний үйлдвэрлэгчийг хамгаалж чадаж байна шүү дээ. Бид нар яагаад ийм бодлогыг хэрэгжүүлж болдогүй юм бэ? Бид нар яагаад тэр ноолуурыг дотооддоо шийдвэр гаргах биш, Хятадын талтайгаа яриад, Оростой тэр малыг хөлөөр нь гаргах асуудлаа яриад, цааш нь ажил хэрэг болгож болдоггүй юм бэ? Энд шийдвэр гаргаад энэ шийдвэр чинь хэрэгжихгүй байна шүү дээ. Энэ талдаа нэг жаахан үйл ажиллагаагаа сайжруулж болохгүй юу? 

Ийм байдлаар одоо цаашдаа яах юм бэ? Бид нар хоёр улсын парламентын бүлгэм гээд Хятад-Монгол, Хятад, Оросынх гээд байж л байна. Хоёр улсын Засгийн газар хоорондын комисс гээд байж байна. Дэлхийн худалдааны байгууллагад элсчихсэн. Дэлхийн худалдааны байгууллагаас тавьсан шаардлагуудыг, бусад улсуудаас тавьсан шаардлагуудыг бид нар үг дуугүй биелүүлдэг, Үндсэн хууль зөрчсөн гээд шийдвэр гардаг. Аан тэгсэн мөртлөө бид нар яагаад эргүүлээд тэр чөлөөтэй гарах асуудлаа бид нар ярьж яагаад болдоггүй юм бэ? Энэ талд одоо ямар бодлого явуулах юм бэ цаашид? Ийм байдлаар үргэлжлээд байх юм уу энэ асуудал чинь? Нэгдүгээрт нь. 

Хоёрдугаарт, энэ 6000 тонн ноолуур бид нар үйлдвэрлэдэг нийтдээ. Аан тэрнээс 2500-г нь дотоодоо боловсруулж чадаж байна. Манай улс стратегийн гол бүтээгдэхүүн ноолуур гэж бид нар ярьдаг. Үүгээрээ бид нар валютын орлогоо нэмэгдүүлэх, валютын одоо маш том нөөцийг бий болгох боломж бүрддэг ээ гэж ярьдаг. Тэгвэл энэ 2500 тонн ноолуур гадагш нь нэгэнтээ Хятадууд зөвшөөрөл гаргаад гаргуулж чадахгүй юм бол дотооддоо Үндэсний үйлдвэрүүдээ дэмжээд, хөнгөлөлттэй хүүгээр нь байдаг юм уу, дотооддоо энэ 6000 тонн ноолуураас боловсруулдаг, үйлдвэрүүдээ дэмжих бодлого явуулж болохгүй юу? Нэгэнтээ одоо Дэлхийн худалдааны байгууллага бид нарыг дэмждэггүй юм байж, Дэлхийн худалдааны байгууллагад элссэн Хятадууд одоо биднийг түүхий ноолуур гаргахыг хориглодог юм байж. Тэгвэл дотооддоо эцсийн бүтээгдэхүүн болгож бид нар эцсийн бүтээгдэхүүнээ экспортлоод, валютынхаа орлогыг нэмэгдүүлэх тал дээр ямар бодлого явуулах гээд байгаа юм бэ бас? 

Д.Дэмбэрэл: -За бодлогын сайдууд хариулна даа. Сангийн сайд хариулна аа. 

Т.Бадамжунай: -За би хариулъя. Бямбацогт гишүүний асуултад хариулъя. Яг л гишүүний ярьж байгаа санаа, бид нарын бас нэг зориод байгаа санаа нэг л байна л даа. Аль болох л одоо энэ юмыг урагшлуулах юмсан гэсэн, дотооддын үйлдвэрлэлээ бас дэмжих юмсан, түүхий эдээ үнэгүйлдэхгүй юмсан гэсэн энэ бодлогуудтайгаа нэг байгаа юм аа. Тэгэхээр яг амьдрал дээр бол Засгийн газрын бодож байгаа зарим асуудал бас парламент дээрээ орж ирээд сайн одоо бас шийдвэрлэгдэж амжихгүй, цаг хугацаа алдах юмнууд нилээд байна л даа. Ноолуурын хувьд бол сая Олон улсын худалдааны байгууллагын зарчмын талаар Бямбацогт гишүүн ярилаа. Түрүүчийн бас миний хэлсэн санаатай санал нэг байна гэж ойлгож байгаа.

 Одоо бид нар Хятадад тавьж байгаа асуудал бол яг энэ Олон улсын худалдааны байгууллагын зарчмаараа экспортын татваргүйгээр одоо авч, өгөх асуудлаа шийдье гэж. Боомтуудаа аль болох  чөлөөтэй, олон болгож, орох, гарах байдлыг нь чөлөөтэй, таатай орчныг бүрдүүлье. Хүрэх тээврийн зардлаас нь авахуулаад, орон зайн хувьд ч гэсэн ойртуулж өгье малчдадаа гэсэн ийм л зүйл байгаа л даа. Тэгэхээр энийг бол бид УИХ-аас бол Засгийн газрын бодлогыг бол дэмжиж байгаа гэж ойлгож байгаа. Аан нөгөө талаас нь МУ-ын Ерөнхийлөгчийн өргөн барьсан, ноолуурын татвараас чөлөөлөх асуудлыг бол Засгийн газар дэмжсэн бодлогыг оруулж ирж байгааг бас Байнгын хороон дээр дэмжлээ гэж бид ойлгосон. 

Д.Дэмбэрэл: -За тэр Засгийн газрын гаргаад байгаа шийдвэрүүд чинь бас очоод хэрэгжихгүй амьдрал дээр ингээд янз бүрийн ард иргэдийн дунд үймүүлгэ хохирол тарьдаг ийм болоод байна гээд байгаа. Энэ дээрээ анхаармаар юм даа. 

За Бямбацогт гишүүн тодруулчихъя. 

С.Бямбацогт: -Хариулт бас тийм хангалттай байж чадахгүй л байгаад байна л даа. Яг үнэндээ бид нар шийдвэр гаргадаг, тэр шийдвэр нь хэрэгждэггүй. Бид нар шийдвэр гаргачихсан гээд орон нутагт очоод ярьдаг. УИХ, Засгийн газар одоо малчдаа дэмжих талаар, ард иргэдээ дэмжих талаар ийм шийдвэр гаргаж байна, ингэж байна гэж зөндөө ярьдаг. Энэ шийдвэр нь хэрэгжихгүй болохоор чинь төр, засагт чинь итгэх ард түмний итгэл тэр хэмжээгээр алдагдаад байна шүү дээ. Тийм болохоор бид нар гаргаж байгаа шийдвэрээ хэрэгжүүлэхийн тулд, хэрэгждэг байлгахын тулд л ажилламаар байна л даа. 

Одоо мал хөлөөр нь гаргана гээд бид нар ярьсан. З сард шийвэр нь гарчихсан байгаа тэр. Нэг ч мал өнөөдөр Монгол Улсаас хөлөөрөө гараагүй байж байна шүү дээ. Нэг ч мал хөлөөр нь гаргах тэр эрх зүйн орчин бодит бололцоо, нөхцөл нь бүрдээгүй байж байна шүү дээ. Энэ талдаа бас үнэхээр бид хаана хаанаа анхаарахгүй бол бас хэцүү байнаа. Энэ тал дээр цаашдаа бас Засгийн газар маань жаахан анхаарч ажиллаач ээ гэж хүсмээр байна. 

Д.Дэмбэрэл:-За ингээд үдийн цайны цаг болчихсон байна. Завсарлага. 3 цагаас хуралдаан үргэлжлэе. Хаянхярваа орж ирээд асуултаа тавина аа. 

(Б.Энхмаа 12.15-13.05)

Өглөөний хуралдаан 13 цаг 05 минутад завсарлаж, үдээс хойшхи хуралдаан 15 цаг 10 минутад эхлэв.

Д.Дэмбэрэл: Гишүүд санал хураалттай учраас орж ирээрэй. Ирээгүй байгаа гишүүдийн танхимд уръя. Хаянхярваа гишүүн.

Д.Хаянхярваа: Өнөөдөр бид нар энэ малчдын тухай ийм хоёр ч асуудлыг хэлэлцэж байна. Үндсэндээ Малчдын талаар төрөөс авах дэмжлэгийн тухай, ноос ноолуурын талаар нэлээд олон жил би ярьж байгаа гэж ойлгож явдаг. Гэтэл жижиг дунд үйлдвэрлэл, үйлдвэрлэгчдийг дэмжих чиглэлээр чухамхүү юу хийгээд байна вэ гэхээр яг тодорхойлон хэлэх юм бас тийм ч их дүүрэн биш гэж ойлгож байгаа юм. Ер нь  үүний өмнөх асуудлуудыг хэлэлцэхдээ бид нар малчдыг бүх төрлийн татвараас  чөлөөлье гэдэг. Гэтэл эргээд энэ Засгийн газраас баримталж байгаа бодлоготойгоо тэрсэлдээд байгаа юм шиг санагдаж байгаа юм. 

Өөрөөр хэлбэл газар тариалангийн чиглэлээр өнгөрсөн жилээс эхлээд чамгүй арга хэмжээ авч, чамгүй дэмжсэн. Гэтэл малчдын саяны бид нарын авч хэрэгжүүлсэн арга хэмжээ маань эргээд нөгөө газар тариалангийн бүс нутагтайгаа зөрчилдөж эхэлж байгаа учраас үүнийг цаашдаа Бат-Үүл гишүүний хэлээд байгаагаар бид нар аймаг, орон нутгийн удирдлагуудад бүрэн эрхийг нь өгөөд хэрэгжүүлэх тийм бололцоо нөхцөл байхгүй юу? Ер нь энэ тал дээр Засгийн газар ямар байр суурьтай байгаад байна вэ? Ер нь бид нар энэ ченжүүдийг байхгүй болгохгүйгээр энэ экспортын татварыг ч чөлөөлөөд, малчдыг татвараас чөлөөлөөд, малчдын ноос ноолуурын үнийг өсгөж чадна, мах сүүний үнийг бууруулж чадна, малчдын орлогыг нэмэгдүүлж чадна гэдэг дээрээ Засгийн газар хэр итгэлтэй байна вэ? Энэ чинь үндсэндээ  Засгийн газраас хамааралтай, ард иргэдээс хамааралтай бус тэр ченжүүдээс хамааралтайгаар энэ юмнууд чинь өсөөд байгаа юм биш үү гэсэн бас нэг ийм асуулт байгаа юм.

Гуравт, үндэсний үйлдвэрлэлийг дэмжих чиглэлээр бид нар яриад байдаг, хийсэн юм байдаггүй. Ер нь цаашдаа бид нар татвараас нэгэнт чөлөөлж байгаа  бол үндэсний энэ жижиг үйлдвэрлэгчдийг татвараас бүрмөсөн чөлөөлөх замаар ажилгүй байгаа бүх хүмүүсээ ажилтай болгох чиглэлээр янз бүрийн саналууд гараад байдаг. Энэ чиглэл дээр ямар бодолтой байдаг юм бол? Би бас хэлж байсан. Ер нь бол энэ Дархан, Эрдэнэт гэдэг юм уу, бүсийн төвүүдэд байнгын ажиллагаатай  үйлдвэрлэл  үйлчилгээ бий болгосон, үндэсний үйлдвэрлэгчдээ татвараас чөлөөлөх замаар эхний ээлжинд иргэдээ ажилтай болгоё. Дараад нь тэнд бий болсон хуримтлалаар бүс нутагт хандсан бас тодорхой зүйлийн хөрөнгө оруулалтуудыг хийж болох юмаа. Ингэж нэг мөр  энэ үйлдвэрлэл, малчдыг дэмжих бодлогыг ямар нэгэн  ялгаваргүйгээр авч үзэх чиглэлд байвал яасан юм бэ гэсэн ийм асуудал байгаа юм.

Тийм учраас ер нь орон нутаг дахь эрхийг нь дэмжих чиглэлд нь илүү байгаа гэдэг дээр нь саналаа хэлье. 

Д.Дэмбэрэл: -Сангийн сайдыг уръя. Татварын бодлогын асуудал хэлэлцэж байхад Сангийн сайд байхгүй бол болохгүй ээ. Татварыг чинь салбар салбар нь тус тусдаа тогтоодоггүй, Сангийн яам нэгтгэж бодлогын түвшинд нь авч үздэг шүү дээ. Бадамжунай сайд хариулъя.

Т.Бадамжунай:  Хаянхярваа гишүүний асуултанд хариулъя. Орон нутгийн бие даасан үйл ажиллагааг аль болох өргөтгөх, тэр чиглэлийн эрх зүйгий нь хангаж өгөх гэсэн санаатай Засгийн газар санал нэг байдаг. Энэ талаар 2009 онд холбогдох хуулиудад таатай нөхцөл боломж гарах хэмжээгээр өөрчлөгдөх байх гэж бодож байгаа. 

Ер нь энэ ноолуурын экспортын татварын асуудал маань үйлдвэрлэлийн бодлоготойгоо зөрчилдөөд байна гэсэн агуулгатай саналыг хэллээ. Тэгэхээр Засгийн газраас УИХ-аар баталсан мөрийн хөтөлбөрийн эрхэм 5 зорилгын хоёрын нэг нь хүнсний хангамж, хоёр нь үйлдвэржилтийн бодлого байгаа. Тэгэхээр энэ үйлдвэржилтийн бодлогын хүрээнд олон асуудлууд хийгдэж байгаа. Тухайн оныг үйлдвэржилтийн он болгосон. Үүнийг дагаад улсын хэмжээнд аймаг, орон нутаг, сум, баг хүртлээ ямар ч байсан ямар хэмжээнд үйлдвэрлэл байж болох вэ гэдэг асуудал хийгдэж, төвлөрч, нэгтгэгдээд байна.

 Тэгээд төрөөс УИХ-аас баталж өгсөн  30 тэрбум төгрөгийг өнөөдөр аль аймаг юунд зарцуулах вэ гэдэг дүр төрх тодорхой гарчихаад байгаа. Үүнтэй холбогдолтой хууль Засгийн газарт өргөн баригдаж байгааа. Үйлдвэр, технологийн паркийн тухай хууль. Мөн залгаад Засгийн газрын оруулах гэж байгаа нэг хууль бол Биржийн тухай хууль байна. Тэгээд энэ хуулиуд өргөн баригдсанаар үйлдвэржилтийн бодлогын асуудал нэлээн дорвитой ойлгогдох хэмжээнд бодитой ажлууд хийгдэх үндэс нь тавигдах юм.

Ер нь газар тариалангийн чиглэлийн бодлого бол үндсэндээ төрийн дэмжлэгээр овоо урагшаа ахисан. Хоёр дахь зүйл нь хүнсний хангамж, бусад юмтай холбогдуулаад хөдөө аж ахуйн чиглэлийн бодлого бас нэлээн яригдаж, эрчимтэй явж байна. Дараагийн алхам бол энэ үйлдвэржилтийн асуудал салгагдаад яригдана. 

Д.Дэмбэрэл: -Сэдванчиг гишүүн асуулт тавъя. Ардчилсан намын бүлгийн гишүүд хуралдаанд оръё. Асуулт асуухаас гадна, гишүүдийн асуултыг сонсох хэрэгтэй шүү дээ. Сэдванчиг гишүүн.

Ц.Сэдванчиг: -Баярлалаа. Би хууль санаачлагчаас нэг зүйлийг тодруулъя. Ноолуурыг түүхийгээр нь авч хил давуулах, мөн Хятадын тал түүхийгээр нь оруулахгүй болоод их олон жил болж байгаа шүү дээ.  2005 оноос хойш энэ ноолуурын бизнес эрхэлж байгаа улсууд түүхийгээр нь авч гарахаа больчихсон юм.  Мөн Хятадын тал бас энэ хорио цээртэй холбоотойгоор ерөөсөө түүхийгээр нь оруулахгүй болоод их удаж байгаа юм. Тэр хууль санаачлахдаа энэ байдлыг сайн судалж үзээгүй юм уу гэсэн ийм асуулт байна.

Хоёрдугаарт, Засгийн газар энэ саналыг дэмжсэн байгаа. Дэмжсэн Засгийн газраас нэг хоёр зүйлийг тодруулъя. Энэ хил, гаалийг чөлөөлсөнтэй холбоотойгоор, ерөөсөө энэ экспортын татварыг чөлөөлнө гэсэн мэдээллийг иргэд аваад, ноолууртай бүх хүмүүс энэ боомт руу явчихжээ. Өчигдөр ТV5-ын мэдээгээр харж байлаа. Өмнөговийн Шивээхүрэн гэдэг боомт дээр улсын наадам болж байгаа юм шиг юм болж байгаа юм байна. Их олон хүн цугласан байна, их олон машин тэрэг очсон. 

Тэгээд бодит байдал дээр ямархуу байна вэ гэхээр ерөөсөө тэнд очоод гацчихсан. Яагаад гэвэл нөгөө Хятадын тал нь оруулдаггүй. Тэгээд ийм байдал үүссэн байна. Энэ байдлаас яаж гарах юм бэ? Хятадын талтай энэ хорио цээрээ цуцлах, тэнд ноолуураа аваад оччихсон иргэдийг цааш нь нэвтрүүлэх боломжоор нь хангаж өгөх, тэр хилийн боомтыг чөлөөтэй болгох энэ талаар яриа хэлцэл хийж байгаа юм байна уу? Тэгэхгүй бол энэ их сонин, өөх ч биш, булчирхай ч биш, ийм сонин юм болчихоод байна.  Баахан хөдөөгийн иргэдэд зардал чирэгдэл учруулсан, тэр хилийн боомт элсэн дотор яая даа гэж хоног өдөр өнгөрөөж байна шүү дээ, энэ олон хүн. 

Нуухыг нь авах гээд нүдийг нь сохлов гэгчээр ийм байдал руу наадах чинь аваачих нь дээ. Энэ талаар Хятадын талтай яаралтай хэлцэл хийгээд ядахдаа тэнд очсон ноолуурыг гаргах боломжийг судалж, ярьж байгаа юм байна уу? 

Д.Дэмбэрэл: -Энэ гадаад худалдаа, хамтын ажиллагааг Гадаад харилцааны сайдад хариуцуулсан байхаа. Тэр гадаад харилцааны зүгээс энэ Хятадын талтай ярьж байгаа юм байна уу? энэ хил дээр их олон малчид бөөгнөрөөд төвөгтэй байдалд байна гээд  гишүүд асуугаад байна. Гадаад харилцааны сайдыг уръя.

Ш.Раднаасэд: -Мал аж ахуйн гаралтай бүтээгдэхүүн, түүхий эдийн үнийг унагахгүй байх, тэр үнийн өсөлтийг хангах тал дээр тодорхой төрийн бодлого шаардлагатай, энэ  тал дээр арга хэмжээ авч ажиллаач гэдэг хүсэлтийг Ерөнхийлөгчид хөдөө орон нутагт ажиллахад маш ихээр тавьж байсан хүсэлтүүдийн нэг ээ.  Энэ хүрээнд Засгийн газрын холбогдох яамдтай хамтраад ямар гарц байж болох вэ? Тэр талаар судалгаа хийж үзэхэд ноолуурын асуудал байсан. Тэгэхээр энэ бол экспортын татварыг нэг удаад тэглэхэд бас  ноолуурын үнийг унагахгүй байх, нөгөө талдаа үнийг бас бага хэмжээгээр ч болтугай өсгөх нэлээн дөхөмтэй арга хэмжээ болно гэж үзсэн юм. Ийм учраас энэхүү хуулийн төслийг санаачилж оруулсан байгаа.

Хятадын талтай хийх яриа хэлэлцээний тухайд гэвэл Засгийн газрын хамтарсан комисс энэ талаар Хятадын талтай хамтарч ажиллаж байгаа юм байгаа, нэгдүгээрт.

Хоёрдугаарт, ерөөсөө ноолуурыг хилээр оруулахгүй, гаргахгүй хориглосон шийдвэр ерөөсөө байгаагүй. Экспортын татварын  4 мянгыг тэглэх тухай асуудлыг л бид өнөөдөр оруулж ирж тавьж байгаа юм.

Ц.Сэдванчиг: -Хувийн санаачлагатай сайн судалж үзэх ёстой байсан юм. Татварыг нь тэглэлээ гэхэд  үнэхээр түүхийгээр нь Хятадын тал оруулах юм уу? үгүй юу? Оруулахгүй болсоор олон жил болж байгаа шүү дээ. Ерөөсөө түүхийгээр нь авч явахаа байчихсан юм. Энд боловсруулах үйлдвэрүүд байгуулаад, наад зах нь угаагаад гаргадаг, самнаад гаргадаг ийм хэлбэр рүү ороод 4-5 жил болж байгаа юм, миний мэдэхээр. Тэгээд энэ байдлыг л сайн судалж үзээгүй л хуулийн төсөл санаачилсан ийм л байдалтай байна даа.

Д.Дэмбэрэл: Асуултанд нэмж хариулах юм байна уу?  Бадамжунай сайд нэмэх үү? 

Т.Бадамжунай: -Сэдванчиг гишүүний асуултанд хариулъя. Сая хууль санаачлагчийн зүгээс гол хуулийн агуулгаа хэллээ. Гол нь би бол хоёр Засгийн газрын хооронд хийгдэж байгаа юм байгаа юу гэдэг тал дээр нь товч нэмэлт тайлбар хийе.

Хятадын Хөдөө аж ахуйн яам Хорио цээрийнхээ байгууллагатай хийсэн урьдах протокол хэлэлцээрээ шинэчлэе гэдэг асуудлыг Засгийн газрын комиссын хурлын хэмжээнд хоёр яамны техникийн хамтын ажиллагааны хэмжээнд яригдсан байгаа. Тэр нь салаа туурайтай малын түүхий эд, бүтээгдэхүүнийг нийлүүлэх тухай асуудал байгаа. Энд мөн мах хамаарч байгаа. Энэ талаараа Франц дахь төвтэй олон улсын хорио цээрийн байгууллагад экспертиз урьж эцсийн дүгнэлт гаргуулахаар тоот явуулсан. Сая манайхаас бас тэнд олон улсын төлөөлөгч явж энэ талаар ярьж байгаа ийм алхмууд хийгдэж байгаа.

Х.Баделхан: Баярлалаа. Миний асуулт бол ер нь энэ хууль бол чухал. Ноолуурын үнийг өсгөж, малчдын орлогыг нэмэгдүүлэх талаар их чухал зүйл юм байгаа. Ялангуяа төвөөс алслагдсан аймгуудын хувьд бүр ч чухал. Ер нь хамгийн гол санаа нь бол төрдөө авах 4 мянган төгрөгийг ноолуурын үнийг өсгөж, малчдын хармаанд хийнэ гэсэн ойлголтоор би ойлгож байгаа. Тийм учраас миний асуух асуулт бол яг өнөөдрийн байдлаар ноолуурыг татвараас чөлөөлснөөр хичнээн хэмжээний мөнгө малчдын хармаанд орох юм бэ? өнөөдрийн байдлаар малчдын гарт хичнээн хэмжээний ноолуур байна вэ гэсэн нэгдүгээр асуулт байна.

Хоёр дахь нь, манай баруун аймгуудын тэр Хятадын Долгоны  боомтоор цаашаа ноолуур гаргаж байгаа л даа. Яг ноолуурыг гаргахад цаад талдаа боловсруулаагүй ноолуурыг авах өнөөдөр Хятадын талын боломж байна уу? хоёр улсын хооронд тийм гэрээ  хэлэлцээр өнөөдрийн байдлаар байна уу? үгүй юу гэсэн асуулт байна.

Гурав дахь асуулт бол, ер нь цаашдаа ийм байдлаар мал аж ахуйн түүхий эдийн бэлтгэл явах юм уу? ер нь төвлөрсөн журмаар бэлтгэх, хөдөө аж ахуйн бирж санаачлах тал дээр ямар санал бодолтой байна вэ гэсэн ийм асуулт байна. Баярлалаа.

Д.Дэмбэрэл: Хэн хариулах вэ? Бадамжунай сайд

Т.Бадамжунай: -Баделхан гишүүний асуултанд хариулъя. Тэгэхээр 6000 тонн ноолуурыг 4000-аар бодвол 24000 тэрбум төгрөгний асуудал. Тэгэхдээ  24 тэрбум төгрөг шууд малчны гар дээр очно гэдэг бол бодитой биш асуудал. Тэгэхдээ гол хөшүүрэг болж байгаа механизм бол ийм хэмжээний мөнгөний хөшүүргийн асуудал юм байгаа. Тэгэхээр бохир ноолуурын  4 мянгыг хүлээн авагч гааль хяналтын байгууллага бол тухайн нэг кг ноолуурын өртөгт тооцож байсныг нийлүүлэх талынх нь ашигт болох талын хөшүүрэг гэж ойлгож болно. 

Биржийн тухай хоёр дахь асуултанд Улсын Их Хурлын холбогдох Байнгын хороо гишүүдээс ажлын хэсэг хамтарч ажиллаад Биржийн хууль Засгийн газарт хэлэлцүүлэх түвшинд бэлэн болсон байгаа. Бид нар аль болох ойрмогхон оруулаад өргөн барих шатанд явж байгаа. Энэ ажиллагаа хийгдсэнээрээ бидний энэ орон зайн хувьд уялдахгүй байгаа түүхий эд, хэрэглэгч, үйлдвэрлэгчийн хоорондын уялдаа нэг эвэндаа орохгүй байгаа энэ асуудлууд цэгцлэгдэж нэг сүлжээнд орж, тодорхой зохицуулалтанд орж, хэн хэнийгээ бодолцсон зөв гольдрил дээр очих боломж бүрдэнэ гэж ингэж бодож байгаа. 

Н.Батбаяр: -Түрүүн манай Ерөнхийлөгчийн зөвлөх хариулахдаа одоо жинхэнэ ид ноолуурын сезон гэж хэлж байна. Ноолуурын сезон гэдгийг юу гэж ойлгож байгаа юм бол. Ноолуур самнадаг үеэ хэлж байна уу? үгүй бол ноолуур яг урагшаа гардаг үеийг хэлсэн болов уу? би гайхаад байгаа юм. Сая Архангайгаар яваад ирлээ. Бүх малчид ноолуураа самнаад зарахыг нь зараад дуусчихсан байна л даа. Энэ үед нь ийм хууль гаргаж байгаа нь ямар учиртай юм бэ? өөрөөр хэлбэл одоо малчдаас ноолуурыг ченжүүд нь худалдаад авчихсан байгаа үед нь, урагшаа гаргаж байгаа улсуудад нь татварын хөнгөлөлт үзүүлэхийн тулд энэ хуулийг гаргаж байгаа юм уу? тэр хаанаас явж байгаа ямар бодлого юм  бэ?  Урьд нь яагаад энэ тухай асуудал сөхөж тавьж болоогүй юм бол доо гэдэг асуудлыг би Хөдөө аж ахуйн сайдад хаяглая. Энэ бодлогоор чинь ямар үр дүн гарах юм бэ? хэзээнээс эхэлж энэ хуулиа мөрдөнө гэж бодоод байгаа юм бэ? Монголчуудаа бодож байна уу? гадныхныг бодож байна уу гэдэг дээр тодорхой хариулаач гэж хэлэх гэсэн юм.


Ш.Раднаасэд: -Нэгдүгээрт, орон нутагт Ерөнхийлөгчийг ажиллаж байх үед малчдаас асар их хэмжээний хүсэлт тавьсан. Энэ мал аж ахуйн гаралтай бүтээгдэхүүн, түүхий эд, нэн ялангуяа ноолуурын үнэ их хэмжээгээр унаж байна. Энэ уналтыг зогсоогооч ээ. Дээрээс нь болдог бол энэ үнийн өсөлт дээр тодорхой төрийн бодлогыг гаргаж хэрэгжүүлэх талаар арга хэмжээ аваач ээ гэсэн хүсэлт тавьсан. Энэ хүрээнд Ерөнхийлөгчөөс  энэ ноолуурын 4 мянгыг холбогдох яамд дээр байгаа судалгаануудыг үндэслээд хийсэн юм. Үүний үр дүн малчид дээр очих ёстой гэж бид тооцож, үзэж хийсэн, нэгдүгээрт.


Хоёрдугаарт, ноолуурын сезоны хувьд гэвэл одоо бол зах зээл дээр хоёр төрлийн ноолуур байгаа. Нэг нь бол  өмнө авагдсан хур ноолуур,  хоёр дахь нь шинээр сая самнагдсан ноолуурууд байгаа. Тэгэхээр энэ ноолуурууд энэ зах зээл дээр байгаа  тохиолдолд зарим тохиолдолд малчид хадгалаад аваад үлдчихсэн ноолуурууд ч байгаа, зарим нь шинээр самнасан ноолуурууд ч байгаа. Тэгэхээр энэ дээр аль аль талаас нь харж үзсэн ч гэсэн малчдад дэмжлэг туслалцаа болох үүднээс, малчдын амьдрал ахуйг дээшлүүлэх зорилгоор л энэ хуулийн төсөл санаачилагдаж, хийгдсэн юм.


Т.Бадамжунай: -Батбаяр гишүүний асуултанд хариулъя. Өнөөдрийн байдлаар гаалийн мэдээллээр бохир ноолуур  673.7 тонн 1 сарын 1-нээс хойш хилээр гарсан байна. Самнасан ноолуур  317.4 тонн гарсан байна. Ингээд  991 тонн ноолуур гарчээ. Монгол Улсын хэмжээнд нийтдээ  6000 гаруй тонн ноолуур бэлтгэгдэнэ гэж тооцсоноор бол одоо  5000 гаруй тонн ноолуур монголын хил гараагүй, монголын нутаг дээрээ байгаа гэж ойлгож байна.


Цаг хугацааны хувьд  мөн үү? Биш үү гэдэгтэй би бас  100 хувь цаг хугацаа зөв өө гэж хэлж мэдэхгүй. Хууль өргөн баригдсан хугацаа нь сая 5 сарын дундуур болсон. Аль болох нэг хоног ч гэсэн алдахгүй талаас нь Засгийн газар бодож өргөн баригдсан өдөр нь хэлэлцэгдсэн.  Тэгээд өнөөдөр Их Хуралд орж байгаа явдал нь нэг их ч оройтоогүй асуудал байх гэж ойлгож байгаа.


Д.Дондог: -Баярлалаа. Ноолуур гаргах тухай асуудал,  татварын тухай асуудал хоёр  бол хоёр өөр асуудал юм. Гаргах тухайд нь бол өмнө Засгийн газрын шийдвэр гараад гарчихсан, ер нь энэ асуудлууд дандаа цаг алдаж хийгдэж байгаа. Энэ жилийн хувьд бүр ч их алдчихсан, үр дүн багатай ийм асуудал болж хувирч байна. Дээрээс нь сонгууль таараад бас хойшлуулж таараад. Тэгэхээр зэрэг энэ удаагийн энэ шийдвэрээс малчин ч нэг их юм хожихгүй, төр ч юм хожихгүй, аль аль нь алдагдалтай гарах ийм л шийдвэрийн төсөл өргөн баригдчихаад байна л даа. Хугацааны хувьд ямар байгаа юм бэ? энэ дээр хугацаа зааж өгч байгаа юм бий юу? Эсхүл энэ хууль гарчихаад,  хэрэгжээд явахаар бодож орж ирж байна уу гэдэг дээр тодруулмаар нэг зүйл байна. Энэ хэрвээ хугацааны хувьд цаашаа үргэлжлээд явна гэвэл малчдаас авах ноолуурын үнэ ирэх жил, энэ жил 21 мянга байлаа гэхэд ирэх жил 4 мянгаар өсөөд  25 мянга болж чадах юм уу? тийм харагдаж, тооцогдож байгаа юм байна уу? үгүй юу?  Ийм юмыг л тодруулж асууя. 

Ер нь хугацааны хувьд яах аргагүй алдчихсан цаг хугацаа. Одоо бол малчид дээр маш бага ноолуур байгаа. Бараг байхгүй л болчихсон байгаа шүү дээ, хэрэг дээрээ бол. Хугацааны хувьд тодруулж байж дараа нь санал хэлье. Тодорхой хугацаанд үйлчлэх юм уу? эсхүл үргэлжлээд яваад байх юм уу? 


Ш.Раднаасэд: -Дондог гишүүний асуултанд хариулъя.Энэ асуудал цаашид яригдах байх гэж бодож байна. Яг хууль санаачлагчийн хувьд өргөн барьсан гол нөхцөл маань хямралын үед  цохон тэмдэглэж байгаа. Тэгэхээр ялангуяа санхүү, эдийн засгийн хямралтай байгаа энэ үед малчдын амьдралыг дээшлүүлэх чиглэлээр зөвхөн энэ жил ч юу байх вэ? хямрал хэдий хэмжээгээр үргэлжлэх вэ гэдэг асуудалтай холбоотойгоор энэ хуулийг өөрчлөх үү? үгүй юу? Татварыг дахиж бий болгох уу? бий болговол ямар хэмжээтэй байлгах вэ гэдэг асуудал бол жичдээ яригдах болов уу гэж бодож байгаа.


Д.Дэмбэрэл: -Хямралын үетэй хугацааг холбож байгаа юм уу? Энэ хууль маань хэдийнээс хэрэгжих вэ? гэсэн юм тавьсан уу? ерөнхийд нь. Болж байна уу? Дондог гишүүн. 


Д.Дондог: -Хуулин дээрээс харахад хугацаа нь хямрал дуусангуут дуусна гэсэн хугацаа байхгүй байгаа юм. Тэгэхээр хэдийнээс эхлэх юм бэ? яг дуусах хугацааг зааж байгаа юм уу? үгүй юу? Тухайлбал нэг жилийн гэдэг юм уу? эсхүл хоёр жилийн гэдэг юм уу? тийм хугацаа заах юм уу? үгүй юу? Ер нь бол цаашдаа экспортын татвараа тэглэе гэсэн зарчмаар өргөн барьсан юм уу? цаад агуулга нь юу байгаа вэ гэдгийг би тодруулж асуух гээд байна л даа. Энэ жилийн хувьд аль алинд нь үр өгөөж байхгүй гэдэг нь ойлгомжтой болчихоод байгаа юм. Ер нь цаашдаа үүгээрээ өргөн баригдаад, үүгээрээ явъя гэж байгаа юм уу? эсхүл хямралтай холбогдуулаад нэг жил 6 сар ч гэдэг юм уу? 2 жил ч гэдэг юм уу хугацаа зааж гаргах юм уу? эсхүл Их Хурал тэр хугацаагий нь тогтоогоод гаргаасай гэж бодсон юм болов уу? ямар агуулгаар өргөн барьсан бол гэдгийг тодруулъя.


Ш.Раднаасэд: -Хугацааны хувьд нээлттэй үлдээсэн энэ асуудлыг. Яг тодорхой хугацаа заасан юм бол ерөөсөө байхгүй байгаа.


Д.Дэмбэрэл: -Сүхбаатар дүүргийн ерөнхий боловсролын 58 дугаар сургуулийн төгсөх ангийн сурагчид УИХ-ын чуулганы ажиллагаатай танилцаж байна. Төгсөх ангийн эдгээр сурагчдад сурлагын өндөр амжилт хүсэн ерөөе.  /Алга ташив/

Тлейхан гишүүн асуултаа асууя.

А.Тлейхан:  Баярлалаа. Засгийн газраас өнгөрсөн 4 дүгээр сард  гаргасан ноолуурыг хилээр гаргах тухай тогтоол үр дүнгээ өгсөн гэж бодож байгаа. Тогтоол гарахаас өмнө ноолуурын үнэ  13 мянган төгрөг орчим байсан. Тогтоолын дараа 5 сарын дундуур ноолуурын үнэ  18-20 мянга хүртэл өссөн шүү дээ. Энэ бол тогтоолын үр дүн гарч байгаа хэрэг гэж ойлгож байгаа.  Нөгөө талаас малчид гэдэг маань жижиг, дунд үйлдвэрлэгч мөн. Өнөөдөр Монголын хэмжээнд 171 мянган малчин өрх байдаг гэсэн мэдээ байдаг. Энэ 171 мянган өрх өөрөө жижиг үйлдвэрлэл, тийм учраас бид үүнийг малчин гэхээсээ илүү жижиг, үйлдвэрлэлийг дэмжиж байгаа хэрэг гэж бид ойлгох ёстой юм. Энэ утгаараа энэ орж ирж байгаа ноолуурт гадаадад гарахад ногдох 4 мянган төгрөгийг хүчингүй болгох асуудал чухал зүйл. Өнөөдөр хөдөө орон нутгийн нэг талаас малчин, нөгөө талаас малчин өрх, жижиг үйлдвэрлэлийг хөгжүүлэхэд дэмжиж байгаа зүйл гэж ойлгох ёстой гэж бодож байна.


Нөгөө талаас гишүүд ярьж байгаа тэр дотоодын ноолуур боловсруулах үйлдвэрийг дэмжих гэдгийг бид анхаарах ёстой асуудлын нэг байгаа юм.  Өнгөрсөн жил санаж байна. Бид дөнгөж Их Хурал эхэлж байхад 10 тэрбум төгрөгийн хөнгөлөлттэй зээлийг ноолуур бэлтгэх үйлдвэрлэлд олгосон гэж ярьж байсан. Бодвол тийм хэмжээний дэмжлэг байдаг байх гэж бодож байна. Цаашдаа ч гэсэн энэ дотоодын ноолуур боловсруулах үйлдвэрийг дэмжих тийм төрийн бодлого тодорхой байх нь зүйтэй юм гэсэн ийм санал байдаг юм. Ингээд  амьдрал дээр харж байхад хямралын үед ялангуяа гадаад зах зээл дээр хэдийгээр худалдан авах чадвар муу байгаа ч гэсэн Монголын төр, Монголын Засгийн газар өөрийнхөө чадах хэмжээний арга хэмжээг авч, малчин түмнийгээ хамгаалах ёстой гэж бодож байгаа юм. 

Тийм учраас энэ Засгийн газраас гаргасан ноолуурыг чөлөөтэй гаргадаг тогтоол, мөн энэ хэлэлцэж байгаа ноолууртай холбогдсон татварыг хүчингүй болгохтой холбогдсон асуудал бол бид хөдөөгийн ард түмнийг дэмжих чиглэлээр Монголын төр, засгаас авч байгаа арга хэмжээ гэж бид ойлгож байна. Тийм учраас энэ санал, шийдвэрийг гаргах нь зүйтэй гэдэгтэй санал нэг байна. Харин хугацааны хувьд Засгийн газраас гаргасан шийдвэр бол энэ оны  эцэс хүртэл гаргасан байна билээ. Сая асуултаас харахад энэ хууль тодорхой биш гэж ярьж байна. Тэгэхээр цаашдаа ч татварын асуудал байнга байх нь ээ гэж. 


Тэгэхдээ бид хоёр талдаа асуудлыг зөвхөн нэг талыг нь биш, ноолуур бэлддэг хүмүүсийг бодохын зэрэгцээгээр ноолуурыг боловсруулж, өндөр үнээр худалдах чиглэлийн үйлдвэрийн асуудлыг бодолцсон ийм хоёр талын эрх ашигт нийцсэн шийдвэр хэрэгтэй юм гэдэг дээр санал нэг байна. Тийм учраас цааш цаашдаа бид нар дотоодын ноолуур боловсруулах үйлдвэрлэлийг дэмжсэн ийм тодорхой одоогийн байдлаар ямар шийдвэр байна вэ?  Цаашдаа энэ чиглэлийн ямар шийдвэр гаргахаар Засгийн газар бодож байна вэ гэдэг зүйлийг асууя.


 Д.Бадарч: -Тлейхан гишүүний асуултанд хариулъя. Засгийн газраас үйлдвэрлэлийг дэмжих бодлогын хүрээнд хэд хэдэн асуудлыг бид нар боловсруулж байна. Энэ хүрээнд ялангуяа түүхий эдийн бэлтгэлтэй холбоотой асуудлыг сая Бадамжунай сайд хэлсэн. Түүхий эдийн биржийн асуудлыг Улсын Их Хуралд өргөн мэдүүлнэ гэж. Түүнээс гадна бид нар түүхий эдийнхээ бэлтгэлийн гол хөшүүрэг нь түүхий эд бэлтгэлийн сан байна гэж үзэж байгаа. Түүнээс гадна бид нар үйлдвэрлэгчээ дэмжих хүрээнд ноолуурын хувьд яривал ээрэх, сүлжих үйлдвэрүүдийг шинэ тоног төхөөрөмж оруулж ирэхэд нь нэмүү өртгийн болон гаалийн татвараас чөлөөлөх, тэргүүлэх чиглэлд хамруулах иймэрхүү механизмуудыг нэвтрүүлье гээд боловсруулж байна.


Д.Дэмбэрэл: -Баярлалаа. Энхбат асуултаа асууя.


Д.Энхбат: -Нэг асуулт байна. Энэ ноолуурын 4 мянган төгрөгийг экспортын татварыг чөлөөлөхөд манай ноолуурын стратегийн бодлогын аль хэсэг нь юм бэ? өөрөөр хэлбэл 5 жилийн бодлого,  10 жилийн бодлогын  аль хэсгээс нь та нар татаж авчраад үүнийг яриад байна вэ? аль эсхүл тийм бодлого байна уу? өөрөөр хэлбэл ноолуур бол миний ойлгож байгаагаар Монголын стратегийн түүхий эд. Энэ бол бүхэл бүтэн Монголын хөнгөн үйлдвэр, хөдөө аж ахуйг чирч явах гол чиглэл. Ийм юмыг зүгээр нэг сонгуулийн шоу ч гэдэг юм уу? зүгээр нэг хэдэн хүний амьдралыг сайжруулах гэдэг нэрийн дор ингэж сүйтгэж болж байгаа юм уу? Би юу хэлэх гэсэн бэ гэвэл, ноолуур бол дэлхийн хэмжээний түүхий эд. Үүний үнийн хэлбэлзэл бол Монголын дотоодын бодлогоос бараг хамаарахгүй. 

Өөрөөр хэлбэл би юу хэлэх гэсэн бэ гэвэл өнөөдөр дэлхийн зах зээл дээр ноолуурын ашгийн хамгийн өндөр ашгийг тэр Дизайны компаниуд авч байна, дараа нь ноолуурын үнэтэй костюмын компаниуд, дараа нь ноолууран цамцнууд, дараа нь утаснууд, дараа нь ноолуур гээд. Өөрөөр хэлбэл Монголчууд бид хамгийн алдагдалтай хэсэг дээр нь ажиллаж байгаа.  Би нэг зүйлийг анзаараад байна. Та нар бүгдээрээ мэдэж байгаа.


Монголын ноолуурын нийлүүлэлт эрс ихэсчихсэн, Хятадууд авахгүй. Үүнийг зохиомлоор өндөр илүүдэлтэй байлгаж байгаа. Монголын хоёр малчин хоорондоо өрсөлдөж байгаа, Хятадад хямдхан өгөхийн тулд. Үүнийг цаанаас нь хийчихсэн байгаа.  Хэзээ ч Монголын ноолуурын үнэ өсөхгүй. Яагаад гэвэл бид дандаа илүүдэл бүтээгдэхүүн гаргана. Яагаад гэвэл Хятадууд үнийг нь унагаахын тулд. 


Тэгээд үүнийг 4 мянган төгрөгөөр хэмнэснээр дэлхийн ноолуурын зах зээлд юу ч нөлөөлөхгүй. Энэ бол зүгээр л Монголчуудыг хооронд нь өрсөлдүүлээд, зөрүүгий нь Засгийн газраас төлөөд, Хятадын ноолуурын цамцны үйлдвэрүүд бол дэлхийн зах зээл дээр ноолуур нэмэгдэнгүүт Монголоос жаахан ахиухан аваад, багасангуут авахаа болиод, өөрийнхөө ямааг багасгаад, өөрийнхөө ноолуурыг багасгаад хамгийн алдагдалтай хэсгээ Монголд шилжүүлчихээд байхад бид ингээд энд ноолуур хэзээ нэгэн цагт үнэ нь нэмэгдэх юм шиг, хэзээ нэгэн цагт өөрчлөгдөх юм шиг 4 мянган төгрөг яриад хэзээ ч өөрчлөгдөхгүй. Яагаад гэвэл Монголчууд ноолуурын үнийн хэлбэлзлийг хянаж чадахгүй. Бид хамгийн алдагдалтай хэсэг дээр байж байгаа.  Тэгэхэд ийм байхад  ийм том стратегийн салбарыг нураахын тулд ийм алхмууд хийгээд байгаа юм уу?  яагаад  ноолуурын салбарыг иж бүрнээр нь авч үзээд, энэ дотроо экспорт нь ямар байх юм бэ? үйлдвэрлэл нь ямар байх юм бэ гэж ярихгүй, зүгээр нэг сонгуулийн тулд 4 мянгаар. Энэ чинь Монголын магадгүй сүүлийн  20-30 жил босгож ирсэн хөнгөн үйлдвэрийн салбарыг самрах л арга хийж байна шүү дээ.


Ийм ч учраас түрүүний хүмүүс хэлээд байсан. Энэ үйлдвэрүүдийг самраад дууслаа гэж.  Улс төрчид. Тэгэхээр чинь миний гол асуулт бол сайдаас, Ерөнхийлөгчийн зөвлөхөөс асууж байгаа юм.  10 жилийн ноолуурын төлөвлөгөө та нарт байна уу? түүний чинь чухам юугий нь шийдэх гээд ингээд 4 мянган төгрөг гэж яриад байгаа юм бэ?  Энэ чинь ноолуурын салбар тэр аяараа хөгжвөл Монголчуудын амьдрал тэртэй тэргүй дээшилнэ. Дэлхий даяар тэгж явдаг. Түүнээс биш Монголын малчдыг хооронд нь өрсөлдүүлэх, ноолуурын зах зээлийг илүүдэлтэй болгох, тэгээд ченжүүдэд бүх юмыг гарт нь өгөх ийм бодлогоор Монгол Улсын Их Хурал ингээд  ийм асуудлыг яриад байж болж байгаа юм уу?  бид бол дараа жил дахиад л ярина,  10 жил ингээд л ярина. Энэ ноолуурын салбарыг миний ойлгож байгаагаар  10 жилээр нь яриад, тэгээд маш тогтвортой комлексный бодлого явах ёстой. Тийм учраас  миний асуулт ер нь явж явж ийм бодлого чинь байхгүй байхад, ингэж . . . /хугацаа дуусав/.


Ш.Раднаасэд:  -Өнөөдөр  малчдын бодит байдал бол үнийн дарамт, өрийн дарамт хоёрт зэрэг дарагдсан байна. Нийт малчин өрхийн 50 орчим хувь нь өрхийн үйлдвэрлэлээс олж байгаа орлогоороо зарлагаа чүү чайтай нөхөж байна.  Түүн дундаа 30 орчим хувь нь ерөөсөө нөхөж чадахгүй тийм ядуу байдалд орсон байна. Малчдын хувьд гэвэл орлогынх нь гол эх үүсвэр ноолуур руу чиглэсэн байсан. Энэ  амьжиргааг дэмжих зорилгоор энэ хуулийн төслийг санаачилж яваа. 


Нэгдүгээрт, энэ малчдын амьжиргааны асуудал явж байгаа. Хоёрдугаарт, Улсын Их Хурал  22 дугаар тогтоол гээд хямралын үеийг гэтлэн давах талаар тогтоол гаргасан байгаа. Энэ тогтоол дээр малчдын амьдралыг дээшлүүлэх талаар малын гаралтай түүхий эд, бүтээгдэхүүний үнийн өсөлтийг хангаж ажиллана гэсэн зүйл. Үүнтэй холбогдуулаад холбогдох үйлдвэрлэлийн салбарт тодорхой дэмжлэг туслалцаа үзүүлнэ гэсэн зүйл заалттай төлөвлөгөөг Улсын Их Хурал батлаад өгчихсөн байгаа. Тэгэхээр энэ бол Их Хурлаас явуулж байсан өмнө бодлоготой ч уялдаж байгаа нэгдүгээрт. Нөгөө талдаа өнөөдрийн бодит байдалд бий болоод байгаа хүндрэл бэрхшээл, малчдад учраад байгаа зовлонг бага зэрэг ч болтугай алдагдлыг нь бууруулах ийм л зорилготой яваад байгаа юм.


Д.Дэмбэрэл:  Гишүүд хууль санаачлагчийн илтгэлээс асуулт асууж, хариулт авлаа. 


Гүндалай гишүүн Байнгын хорооны дүгнэлтийн дараа асуухаар асууя. Ингээд Байнгын хорооны дүгнэлтийг сонсоё.  


Уг хуулийн төслийн талаар Төсвийн байнгын хорооны санал, дүгнэлтийг Улсын Их Хурлын гишүүн Дамба-Очир танилцуулна. Дамба-Очир гишүүнийг индэрт урьж байна. 

Д.Дамба-Очир:  -Улсын Их Хурлын дарга, эрхэм гишүүд ээ,


Монгол Улсын Ерөнхийлөгчөөс “Зарим бараанд ногдуулах экспортын гаалийн татварын хэмжээ тогтоох тухай хуулийн зарим хэсгийг хүчингүй болсонд тооцох тухай” хуулийн төслийг 2009 оны 5 дугаар сарын 12-ны өдөр Улсын Их Хуралд өргөн мэдүүлсэн билээ.

Уг хуулийн төслийн хэлэлцэх эсэх тухай асуудлыг Төсвийн  байнгын хороо 2009 оны 5 дугаар сарын 26-ны өдрийн хуралдаанаараа хэлэлцлээ.

Төсөл санаачлагч “Зарим бараанд ногдуулах экспортын гаалийн татварын хэмжээ тогтоох тухай” хуулийн “ямааны боловсруулаагүй ноолуур”-т экспортын татвар ногдуулсан хэсгийг хүчингүй болгох  санал боловсруулсан байна.

Төслийн талаар УИХ-ын гишүүд төсөл санаачлагчаас тодорхой асуулт асууж, хариулт авсан болно. 

Төслийг хэлэлцэх үед УИХ-ын гишүүн Д.Дамба-Очир одоо малчдын гар дээр бэлэн ноолуур байхгүй болсон учир энэ хуулийн төсөл батлагдахад хүрвэл малчид  биш харин ченжүүд л татваргүйгээр ноолуур экспортлоход хүргэх арга хэмжээ болно, малчин өрхийн орлого нэмэгдэхээр арга хэмжээ болж чадаж байвал төслийг хэлэлцэхийг дэмжинэ, УИХ-ын гишүүн Ч.Улаан бүх ноолуур малчдын гар дээр байхгүй болсон гэж бодож болохгүй, хөрш орнуудтай хил залгаа нутагладаг зарим аймгийн малчид ноолуурын татварыг чөлөөлөхийг хүлээж байдаг, энэ шийдвэрийг нь гаргаж өгөх нь зүйтэй, УИХ-ын гишүүн Ц.Сэдванчиг  малчдаа бодсон шийдвэр гаргахаар байсан бол энэ арга хэмжээг 2, 3 дугаар саруудад ярих байсан юм, одоо  цаг хугацаагаа олоогүй тул төслийг хэлэлцэх шаардлагагүй гэсэн саналуудыг тус тус гаргаж байв.  

Байнгын хорооны хуралдаанд оролцсон гишүүд төсөл санаачлагчийн  танилцуулгад дурдсан тооцоо, судалгаанд шүүмжлэлтэй хандсан боловч хуралдаанд оролцсон гишүүдийн олонхийн саналаар төслийг чуулганы хуралдаанаар хэлэлцүүлэх нь зүйтэй гэж үзсэн болно.  

Улсын Их Хурлын эрхэм гишүүд ээ, 

Монгол Улсын  Ерөнхийлөгчөөс өргөн мэдүүлсэн “Зарим бараанд ногдуулах экспортын гаалийн татварын хэмжээ тогтоох тухай хуулийн зарим хэсгийг хүчингүй болсонд тооцох тухай” хуулийн төслийн хэлэлцэх эсэх асуудлаар  Байнгын хорооноос гаргасан  санал, дүгнэлтийг хэлэлцэн шийдвэрлэж өгнө үү. 

Анхаарал тавьсанд баярлалаа.


Д.Дэмбэрэл: -Дамба-Очир гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүдийг Гүндалайгаар тасаллаа. Ц.Баярсайхан асуултаа асууя.


Ц.Баярсайхан: -Түрүүн төсөл санаачлагчаас их тодорхой зүйлийг асуусан юм. Ялангуяа энэ асуудлыг хэн санаачлах нь чухал биш л дээ. Хамгийн гол нь үүний цаана асуудлыг бас их уялдаатай шийдэхгүй бол энэ 2009 оны 4 сарын  29-ний өдрийн Засгийн газрын  132 дугаар тогтоол байгаа. Энэ тогтоолоор 2000 оны З сарын  30-ны өдрийн  50 дугаар тогтоолын  5 дугаар зүйлийн хэрэгжилтийг энэ оны эцэс хүртэл түдгэлзүүлсэн байгаа. Ингэснээрээ бүх боомтоор ноолуур гарах ийм нөхцөл бүрдлээ гэж ингэж зарласан. Гэтэл энэ зарласан арга хэмжээ чинь үр дүнд хүрэхгүй байнаа.  Ялангуяа бид Хятадтай түр болоод Байнгын боомтоор энэ хөдөө аж ахуйн бүтээгдэхүүнийг өгөлцөж авалцаж байгаа. Гэтэл энэ асуудлаа тодорхой хэмжээнд зохицолцохгүй бол тэр хорио цээрийн албатай нь ярьж байгаа, судалж байгаа, харилцан ярьж байгаа гэдэг чинь хангалттай биш. 


Энэ тогтоол гарснаар бас ноолуурын үнэнд тодорхой хэмжээний нэмэгдсэн ийм хандлага гарсан. Гэвч хил дээр очоод нөгөө 4 мянган төгрөгөө тушаачихаад ноолуураа аваад гарахаар зэрэг л хураагддаг. Татвараа өгөөд авч гарсан ч адилхан хураагдана, нуугаад аваад гарсан ч адилхан хураагдах ийм л эрсдэл дотор орчихсон байна. Өмнөговь аймгийн Шивээхүрэнгийн боомтоор ийм асуудал зөндөө гарлаа. Тэгээд малчид гомдол тавьж байна. Төр засаг шийдвэр гаргаж байгаа юм бол манай шийдвэр чинь энэ хил гаалийн байгууллагууд, хөрш зэргэлдээ орнуудтай уялдуулж, бас харилцан ярьдаг. Энд чинь байнгын тодорхой хугацаанд хуралддаг Монгол-Оросын гээд, Монгол- Хятадын гээд Засгийн газар хоорондын хэлэлцээрүүд байдаг. Олон улсын гэрээ, конвенциуд байдаг. Энэ дагуугаа цаашаа шууд л гарах ёстой гэж ойлготол иргэд хохирчихоод байна шүү дээ.


Одоо экспортыг нь татваргүй болгоно гэхээр мөн дахиад баахан хүн очдог. Дахиад Хятадын тал оруулахгүй бол байдал төвөгтэй болно. Экспортын татварыг хөнгөлж байгаа нь одоо харин үнийг өсгөх болов уу, буруудуулах болов уу. Би бол үнэ аягүй бол буурах тийм хандлага руу түлхэх байх гэж бодож байна.  Яг малчдын гараас ихэнх ноолуур нь гарчихсан байгаа шүү дээ. Ийм нөхцөлийг бас  цаг үе нь болоогүй байна. Тодорхой хэмжээнд оны эхэнд ч юм уу шийддэг ийм олон төрлийн ажлынхаа уялдааг л хангахгүй бол гарсан шийдвэр амьдралд хэрэгжихгүй байна. Иргэдэд энэ нь дэмжлэг биш, сөрөг зүйл болоод байна шүү дээ. Үүнийг Байнгын хороон дээр ярьж байгаад засч залруулаад их тодорхой болгох боломж байхгүй юу?  Хууль тодорхой, гарсан  шийдвэр тодорхой байж амьдралд хэрэгжинэ. Тодорхой бус байдлаас чинь болоод иргэд дээр учирсан хохирлыг хэн барагдуулах вэ гэж би асуусан шүү дээ.  Үүнийг л тодорхой хариулт өгч, асуудлыг богино хугацаанд шийдэхгүй бол иргэд хохирч болдог, гаргасан шийдвэрийнхээ төлөө бас шийдвэр гаргасан байгууллагууд нь таг чиг, тэгээд худлаа үнэн тайлбар хэлээд өнгөрч болохгүй гэж үзэж байна.


Д.Дэмбэрэл: -Асуултанд хэн хариулах вэ?  Байнгын хорооноос л асуух ёстой  шүү дээ. 


Түрүүн Гадаад харилцааны сайд хариулах ёстой. Энэ хил дээр Засгийн газар шийдвэр гаргаад ноолуурыг чөлөөтэй гаргах болсон гэж зарлагадсан. Ингээд малчид хил дээр баахан ноолууртай очоод, тэгтэл Хятадын тал угаагүй ноолуур авахгүй гэх байдлаар цаараглах явдал их гарч байна. Үүнтэй холбогдуулаад  хоёр орны Засгийн газар хоорондын комиссын хурлаар Гадаад харилцааны яамнаас Хятадын талтай ярьсан ярианууд байна уу? үгүй юу? Одоогийн энэ бөөгнөрөөд байгаа асуудлыг малчдын тухайд юу гэж тайлбарлах вэ? ямар хариу өгөх вэ гэсэн асуултууд тавигдсан шүү дээ. Энэ асуултуудад хариу өгье. Үнэхээр хил дээр малчид ийм байдалтай болж байгаа юм бол энэ Засгийн газар үүнд тодорхой хариу өгөх хэрэгтэй. Ноолуур чөлөөтэй аваад очиход гарна гээд байсан. 

Одоо болоод ирэхээр тэнд өдий төдий хүмүүс чирэгдээд, Засгийн газрын З гишүүн байх шиг байна. Үүнийгээ тодорхой авч үзээд, маргааш Улсын Их Хуралд Засгийн газар төсвийн тайлан хэлэлцэх үеэр энэ хариултуудыг хэлмээр байна. Хаана ямар боомтон дээр хичнээн малчин очсон,  ноолуур гарахгүй бухимдаад сууж байна. Ард түмнийг хуураад байдаг буруу л даа. Улсын Их Хурал ч гэлээ гэсэн бид нар татварыг нь хөнгөлөөд өгчих гэж байгаа юм шиг тийм сэтгэгдлийг малчдад төрүүлсэн. Одоо үүнийг түргэхэн гаргаад маргааш бараг эцэслэж гаргадаг юм уу? яадаг юм бэ? олон зан гаргаад байх хэрэггүй л дээ. Одоо ойлгомжтой. Тэр засах зүйл байдаг юм бол дахиад ноолуурын бодлогын асуудлаа жич хүмүүсүүд санаачилж оруулж ирнэ биз. Ингээд одоо хариулах боломж байна уу? Гадаад хэргийн сайдад.


Сү.Батболд: -Гишүүний асуултанд хариулъя. Ноолуурын хувьд Засгийн газраар шийдвэр  10-аад хоногийн өмнө гарсан байгаа. Засгийн газар хоорондын комиссын хуралдаан 4 сарын эхээр болсон. Засгийн газар хоорондын комиссын хуралдааны үеэр ноолуур гаргах асуудлыг тэр хуралдаанаар тавиагүй байгаа нэгдүгээрт.


Хоёрдугаарт, ер нь Хятадын тал зөвхөн энэ жил биш сүүлийн 2 жилийн хугацаанд Хятадын Хорио цээрийн албанаас түүхий ноолуурыг хүлээж авахгүй ээ Хятадын талд гэсэн ийм. Ер нь зөвхөн ноолуур төдийгүй, түүхий эд бүтээгдэхүүн, салаа туурайтай амьтны дагавар бүтээгдэхүүнийг авахгүй. Шүлхий бусад холбогдох асуудлуудаас болж гэсэн ийм чигтэй байдаг.


Бид Хөдөө аж ахуйн яамд хооронд хорио цээрийн чиглэлээр гэрээ хэлэлцээр байгуулах, мөн  хоёр Хөдөө аж ахуйн яам хооронд энэ асуудлаар яриа хэлэлцээр хийгдэж, шийдэх ёстой гэж ингэж үзэж байгаа.


Хоёрдугаарт нь, бид энэ асуудлыг Засгийн газар дээр ярьсны дараагаар Хятадын талд тавьж энэ ноолуурыг манай эдийн засгийн хямралтай, нөгөө талаас малчдын аж амьдралыг дэмжих чиглэлээр авч байгаа бас нэг чухал арга хэмжээ учраас бид ноолуурыг түүхийгээр нь гаргах асуудлаар шийдэж байгаа, та бүгд бас үүнийг түр зуурын чанартай юм уу? урт хугацааны чанартайгаар ямар ч байсан асуудлыг авч үзээч ээ гэсэн асуудлыг тавьж байгаа. Одоо бол шийдвэр гараад, бид Хятадын талд дөнгөж тавих шатандаа байж байгаа учраас энэ асуудлыг цааш нь анхааралдаа авч Хятадын талтай ярина гэж ингэж хэлье гэж бодож байна.


Яг одоогоор хилийн боомтууд дээр цугларсан ноолуур, мөн гарах хэмжээний талаар гааль болон бусад холбогдох байгууллагууд зохих мэдээллийг өгөх байх гэж бодож байна. Баярлалаа.


Д.Дэмбэрэл: -Асуудлыг түргэн тавьж, түргэн шийдвэрлүүлэх талаас нь анхаарч өгөөрэй. Энэ малчдыг хүндрүүлж байх шиг болоод байх юм. Батсуурь гишүүн асуултаа асууя.


Ж.Батсуурь: -Баярлалаа.  Дорноговийн Хангимандлын боомт мөн ажиллаж байгаа. Тэгээд сая миний ярих гэж байсан асуудал л даа. Тэнд ирсэн малчид ноолуураа огт гаргаж чадаагүй, Хятадын тал хорио цээрийн дэглэмийн шаардлагаар огт нэвтрүүлэхгүй гэдэг үндэслэлээр гаргахгүй байгаа. Тэгээд сая яригдчихлаа. Баярлалаа.


Л.Гүндалай:  -Нэгэнт Хятадын тал боловсруулаагүй түүхий ноолуур авахгүй гэсэн байхад бид одоо ингээд гаргана гэдгийг Их Хурлаар яриад байх нь хэр зэрэг зөв зүйтэй байна вэ? ерөөсөө гарахгүй л юм чинь манайх яаж гаргах гээд байна вэ? нэг ийм сонин асуудал байна.


Хоёрдугаарт, энэ хуулийн төслийг өргөн барьсан субъект маань тухайн үедээ юу бодож байсан юм  бэ? одоо бол Монгол Улсын Ерөнхийлөгчөөр өөр хүн сонгогдчихоод байгаа учраас үүнийг хэлэлцэх асуудал хэр зэрэг зөв зүйтэй юм бэ? Урьд нь Их Хурлын гишүүдийг дахиад сонгогдохоо болихоор ер нь асуудлыг авч хэлэлцдэггүй байсан шүү дээ, субъект байхгүй болсоон гээд. Тэгээд санаачилсан хуулийн төслийг хэлэлцдэггүй л байсан юм даа. Энэ асуудлыг Их Хурал мартчихсан уу? 


Гуравдугаарт,  ноолуурыг түүхийгээр нь авахгүй гээд Хятадын тал ийм шаардлага тавьж байгаа нь ерөөсөө энэ Монгол Улсдаа  та нар өөртөө угаа, тэр ус газар орчноо Монгол өөрөө бохирдуулгаа, угаагүй юмыг бид нар авахгүй ээ гэсэн ийм л байр сууринаас хандаж байгаа юм болов уу гэж би бодоод байгаа юм. Бид нар бас өөрсдийнхөө газар нутаг дээр энэ ноолуурыг угааж, тэгээд тэр гарч ирж байгаа химийн бодистой зүйлүүдийг нутаг оронд ямар нэг байдлаар шингээх тийм л үүрэг хүлээж байгаа асуудал юм байна л даа. 


Тийм учраас нэгэнт бид нар ингэж дотооддоо угаах юм бол боловсруулах юм бол ер нь ингэж экспортын татварыг тэглэж байсанд орвол үйлдвэрүүдээ дэмжиж яагаад болоогүй юм бэ? үйлдвэрүүддээ л энэ мөнгө төгрөгийг л өгмөөр байгаа юм. Одоо бол ноолуурын бизнес хийдэг хэдэн хятад нөхдүүд хожих гээд байна шүү дээ. Нэг бол одоо энэ ноолуурын гарч байгаа тогтоолыг ирэх жилийн ноолуур гарах үеэс 4 сараас эхлэн хэрэгжүүлнэ гэж тэгж хугацаагий нь авмаар байна. Тийм боломж байна уу? нэгэнт одоо худалдаад авчихсан байгаа ноолууруудад татвараа авъя. Ирэх жилийн 4 сарын 1-нээс эхлээд  татваргүй болдог ийм талын зүйлийг санаачилж юм уу, хэрэгжүүлэх цаг хугацаагий нь хэрвээ энэ хууль батлагдвал ингэж тавих боломж байна уу? 


Нөгөөтэйгүүр, миний түрүүчийн асуусан, энэ татвар ногдуулснаас болж улсад тэр хэмжээний мөнгө төгрөг татварт орж ирэхгүй ээ. Тэгэхээд бид нар ийм их хэмжээний мөнгө алдаж байгаа юм байна. Үүнийгээ төсөвтөө яаж оруулсан бэ? бид нар өнөөдөр л гэхэд малын хөлийн татварыг чөлөөлөх тухай ярилаа. Бас л энэ талаар төсөвтөө тусгачихсан ийм орлого манайд орно гээд бодчихсон байсан. Ноолуураа зарах орлогоо бодсон байсан. Тэгээд бүхий л юмнуудаа чөлөөлөөд эхэллээ л дээ. Үүний үр дүн яаж гарах вэ? Нөгөө төсөв хөрөнгө чинь улам их тасарч, нөгөө хүүхдийн мөнгө төгрөгөө өгч чадахаа  болих гээд байгаа юм биш биз дээ. Үүнийгээ хаанаас яаж олох гээд байна вэ? Тийм асуулт байна.


Тэгээд үйлдвэрүүддээ татаас нэмж өгч болохгүй юм уу?  Татвар байж болно л доо. Гадагшаа гарах татвар байж болно. Үйлдвэрүүдэд кг ноолуур худалдаж авч, угааж, боловсруулж, ноолууран цамц хийсэн үйлдвэр болгондоо 4 мянган төгрөгний татвар татаас өгье гэсэн ийм байдлаар хандаж болоогүй юм уу гэсэн ийм асуултууд байна.


Д.Дэмбэрэл: -Байнгын хорооноос хариулах хүн байна уу? Уг нь илтгэгч нар нь энэ сэдвээ сайн мэдэж байж илтгэх хэрэгтэй. Үгүй бол  Байнгын хорооны дарга тэр хуралдаан даргалсан гишүүд хариулж байх ёстой шүү дээ. Дамба-Очир гишүүн хариулах уу. Энэ Байнгын хорооноос л асууж байгаа хэрэг шүү дээ. 


Д.Дамба-Очир:  Байнгын хороон дээр боловсруулаагүй ноолуурыг  гэж, одоо орж ирсэн ямааны боловсруулаагүй ноолуурт тавигдаж байгаа экспортын татварыг чөлөөлөх гэж орж ирж байгаа юм. Тийм учраас түүнийг чөлөөлж өгье гэж. Бид нар харин түүнийг Байнгын хороон дээр яриад, энэ нь ард иргэд дээрээ хэр зэрэг тусч байна вэ гэдгийг бид нар хэлэлцэж ярьцгаасан. Ерөнхийд нь хэрвээ малчдад маань энэ нь ямар нэгэн байдлаар нааштайгаар, амьдрал ахуйд нь тусахаар, ноолуур нь нэмэгдэхээр байвал энэ төслийг нь дэмжье гэдэг шийдвэр гаргасан байгаа. Түүнээс өөр үйлдвэрийн асуудал ч юм уу, дотооддоо үйлдвэрлэх асуудлын талаар яригдаагүй ээ.


Д.Дэмбэрэл: -Баярлалаа.  Монгол Улсын Ерөнхийлөгчийн өргөн барьсан, Ерөнхийлөгчийн тангараг өргөх, дараагийн Монгол Улсын Ерөнхийлөгчийн тангараг өргөтөл Монгол Улсын Ерөнхийлөгч бол бүх үүргээ биелүүлж байх ёстой шүү дээ. Тангараг өргөсөн үеэс шинэ Ерөнхийлөгч өөрийн бүрэн эрхийг хэрэгжүүлнэ. Энэ бүрэн эрхийн хэмжээнд явагдаж байгаа аливаа асуудлыг бид нар тэр хуулийнхаа хүрээнд зөв явагдаж байна гэж үзнэ. Үүнийг буруу зөрүү ойлгоод байх явдал байхгүй.  Монгол Улсын Ерөнхийлөгч одоогоор Намбарын Энхбаяр гэдгийг ойлгох хэрэгтэй. Сонгуулийн үед бид нар нэр дэвшигч гээд төрийнхөө тэргүүний зарим юмыг хойшоо тавиад байсан. Одоо бол тэгж хойшоо тавих зай завсар байхгүй. Энэ бүрэн эрхийнхээ хүрээнд асуудал тавигдаад бид шийдээд явж байна. Үүнийг зөв ойлголцъё. 


Сүхбаатар дүүргийн 58 дугаар сургуулийн төгсөх ангийн сурагчид чуулганы үйл ажиллагаатай танилцаж байна. Улсын Их Хурлын гишүүн Сү.Батболдын урилгаар ирсэн байна. Сурагчдад сурлагын өндөр амжилтыг хүсэн ерөөе.


Батбаяр гишүүн асуултаа асууя.


Б.Батбаяр: -Би бол малчдыг дэмжих нь зөв гэж бодож байгаа л даа. Гэхдээ бас арай буруу дэмжээд байна уу гэдэг ийм бодол надад төрөөд байгаа юм. Ер нь түүхий эдээ түүхийгээр нь, малаа мал чигээр нь, амьдаар нь гаргах хэр зэрэг төрийн бодлого вэ?  бүгдээрээ малчин болох юм уу? 18 дугаар зуун биш шүү дээ, энэ чинь 21 дүгээр зуун тийм ээ?  Тэгэхээр зэрэг энэ ноолуур бол 4 мянган төгрөгтөө биш юм шүү. Энд хамгийн гол нь  төрийн хүнд суртал, тэр хил, гаалийн хүнд суртал нөлөөлөөд байгаа юм. Түүнээс нэг 4 мянган төгрөгийн асуудал тэнд байхгүй. Чөлөөтэй гаргах болдог юм бол одоо 10 хэдэн жил ноолуураа гаргаад ирсэн, болоод л байсан. 

Энэ одоогийн хэрүүл хийгээд байгаа 4 мянган төгрөгийг чинь уг нь  1996 онд Улсын Их Хуралд би өөрөө хууль болгож оруулж, үүнийг чинь батлуулсан юм байгаа. Тэр үед нэг кг ноолуур 10 мянган төгрөг байсан юм. 40 хувийн татвар тогтоосон байгаа юм.  Тэгээд  10 хэдэн жил болоод яваад байсан асуудал шүү дээ. Тэгэхээр ерөөсөө уг нь төрийн бодлого ямар байх ёстой вэ гэхээр зэрэг сая Гүндалай гишүүн хэллээ л дээ. Үйлдвэрлэлээ дэмжих, хүнээ ажилтай болгох, аль болохоор гүн боловсруулалт хийж, нэмүү өртөг аль болохоор илүү үйлдвэрлэж,  ингэж л энэ улс орныг чинь явуулах ёстой болохоос ерөөсөө мах нь ч бай, мал нь ч бай, малыг хөлөөр нь, ноос ноолуурыг нь түүхийгээр нь ингэж гаргах бол төрийн бодлого биш шүү дээ, гишүүд ээ. Үүнийг ер нь ямар зөв бодлого гэх вэ гэж би үүнийг зөв бодлого уу, буруу бодлого уу гэдгийг би нэгдүгээрт асуумаар байна. 


Хоёрдугаарт, би нэг жишээ дурьдмаар байна. Сая би тоо бодоод  үзлээ л дээ. 4 мянган тонн ноолуурыг чинь нэг кг-ыг нь  10 доллараар бодох юм бол  40 сая доллар болж байна. 1 кг ноолуураар З цамц, хамгийн багаар бодоход  2 ноолууран цамц хийж болох юм. Тэгээд бодох юм бол нэг цамцыг нь  40 доллараар бодох юм бол  80 доллар шүү. Бид нар 8 дахин бага үнээр 1 кг ноолуурыг гаргах тийм л хуулийг яриад, бодлого боловсруулаад сууж байгаа шүү дээ. Та нар 4 мянган тонн ноолуураа 80 доллараар үржүүл дээ. З20 сая долларыг 40 сая доллар болгоно гээд л сууж байгаа шүү. Энэ төрийн бодлого мөн үү? Биш үү?  Бид нар  60 тэрбум төгрөг ноолуурын үнийн зөрүүд.  60 тэрбум төгрөгөөр чинь  дөрвөн  Говь шиг үйлдвэр байгуулах мөнгө шүү. 

 Бид нар Говио  11 сая доллараар зараа биз дээ. Говь компаниа 2-З жилийн өмнө. Нэг Говь компанийг байгуулахад та нар  10 сая төгрөг гэх юм бол  60 тэрбум төгрөгөөр наад зах нь дөрвөн Говь шиг компани байгуулна. Тэнд хэдэн хүн ажиллана вэ гэхээр, одоогийн Говь компанид  1500 хүн ажилладаг юм. Хэдэн хүн ажиллах вэ?  10-аад мянган хүнийг ажлын байртай бий болгох. Дээр нь 8 дахин их ашиг олох боломжоо бид нар зүгээр л ноолуураа бохироор нь гаргана гэдэг хууль батлаад л Хятадад тэр боломжийг олгож байгаа юм. Энэ зөв бодлого уу? би үүнийг л асуумаар байна. Баярлалаа.


Д.Дамба-Очир: -Төсвийн байнгын хороогоор орж хэлэлцэгдсэн. Тэгээд хямралын үеэр л энэ арга хэмжээг авъя гэсэн шүү дээ, ярьж байгаа юм нь. Малчдын түүхий эдийн үнэ доошоо уначихаад байна. Тэгээд дэмжлэг үзүүлэх үүднээс үүнийг хийе гээд, тэгээд өөрөө ч гэсэн ярилаа. Малчдыг дэмжих нь зөвөө гэж. Тэгэхээр одоо бол  21 мянган төгрөгний үнэтэй байгаа ноолуурын 4 мянгыг бараг татварыг авахаа болихоор  25 болдог юм уу? тэгээд хилийн цаана гарахаар  29 болдог юм гэнэ билээ. Энэ бүгд чинь малчид дээр орж ирж наалдах юмаа гэхээр нь л бид нар дэмжиж байгаа юм. Ердөөсөө л яригдсан асуудал бол. 

Түүнээс биш Говь гэдэг юм уу? үйлдвэрийн асуудал зайлшгүй яригдах л асуудал. Энэ бол зайлшгүй хүн болгоны шийдэх ёстой асуудал. Бид бүгдээрээ дэмжих асуудал байгаа. Байнгын хороон дээр орж ирж асуудал бол ердөөсөө л энэ юм байгаа. Хилээр гарч байгаа 4 мянган төгрөгийг чөлөөлье гэсэн юм орж ирсэн. Тэгээд бид нар дахин дахин асуугаад байгаа нь тэр л дээ, тооцоо байна уу гэж. Тэр 4 мянган төгрөгийг чөлөөлснөөрөө малчдад маань хэр зэрэг наалдаж байна вэ гэдгийг бид нар асууж, яриад байсан. Тэгж байгаад хэрвээ энэ малчдын амьдрал ахуйд нь нэмэр болохоор юм бол үүнийг нь дэмжье гээд явуулж байгаа. Ердөөсөө тийм л юм яригдсан.

(15.10-16.10  цагт Д.Цэндсүрэн)


Д.Дэмбэрэл: -За Батбаяр тодруулчихъя.


Б.Батбаяр: -Тэгэхээр ийм байна. Хятадын үйлдвэрлэгч нар Монголын үйлдвэрлэгч нараас илүү үнээр хэдий хэр удаан хугацаагаар авах бол. Тэрийг бас бодож үзсэн үү. За яах вэ өнөөдөр 4 мянган төгрөгөөр авдаг юм байж. Маргааш тэд нар үнэ тогтоодог болох юм бол 20 мянган төгрөг биш 2 мянган төгрөгөөр авна гэвэл яах вэ. Манай үйлдвэр ерөөсөө бүгдээрээ сөнөчихвөл. Нэг ч үйлдвэр ажиллахгүй бол тэд тийм л шаардлага тавина шүү дээ. Эсвэл хая. Наадахыг чинь 2 мянган төгрөгөөр авна, бид яах вэ. Хятадын Засгийн газарт хандах уу. Энэ үйлдвэрлэгч нартаа татвар тогтоож өгөөч гэж. Ийм асуудал байгааг та нар бас ойлгоорой.


Д.Дэмбэрэл: -Дамба-Очир.


Д.Дамба-Очир: -Тэгэхээр бас нэг л юм яриад байгаа шүү дээ. Ерөөсөө ноолуурын үнэ дэлхийн зах зээл дээр нэг их өсдөггүй юмаа гэхэд малчдынхаа нийгмийн асуудал ерөөсөө малчдын байгаа хүнд байдлыг дэмжих үүднээс бас доош нь унагачихалгүйгээр ядаж барьж байх юмсан гэсэн ийм юм яриад байгаа шүү дээ. Тийм учраас тэрийг л бид нар дэмжээд ингээд оруулъя гэж ийм л юм яригдсан байгаа. Ер нь тэгээд наадах асуудал яригдаж байгаа юмнуудыг бол ерөөсөө хэлэлцье гэж ороод юм уу тэгээд хэлэлцүүлгийн үед байнгын хороон дээр ярих нь чөлөөтэй шүү дээ. Ямар ч гэсэн саналуудаа гаргахыг бол. Өнөөдөр хэлэлцэх, хэлэлцэхгүй асуудал яригдаж байгаа.


Д.Дэмбэрэл: -Баярлалаа. Гишүүд байнгын хорооны санал, дүгнэлтээс асуух асуултаа асууж үгээ хэллээ. Одоо байнгын хорооны саналаар санал  хураалт явуулчихъя. Тэгэх үү, ирц байна уу. За санал хураалт явуулъя.


Байнгын хороо хэлэлцэх нь зүйтэй гэж үзсэн юм байна. Тийм учраас зарим бараанд ноогдуулах экспортын гаалийн татварын хэмжээ тогтоох тухай хуулийн зарим хэсгийг хүчингүй болсонд тооцох тухай хуулийн төслийг хэлэлцье гэсэн томъёоллоор санал хураалт явуулъя. Хангалттай үг хэллээ үдээс өмнө. 


Санал хураалтанд 50 гишүүн оролцож, 33 гишүүн зөвшөөрч, 66.0 хувийн саналаар хэлэлцэх нь зүйтэй гэж үзлээ. 


Гишүүд энэ яриад байгаа зүйлээ анхны хэлэлцүүлгийнхээ үед сайхан ярилцаад, ингээд энэ хуулиа яаралтай нэг тийшээ шийдэх ёстой шүү. Энэ ингээд дунд нь байлгаад байдаг их буруу байна.


Ингээд Төсвийн байнгын хороонд анхны хэлэлцүүлэг хийхээр шилжүүллээ.


Дараачийн асуудал. 

Монгол Улсын 2008 оны төсвийн гүйцэтгэл, Засгийн газрын санхүүгийн нэгдсэн тайлангийн нэг дэх хэлэлцүүлгийг явуулъя. 


Нэгдсэн төсвийн гүйцэтгэлийн талаар Сангийн сайд Баярцогт илтгэнэ. Баярцогт сайдыг индэрт урьж байна. Засгийн газрын гишүүд болон төсөв хэлэлцэх үед орох ёстой холбогдох улсуудыг суудлаа эзлэхийг урьж байна. Гишүүд анхааралтай сонсъё.


С.Баярцогт: -Улсын Их Хурлын дарга, эрхэм гишүүд ээ,


Төсвийн байгууллагын удирдлага, санхүүжилтийн тухай хуулийн дагуу Монгол Улсын 2008 оны нэгдсэн төсвийн гүйцэтгэл, Засгийн газрын санхүүгийн нэгдсэн тайланг нэгтгэн тайлагнаж байна. 


1.Монгол Улсын 2008 оны нэгдсэн төсвийн гүйцэтгэлийн тайлангийн талаар. 


Нийгэм, эдийн засгийн хүрээнд авч хэрэгжүүлсэн арга хэмжээний үр дүнд 2008 оны нэгдсэн төсвийн гүйцэтгэлийн нийт орлого 2 их наяд 170.4 тэрбум төгрөг, нийт зарлага 2 их наяд, 466.8 тэрбум төгрөгт хүрч нэгдсэн төсвийн урсгал тэнцэл 389.8 тэрбум төгрөгийн ашигтай нийт тэнцэл 296.4 тэрбум төгрөгний буюу дотоодын нийт бүтээгдэхүүний 4.8 хувьтай тэнцэхүйц алдагдалтай гарсан байна.


Нэгдсэн төсөв ийнхүү алдагдалтай гарахад төсвийн орлогын төлөвлөгөө тасарсантай шууд холбоотой бөгөөд, төлөвлөгөө тасарсан шалтгаануудыг судлан үзвэл:

1.Олон улсын санхүүгийн хямралын улмаас манай улсын экспортын гол нэр төрлийн бүтээгдэхүүн болох зэсийн үнэ дэлхийн зах зээл дээр 2008 оны сүүлийн 4 сард огцом буурснаас зарим бүтээгдэхүүний үнийн өсөлтийн албан татварын болон аж ахуйн нэгжийн орлогын албан татвар, ноогдол ашгийн орлого нь гүйцэтгэлд ихээхэн хэмжээгээр нөлөөлж нийтдээ 113.6 тэрбум төгрөгөөр тасалдахад.


2.Монгол Улсын нийт импортын өсөлт 2008 оны сүүлийн хагас жилд оны эхнээс 47 хувиар эрс буурч, импортын зарим барааны татварыг тэглэх, чөлөөлөх тухай хууль тогтоомж гарсан зэрэгтэй уг асуудалтай холбоотойгоор гаалийн татварын орлого төлөвлөсөн хэмжээнээс буурахад гол нөлөө үзүүлсэн болно.


Монгол Улсын 2008 оны төсвийн тухай хуульд нэмэлт, өөрчлөлт оруулах тухай хуулиар 1 их наяд 815.6 тэрбум төгрөгийн зарлага санхүүжилт батлагдсанаас гүйцэтгэлээр 101 их наяд 745.8 тэрбум төгрөгийн зарлага санхүүжилт хийж, 70.1 тэрбум төгрөгийн буюу 3.8 хувиар нийт төсөвт зардал хэмнэгдсэн үзүүлэлт гарч байна. 

Өмнөх онтой харьцуулахад урсгал зардал 61.4 хувиар, 2004 онтой харьцуулахад 2.7 дахин, хөрөнгө оруулалтын зардал 2004 оныхтой харьцуулахад 3.4 дахин өссөн байгаа нь төсвийн тэлэх бодлого явуулан, төсвийн зарлага санхүүжилт сүүлийн жилүүдэд ихээхэн хэмжээгээр нэмэгдэж байгаа нь харагдаж байна. 2008 оны төсвийн нийт зардлыг 1997 оны мөн үетэй харьцуулахад 4.2 дахин нэмэгдсэн байхад дотоодын нийт бүтээгдэхүүн оны үнээр 3.9 дахин өссөн байгаагаас харахад зарлагын өсөлт эдийн засгийн өсөлтөөс түрүүлэнгүй болж байгаа нь эдийн засаг дахь төрийн оролцоог зохистой хязгаарлах, хувийн салбарын цар хүрээг өргөжүүлэхэд төсвийн дунд хугацааны бодлогыг чиглүүлэх шаардлага харагдаж байна. Энэ хүрээнд төрийн албаны шинэчлэл, бүтцийн өөрчлөлтийг цаашид эрчимжүүлж, төсвийн санхүүжилтийг оновчтой хуваарилах, зарцуулах, төсвийн хэмнэлтийн бодлогыг хэрэгжүүлэх замаар үр дүн нь нэмэгдүүлэхэд анхаарах нь зүйтэй гэж үзэж байна.

Төсвийн ерөнхийлөн захирагчдын 2008 оны төсвийн гүйцэтгэлийг авч үзвэл Монголын олон нийтийн радио телевизийн хэрэг эрхлэх газар, Санхүүгийн зохицуулах хороо, Үйлдвэр, худалдааны сайд, Эрдэс баялаг, эрчим хүчний сайдын багцад батлагдсан төсөвт зарлагыг 122.8-895.2 сая төгрөгөөр хэтрүүлэн хэрэглэсэн байна. Төсвөө хэтрүүлэн зарцуулсан төсвийн ерөнхийлөн захирагчдын төсвийн зарлагын хэтрэлтэнд дүн шинжилгээ хийж үзэхэд Санхүүгийн зохицуулах хороо, Монголын үндэсний олон нийтийн радио, телевиз нь арилжааны банкин дахь харилцах дансаараа дамжуулан өөрийн бие даасан хуулийн дагуу өөрийн орлогоос түүгээрээ зарцуулснаас, Эрдэс баялаг, эрчим хүчний сайдын харьяа төрийн өмчит үйлдвэрийн газрын гэрчилгээтэй эрчим хүчний судалгаа хөгжлийн төв 2008 онд төлөвлөсөн орлого давж, зайлшгүй шаардлагатай цахилгаан, эрчим хүчний салбарт хийгдэх нийт хөрөнгө оруулалтын захиалагчийн хяналтыг хэрэгжүүлж, өөрийн орлогоос захиран зарцуулсантай холбоотойгоор зардал хэтэрч, батлагдсан төсөвт зардлын дүн хэтрэхэд нөлөөлсөн байна. 

Бусад төсвийн ерөнхийлөн захирагчдад төсвийн багцын хэмжээгээр хэтрүүлэн зарцуулаагүй хэдий ч зардал хооронд ихээхэн хэмжээгээр шилжүүлэн зарцуулсан байна. Ялангуяа орон нутгийн харьяа сумдын сургууль, цэцэрлэг, эмнэлгийн байгууллагууд зардал хооронд шилжүүлэн бараа материал, хоол, эд хогшил худалдан авах зардлыг ихээхэн хэмжээгээр хэтрүүлсэн байгааг цаашид төсвийн ерөнхийлөн захирагчид анхааралдаа авч нэн тэргүүнд бүтээгдэхүүн ажил үйлчилгээний чанар, түүний үр өгөөжийг сайжруулахад төсвийн зарлагыг чиглүүлэх нь мөн төлөвлөлтийн бодитой байдлыг хангахад анхаарах нь зүйтэй байна гэж үзэж байна.

2.Засгийн газрын 2008 оны жилийн эцсийн санхүүгийн нэгтгэсэн тайлангийн талаар.

Төсвийн байгууллагын удирдлага санхүүжилтийн тухай хуулийн 37.1 дүгээр зүйлд заасны дагуу Засгийн газрын 2008 оны жилийн эцсийн санхүүгийн нэгтгэсэн тайланг бэлтгэн гаргалаа. Засгийн газрын санхүүгийн нэгтгэсэн тайлангийн нэгтгэл бүх төсвийн ерөнхийлөн захирагчдын санхүүгийн нэгтгэсэн тайлан, Засгийн газрын шугамаар авч ашиглаж буй зээл тусламжийн хөрөнгөөр болон Засгийн газрын тусгай сангийн тухай хуулийн дагуу хэрэгжиж байгаа 57 төсөл сан, 100 хувь төрийн өмчтэй 71, 100 хувь орон нутгийн өмчтэй 156  аж ахуйн нэгжийн санхүүгийн тайланг хамруулсан байна.

2008 оноос орон нутгийн төсвийн ерөнхийлөн захирагчдын тайланд орон нутгийн төсөвт байгууллага, орон нутагт хэрэгжиж буй төсөл сангаас гадна 100 хувь орон нутгийн өмчтэй аж ахуйн нэгжүүдийн санхүүгийн тайланг нэмж орууллаа. 

Төсвийн байгууллагын удирдлага санхүүжилтийн тухай хуулийн 38.1 Төрийн аудитын тухай хуулийн 18.2-ын 2 дахь заалтын дагуу Засгийн газрын 2008 оны жилийн эцсийн санхүүгийн нэгтгэсэн тайланд Үндэсний аудитын газраас аудит хийсэн бөгөөд аудитын дүгнэлтийг тайланд хавсаргасан болно. Засгийн газар 2008 оны жилийн эцсийн санхүүгийн нэгдсэн тайлангаар 6 их наяд 622.4 сая төгрөгийн нийт хөрөнгөтэй гарсан ба үүний 47.7 хувь буюу 2 их наяд 862 тэрбум 509 сая төгрөг нь үндсэн хөрөнгө байна. Өмнөх оны тайлантай харьцуулахад нийт хөрөнгөний дүн 777 тэрбум 460.3 сая төгрөгөөр нэмэгдсэн байна. Энэ нь 2008 оны санхүүгийн нэгдсэн тайланд 100 хувийн орон нутгийн өмчтэй, 156 аж ахуйн нэгж, байгууллага, түүнчлэн төсөл санг шинээр нэгтгэлд хамруулсантай голлон холбогдож байна.

Мөн төсвийн байгууллагын бараа материалын үлдэгдэл 2008 оны эцэст 218.8 тэрбум төгрөгт хүрч оны эхнээс 101.7 тэрбум төгрөгөөр өссөн нь нийт хөрөнгө нэмэгдэхэд нөлөөлсөн байна. Тухайлбал, тусгай зориулалтын материалын үлдэгдэл 17.1 тэрбум төгрөг. Эм, боох материалын үлдэгдэл 6.3 тэрбум төгрөг, бичиг хэрэг, аж ахуйн материалын үлдэгдэл 27.3 тэрбум төгрөг, сэлбэг хэрэгсэл, шатах тослох материалын үлдэгдэл 10.8 тэрбум төгрөг, бусад хангамжийн материал 33.2 тэрбум төгрөг болсноос харахад улсын төсвийн урсгал зардлын 12.4 хувийг бараа материалын нөөц хэлбэрээр бүрдүүлсэн байна.

Эрхэм гишүүд ээ,

Монгол Улсын 2008 оны нэгдсэн төсвийн гүйцэтгэл болон Засгийн газрын нэгдсэн санхүүгийн тайланг хэлэлцэн Улсын төсвийн 2008 оны төсвийн орлого, зарлага батлах тухай УИХ-ын тогтоолын төслийг хэлэлцэн шийдвэрлэж өгөхийг хүсье.

Анхаарал тавьсан явдалд баярлалаа.

Д.Дэмбэрэл: -Баярцогт сайдад баярлалаа. Улсын Их Хурлын хуралдааны дэгийн тухай хуулийн 26.4-т төсвийн гүйцэтгэлийг 2 үе шаттайгаар хэлэлцэнэ. Нэг дэх хэлэлцүүлгэд Улсын нэгдсэн төсвийн гүйцэтгэлийн талаар санхүүгийн асуудал эрхэлсэн Засгийн газрын гишүүний илтгэл, Улсын нэгдсэн төсвийн гүйцэтгэл, Засгийн газрын санхүүгийн тайлангийн талаархи аудитын дүгнэлтийг нэгдсэн хуралдаанаар сонсоно гэж ингэж заасан байгаа. Сая бид Сангийн сайдын илтгэлийг сонсчихлоо. 

Одоо Нэгдсэн төсвийн гүйцэтгэлд Засгийн газраас санхүүгийн тайлангийн талаархи аудитын нэгдсэн төсвийн гүйцэтгэл, Засгийн газрын санхүүгийн тайлангийн талаархи аудитын дүгнэлтийг сонсъё. 

Дүгнэлтийг Ерөнхий аудитор Раднаа танилцуулна. Раднаа даргыг индэрт урьж  байна.

Ч.Раднаа: -Улсын Их Хурлын дарга, эрхэм гишүүд ээ, 

Үндэсний аудитын газар төсвийн байгууллагын удирдлага, санхүүжилтийн тухай болон төрийн аудитын тухай хуулиар тодорхойлсон бүрэн эрхийнхээ дагуу Монгол Улсын 2008 оны нэгдсэн төсвийн гүйцэтгэл, Засгийн газрын 2008 оны жилийн эцсийн санхүүгийн тайланд аудит хийлээ.

1.Монгол Улсын 2008 оны нэгдсэн төсвийн гүйцэтгэлд хийсэн аудитын талаар.

2008 оны нэгдсэн төсвийн урсгал тэнцэл 389.8 тэрбум төгрөгийн ашигтай, нийт тэнцэл 296.4 тэрбум төгрөгийн алдагдалтай гарснаар төсвийн урсгал тэнцлийн ашиг, дотоодын нийт бүтээгдэхүүний 6.4 хувь, нийт тэнцлийн алдагдал 4.8 хувьтай тэнцэж байна. 

Монгол Улсын 2008 оны эдийн засгийн бүтцэд уул уурхайн салбар 27.8 хувь, хөдөө аж ахуйн салбар 18.8 хувийг эзэлжээ. Дээрх салбаруудын эзлэх хувь нь дотоодын нийт бүтээгдэхүүнд өндөр байгаа нь байгаль цаг уурын хамааралтай хөдөө аж ахуйн бүтээгдэхүүний үйлдвэрлэл, гадаад зах зээлээс хамааралтай боловсруулаагүй эрдэс түүхий эдэд тулгуурласан эдийн засгийн бүтцэд томоохон өөрчлөлт ороогүй хэвээр байна. 

Орлогын талаар: Улсын нэгдсэн төсвийн орлого 2008 оны гүйцэтгэлээр 2170.4 тэрбум төгрөгт хүрч, батлагдсан төлөвлөгөө 334.6 тэрбум төгрөгөөр тасарчээ. Монгол Улсын нэгдсэн төсвийн орлогын 87.0 хувийг татварын орлого, 12.0 хувийг татварын бус орлого, 1.0 хувийг хөрөнгийн болон тусламжийн орлого бүрдүүлж байна. 2008 онд татварын бус орлогын эзлэх хувь буурч, харин татварын болон хөрөнгийн орлогын эзлэх хувь нэмэгдэж ирсэн хандлагатай байна.

Улсын төсвийн орлого 2008 онд 1720.3 тэрбум төгрөг байхаар төлөвлөснөөс 1463.9 тэрбум төгрөгийн орлого орж, төлөвлөгөөг 256.4 тэрбум төгрөгөөр тасалсан байна. 

Улсын төсвийн орлого тасарсан шалтгааныг орлогын төрлөөр тодруулбал: 2008 онд аж ахуйн нэгжийн орлогын албан татвар 74.0 тэрбум, нэмэгдсэн өртгийн албан татварын орлого 39.2 тэрбум, Онцгой албан татвар 14.7 тэрбум, тусгай зориулалтын орлого 1.1 тэрбум, импортын гаалийн татварын орлого 16.4 тэрбум, экспортын гаалийн татвар 2.2 тэрбум, бусад орлого 21.0 тэрбум төгрөгөөр тус тус тасарчээ.

Дээрх татварын орлогын төлөвлөгөө тасрахад дараахь зүйлүүд нөлөөлсөн байна. Үүнд: уул уурхайн салбарын үнийн бууралтаас хамаарч Эрдэнэт үйлдвэр аж ахуйн нэгжийн орлогын албан татварыг 19.2 тэрбумаар, Бороо гоулд, Цайрт Минерал ХХК-иуд 38 тэрбум төгрөгийн орлогыг дутуу оруулжээ. 2008 онд Дорнод аймгийн Улааны цайр, Хар тугалганы холимог металын орд, Хэнтий аймгийн Баргилтын овоо, Дөрвөлжингийн төмрийн хүдрийн орд, Дундговь аймгийн Төмөртэй, Эрээний хүдрийн орд, Сүхбаатар аймгийн Эрүүн хушууны овооны төмрийн хүдрийн ордыг ашиглалтанд оруулахаар тооцож, аж ахуйн нэгжийн орлогын албан татварын орлогоор 10.6 тэрбум төгрөгийг улсын төсөвт төвлөрүүлэхээр тооцсон боловч дээрх үйлдвэрүүд  ашиглалтанд ороогүй, орлогын төлөвлөгөөний биелэлтэд сөргөөр нөлөөлсөн байна.

Мөн Эрдмин компани 5.6 тэрбумаар, Мобиком 3.4 тэрбумаар, Скайтел 1.2 тэрбумаар, Шим технолож компани 3.0 тэрбумаар, Худалдаа хөжлийн банк 1.9 тэрбумаар, Монгол-Оросцветмет нэгдэл 1.7 тэрбум төгрөгөөр орлогын төлөвлөгөөг тус тус тасалжээ.

Нийслэлийн Багануур дүүрэгт гарсан архины хордлогын улмаас бүх төрлийн архи, спирт үйлдвэрлэгчдийн үйл ажиллагааг нэг сараар зогсоосны улмаас дотоодын архины онцгой албан татварын орлого 11.9 тэрбум төгрөгөөр тасарсан байна. Импортоор орж ирэх нефть бүтээгдэхүүний хэмжээ 80 мянган тонноор багассан, ноолуурын үнийн бууралт, экспортолсон, самнасан ноолуурын хэмжээ 218 тонноор буурснаас улсын төсөвт оруулах орлогыг тасалдуулахад нөлөөлсөн байна. Хувьцааны ноогдол ашиг 85.9 тэрбум, газрын тосны орлого 0.2 тэрбум төгрөгөөр тус тус тасалдсанаас татварын бус орлого нийт дүнгээрээ биелэгдэх боломж алдагджээ. Төлөөлөн удирдах зөвлөлийн хурлаар Эрдэнэт үйлдвэрийн ногдол ашгийг 25.3 тэрбумаар, УБТЗ хувь нийлүүлсэн нийгэмлэгийн ногдол ашгийг 155.7 саяар тус тус бууруулж, улсын төсөвт төвлөрүүлэхээр баталсан байна.

Энэ нь эдгээр байгууллагад Монгол Улсын төрийг төлөөлж байгаа төлөөлөн удирдах зөвлөлийн гишүүд хуулиар тогтоосон ногдол ашгийг хамгаалж чадаагүй, төлөөллийнхөө үүргийг зохих ёсоор гүйцэтгээгүйтэй холбоотой байна. Газрын тосны орлого 211 сая төгрөгөөр тасарсанд дэлхийн зах зээлд газрын тосны үнэ 2008 оны 8 дугаар сараас 2 дахин буурсан нь нөлөөлсөн боловч гол шалтгаан нь төмөр замын саатлын улмаас Зүүнбаянд газрын тосны олборлолт хийж байсан Доншийн компаний газрын тосны экспорт 6 дугаар сараас зогссонтой холбоотой байна.

Сангийн яам болон Иргэний нисэхийн ерөнхий газрын хооронд байгуулсан гэрээний дагуу Азийн хөгжлийн банкнаас авсан зээлийн өр, хүү төлсөн төлбөрийг оруулж тооцвол навигацийн орлогыг 4.5 тэрбум төгрөгөөр тасалсан дүн гарч байна. Иргэний нисэхийн ерөнхий газрын удирдлагын хариуцлагагүй үйл ажиллагаанаас болж улсын төсөвт дутуу төвлөрүүлсэн 4.5 тэрбум төгрөгийн орлогыг нөхөж, эхний хагас жилд багтаан төлж барагдуулах тухай Үндэсний аудитын газраас албан шаардлага өгч, аудитын явцад 2 тэрбум төгрөгийг барагдуулсан байна. 

Зарлагын талаар. Монгол Улсын 2008 оны төсвийн тухай хуульд өөрчлөлт оруулан, нийт зарлага ба цэвэр зээлийн дүнг 2532 тэрбум төгрөгөөр баталснаас 65.4 тэрбум төгрөгөөр хэмнэж, 2466.8 тэрбум төгрөгийн зарлага санхүүжилт хийсэн нь 2007 оны гүйцэтгэлээс 1.4 дахин нэмэгджээ. Дотоодын нийт бүтээгдэхүүний жилийн өсөлтөөс нэгдсэн төсвийн нийт зарлагын жил бүрийн өсөлт 6.7 функтээр давж байгаа нь төсвийн зардал эдийн засгийн өсөлтөөс түрүүлсэн зохисгүй байдлыг үүсгэж байна.

2008 онд манай улсын дотоодын нийт бүтээгдэхүүнд нэгдсэн төсвийн зарлагын эзлэх хувь 40.2 хувьд хүрч, өмнөх жилүүдийнхээс өсчээ. Иймд дотоодын нийт бүтээгдэхүүний өсөлтөөс төсвийн зарлагын өсөлт түрүүлэхгүй байх зарчмыг цаашид мөрдөх, төсвийн зардлыг багасгаж, төсвийн нэгдсэн болон урсгал зардлын дотоодын нийт бүтээгдэхүүнд эзлэх хэмжээнд тодорхой хязгаар тогтоож байх шаардлагатай байна.  

Монгол Улсын 2008 оны төсвийн тухай хуульд нэмэлт, өөрчлөлт оруулах тухай хуулиар Монгол Улсын төсвийн урсгал зардлын дээд хэмжээг 1827 тэрбум төгрөг болгон баталсан ба гүйцэтгэлээр 1761 тэрбум төгрөгийн зарлага санхүүжилт хийж, 65.8 тэрбум төгрөгөөр нийт төсөв хэмнэгдсэн байна.

Монгол Улсын төсвийн зарлагын урсгал зардал хэмнэлттэй гарсан нь дараахь хүчин зүйлээс шалтгаалжээ. Үүнд:

Улсын төсвийн байгууллагуудын 2007 онд хэмнэсэн зардал болон төлөвлөгөөнөөс давсан 9.2 тэрбум төгрөгийн орлогыг 2008 оны төсвийн тухай хуульд нэмэлт, өөрчлөлт оруулах тухай хуулийн дагуу нэмж тусгасан байна. Мөн нийт бараа үйлчилгээний зардал 14.9 тэрбум төгрөгөөр хэмнэгджээ. Дотац шилжүүлгийн зардал ч 28.9 тэрбум төгрөгөөр хэмнэгдсэн байна. Үүний 88.2 хувь буюу 25.5 тэрбум төгрөг нь нийгмийн халамжийн багц хуулиудыг хэрэгжүүлэхэд нэмж шаардагдах хөрөнгийг оны эхнээс тооцож төсөвт суулгасан боловч хуулийг дагаж мөрдөх журмыг 7 дугаар сарын 1-нээс эхлэн хэрэгжсэнтэй холбоотой байна.

2008 онд төсвийн ерөнхийлөн захирагчдын төсвийн зарлагын гүйцэтгэл 1751.8 тэрбум төгрөгт хүрч, зардлыг 70 тэрбум төгрөгөөр хэмнэжээ. 2008 оны Төсвийн тухай хуулиар батлагдсан төсвийг Үйлдвэр худалдааны сайд, Эрдэс баялаг, эрчим хүчний сайд, Монголын үндэсний олон нийтийн радио, телевиз, Санхүүгийн зохицуулах хорооны даргын багц зэрэг 4 төсвийн ерөнхийлөн захирагч 122-895 сая төгрөгөөр хэтрүүлжээ.

Хөрөнгө оруулалтанд 2008 онд нийт 518.8 тэрбум төгрөг төлөвлөснөөс гүйцэтгэлээр 463.8 тэрбум төгрөгийг зарцуулсан нь 55 тэрбум төгрөгөөр хөрөнгө оруулалтын төлөвлөгөө тасарч байгаа бөгөөд өмнөх оноос нийт хөрөнгө оруулалтын санхүүжилт 1.3 дахин өссөн байна. Хөрөнгө оруулалтын зардлын 45.6 хувийг улсын төсвийн хөрөнгөөр, 54.4 хувийг Монгол Улсыг хөгжүүлэх сангийн хөрөнгөөр санхүүжүүлсэн байна.

Хөрөнгө оруулалтын төлөвлөгөөг Эрдэс баялаг, эрчим хүчний салбар, авто зам, тээврийн салбар, эрүүл мэндийн салбар, хүнс, хөдөө аж ахуй, хөнгөн үйлдвэрийн салбар, нийслэлд хэрэгжүүлэх хөрөнгө оруулах зэрэг салбарууд 1-17 тэрбум төгрөгөөр тасалдуулсан байна. Улс орон нутгийн төсөв Монгол Улсыг хөгжүүлэх сан гадны зээл тусламжийн хөрөнгөөр 2008 онд хийгдсэн хөрөнгө оруулалтын хэрэгжилтэнд энэ оны 4 дүгээр сараас улсын хэмжээнд нэгдсэн удирдамжаар аудит хийж, дүнг Улсын Их Хуралд танилцуулахаар бэлтгэж байна.

Монгол Улсыг хөгжүүлэх сангийн зарлага батлагдсанаас 2.5 тэрбум төгрөгөөр хэтэрч, 438.2 тэрбум төгрөгийг зарцуулжээ. Монгол Улсыг хөгжүүлэх сангаас улаан буудай, ноолуур, нефтийн бүтээгдэхүүний үнийг тогтворжуулахаар олгосон хөрөнгийн зарцуулалтанд Үндэсний аудитын газраас 3 дугаар улиралд гүйцэтгэлийн аудит хийхээр төлөвлөсөн учир энэ хүрээний асуудлыг аудитад дэлгэрэнгүй оруулаагүй болно.

2.Засгийн газрын санхүүгийн тайланд хийсэн аудитын талаар: 

Төсвийн байгууллагын удирдлага, санхүүжилтийн тухай болон төрийн аудитын тухай хуулийн дагуу Засгийн газрын 2008 оны санхүүгийн тайланд аудит хийлээ. 

Монгол Улсын Засгийн газрын 2008 оны 12 дугаар сарын 31-ний өдрөөр дуусгавар болсон жилийн эцсийн санхүүгийн тайланд Монгол Улсын төсвөөс авах нийгмийн даатгалын сангийн авлагын 357.5 тэрбум төгрөгөөр, нэрийн дансны үлдэгдлийг 1 мянга 766.9 тэрбум төгрөгөөр тооцож тогтоосон боловч тооцоог баталгаажуулаагүй байна. Төрийн сангийн газарт мөрдөгдөх нягтлан бодох бүртгэлийн заавар, аргачлал байхгүйгээс Засгийн газрын санхүүгийн удирдлагын мэдээллийн системийн прибаланс программаас гаргаж байгаа мэдээллээс аудитад шаардлагатай зарим мэдээллийг авах боломжгүй байлаа. Тухайлбал, хүүгийн орлого зарлага, валютын ханшны бичилтийг данс бүрээр, өр авлагыг мөнгөн дүнгээр төлсөн суутган тооцсон гүйлгээ тооцоо тодорхой харагдахгүй байлаа.

Сангийн яамны Төрийн сангийн газар тайлан тооны эцэст байгаа авлагын 51.3 тэрбум, өглөгийн 266.1 тэрбум, урт хугацаат хөрөнгө оруулалтын 146 тэрбум төгрөг, Засгийн газрын санхүүгийн удирдлагын мэдээллийн систем дэх төсөвт байгууллагуудын харилцах дансны үлдэгдлийг тус тус баталгаажуулаагүй байна. 

Монголбанкин дахь улсын төсвийн нэгдсэн харилцах дансны үлдэгдэл 2008 оны 12 дугаар сарын 31-ний байдлаар 87.5 тэрбум төгрөгийн үлдэгдэлтэй байна. Засгийн газрын санхүүгийн удирдлагын мэдээллийн систем дэх прибаланс программаар байх улсын төсвийн харилцах дансны үлдэгдэл 264 тэрбум төгрөгийн 90.8 тэрбумыг арилжааны банкинд байршуулж, үлдсэн 173.2 тэрбум төгрөгийг төсвийн урсгал санхүүжилтэнд зарцуулжээ. 

Дээрх асуудлууд нь Засгийн газрын 2008 оны санхүүгийн тайланд хязгааралалттай санал дүгнэлт өгөх үндэслэл болж байна. Монгол Улсын Засгийн газрын жилийн эцсийн санхүүгийн байдал, санхүүгийн үр дүн, цэвэр хөрөнгө, өмчийн өөрчлөлт болон мөнгөн гүйлгээний тайланд аудит хийхээр аудитаар илрүүлсэн гүйцэтгэлийн шинж чанартай дараахь зүйлс нөлөөлжээ.

Төрийн аудитын байгууллагаас улс орон нутгийн төсвийн 52 ерөнхийлөн захирагчдын 2008 оны санхүүгийн тайланд аудит хийж, 118.7 тэрбум төгрөгийн алдаа зөрчил илрүүлснээс 2.5 тэрбум төгрөгийн материаллаг алдааг залруулж, 115.9 тэрбум төгрөгийн материаллаг бус зөрчил дутагдлыг арилгах зөвлөмж өгч, 1.2 тэрбум төгрөгийн төлбөрийн акт тогтоож, 3.9 тэрбум төгрөгийн зөрчлийг арилгах албан шаардлага өгсөн байна. Улс, орон нутгийн 52 төсвийн ерөнхийлөн захирагчдын 2008 оны санхүүгийн тайланд аудит хийснээс 17-д нь хязгаарлалттай, 3-т нь сөрөг санал дүгнэлт өгч, 1-д нь санал дүгнэлт өгөхөөс татгалзсан байна. 

3.Төсвийн ерөнхийлөн захирагчдын төсвийн багцын санхүүгийн тайланд хийсэн аудитын талаар.

Үндэсний аудитын газраас Засгийн газрын 2008 оны санхүүгийн тайланд аудит хийж, санал дүгнэлт гаргахын өмнө төсвийн 30 ерөнхийлөн захирагчдын 2008 оны санхүүгийн тайланд аудит хийлээ. Аудитаар 18 төсвийн ерөнхийлөн захирагчийн санхүүгийн тайланд зөрчилгүй санал, дүгнэлт, 11 төсвийн ерөнхийлөн захирагчийн санхүүгийн тайланд хязгаарлалттай санал, дүгнэлт өгч, харин 1 төсвийн ерөнхийлөн захирагчийн тайланд сөрөг санал дүгнэлт өгсөн байна.

Төсвийн ерөнхийлөн захирагчдын 2008 оны санхүүгийн нэгтгэсэн тайланд хийсэн аудитаас нийт 196 зөвлөмж өгснөөс 39 нь арвилан хэмнэлтийг сайжруулах, 34 нь үр ашгийг дээшлүүлэх, 28 нь үр нөлөөг сайжруулах, 23 нь үйлчилгээний чанар хүртээмжийг сайжруулах, 24 нь төлөвлөлт, хяналт, удирдлагыг сайжруулах, 14 нь хариуцлагыг дээшлүүлэхтэй холбоотой зөвлөмж байна.

Төсвийн 13 ерөнхийлөн захирагч санхүүгийн тайлангаа хуулиар тогтоосон хугацаанаас ажлын 4-17 хоног хоцроож ирүүлснээс, Засгийн газрын санхүүгийн тайлангийн аудиттай хугацааны хувьд давхардаж, зарим залруулгыг Засгийн газрын тайланд бүрэн тусгах бололцоог хязгаарлаж байлаа. Аудитаар 112.7 тэрбум төгрөгийн алдаа зөрчил илрүүлснээс 319 сая төгрөгийн материаллаг алдааг залруулж,  112 тэрбум төгрөгийн материаллаг бус зөрчил дутагдлыг арилгах зөвлөмж өгч, 1168 сая төгрөгийн төлбөрийн акт тогтоож, 3903 сая төгрөгийн зөрчлийг арилгах албан шаардлага өгсөн байна. 

Улсын Их Хурлын эрхэм гишүүд ээ, 

Та бүхэнд Монгол Улсын 2008 оны нэгдсэн төсвийн гүйцэтгэл, Засгийн газрын 2008 оны санхүүгийн тайланд хийсэн аудитын дүн тайланг хүргүүлсэн тул товч танилцууллаа.

Анхаарал тавьсанд баярлалаа.

Д.Дэмбэрэл: -Ерөнхий аудитор Раднаа танд баярлалаа. 

Улсын Их Сургуулийн Нийгмийн шинжлэх ухааны сургуулийн улс төрийн судлалын 2 дугаар ангийн “а”, “б” группийн 70-аад оюутангууд Улсын Их Хурлын чуулганы үйл ажиллагаатай танилцаж байна. Оюутнуудад сурлагын өндөр амжилтыг хүсэн ерөөе.(алга ташив)

Монгол Улсын 2008 оны нэгдсэн төсвийн гүйцэтгэл, Засгийн газрын санхүүгийн нэгдсэн тайлангийн ажлын хэсэг, сайд Долгор, Зоригт, Баярцогт, Раднаа ерөнхий аудитор, Батбаяр Ерөнхий аудиторын орлогч, Батбаяр Үндэсний аудитын газрын нэгдүгээр газрын дарга, Баттөр Сангийн яамны Төрийн нарийн бичгийн дарга, Батбаяр Сангийн яамны Санхүү эдийн засгийн бодлогын газрын дарга, Баяраа Сангийн яамны Санхүү эдийн засгийн бодлогын газрын орлогч дарга, Пүрэвсүрэн Сангийн яамны Төрийн сангийн газрын дарга, Ганбат Сангийн яамны Орлогын хэлтсийн дарга, Батгэрэл Сангийн яамны төсвийн хөрөнгө оруулалтын хэлтсийн дарга, Нарангэрэл Сангийн яамны нэгдсэн төсвийн хэлтсийн дарга, Ганболд Сангийн яамны нягтлан бодох бүртгэлийн бодлогын газрын орлогч дарга, Ангар Сангийн яамны Удирдлагын хэлтсийн дарга, Батцэцэг Сангийн яамны санхүүжилт тайлан бүртгэлийн хэлтсийн дарга нар энэ ажлын хэсэг болж ажилласан юм байна. За ажлын хэсгийн гишүүд оролцож байна.

Гишүүд асуух асуулттай гишүүд Гончигдорж гишүүнээр. Энхтүвшин гишүүнээр тасаллаа. Ингээд Ганбямба гишүүн асуулт тавья. Асуултыг бол сайдуудаас тавина, Ерөнхий аудитороос асууж болно. 

Н.Ганбямба: -Асуухгүй сонсдог шүү дээ. Ерөнхий  аудитыг.

Д.Дэмбэрэл: -Харин асууж болно. 

Н.Ганбямба: -Хэлэлцүүлж болдог юм уу.

Д.Дэмбэрэл: -Болноо гэж байна.

Н.Ганбямба: -Баярлалаа. Миний хувьд анх удаагаа аудитыг сонсож байна. Урд нь бол бичиг тарааж байсныг л мэддэг юм. Тэгэхдээ магадгүй өмнөх Их Хуралд сонсдог болсон байж магадгүй. Уг нь хуулиараа сонсдог байсан. За ямар ч байсан гүйцэтгэл гээд хөнгөн хуудуу орхиж болохгүй. Бид нар бас гүйцэтгэл дээрээ дүгнэлт хийж байж л ирэх оныхоо төсвийн хүрээний мэдэгдлээ ярих ёстой байх гэж бодож байгаа юм. Юуны өмнө энэ юунаас харахад, гүйцэтгэлээ эргээд харсан чинь ер нь маш их зардал хэтрүүлсэн, одоо төсвийн хоёр ерөнхийлөн захирагч төсвөө хэтрүүлсэн гэж түрүүн уншлаа. 

Түлш, эрчим хүчний сайд, Монголын үндэсний олон нийтийн радио, телевиз гээд, Үйлдвэр, худалдааны сайд гээд. Тэгээд цааш нь еще төсвийн зарлагыг ингээд аваад үзэхэд бүр задлаад үзэхээр зардлын төрлөөрөө маш олон хэтрэлтүүд, ялангуяа тэр бараа үйлчилгээний зардал чинь нөгөө захиргааны зардлыг чинь ёстой 800 хэдэн сая төгрөгөөр хэтрүүлдэг юм байна шүү дээ тиймээ. Зүгээр нэг хүн дээр шүү дээ. Ихэнх сайд нар төсвөө хэтрүүлчихжээ. Үндэсний аюулгүй байдлын зөвлөл, Ерөнхий прокурор, Шүүхийн ерөнхий зөвлөл, Тэргүүн шадар сайд гээд ингээд ерөөсөө баахан хэтрүүлчихсэн энэ төсвүүд бид нар хэлэлцээд тэгээд Их Хурал энийг хүлээн зөвшөөрч байгаа юм шиг батлаад явдаг энэ л практикаараа явах юм уу эсвэл хариуцлага тооцох тийм механизмын юмнууд яригдсан юм бий юу.

Одоо гүйцэтгэл хэлэлцэж байх үед зүгээр ер нь тэр тэр хэтрүүлж чадаж байна шүү гээд ингээд мэдээлээд өнгөрөх юм уу эсвэл ер нь зүгээр хэтрүүлснийхээ төлөө хариуцлага тооцдог ямар механизм байх вэ. Цаашдаа ингээд хэтрүүлээд яваад байх юм байна. Төсвийн хуулийн хэрэгжилт бол авах юм алгаа. Маш муу байна шүү. Тухайлбал Эрдэнэтээс орох орлого гээд 20-иод тэрбум төгрөг тэгээд төсвийн хуулийг хэрэгжүүлдэггүй юм байна л даа. Энэ УБТЗ-аас орох орлого гээд баахан л орлогууд тасраад явчихсан байдаг юм. Тэгэхээр энэ бас хариуцлага тооцогдмоор юм шиг санагдах юм. Нийгмийн даатгалын сангуудын авлага ерөөсөө авагдаагүй тэр чигээрээ хаягдчихаж. 

Тэгээд ер нь ингээд гүйцэтгэл хэлэлцэж байгаа тэр нийгмийн даатгал, төсөв хоёрыг салгах, цэгцлэх энэ цаг нь болчихсон юм биш үү гэж л асуумаар байгаа юм. Тэгэхгүй бол цаашдаа одоо 60 оноос хойш нэрийн данс гэж бий болгоно гээд баахан ярьчихсан мөртлөө одоо эргүүлээд нөгөөдөх чинь мөнгөгүй болчихсон, баахан авлага юм үрчихсэн, нэг ийм ийм зохицуулмаар юмнууд байх юм. Тэгээд энэ мэтийг одоо ярьж хөөрсөн юм байна уу, үгүй юу. Ер нь тэгээд яг нарийндаа аваад үзэхэд Сангийн сайд аа, 2008 оны төсөвт хичнээн хувийн инфляцитай орлого бий болсон, хичнээн хувийн инфляцитай зарлага бий болсон бэ. Тооцож үзсэн юм байна уу. 

Цаашдаа бид нар энэ төсвөө хэрэгжүүлэхийн тулд л гүйцэтгэл дээрээ нэлээн сайн нарийн дүгнэлт шинжилгээ хийх хэрэгтэй болоод байгаа юм. Энийг тооцож үзсэн юм байвал одоо нэгэнт л гүйцэтгэлээ өргөн барьж байгаа болохоор энэ талаар одоо таны хийсэн тооцоо судалгаа, шинжилгээ, танай аппаратын яамны хийсэн ийм зүйл байна уу. Хэрвээ хийж чадах юм бол бид цаашдынхаа төсвийг хэлэлцэхэд арай жаахан эрүүл гольдрилгонд оруулж магадгүй гэж. Тэгээд энэ бараа үйлчилгээний зардал чинь замгүй нэмэгддэг юм байнаа. 

Улсын Их Хурал их өндрөөр баталж өгдөг, еще дээрээс нь нэмээд, хэтрүүлээд дээд тал нь 800 гаруй сая төгрөгний зардал хэтрүүлчихсэн, өөрөөр хэлэх юм бол бараа үйлчилгээ чинь захиргааны зардал дотор орж явдаг шүү дээ. Энэ чинь өөрөө зам тоймгүй хэтрээд явж байдаг юм байна, тэгээд одоо хариуцлага тооцохгүй ингээд сонслоо, Их Хурал хүлээн зөвшөөрлөө гээд өнгөрөх үү гэж асуумаар байна.

Д.Дэмбэрэл: -За Сангийн сайд хариулъя. Баярцогт сайд.

С.Баярцогт: -За Ганбямба гишүүний асуултанд хариулъя. Төсвийн гүйцэтгэлийг бол нухацтай сайн хэлэлцэх ёстой, би бол энэнтэй санал нэг байна. Ер нь бол сүүлийн жилүүдэд ингээд төсвийн гүйцэтгэлийг сайн хэлэлцэж байгаа нь бол яг энэ манай энэ төсвийг, төсвийн энэ төлөвлөлт гүйцэтгэлтэй холбогдолтой зохицуулж байгаа гол хоёр хууль дээр байгаа зөрчилтэй асуудлууд энэ шинэчлэлт хийж байгаа дутагдлуудыг бол дандаа гаргаж ирээд байгаа юм. Одоо жишээ нь би 4 төсвийн ерөнхийлөн захирагч зардлаа хэтрүүлсэн байна. 122-895 сая төгрөгөөр зардлаа хэтрүүлсэн байна гэж 4 төсвийн ерөнхийлөн захирагч хэллээ шүү дээ. Тэгээд энэний шалтгаан нь бол юундаа байна вэ гэхээр ерөнхийлөн захирагч нарын төрийн санд байрладаггүй данс гэж байна шүү дээ. 

Одоо Олон нийтийн радио телевиз, Санхүүгийн зохицуулах хороо хоёр бол тусдаа данстай байхгүй юу. Арилжааны банкин дээр. Тэгээд өөрөө тодорхой хэмжээгээр орлого олдог учраас тэр арилжааны банкин дээр байгаа дансан дээрээ бөөгнөрүүлчихээд тэд нартай бид нарт мэдэгдэхүйгээр зарцуулчихаад жилийн эцсийн тайлангаар бид нарын улсын төсвөөс өгч байгаа мөнгөнөөс гадна арилжааны банкин дээр байгаа мөнгийг зарцуулсан зарцуулалт хоёр чинь ингээд хэтрэнгүүт зардлын хэтрүүлэлт болж гарч ирж байгаа байхгүй юу. Тэгэхээр нэгдсэн төсөв төрийн сандаа энэ 100 хувь байрлаж байх юм бол ийм зөрчил нэгдүгээрт гарахгүй. Нөгөө талдаа энэ хоёр байгууллага маань хоёулаа үйл ажиллагааныхаа орлогоос бас орлого олдог байгууллага болчихоод байгаа байхгүй юу. 100 хувь төсвөөс санхүүждэггүй, тэгэхлээр энэ хоёрын уялдааг л зохицуулсан төлөвлөлт бид нар заавал хийж өгөх болчихоод байгаа юм.

Одоо бас Эрдэс баялаг, эрчим хүчний сайдын харьяанд болохоор яг адилхан тэр эрчим хүчний судалгаа хөгжлийн төв гэдэг байгууллага нь бол бас арилжааны банкин дээрээ ингээд данстай ийм байгууллага байгаа учраас орлого олоод тэрнээсээ зарцуулалт хийчихээд байгаа байхгүй юу. Тэгэхээр бид нар ер нь цаашдаа энэ төсвийн бүх байгууллагыг төрийн одоо сангийн дансанд бүгдийг нь бүртгэж зохицуулах юм уу эсвэл орлог олдог байгууллагуудаа тусад нь салгаад төлөвлөгөөний дагуу хяналтаа тавих юм уу гэдэг энэ зарчмын шийдэл рүү очихоос өөр арга байхгүй. Яг энэ маягийн өмнө нь бол төрийн сан дээр байсан хэрнээ зөрчил гараад байсан бол одоо төрийн сан дээр бол тийм зөрчил гарахаа больчихсон. Одоо бол арилжааны банкин дээр данстай байгаа юм. Тэгэхээр энэ зохицуулалтуудыг бид нар нэгтгэж хийх ёстой. Энэ бол зарчмын одоо системийн асуудал болж хувираад байгаа гэж ингэж ойлгож болно.

Багц хооронд ингэж гүйлгэсэн зардлын зөрчлүүд байгаад байгаа юм. Тэгээд энийг бол гишүүд нэлээд ярьсан. Бид нар төлөвлөлтөн дээр ярьсан шүү дээ. Хэтэрхий жижиглэж бид нар захиргааны зардлуудыг ингээд тусгайчилж ингээд зааж өгөөд байна аа. Энэ нь өөрөө хэтрэлтэнд бас нөлөөлөөд байнаа. Тийм учраас магадгүй бид нар нэлээн өргөн хүрээгэрэ бол энэ захиргааны зардлуудаа нарийвчлахгүйгээр багцаар нь төсвийн ерөнхийлөн захирагч руу өгдөг байвал яасан юм бэ гэсэн ийм зүйл рүү очуулж байгаа юм. Энэ хоёр дахь алхам.

Гурав дахь нь бол энэ 2008 оных бол угаасаа санхүүгийн хямралтай жил байсан учраас манай орлого талдаа л цөмрөлт гарсан. Өнгөрсөн 4 жилд 2005 оноос эхлээд төсөв чинь дандаа ашигтай байсан шүү дээ. Тэгээд 2008 оноос алдагдалтай болсон. Нийт алдагдлын хэмжээ маань бол 296.4 гарсан. Тэгээд гол юм маань бол ерөөсөө бид нар бол яг хямралын шууд үр дүнгээр бол манай гол уул уурхайн бүтээгдэхүүнээс үүдэлтэй л үнийн зөрүү байгаа. Тийм учраас бид нар одоо энэ төсвийн ерөнхийлөн захирагч нар дээр арга хэмжээ авах тухай асуудал бол зохион байгуулалтын асуудалтай холбоотой. 

Одоо арилжааны банкин дээр байгаа асуудлыг тэр дансны зохион байгуулалт, зарцуулалтын асуудлыг хянах боломжгүй байгаа учраас ийм зөрчил гараад байгаа гээд. Ер нь бол 2007 оныхыг хэлэлцэхэд бид нар ийм санал тавьсан шүү дээ. Арга хэмжээ авах тухай асуудлыг нь бол Аудит оруулж ирж байвал сайн. Тэгэхдээ ноднингийнхийг бол та бүхэн санаж байгаа байх. Ийм ийм төсвийн ерөнхийлөн захирагч дээр арга хэмжээ аваач ээ гэсэн санал тавьсан. Би бол тэр үед нь бол хэлж байсан Жавзмаа даргад. Та бол ингэж хиймээр байна. Энэ төсвийн ерөнхийлөн захирагч дээр ийм арга хэмжээ, ийм санкцаар арга хэмжээ авмаар байна гэдгийг нь шууд зааж баймаар байгаа байхгүй юу дүгнэлтэн дээр. 

Инфляцитай холбоотой тооцоо судалгаануудыг бол бид нар хөрөнгө оруулалтан дээр л илүү гаргаж чадна. Яагаад вэ гэвэл хөрөнгө оруулалттай холбоотой хүндрэл бий болсон зүйл, бид нар бол хөрөнгө оруулалтын зардал бол дутуу санхүүжилттэй байгаа шүү дээ. Бид нар бол 3 тэрбумаар дутуу санхүүжилт хийсэн байгаа. Яг бодит гүйцэтгэлээрээ. Хүндрэл байгаа, 2009 оны тодотгол дээр санаж байгаа. Буд гишүүн оруулж ирээд асуудал үүсгэсэн. Иймэрхүү маягтай үнийн зөрөөтэй холбогдолтой хүндрэл бол зам дээр байгаа, эрчим хүчин дээр байгаа, эмнэлэг, сургууль, барилга дээр байгаа. Энийг багцаар нь бид нар 47 дугаар төсөлтэй холбогдуулж ажлын хэсэг гаргаад ажиллаж байгаа. Энийг бол одоогийн төсвийн тодотголоор бол оруулж ирнэ гэсэн ийм байдалтай байгаа юм.

Ерөнхийдөө явж ирсэн төсвийн гүйцэтгэлийг хэлэлцдэг арга, төсвийн төлөвлөлт маань ер нь юу гэж харагдаад байна вэ гэхээр бид нар зарчмын хувьд шинэчлэхгүй бол болохгүй ээ гэдэг тийм л байр суурь харагдаад байгаа. Тэр ч утгаараа бол энэ удаа намрын чуулганаараа бид нар Төсвийн тухай хууль, Төсвийн удирдлага, санхүүжилтийн тухай хуулийг нэгтгэж нэг хууль болгож ирэх тэрийг бол нухацтай хэлэлцэж батлах ёстой  гэдгийг хэлмээр байна. Баярлалаа.

Д.Дэмбэрэл: -Баярлалаа. Ганхуяг гишүүн асуултаа тавья. Асуултыг маш оновчтой тавьж, хариултыг оновчтой өгье.

Д.Ганхуяг: -Баярлалаа. Өмнөх оны төсвийн гүйцэтгэл орж ирж байгаа гэдэг нь бол бас маш чухал асуудал. Гүйцэтгэл үр дүн дээр төлөвлөлт хийгдвэл чанартай болно гэдэг энэ байр сууринаас хэдэн асуулт асуух гэсэн юм.

Нэгдүгээр асуулт. Сая Баярцогт сайд Төсвийн тухай хуулийг өөрчилж байгаа гэж ярьж байна. Намрын чуулганаар орж ирэх болов уу гэж ярьж байна. Тэгээд энэнтэй холбоотой нэг асуултыг асуух гэсэн юм. Энэ улсын Төсвийн тухай хууль, орон нутгийн төсвийн хууль гэж байх шаардлагатай байна аа. Өнөөдөр энэ зааланд байгаа бид ч адилхан хүн, орон нутагт байгаа хүмүүс ч адилхан төрийн албан хаагч ч гэсэн адилхан, өөрөөр хэлбэл орон нутагт төсөв санхүүгийн эрхийг шилжүүлэхтэй холбоотой эрх зүйн орчин заавал тусдаа боловсронгуй болгох шаардлагатай байгаа. Энэ дээр өөрөөр хэлбэл ингэж явж байна. Улсын төсвийн орон нутгийн төсвийн тухай гэсэн хоёр хуулиар явж байна уу гэж нэгдүгээрт асуухаар асуулт байна.

Хоёрт нь бол зүгээр төсвийн хариуцлагын тухайд бол хариуцлага тооцдог байх ёстой. Нөгөө загас толгойноосоо яана гэдэг билээ. Энэ татвар төлөгчдөөс болохоор татварыг нь аваад хэрэв татвараас орлого бултуулсан байх юм бол нугалаад л авдаг, торгодог ийм байгаа. Тэгээд зарцуулахдаа хуулийн дагуу зарцуулахгүй байж болохгүй ээ гээд. Тэгээд саяны 800 сая, 1.2 тэрбум төгрөгийн зөрчил гарсан юм байна. Төсвийн зарлаган дээр. Тэгээд энэ дээр яахав сая тайлбарлаж байх шиг байна лээ. Ер нь төсвийн байгууллага бол бүгдээрээ л тэгш зарчим үйлчлэх ёстой. Улсын төсвөөс төсвийг нь баталж өгөөд, орлого нь бол орлогоороо ордогоороо явах, харин орлого оруулсан тохиолдолд урамшуулах энэ талын зүйл энд төсвийн хариуцлагатай холбоотой, ер нь одооноос арга хэмжээ авч явахгүй бол болохгүй юм биш үү. Энд өөрөөр хэлбэл өөрсдөөсөө эхлээд энэ асуудлыг үзмээр байна гэж.

Гуравт нь энэ зээлийн хэмжээ ер нь юу болж байна. Бид нар чинь ерөөсөө дандаа зээл ярьдаг болж байна. Тэгээд энэ нэг хэдэн ордууд байгаа. Энийгээ ашиглахдаа хүртэл одоо зээл авна гээд байгаа. Улсын төсвийн хөрөнгөөр хайгуул хийсэн ордуудын нөхөн төлбөр гээд нэг жаахан юм байж байгаа байхгүй юу. Тэгэхэд өнөөдөр бид нар Оюу толгой дээр 400 сая төсвийн зардал нь 2007 онд 400 сая доллар, сая орж ирэхдээ 1 тэрбум гэхэд хүлээн зөвшөөрөөд л оруулаад ирсэн байдалтай байж байгаа. Тэгэхээр одоо улсын төсвийн хөрөнгөөр хайгуул хийсэн Бороо гоулд, Цайрт минералын тухайд энэнээс бараг багагүй хэмжээний л тийм нөхөн төлбөр орох ёстой. Энэ дээр ямар бодолтой байна вэ.

Хоёрдугаарт тэр аж ахуйн нэгжийн тогтвортой байдлын гэрээ бол хуулийн дагуу Сангийн сайд нь байгуулаад явдаг. Татвараас чөлөөлөх шийдвэр тусдаа гарсан байгаа, энийг эргээд цуцалчихаж болдоггүй юм уу гэж асуух байна. Төсвийн хөрөнгө оруулалтын хувьд эрчим хүч, зам, барилга гээд байдаг. Эрчим хүчний шон нь салхи шуурга болохоор нураад уначихдаг, замаа ирэх жил дараа жил нь засаад унадаг, барилга нь тэгээд сантехник нь болохоо байлаа ийм байдалтай байгаад байна л даа. Тийм учраас зөвхөн мөнгөний дүнг ерөөсөө. Энэ улсын төсвийн хөрөнгөөр хийгдэж байгаа бүтээн байгуулалтын ажилд бас чанарыг нь дүгнэдэг ийм тогтолцоо, ийм юм байна л даа. Энэ дээр бас төсвийн тухай хууль чинь ямар зүйлүүд сууж байгаа вэ гэж ингэж асуух байна.

Тэгээд зээлийн тухайд одоо жишээлбэл Таван толгой ордын тухайд бол энэ улсын төсвийн хөрөнгөөр хайгуул хийгдсэн. Ашигт малтмалын газрын хэвлийн баялаг үндсэн хуулийн заалт үнэн юм бол одоо зүгээр нэг тонн коксжих нүүрс чинь хоёрхон доллараар үнэлээд яахад 9 тэрбум доллар ороод ирэхээр байгаа шүү дээ. Тэгээд тэрийг татвараас нь суутгаад явчих. Бид нар чинь өөрснөө баялагтай мөртлөөсөө гаднаас өндөр хүүтэй зээл…(асуултын минут дууссан тул микрофон хаагдав)

Д.Дэмбэрэл: -За хариулъя. Сангийн сайд. Зээл гээд хариулна даа.

С.Баярцогт: -Ганхуяг гишүүний асуултанд хариулъя. Нэг асуудлыг нь Эрдэс баялаг, эрчим хүчний сайд хариулна, нэг асуудлыг нь Байгаль орчны сайд хариулна. За би тэр ерөнхий зарчимтай холбоотой асуудлыг нь бол хамгийн сүүлийн тэр асуудлыг нь хариулахад ийм зүйл байгаа юм. Эхний асуудлын хувьд бол тантай бол ерөнхийдөө санал нэг байгаа юм. Төсвийн ерөнхийлөн захирагч нар бол бүгдээрээ нэг ижил байр суурь барих ёстой. Ер нь арилжааны, өөрөө орлого олдог ч бай, улсын төсвөөс санхүүждэг ч бай, төсвийн төлөвлөлт, зарцуулалтан дээрээ бол бүгдээрээ ижилхэн нэг байр суурьтай, нэг ижил хариуцлага хүлээдэг байх ёстой гэдэгтэй бол зуун хувь санал нэг байгаа. 

Өмнө нь бас Ганбямба гишүүн хэлсэн тэр. Эрдэнэтийн үйлдвэрээс орох ёстой орлого, УБТЗ-аас орох ёстой орлого байгаа. Татварын орлогууд нь бол бүгд орсон. Зөвхөн УБТЗ-ын хувьд өөр дээр нь хүндрэл гарсан учраас татварын орлогын тасалдал гарсан. Эрдэнэтийн үйлдвэр дээр бол ноогдол ашгийн 2008 онд төлөвлөсөн ноогдол ашгийн төлөлт нь бол маш их удаашралтай. Одоо 2009 он гээд дамжаад явж байгаа ийм зүйл байгаа. Тэгээд тэрийг бол эдийн засгийн бодит байдалтай холбож л одоо тайлбарлаад байгаа. Тэгэхээр энэ асуудал дээр, яг энэ асуудлыг бол Эрдэнтийн асуудлыг бол тусад нь жичдээ асуудал болгож ярих хэрэгтэй байх аа гэж бодож байгаа юм. 

Тэр дараагийн асуудлын хувьд бол яг цогц бодлого болгож яриагүй байгаа. Өөрөөр хэлбэл стратегийн ач холбогдолтой орд газрууд дээр хөрөнгө оруулалтын гэрээ байгуулах асуудал бол нэг ордон дээр нь яригдаж байгаа. Нэг ордон дээр нь бэлтгэл ажил нь хангагдаж байгаа. Тэгээд энэний үндсэн зарчмуудыг бол Эрдэс баялаг, эрчим хүчний сайд дэлгэрэнгүй хариулах байх. Би бол ойлгохдоо таны санал бол шууд бүтээгдэхүүнийг нь худалдах замаар явбал яасан юм бэ гэсэн ийм саналтай байна гэж ингэж ойлголоо. Баярлалаа.

Д.Дэмбэрэл: -Сайдуудаас Зоригт сайд хариулах уу.

Д.Зоригт: -Ганхуяг гишүүний асуултанд хариулъя. Уул уурхайн салбараас орсон төсвийн орлогын хэмжээ бол буурсан гэж түрүүн дурдсан. Жишээ болгож хэлэхэд бол Бороо гоулд компани бол 2007 онд 7 тонн 900 кг алт олборлож, нийтдээ улсын төсөвт бол ойролцоогоор 44 тэрбум төгрөг, 800 орчим сая төгрөг 2007 онд төвлөрүүлж байсан бол 2008 онд бол 6.3 тонн алт олборлож, 41.6 орчим тэрбум төгрөгийг улсын бөгөөд орон нутгийн бусад одоо төлбөр хураамжаар төлсөн байгаа. Тэгэхлээр энэ тоонд бол одоо жишээлбэл бас 3 тэрбум төгрөгөөр жишээлбэл энэ орон нутгийн төсөвт, улсын төсөвт төлсөн төвлөрүүлсэн хэмжээ нь буурсан үзүүлэлт байгаа. Энэ нь бол ордын агуулга багассан, жишээлбэл 1 тоннд бол 3.6 гр агуулгатай байсан бол 2007 оныход, 2008 онд бол 2.69 хүртэл буурах, металаа авалт одоо буурсан. Зардал нэмэгдсэн гэсэн ийм шалтгаануудыг бид нар одоо энэ төсвийн орлого буурсантай холбогдуулж бас судалгаа хийхэд гарсан байгаа.

Сая бол бас нэг эрдэс баялаг, эрчим хүчний салбарт 800 гаруй сая төгрөгийн зарлага хэтэрсэн гэсэн ийм дүгнэлтийг хэлсэн байгаа. Энэ дээр бол Баярцогт сайд бол тодорхой тайлбар өглөө. Энэ дээр жишээ болгож хэлэхэд бол энэ тооцооных нь аргачлал нь дүрэм журам нь бас нэлээн алдаатай, зарим талаасаа бас сайжруулах ёстой гэж харагдаад байгаа эндээс. Энэ одоо 800 гаруй саяас одоо жишээлбэл ийм байгаа юм. 480 сая төгрөг нь бол Түргэний усан цахилгааны төсөл, Тайширын усан цахилгаан станцын төсөл, орон нутагт дулаан хангамжийг сайжруулах төсөл гээд энэ төслүүдийн үйл ажиллагааны санхүүжилтэнд явсан юм. 

Энэ мөнгө нь болохоор төсөв дээр суухаараа Эрдэс баялаг, эрчим хүчний сайд тухайн үедээ Түлш, эрчим хүчний сайдын төсөв дээр нь суучихаад энэ төслүүд нь бол өөрсдөө бие дааж үйл ажиллагаа явуулдаггүй, тамгагүй, тэмдэггүй ийм хуулийн этгээд биш учраас Эрдэс баялаг, эрчим хүчний сайдын харьяанд ажилладаг Эрчим хүчний судалгаа хөгжлийн төвийн дансаар дамжиж гарч байгаа. Тэгэхээр ямар асуудал үүсээд байгаа вэ гэхээр энэ нь төсөв дээрээ болохоор сайд дээрээ суучихаад, сайдаасаа дамжиж тэр Эрчим хүчний судалгаа хөгжлийн төвөөрөө ордог. Тэгэхээрээ энэ 480 сая төгрөг нь жишээлбэл орлого талдаа бас нэмэгдээд, нөгөө Эрчим хүчний судалгаа хөгжлийн төв дээрээ. Нөгөө талаасаа зарлага талаасаа бас тэд нартай ингээд хасагдахаар зарлага нь нэмэгдчихсэн юм шиг харагдаад байгаа юм.

Нэгэнт л энэ төслүүд нь өөрсдөө бие даасан үйл ажиллагаа явуулдаг нэгжүүд биш учраас аль нэг газраар дамжуулах ёстой болдог. Тэгээд дамжуулахлаар нэгэнт л төсөвт одоо улсын төсвөөс гарч байгаа мөнгө. Дамжуулахаар энэ нь илүү зарлага болоод ингээд суучихсан нэг ийм байдал харагдаад байгаа юм. Үлдсэн одоо хэмжээнээс нь 800-гаас гарч байгаа үлдсэн одоо асуудлуудыг нь ярих юм бол жишээ нь 320 сая төгрөгт бол Түлш, эрчим хүчний харьяа үйлдвэрүүдээс одоо гадаадад сургалт зохион байгуулж, энэ сургалтыг одоо нэгдсэн байдлаар Эрчим хүчний судалгаа хөгжлийн төвөөс зохион байгуулж, мөнгийг нь одоо өөр дээрээ төвлөрүүлж гаргасан учраас бусад одоо тэр мөнгө нь орлого талдаа суугаад, зарлага талдаа гараад илүү зарцуулсан юм шиг харагдаад байгаа юм. Тэгэхдээ эндээс бол улсын төсвөөс бол одоо илүү зарцуулсан мөнгө бол байхгүй ээ. Улсын төсвийн хөрөнгөнөөс бол ямар нэгэн одоо төсөвлөсөн юмнаасаа илүү зарцуулсан хөрөнгө байхгүй. Энэ бол цэвэр бичилтийн ийм асуудал, техникийн тоолтын асуудал гараад байгаа юмаа гэдгийг бас нэг тайлбарлах хэрэгтэй.

Гуравдахь асуултын хувьд бол энэ стратегийн ач холбогдолтой орд газруудын талаар асуудал тавьж байна. Энэ асуудлуудыг бол хөрөнгө оруулалтын гэрээг хэлэлцэж байхад бол яригдах нь зүйтэй. Энийг бол анхаарч авъя. Саналын чанартай одоо зүйл байлаа гэж ойлголоо.

Д.Дэмбэрэл: -За болно биз дээ тэгэх үү. За Ганхуяг гишүүн тодотгочихъё.

Д.Ганхуяг: -Баярлалаа. За яахав ерөнхийдөө хөрөнгө оруулалтын стратегийн ордуудын тухайд хөрөнгө оруулалтын гэрээ байгуулагдах үед нь ярих нь зүйтэй гэдэгтэй санал нэг байна л даа. Тэгэхээр Зоригт сайд аа, Цайрт минерал, Бороо гоулд гээд л, сая ч одоо сонгууль болсон. 2005 онд ч бас ингээд л одоо яриад байх юм. Тэгээд энэ хоёр чинь хоёулаа улсын төсвийн хөрөнгөөр хийгдсэн ордууд. Одооны ашиглаж байгаа, лиценз худалдаж авсан хүнээс нь, улсын төсвийн хөрөнгөөр хийсэн хайгуулыг өнөөгийн мөнгө рүү шилжүүлээд авах ёстой юм уу, эсвэл лиценз зарсан хүмүүсээс нь авах ёстой юм уу, энэ бол өөрөөр хэлбэл аль хэдийнэ хөрөнгө оруулалтын гэрээ нь хийгдээд өнгөрчихсөн юман дээр бас ялгаж салгаж хариулмаар байна л даа. Тэгээд би хэдийнэ тань асуулга тавихдаа, за яахав Оюу толгой цааш нь ашиглана гээд 200 сая долларын хайгуул хийжээ гэхэд Таван толгойг  энэнээс дахин 400 сая доллар…(минут дуусав)

Д.Зоригт: -За нэмж хариулъя. Түрүүн Эдийн засгийн байнгын хороон дээр бол энэ талаар асуулга явагдахад бол бас нэлээн хариулсан байгаа. 2007 онд батлагдсан Засгийн газрын тогтоолоор батлагдсан улсын төсвийн хөрөнгөөр хайгуул хийсэн зардлыг нөхөж төлөх одоо аргачлал, журмыг баталсан. Энэний дагуу бол улсын төсвийн хөрөнгөөр хайгуул хийсэн бүх орд газрууд дээр ашиглалтын үйл ажиллагаа явуулж эхэлмэгц төлбөрийг нь бол авдаг. Би бол тэр Эдийн засгийн байнгын хороон дээр бол танд хэлсэн байгаа. Таны яг асуусан энэ Таван толгойтой холбоотой, стратегийн ач холбогдолтой бусад ордуудтай холбоотой улсын төсвийн хөрөнгөөр хийсэн зардал нь яг өнөөгийн тэр журмаар хэд болж байгаа юм бэ гэдгийг өгнө гэсэн байгаа. Тэр тооцоог бол манайх гаргаж байна.

Зарим газар бол жишээлбэл Бороо бол төлчихсөн байгаа. Яагаад вэ гэвэл тэр чинь аль 2004 онд ашиглалт нь явсан учраас тэр үедээ улсын төсвийн хөрөнгөөр хайгуул зардал нь хийсэн тэр зардлыг тухайн үеийнхээ одоо журмаараа тэр тухайн зардлыг нь тоолоод л тэгээд гэрээ байгуулаад төлж байгаа. Яг хэдий хэмжээгээр яах уу, ийхэв гээд, хэдий хэмжээ болсон юм бэ, бусад ордуудаас стратегийн ач холбогдолтой орд газрууд дээр хэдий хэмжээ болохоор байгаа нь гэдэг нь би түрүүн Эдийн засгийн байнгын хороон дээр хэлснийхээ дагуу яамныхаа хүмүүст үүрэг өгөөд танд бол энэ талаар бүрэн мэдээлэл өгч байгаа. Одоо бид нар бэлтгэж байгаа. Журам бол байгаа. Авахгүй бол биш авч байгаа. Журам нь бол байгаа. Тэр журмыг нь ч гэсэн танд хүргүүлнэ.  

Д.Дэмбэрэл: -За Батбаяр асуултаа тавья.

Н.Батбаяр: -Үндсэндээ 3 чиглэлийн асуулт байна. Нэгдүгээрт төсвийн гүйцэтгэлтэй холбогдуулаад. Энэ жилийн хувьд бол өнгөрсөн жил нэлээн хямралтай байсан, төсвийн зардал санхүүжилтийн асуудал хүндрэлтэй байсан, улсын хэмжээгээр үндсэндээ 300 тэрбум төгрөгний алдагдалтай гүйцэтгэл гарч ирж байна шүү дээ. 300 тэрбум төгрөгний алдагдалтай гүйцэтгэл гарч ирж байхад бас төсвөө хэтрүүлж манай төсвийн байгууллагын удирдлагууд байх юм. Түүн дотроо сайд нар нь өөрсдөө цохиж явах юм. Тэгэхээр хуулиараа бол ийм л дээ.

Төсвийн гүйцэтгэлийг Их Хурал дээр хэлэлцдэг юм чинь энэ нь баталсан төсвийн хүрээнд байна уу, үгүй юу гэдгийг үзэж байгаа юм. Хэрвээ баталсан төсвийн хүрээнд байх юм бол болж байна гэсэн дүн тавина. Баталсан төсвөөс хэтэрсэн байх юм бол хариуцлага тооцно гэсэн үг. Төсвийн удирдлага, санхүүжилтийн хуулин дээр энэ зүйл байгаа л даа. Төсөв хэтрүүлсэн явдал тухайн хүнийг албан тушаалаас нь огцруулах үндэслэл болно гэсэн байгаа. Ингээд эндээс төсвийн ерөнхийлөн захирагч нараас 4 хүн төсвөө хэтрүүлсэн байна л даа. Түүний нэг нь одоо Зоригт сайд байна. Үйлдвэр, худалдааны яам чинь адилхан болчихсон тийм үү. Олон нийтийн телевиз байна. Нөгөөдөх нь юу билээ. Санхүүгийн зохицуулах хороо. Тэгэхээр нэгэнт одоо төсвийн хуулийг зөрчсөн эдгээр албан тушаалтангуудыг төсвийн хуулийг зөрчсөн явдалд тухайн албан тушаалтныг огцруулах үндэс болно гэсэн хуулийн заалтын дагуу огцруулах саналаа оруулж ирэх гэж байгаа юу гэж асуух гэж байна.

Хоёрдугаарт, бид нар одоо хүмүүс ойлгохдоо ингэж ойлгоод байна л даа. Байгаа хэдэн мөнгөө дандаа нийгмийн халамжийн асуудлаар зарцуулаад байх юмаа. Энэ үйлдвэр, аж ахуйн байгууллага ажлын байр олоход чиглүүлж болдоггүй юм уу гэж хэлдэг. Тэр зорилгоор бид нар хангалттай мөнгө тавьдаг аа. Өнгөрсөн жил бараг 500-гаад тэрбум төгрөгний хөрөнгө оруулалт тавьсан. 500-гаад тэрбум төгрөгний хөрөнгө оруулалт чинь гүйцэтгэл чинь туйлын хангалтгүй байна. Үнийн дүнгээрээ хангалтгүй байна. 

Дээр нь ажлын дүнгээрээ хангалтгүй байна. Одоо өнөөдөр та нарын гаргаж ирсэн үзүүлэлт дотроос чинь би асуух гэж байна л даа. Хэдэн объект нь баригдаагүй мөртлөө мөнгөө авчихсан байгаа вэ. Хэдэн объект нь 10 хувийн гүйцэтгэлтэй мөртлөө 50 хувийн ажлаа авчихсан бэ гэж асуух гэж байна л даа. Одоо жишээ нь миний мэдэж байгаагаар 2007 онд ажлаа хийсэн гэж акт үйлдээд, мөнгөө бүрэн авчихсан мөртлөө өнөөдрийг хүртэл хийгдээгүй объект байж байгаа. Тэгвэл энэ алдаагаа хэзээ засах юм бэ, ингэж худлаа акт бичсэн улсууддаа хэзээ хариуцлага тооцох болох юм бэ гэсэн бас нэг ийм асуулт байна. 

Гуравдахь асуулт. Гуравдахь асуулт болохоор энэ төсвийн орлого, зарлага хоёрыг батлуулахаар оруулж ирж байна л даа. Хуучин бид нар төсвийн орлого зарлагаа батлаад, илүү гарсан орлогыг нь Монгол Улсыг хөгжүүлэх санд оруул гэсэн хууль гаргачихсан. Өнөөдрийн байдлаар бол хөгжлийн сан руу оруулах мөнгө алга, харин эргүүлээд санхүүжилт нь дутагдаж байгаа мөнгө нь алдагдал нь 300 тэрбум төгрөг байх нээ гэж. Энийг хаанаас, яаж санхүүжүүлэх гэж байгаа юм бэ, яаж санхүүжүүлчихээд байгаа юм бэ. Яагаад би ингэж асууж байна гэх юм бол. Их Хурлаас баталсан төсвийн хүрээнд л энэ асуудал шийдэх ёстой, бид Засгийн газарт төсвийг баталж өгөхдөө алдагдлыг чинь 300 тэрбум төгрөгөөр баталж өгөөгүй ээ. Манай Их Хурлаас баталж өгсөн алдагдлын хэмжээнээс хэтрүүлсэн байна аа. Тэрний хариуцлагыг хэн хүлээх вэ, тэрийг хэн яаж санхүүжүүлэх юм бэ. Тэр асуудлыг Их Хурлаас шийдүүлэх ёстой. Тэр асуудал чинь орж ирээгүй байна аа гэж хэлэх гэж байна.

Дөрөв дэх зүйл. Ерөөсөө манай Төсвийн удирдлага, санхүүжүүлтийн хууль болохгүй болчихоод байгаа. Өөрөө төсвийн удирдлага, санхүүжилтийн хуулиар уг нь төсвийг хэмнэсэн байгууллагын дарга нь шагнагдах ёстой байтал төсвийг хэтрүүлсэн улсууд нь шагнагддаг. Тэгээд төсвийн тодотгол гэдгээ юу гэж ойлгосон юм бол. Төсвөө хэтрүүлсэн улсуудыгаа хуулийн хүрээнд тэрийгээ сайшаагаад, зардлыг нь нэмж өгөхийн тулд төсвийн тодотгол хийгээд байгаа байхгүй юу даа. Энэ зүйлээсээ хэзээ болих юм бэ. Явсаар байгаад байгууллагын дарга нарт хүнээ ч мэддэг эрхийг нь өгөх ёстой, мөнгөө ч мэддэг эрхийг нь өгөх ёстой, тэр хүрээндээ ажиллаж чадах юм бол сайн дүн тавина, ажиллаж чадахгүй бол  хариуцлага тооцдог энэ тогтолцоондоо хэзээ орох юм бэ. Өөрөөр хэлбэл төсвийн хууль санхүүжилтийн хуулийг өөрчлөх асуудлаа хэзээ оруулж ирэх юм бэ. Тэгэхгүй бол бид нар хямрал гэж яриад байдаг.  



(16.10-17.10 Д.Энэбиш)

  Өнөөдөр нэгдүгээр улирлын дүн харахад орлогын төлөвлөгөө нь 3/1-ээр тасарчихсан байхад төсвийн зардал нь 100 давчихсан явж байгаа. Орлого байхгүй болчихоод байхад зардал нь хэвээрээ яваад байгаа энэ байдлаа таслан зогсоохгүй бол энэ сүүлийн хагаст чинь ерөнхийдөө цалин тэтгэвэр тавьж чадахгүй байдалд хүрэх гээд байна шүү дээ. Энэндээ бид нар дүн шинжилгээ хийж ярихгүй бол үнэхээр байдал хүндрэх гээд байна гэдгийг л юу гэж бодож байна гэж асуух гээд байна.

Д.Дэмбэрэл: -Баярцогт сайд хариулъя.

С.Баярцогт: -Би нэгдүгээр асуулттай холбогдуулаад тайлбарлаж хэлсэн. Зөрчил яг шууд сайд нараас нь хамааралтай гэж хэлэхэд хэцүү. Яагаад гэвэл сайдын харьяанд байдаг улсын үйлдвэрийн газар, төвүүд өөрсдөө орлого олдог учраас орлогын данстай. Тэр дансан дээр байгаа зарцуулалт нь жилийн эцсээр нэгтгэгдээд гарахаараа ингээд зөрчил гарч байгаа. 

Олон нийтийн радио, телевиз, Санхүүгийн зохицуулах хороо хоёр бол төсвөөс үндсэн санхүүжилтээ авдаг. УИХ-ын харьяа байгууллага. Гэхдээ үйл ажиллагаагаараа орлого олдог байгууллага. Тэгэхээр энийг давхар төлөвлөж хянахад хүндрэл үүсгээд байдаг. Энэ асуудлыг нэгтгэж зохион байгуулах ёстой. Тийм учраас энэ удаа ер нь Засгийн газрын зүгээс нь ийм ийм төсвийн ерөнхийлөн захирагчид арга хэмжээ авъя гэдэг санал орж ирдэггүй. Аудитын дүгнэлтэн дээр ийм ийм хүмүүс төсвийн ерөнхийлөн захирагчид арга хэмжээ авах ёстой гэсэн ийм саналууд орж ирсэн ийм тохиолдол байдаг.

Энэ жилийн хувьд саяны нэр дурьдсан 3 байгууллагад гарсан. Үйлдвэр, худалдааны яам бол Засгийн газар байгуулагдсанаас өмнөх хугацаанд гарсан зөрчлөөрөө зөрчилтэй гарсан ийм дүн байгаа гэдгийг хэлмээр байна.

Хоёрдугаар асуудалтай холбогдолтой зүйлээр бид нар ажлын хэсэг гаргаад явж байгаа. Сангийн яамны зүгээс ийм л асуудал байгаа. Захиалагч нь гүйцэтгэгч хоёр нь хоёулаа тайлангаа гаргаад хүлээгээд авчихсан гэсэн ийм баримт бичиг ирүүлж байгаа учраас бид нар санхүүжилтийг хийх ёстой болж байгаа. Гэтэл Батбаяр гишүүний хэлээд байгаагаар гүйцэтгэгч захиалагч хоёр нь хоёулаа энэ объект баригдаад дуучихсан, бид нар хүлээгээд авчихсан гэж байгаа нөхцөлд нь бид нар санхүүжилт хийхээс өөр арга байхгүй. Гэтэл яг ийм маягаар хийгдсэн мөртлөө огт баригдаагүй худаг, зам эд нар байгаад байгаа гэж байгаа. Энэ дээр тусгайчилж ажлын хэсэг гаргаж Их Хурлаас шалгах ёстой, Засгийн газраас шалгах ёстой, ийм зүйлүүдийг гаргах ёстой.

Дээрээс нь ямар зүйл гарч байгаа гэхээр манай яамны зүгээс ажил нь дуусаагүй объектон дээр санхүүжилт хийхгүй байгаа. Гэхдээ урсгал санхүүжилтийг нь хийгээд явж байхад тодорхой хувиар авчихсан мөнгөнөөсөө бага хувиар ажил гүйцэтгэсэн ийм зүйлүүд байж болзошгүй. Энэ жагсаалтуудыг нэгтгэж гаргах ёстой гэдэг Батбаяр гишүүний саналтай нэг саналтай байгаа. Энэ нь өөрөө манай хөрөнгө оруулалтан дээр байгаа, бас Төсвийн удирдлага, санхүүжилтийн  хуулийн зүйл заалттай бас холбоотой байгаа. Тухайн зүйлдээ баригдаж дуусах ёстой объект нь баригдаагүй байх юм бол тэр үйл ажиллагаа нь санхүүжигдэхгүй, дараа жил тэр төсөвлөсөн мөнгө нь байхгүй болчихдог учраас захиалж байгаа тал нь ч, гүйцэтгэж байгаа байгууллага нь ч хоорондоо тохиролцоод чамайг хийснээр авчихъя. Чи харин энэ мөнгөө аваад ирэх жилдээ барина шүү гээд ийм хүндрэл үүсгээд байдаг юм. Яг энэ системийн хувьд өөрчлөх ёстой зүйлүүд бол манай Удирдлага, санхүүжилтийн хуулин дээр гарч ирээд байгаа юм.

Энийг байхгүй болгохгүй бол захиалагч нь харин эргээд хянаад сууж байх ёстой хүн чинь гүйцэтгэгчтэйгээ хуйвалдаад, үгсээд мөнгөө аваад байдаг ийм байдал бий болчихоод байгаа, тэрэн дээр санал нэг байна гэдгийг хэлмээр байна.

Гуравдугаар асуудал нь, орлого, зарлагыг батлаад явж байна. Энэ ерөнхийдөө бүх байгаа хуулийн дагуу орлого, зарлагаа батлаад явдаг. Одоо надад энд 98 оноос 2007 оны гүйцэтгэл баталсан тогтоолууд байж байна. Энэ дотор Батбаяр гишүүний хэлж байгаатай адилхан 2006 оных дээр л бид нар ганцхан өндөр ашигтай гарсан жилдээ орлогыг нь Монгол Улсыг хөгжүүлэх сан руу шилжүүлсэн байгаа. 2007 онд ч гэсэн бид нар орлого зарлагаа батлаад явсан. 

Зарлага санхүүжилтийн хувьд ер нь гарсан алдагдлыг яаж зохицуулж ирж байсан юм бэ гэхээр өмнөх жилдээ төрийн сангийн үлдэгдлээр санхүүжүүлчихээд, ирэх жилийнхээ төсөв дотор алдагдлыг санхүүжүүлэх эх үүсвэрийг суулгаад явдаг энэ зарчмаар л суулгаад явсан ийм байдалтай байгаа. Энэ нь цаашдаа Батбаяр гишүүний санал болгож байгаагаар орлого, зарлагыг нь энд суулгаад баталдаг болох юм бол төсвийн гүйцэтгэлтэй холбогдуулаад шууд төсвийн тодотгол хийдэг энэ механизм руу өөрөө шилжчихэж байгаа байхгүй юу. Тэгэхээр ингэж одоогийн хууль маань ингэж зохицуулалт хийх ямар ч нөхцөлгүй байгаа. Тийм учраас бид нар яг хуучнаараа орлого, зарлагаа батлаад явахаас өөр арга байхгүй ийм нөхцөл байдал үүссэн. 

Ер нь бид нар энэ намрын чуулганаар Төсвийн тухай хууль, Төсвийн удирдлага, санхүүжилтийн хуулийг багцаар нь оруулж ирнэ. Энэ бол дан ганц Сангийн яамнаас боловсруулж оруулж ирэх зүйл биш шүү. Энэ бол төрийн бодлогын хувьд УИХ-ын гишүүд маань маш их идэвхтэй оролцож байж энэ хоёр хуулийг л нэгтгэх ёстой. Манайх төвлөрсөн төлөвлөгөөнөөс шилжээд төсвийн хуулиараа өөрсдөө явсан. 1998 оноос хойш ажилласаар байгаад 2002 оноос эхлээд Төвсийн удирдлага, санхүүжилтийн хууль гээд хоёр хуулиар төсвийнхөө төлөвлөлт, гүйцэтгэлийг зохион байгуулдаг болчихсон. Тэгээд энэ бол одоо 6, 7 жил хэрэгжсэний дараа сайн муу зүйлүүд нь гараад байгаа, хүндрэлүүд гараад байгаа. Түрүүнд бас Ганхуяг гишүүн хэлж байсан. Орон нутагт төсвийн эрхийг нэмэгдүүлж олгох тал дээр бас юм хийх ёстой юм биш үү гэж. 

Тэгэхээр энэ байдлаар бид нар багцаар нь өөрчлөхөөр төлөвлөж ажиллаж байгаа. Хэд хэдэн вариант гаргасан. Энэ дээр бид нар Олон улсын валютын сангаас техникийн туслалцаа аваад баг гаргаад ажиллаж байгаа гэдгийг хэлмээр байна.

Д.Дэмбэрэл: -Батбаяр тодруулчихъя

Н.Батбаяр: -Тэгэхээр сая төсөв хэтрүүлсэн хүмүүсийн хувьд Сангийн сайд хариулт өгөхдөө за яахав дээ тиймэрхүү юм болчихсон юм даа гээд тайлбарлаад өнгөрнө гэж бодож байна л даа. Тэгтэл Монгол Улсын төсвийн хууль, Эрүүгийн хууль хоёр адилхан шүү дээ. Эрүүгийн хууль дээр та бүхэн мэдэж байгаа. 10.000 төгрөг хулгайлсан зүүн аймгийн эмэгтэй 12 жилийн ял аваад шуугиан тарьж байсан. Гэтэл 895 сая төгрөгөөр төсвийн  хуулийг зөрчсөн байхад нь за яахав дээ гээд Зоригт сайдын толгойг илж болох уу гэж би асуух гээд байна. Зоригт сайд аа? Та энэ асуултанд хариулж өгөөч

Д.Дэмбэрэл: -Энд Шинэ Монгол бүрэн дунд сургуулийн 12 дугаар ангийн, төгсөх ангийн сурагчид УИХ-ын чуулганы үйл ажиллагаатай танилцаж байна. Сурагчдад сурлагын өндөр амжилтыг хүсье. /УИХ-ын гишүүд алга ташив/

Төсвийн ерөнхийлөн захирагчдаас асууж болно гэж байгаа. Үндэсний радио, телевизийн дарга, Санхүүгийн зохицуулах хорооны дарга нар орж ирж төсөв яагаад хэтрүүлсэн гэдэг асуудалдаа УИХ-д тайлбар өгөх хэрэгтэй дээ. За Зоригт сайд.

Д.Зоригт: -Би түрүүнд хэлсэн. 800 сая төгрөгний асуудал дээр. Жишээлбэл, төсөл хэрэгжүүлэх нэгжийн 2008 оны санхүүжилтийн 480 сая 110 мянга 952 төгрөг хэтэрсэн. Энэ нь жишээлбэл, Дөргөний усан цахилгаан станцын төсөл, Тайширын усан цахилгаан станцын төсөл, орон нутгийн дулаан хангамжийг сайжруулах төсөл гэх мэтийн тамга, тэмдэг, бие даасан үйл ажиллагаа явуулдаггүй, өөрийн гэсэн санхүүгийн баримт бичиг дээр зурдаггүй хүмүүсийн мөнгийг Эрчим хүчний судалгаа, хөгжлийн төвөөр дамжуулж гаргасан мөнгө.

 Тэгэхээр энэ бол нэгэнт төсвөөс орж ирсэн мөнгө, зарагдах ёстой байсан мөнгө. Эрчим хүчний судалгаа хөгжлийн төв дээрээ зардал болж нэмэгдэж суусан боловч орлого хэлбэрээр бас нэмэгдэж суусан. Тэгэхээр энэ бол хэтрүүлж зарсан юм байхгүй. Яагаад гэвэл энэ төсөл Монгол Улсын… энэ чинь цаанаасаа төсөв дээр суухаараа тэр мөнгө нь Монголын талын төслийн санхүүжилт гээд суучихдаг. Тэр төслийн санхүүжилтийг хэрэгжүүлж байгаа төслийн нэгжүүд нь өөрсдөө тамга, тэмдэгтэй, шууд улсын төсвийн төрийн данснаас мөнгө авдаг тийм данстай байгууллага биш.

Тийм учраас эрчим хүчний судалгаа хөгжлийн төвөөр дамжиж гарсан мөнгө. Тэгэхээр энэ мөнгө жишээлбэл,  гараад, гарахдаа бол эрчим хүчний судалгаа хөгжлийн төв дээрээ орлого болж суугаад, давсан орлого болж суугаад, 480 сая нь гарахдаа авсан зарлага болж гараад байгаа юм. 

Дээрээс би хэлсэн, жишээлбэл, 320 хэдэн сая төгрөг төсвийн мөнгө биш, төслийн эрчим хүчний харьяа байгууллагуудын гадаад, дотоодын сургалтын мөнгийг хэд хэдэн удаа сургалт зохион байгуулсан байгаа. Энэ мөнгийг жишээлбэл, эрчим хүчний судалгаа хөгжлийн төв дээр төвлөрүүлж, нэгдсэн байдлаар сургалт зохион байгуулахдаа тэр мөнгийг нь төвлөрүүлж аваад гаргасан байгаа юм. Тэгэхээр дахиад орлого болоод, зарлага болоод гараад байгаа байхгүй юу. Тэгээд одоо жишээлбэл, валютын ханшны өөрчлөлтийн алдагдал гээд нэг ийм юмнууд байгаа. 

Тэгэхээр энэ асуудал бол өөрөө төлбөр тооцооных нь аргачлал механизмыг сайжруулж ярих л асуудал байгаа байх.

Хоёрдахь асуултын хувьд, 2007 оны хийсэн ажлын явцын талаар хэд нь хүлээгээд авчихсан, хэд нь хүлээгээд аваагүй байгаа, ямар учиртай байгаа юм гэж асууж байна. Жишээлбэл, 2007 онд баригдаж эхэлсэн өндөр хүчдэлийн цахилгаан дамжуулах шугамын барилга угсралтын хувьд 26 объектыг оны эцсээр гэхэд хүлээж авсан байгаа. Хүлээж аваагүй байгаа бол дээрээс нь нэмээд 2007 онд баригдаж эхэлсэн төвлөрсөн цахилгаан хангамжид холбогдох сумдын 10 ажлыг хүлээж авсан байгаа. Үүн дээр ажил нь дуусаагүй байгаа 6 ажил байгаа. Хөвсгөл аймагт жишээлбэл 3, Ховдод 1, Хайлаастын дэд станцын ажил, 35-ын нэг шугам байгаа. Тэгэхээр энэ ажлыг бид нар дахиад эрчим хүчний агентлаг байгуулагдаж, хойноос нь эрчимжүүлж явж байгаа. Хариуцлагыг нь тооцож байгаа энэ компаниудтай. Зарим компаниудтай хэрвээ жишээлбэл, 2009 оны эхний хагас хүртэл гэрээгий нь сунгасан байгаа. Хэрвээ энэ ажлыг дуусгахгүй бол шүүхээр асуудлыг шийдүүлж явна.

Улсын комисс ажлыг хүлээж авахдаа ганцхан Эрдэс баялаг, эрчим хүчний яамны захиалагчийн албанаас гадна яамнаасаа биш, яамны Эрчим хүчний захиалагчийн албанаас гадна мэргэжлийн хяналтын газар, холбогдох бусад газруудын хүмүүс орж хүлээж авч байгаа. Тийм учраас энэ дээр жишээлбэл, хойноос нь хэрвээ гомдол гарч хийж байгаа бол шууд л тэр комиссынх нь хүмүүстэй нь яг ямар ямар төсөл дээр ямар ямар асуудал байна гэдгийг нь бид нар хэрвээ асуудал байгаа бол шууд бидэнд мэдэгдэх хэрэгтэй. Тэрнийг нь хариуцлагыг нь тооцоход бэлэн.

Д.Дэмбэрэл: -Зарлагын хяналтын дэд хороо энэ зарлага хэтрүүлсэн төсвийн ерөнхийлөн эрх захирагчдын асуудлыг бас дүгнэлтээ хэлэх нь зүйтэй юмаа. Зайлшгүй зарлага гараад төсөв хэтэрсэн юмуу, энэ ингээд хэтрүүлчихээд тайлбар хэлээд суугаад байдаг. Энийг тодотгох хэрэгтэй юм. УИХ төсөв  хэтрүүлсэн явдалтай хатуу тэмцэж байх нь зөв шүү дээ. Тэгэхгүй бол энэ төсөв чинь тэгээд л хамаагүй юм болох нь байна шүү дээ.

За Сэдванчиг гишүүн

Ц.Сэдванчиг: -/Карт нь гэмтэлтэй ажиллахгүй байсан тул эхний 2 асуулт нь соронзон бичлэгт ороогүй болно/

Эцэст нь Монгол Улсыг хөгжүүлэх сангийн хөрөнгийн хувь заяа хаашаагаа яваад байна вэ? Өнгөрсөн оны сүүлээр төсвийн тодотгол ярьж байхад энэнтэй холбоотой хуулийг ярьж байхад арилжааны банкинд байршуулах ч юм шиг, эсвэл төсвийн цоорхойг нөхөх ч юм шиг иймэрхүү юмнууд яригдаад байсан. Өнөөдөр Монгол Улсыг  хөгжүүлэх санд мөнгөний үлдэгдэл гэж юм байна уу?

Арилжааны банкнуудад өнөөдрийн байдлаар ямар хэмжээний хөрөнгө байршаад байна вэ? Монгол Улсыг хөгжүүлэх сангаас. Мөн гадаадын зээл тусламжаас олгогдсон хэмжээний эх үүсвэр энэ банкуудад байдаг юм шиг байгаа юм. Аудитын дүгнэлтээс харж байхад бас өөр өөр тоонууд харагдаад байна лээ.Тэгэхээр энэ тоог тодруулж өгөөчээ гэсэн ийм 3 төрлийн асуулт байна.

Д.Дэмбэрэл: -Раднаа-Ерөнхий аудитор.

Ч.Раднаа: -Би зарим асуудлыг хариулъя, манай нөхдүүд зарим нарийвчилсан зүйлүүдийг хэлэх байхаа. Сэдванчиг гишүүний асуултанд хариулахад Төрийн сангийн газарт мөрдөгдөх нягтлан бодох бүртгэлийн заавар аргачлал байхгүйгээс тэр төсвийн гүйцэтгэлийн хяналтын прибаланс программаас гаргаж байгаа тэр мэдээлэл нь аудитад шаардлагатай мэдээллийг өгч чадахгүй байна гэж байгаа юм. Энэнээс болоод бид бас хязгаарлалттай санал, дүгнэлт өгөхөд хүрч байна. Ер нь боловсруулж байгаа юм билээ. Тэр батлагдаж гарах болов уу.

Сэдванчиг гишүүн Төсвийн зарлагын хяналтын дэд хорооны гишүүдтэй манай байгууллага дээр очиж энэ төсвийн гүйцэтгэл, Засгийн газрын санхүүгийн нэгдсэн тайланд аудит хийсэн дүнтэй танилцсан. Тэгэхэд бас танд тэнд танилцуулж байсан. Ер нь Сангийн яаман дээр байгаа 4 программ хоорондоо холбогдож өгөхгүй. Тийм учраас завсар нь заавал бие хүн дамждаг ийм болчихоод байдаг. Зарим программ нь нягтлан бодох бүртгэлийн тэр норм, дүрэмд орж өгдөггүй. Тэрнийг бас дамжуулж авдаг нь нэлээд хүндрэлтэй, бэрхшээлтэй ийм байна.

Өрийн хувьд банкны өр барагдуулах албанаас шилжиж ирсэн нэлээд өрүүд байна. Олон зуун тэрбум төгрөгний. Зарим нь бүр хариуцах эзэнгүй болчихсон. Сангийн яаманд өр барагдуулах алба, тэрнийг нь хүлээж аваад байж байгаа. Банкны өр барагдуулах алба нь буугдаад тийшээ шилжсэн. Ямар ямар зөрчил байгаа вэ гэдгийг нэлээд нарийн тусгахыг  хичээсэн байгаа. 

Төсвийн ерөнхийлөн захирагчдын төсвийн санхүүгийн тайланд аудит хийсэн. Ингэхэд хязгаарлалттай сөрөг, эерэг татгалзсан санал дүгнэлтүүдийг өгчихсөн байгаа. Энэ бол яахав олон улсын аудитын дүрэм, манай аргачлалын дагуу эдгээрийг өгч байгаа. Энийг бас зохих нягтлан бодох бүртгэлийн хуулийг шаардлага хангахгүй байгаа, Төсвийн байгууллагын удирдлага, санхүүжилтийн тухай хуулийг зөрчиж байгаа үзүүлэлтүүд байгаа. Ийм учраас эдгээрт сөрөг хязгаартай дүгнэлтүүдийг өгөхөөс өөр аргагүй байгаа. Төсвийн ерөнхийлөн захирагчдад ямар ямар учраас сөрөг дүгнэлт өгөв, ямар ямар учраас хязгаарлалттай дүгнэлт өгөв гэдгийг тайланд нэг бүрчлэн бичсэн байгаа. Та энийг харсан байхаа.

Ингээд зарим асуудлыг манай нөхдүүд тодруулж хариулъя. Монгол Улсыг хөгжүүлэх сангийн арилжааны банкинд хэдэн төгрөг байгаа юм, Монгол Улсыг хөгжүүлэх сангийн… за Баярцогт сайд хариулъя.

Д.Дэмбэрэл: -За тэгвэл Баярцогт сайд санг хариулъя

С.Баярцогт: -Хоёрдугаар асуудал нь өр авлагын талаар ямаршуу байдалтай байгаа вэ гээд манайх бол энийг маш сайн хянаж зохицуулж байгаа. Манай өрийн хэлтсийн дарга сууж байна. Дэлгэрэнгүй мэдээллийг өгч болно. Өртэй холбоотой асуудлууд бол үндсэндээ бид нар социализмын үед өгсөн өр авлага бол үндсэндээ дууссан. Түүнээс хойш авагдсан өрүүдийн хувьд бас эргэж төлөгдөх магадлал муутай өрүүд бас байдаг. Тэр болгоны шалтгааныг нэлээн сайн судалж, биднар бас нэг хэсэг өр барагдуулах албанд өгч өр барагдуулалтын асуудлыг нь шийдвэрлэж байсан. Энэ дээр хүндрэлтэй зүйлүүд байдаг. Он дамжсан, удаан зүйлүүд.

Гуравдугаар асуудлын хувьд бол энэ хөгжүүлэх сангийн мөнгөний тухай асуудлыг асууж байна. Хөгжүүлэх сан дээр 213 тэрбум төгрөг /5 сарын 22-ны байдлаар хэлж байна/ байгаа. Энэ дотроос 40  тэрбум төгрөгийг арилжааны хоёр банкинд, хөгжүүлэх сангийн мөнгөн хөрөнгийг арилжааны банкинд байршуулж болох хуулийн дагуу хоёр банкинд байршуулсан байгаа. Монгол шуудан банкинд 25 тэрбум, Зоос банкинд 15 тэрбум, нийт 40 тэрбум төгрөгийг байршуулсан байгаа гэдгийг хэлмээр байна.

Дээрээс нь Монгол Улсын 2009 оны төсвийн тухай хуулиар бол улсын төсвийн алдагдлыг Монгол Улсыг хөгжүүлэх сангийн хөрөнгөөр нөхөх ийм шийдвэрийг гаргасан. Энүүгээр 157 тэрбум төгрөгийг хөгжүүлэх сангаас гаргаж бид нар зарлага санхүүжилтээ санхүүжүүлэхээр 2009 оны төсвийн тодотголд, саяны бидний 2 сард хийсэн тодотголоор ингэж шийдвэрлэсэн байгаа гэдгийг хэлмээр байна.

Д.Дэмбэрэл: -Санхүүгийн зохицуулах хорооны дарга та төсвийн ерөнхийлөн захирагчийн хувьд төсөв хэтрүүлэн 2008 онд зарцуулсан асуудал гарсан байна. Энийгээ УИХ-д тайлбарлах болж байна даа.

Д.Баярсайхан: -Манай Санхүүгийн зохицуулах хорооны эрх зүйн байдлын тухай хуультай, төсвийн хууль бас байгаа. Санхүүгийн зохицуулах хорооны эрх зүйн байдлын тухай хуулинд Санхүүгийн зохицуулах хорооны санхүүжилт гэсэн бүлэгт улсын төсвөөс хуваарилсан хөрөнгө, зохицуулалтын үйлчилгээнээс олсон орлого, бусад зардал гээд нэг ийм заалттай. Энэ Санхүүгийн зохицуулах хорооны санхүүжилтийг бүрдүүлэх ийм хуулийн заалттай. Санхүүгийн зохицуулах хороо байгуулагдсан цагаасаа эхлээд 2006 онд зохицуулалтын үйлчилгээний хөлсийг зохицуулалтын байгууллагуудынх нь хүрээнд  тогтоож өгсөн. Энэний дагуу 2006, 2007 онд хуримтлагдсан банкин дээр байсан дансанд нийтдээ 5, 6 зуугаад сая төгрөг төвлөрсөн байсан. Хорооны хуулийн үндсэн чиглэл нь болохоор төсвийн санхүүжилтийг бууруулж өөрийн орлогыг нэмэгдүүлэх зарчмаар ажиллана гэсэн хуулиндаа Санхүүгийн зохицуулах хорооны дүрэмд Их Хурлаар баталсан дүрэмд бас ийм заалт байгаа. Яг энэ төсөв хэтэрсэн асуудал маань авто машины парк шинэчлэлийн асуудал дээр л үндсэн хэтрэлт гарсан. 

Санхүүгийн зохицуулах хороо байгуулагдахад анх Монголбанкнаас 1994 онд ашиглалтанд орсон Бенз машин, Сангийн яамнаас Terracan jeep, бид нар гааль дээрээс хүн авахаа байсан Элантра гээд ийм машинууд авч байсан. Энэ маань өөрөө сэлбэг хэрэгсэл, шатахуун тослох материалын зардал их гарч байсан. Энэ үетэй давхцаад Засгийн газраас, Их Хурлаас суудлын автомашины талаар авч хэрэгжүүлэх арга хэмжээний тогтоол шийдвэрүүд гарсан. Үүнтэй холбогдуулаад бид нар Төрийн өмчийн хороонд энэ гурван машинаа шилжүүлээд за тэгээд манай хорооны дэд дарга гээд хоёр дэд дарга байгаа, Их Хурлаас батлагдсан. Ажлын албаны дарга гээд. Эд нартаа яг 4 машин буюу Соната-6 машин 4-ийг л авсан. Ийм санхүүжилт гарсан. Энэ санхүүжилтийн хэтрэлт гол нь байж байгаа.

Энэ санхүүжилтийг авахдаа бид нар улсын төсвөөс хуваарилсан хөрөнгөнөөс аваагүй, зохицуулалтын үйлчилгээний хөлс буюу өөрийн үйл ажиллагаанаас олсон орлогоос авсан, гол хэтрэлт энэ дээр л байж байгаа. Төрийн өмчийн хорооноос бүх шийдвэрийг нь гаргасан. Гэрээ хэлцлийг нь санхүүгийн хямрал болохоос өмнө хийгдчихсэн байсан. Санхүүжилтийг нь 2008 оны 3 сард хийчихсэн ийм санхүүжилтийн хэтрэлт л явсаар байгаад ийм болчихсон. Гол хэтрэлтийн тайлан нь энэ.

Сая Эдийн засгийн байнгын хороон дээр үйл ажиллагааны тайланд энийг бүгдийг тавьсан. Санхүүгийн тайланг. 2010 оныхоо төсвийг, ер нь санхүүжилтийнхээ байдлыг их ойлгомжтой болго та нар, төсвийн хүрээний мэдэгдлээс өмнө саналаа оруулж ирж танилцуул гэдэг Эдийн засгийн байнгын хорооны тогтоолоор бас үүрэг өгчихсөн байж байгаа. Азийн хөгжлийн банк, Олон улсын валютын сангаас бас Санхүүгийн зохицуулах хорооны санхүүгийн бие даасан байдлын талаар зөвлөмжүүд гарна. Энэ үед нь бид нар бас зэрэгцүүлээд санхүүжилтийнхээ асуудлыг ойлгуулах талаар Их Хуралд асуудал оруулна гэсэн тийм бодолтой байж байгаа. Хэтрэлт маань 123 сая төгрөгний хэтрэлт байж байгаа.

 Ер нь манай зохицуулалтын байгууллагуудын шаарддаг юм маань зохицуулалтын үйлчилгээний хөлсөө эргэж та нар энэ зах зээлдээ зарцуул, ялангуяа даатгалын компаниас авсан зохицуулалтын хөлсийг та нар Хадгаламж зээлийн хоршоонд өгөөд байгаа юм биш биз дээ, үнэт цаасанд өгөөд байгаа юм биш биз дээ, ерөөсөө бид нар эргэж тайлагнах ёстой. Энэ улсуудаас зохицуулалтын байгууллагад авсан хөрөнгө мөнгийг хөлсийг эргэж энэ зах зээлд нь зарцуулах ёстой гэсэн. 

Тэгээд бид нар Сангийн яамтай маш сайн ойлголцож ажиллах ёстой. Сангийн яамтай ойлголцоно гэдэг маань ямар санхүүжилтээ яг улсын төсвөөс аваад явах вэ, ямар санхүүжилтээ өөрийн үйл ажиллагааны орлогоос санхүүжүүлэх ёстой гэдгээ их ойлгомжтой, тодорхой болгох шаардлагатай юм байна лээ гэж үзэж байгаа.

Д.Дэмбэрэл: -Нэг их хүндэтгэх шалтгаан биш байна шүү дээ. Машин гээд л та нар. Сангийн яамтай зохицно гэдэг чинь юу гэсэн үг вэ? та нар төсвийн баталж өгсөн хэмжээнд л ажиллах ёстой шүү дээ. За Сангийн сайд.

С.Баярцогт: -Одоо нэг Санхүүгийн зохицуулах хороон дээр нэг ийм хүндрэл байгаа. Жишээ нь, бид нар аудитынхыг хянаж болохгүй гэж байгаа, Тагнуулын газар, Авилгатай тэмцэх газрынхыг хянаж болохгүй гэж байгаа. Гэхдээ бас хүссэн хэмжээнд нь өгөх бололцоо байхгүй шүү дээ, хязгаарлагдмал. Гэтэл Санхүүгийн зохицуулах хороо, Үндэсний олон нийтийн радио, телевиз хоёр маань болохоор зэрэг … Үндэсний олон нийтийн радио, телевиз төрийн үүргийг гүйцэтгэж байгаа учраас улсаас тодорхой хэмжээний төсөв авах ёстой. Гэтэл өөрийнхөө санхүүгийн эх үүсвэрээр, орлогоор орлого олоод байдаг ийм байгууллага. Тэгэхээр төсвийн хуулинд хийхдээ зааглачихмаар байгаа юм. Шууд төлөвлөлтийг нь нэг, хийгээд, улсаас гаргах зардал нь энэ. Зарлага, санхүүжилт нь энэ. Өөрийнхөө орлогоор олох нь энэ гээд гаргачихвал ямар ч хүндрэл байхаа больчихно. Тэгэхээр ийм нэгдсэн зохицуулалтыг аль алин дээр нь хийж өгөөгүй учраас хоёрдмол санхүүжилттэй байгууллага дээр ингээд зөрчил дандаа гараад байх юм.

Сая Зориг сайдынх дээр зөрчил гарсан гээд яригдаад байгаа зүйл нь бас Зориг сайдын харьяанд байгаа нэг байгууллага дээр л орлогуудыг нэгтгэж байгаад зарцуулалт хийчихсэн. Тэр нь өөрөө нэгдсэн тайлан дээр очихоороо зөрчил болж харагдаад байгаа байхгүй юу. Тийм учраас том тэр хууль, ерөнхий системээ өөрчлөхгүй бол ийм үргэлжилсэн зарга байнга гараад байна. 

Түрүүнд Батбаяр гишүүн яагаад арга хэмжээ авах санал оруулж ирдэггүй юм бэ гээд асуусан. Төсвийн удирдлага, санхүүжилтийн хуулийн 14-р зүйлээр ийм ийм зөрчил гаргавал авна гээд тодорхой заачихсан байгаа. Гэтэл энэ 3 зөрчил бол үндсэндээ бичилтийн юмуу техникийн зөрчлүүд болчихоод байдаг. Арга хэмжээ авах тэр үндсэн нөхцөл дотор байхгүй. Тийм учраас бид нар ямар нэгэн санал оруулж ирэх бололцоогүй ийм байдалтай байгаа.

Д.Дэмбэрэл: -Чулуунбат гишүүн асуултаа тавья.

О.Чулуунбат: -Баярцогт сайдаас нэг зарчмын асуудал, хоёр техникийн асуулт байх юм. Манай энэ төсвийн гүйцэтгэлийг хараад байхаар ер нь зардал, орлого хэр байна, төдий чинээ зарлага Монголын Засгийн газар жил болгон гаргаад. Миний санаж байхын 2000, 2001 онд төсвийн нийт орлого 350 тэрбум төгрөг байхад, тэр хэмжээнийхээ зарлагадаа багтаад байгаад байдаг байсан. Одоо 2, 3 бүр их наяд, триллион төгрөгийн орлоготой болоод ирэхээр тэр хэмжээний зарлага байгаад байдаг. Бүтэц нь яг хэвээрээ байна. Тэгэхээр энэ Сангийн яам энэ төсвийн зарлага дээр бүтцийн өөрчлөлт хийх ийм санаа байна уу? манай бүтцийг харах юм бол социализмын үеийн зарлагын бүтэц тэр чигээрээ яваад байгаа байхгүй юу. Эрүүл мэнд, захиргаа, боловсрол энэ хэд дээр хамаг мөнгө явдаг. Яг өнөөдөр болтол энэ хэвээрээ л байгаад байгаа. 

Бид нар энэ бүтцийн өөрчлөлтийг хийхгүйгээр бид нар яг нөгөө зах зээлийн менежменттэй Засгийн газар хэзээ ч болохгүй юм шиг байна. Жаахан хуримтлал гардаг, тэрнийгээ саяны хэдэн зарлагадаа өгдөг. Тэр нь ядахдаа манай улсад үлдээд бүтээн байгуулалт болох зардал болохгүй, дандаа зарлага болохоор, маргааш нь Эрээнд очоод бараа болоод явчихдаг. Тэгэхээр энд хамгийн түрүүнд Сангийн яам санаачлага гаргах ёстой байгууллага, яам байх ёстой гэж би бодоод байгаа юм. Урд нь бас би энэ асуудлуудыг хэд хэдэн удаа Монголбанкинд байхдаа тавьж байсан л даа. Нэг л дэмжлэг олж өгөхгүй л байгаа юм даа. Эсвэл Сангийн яам ийм их зарлага гаргаад байх тийм сонирхолтой байдаг юмуу. Тэр талаар нэг тайлбар өгөөчээ.

Бид хэдэн гишүүд ерөнхий аудит дээр төсвийн гүйцэтгэл дээр 2, 3 техникийн асуултууд гарсан юм. Тэрнийг хариулж өгөөчээ, нэгдүгээрт. Нийгмийн даатгалын сангийн үлдэгдлийг Сангийн яам баталгаажуулаагүй гэсэн. Тэнд нэлээн том дүнгүүд байгаа шүү дээ. Сая Раднаа дарга хэлэх нь 357 тэрбум Нийгмийн даатгалын сан, нэрийн дансны үлдэгдэл бас 1 триллион 766 тэрбум төгрөг. Хэрэв баталгаажуулаагүй гэдэг чинь юу гэсэн үг вэ? мөнгө байхгүй байна уу? эсвэл байгаа тоо нь зөрөөд байна уу, эсвэл байхгүй байвал нийгмийн даатгалын сангийн мөнгийг урсгал зардалд Сангийн яам хэрэглээд байна уу? Хэрэв хэрэглэж байгаа бол бидний ирээдүй, бид нарын сар болгон төлөөд байгаа ирээдүйн тэтгэврийн мөнгийг маань өнөөдөр Сангийн яам хармайлаад байна гэсэн мөнгө болох гээд байна шүү дээ, энэ талаар тайлбар өгөөчээ, нэгдүгээрт.

Хоёрдугаарт, аудит дээр бид бас асуудлыг ярьж байхад төрийн сангаас арилжааны банкуудад мөнгө байршуулахдаа жилийн 4, 5 хувийн хүүтэй байршуулсан гээд байгаа юм. Сангийн яам өөрөө мөнгө хэрэгтэй байна гээд зах дээр гараад бонд гаргаад мөнгө өөрөө дайчлах болохоороо жилийн 14, 15 хувийн хүү төлөөд байгаа юм. Тэгээд яагаад өөрөө хүнд мөнгө өгөх болохоороо 4, 5-хан хувийн хүүтэй, захаас өөрөө мөнгө дайчилж мөнгө зээлэх болохоор зэрэг 14, 15-ыг төлөөд байдаг. Яагаад ийм сонин санхүүгийн үйлдэл хийгээд байдаг юм бэ? энийг бас тайлбарлаж өгнө үү?

Д.Дэмбэрэл: -Раднаа аудитор хариулах уу?

Ч.Раднаа: -Миний хариулах юм тэр эхнийх юм байна. Нийгмийн даатгалын сангаас улсын төсвөөс авах санд авах мөнгөний хэмжээг тогтоохоор Нийгмийн хамгаалал, хөдөлмөрийн яам, ангийн яамнаас хамтарсан ажлын хэсэг гарч, энэ хэмжээг тооцож тогтоосон юм билээ. Нийгмийн даатгалын санд 356 тэрбум төгрөгний өглөг байна. Нэрийн дансны үлдэгдлээр 1 их наяд 700 тэрбум төгрөгний өглөг байна гэдгийг хоёр яамны ажлын хэсэг хүлээн зөвшөөрч тогтсон байна лээ. Тэр өгөх гэдгийг нь хүлээн зөвшөөрсөн. Энэ чинь Засгийн газар өөрөө хүлээн зөвшөөрч байна гэсэн үг л дээ. 

Энийгээ тайлан балансандаа өглөгөөр тусгаагүй учраас л  баталгаажуулаагүй байна гээд байгаа юм л даа. Энийг уг нь Нийгмийн даатгалын санд 350 хэдэн тэрбум төгрөгний өглөгтэй гараад нэрийн дансны үлдэгдэлд 1 их наяд 700 тэрбум төгрөгний өглөгтэй гэж бичээгүй л байгаа юм л даа. Тэрэнд л баталгаажуулаагүй байна гээд байх юм.

Д.Дэмбэрэл: -Баярцогт сайд.

С.Баярцогт: -Чулуунбат гишүүний асуултанд хариулъя. Манайд орлого, зарлагын талаар зохицуулалт үндсэндээ байдаггүй. Орж ирсэн орлогоо бүгдийг нь зардаг энэ зарчмаар л явж үзсэн. Дээрээс нь ерөөсөө орлого сайтай байсан өнгөрсөн 4 жилийн зохицуулалт юу байсан бэ гэхээр Засгийн газрын мөрийн хөтөлбөр дотор зарлага дотоодын нийт бүтээгдэхүүний 3 хувиас хэтэрч болно. Яг ийм зохицуулалт хийчихдэг. Орлого хэд орж ирнэ, орлогон дээрээ төлөвлөөд л татчихдаг учраас. Жишээлбэл, 10 жилийн дотор манай орлого бараг 1998 оны орлого, зарлагыг баталсан дүн, одоо энэ 2008 оны орлого, зарлагыг баталж байгаа дүн бол 10 дахины зөрүүтэй байгаа. Ийм зөрүү гарч байхад манай дотоодын нийт бүтээгдэхүүний өсөлтөөрөө ямар байна. Гэтэл хөрөнгө оруулалтын зардлын хэмжээ манай орлого, зарлага нийт дүнгээрээ дандаа өсөөд яваад байгаа байхгүй юу. 

Тэгэхээр гадаад улсуудад жишээ нь, ямар зарчим барьдаг гэхээр урсгал зардлаа хязгаарлачихдаг юм байна. Ерөөсөө орлого ямар ч байсан урсгал зардал энэнээс илүү гардаггүй. Англид бол хоёр төсөвтэй гэж ярьдаг. Үндсэн төсөв гээд урсгал зардалдаа төсвөө зохицуулчихдаг. Тэр тухайн жилдээ оруулж ирсэн дундаж зардлаар нь хөрөнгө оруулалтаа хийлгэчихдэг. Илүү гарсан зардлыг нь хоёрдахь төсөв гэж хэлэлцээд заримыг нь ашиглаад, заримыг нь санхүүгийн зах зээлд гаргачихдаг юм байна. Ирээдүйн фонд болгоод. Яг ийм маягаар зохицуулалт хийхгүй бол манайх ерөөсөө ирээдүйдээ ямар нэгэн байдлаар хөрөнгийн үүсвэр бий болгох юм манайд ерөөсөө байхгүй. Олсноо шууд иддэг энэ зарчмаар яваад байгаа.

Тэгэхээр энийг бид нар одоо оруулж ирэх тэр шинэ  хуулин дээр үндсэн зарчмуудыг нь тусгаж оруулъя гэсэн ийм саналтай нэг байгаа.

Нийгмийн даатгалын сан бол тусдаа гарсан 2007 оноос эхлээд тусдаа бүртгэгдэж байгаа. Төрийн санд байрлаж байсан. Одоо бол арилжааны банкуудад байрлах ёстой төрийн тусгай сангийн хуулийн дагуу гээд. Бидэнд байгаа мэдээллээр бол 73.2 тэрбум төгрөг Нийгмийн даатгалын сангийн мөнгө бол Нийгмийн даатгалын харьяа газрынхаа шугамаар арилжааны банкууд дээр байрлаж байгаа гэж байгаа. Тэнд Сангийн яамны оролцоо ерөөсөө байхгүй. Сангийн яам бол одоо гаднаас мөнгө босгож байгаа 11.7-гоор гаднаас мөнгө босгож байгаа. Одоо бид нар дотооддоо байрлуулснаа 9.75-аар байрлуулсан байгаа. Өөрөө зээл өгөхдөө. Энэ зорилго нь нөгөө гаргасан Монгол Улсыг хөгжүүлэх сангийн хөрөнгийг арилжааны банкинд байрлуулах энэ хуулийн дагуу ийм маягаар хийж байгаа. Өмнө нь ийм зөрчлүүд байсан юм байна лээ. Өөрсдөө зээл өгөхдөө маш багаар байрлуулчихаад, авахдаа өндөр хүүгээр аваад ийм санхүүгийн том дутагдал гаргасан. Одоо бол тийм юм байхгүй. Зөрүү маш их ойрхон болчихсон байгаа.

Д.Дэмбэрэл: -Чулуунбат гишүүн тодруулчихъя.

О.Чулуунбат: -Миний гол асуугаад байгаа юм тэр л дээ. Тийм санхүүгийн, саяны тэр үйлдэл бий шүү дээ. Өөрөө хүнд зээлэх болохоор 4, 5 хувийн хүүтэй, захаас өөрөө зээлэх болохоор 14, 15 хувийн хүүтэй зээлж байна гэдэг чинь санхүүгийн өнөөдрийн бидний стандарттай нийцэхгүй гүйлгээ байхгүй юу. ийм улсууд дээрээ хариуцлага нэгдүгээрт тооцсон уу? энийг тооцох ёстой гэж би бодоод байна.

Эхний асуултанд бас сайн хариулсангүй шүү дээ. Реформ хийх цаг болсон уу? энийг Сангийн яам санаачилж хийж эхлэх үү? Санаачилга гаргах уу?

Гуравдугаарт, дахиад тэр л дээ. Нөгөө бидний Нийгмийн даатгалын санд мөнгө байхгүй, Сангийн яам энийг баталгаажуулахгүй байна гэдэг чинь Засгийн газар урд урд жилүүдийнх л дээ, би энэ жилийнх гэж байгаа юм биш. Урд урд жилүүдийн Засгийн газрууд бидний ирээдүйн тэтгэврийн мөнгийг идчихсэн байна гэж ойлгож болох уу гэж асуугаад байна.

С.Баярцогт: -Нэгдүгээр асуудлын хувьд Засгийн газар байгуулагдангуутаа хэлсэн. Би өөрөө анхны төсөв оруулж ирэхдээ хэлсэн. Бид нар өнгөрсөн 4 жил орлого талдаа нэлээн сайн янзлаад авсан. Зарлагын реформ хийнэ. Энэнтэй холбогдуулаад одоогийн төсвийн төлөвлөлт, гүйцэтгэлийг зохицуулж байгаа хоёр хууль байгаа. Тэр хоёр хуулиа нэгтгэнэ. Нэг хууль болгож оруулж ирнэ. Энийг бид нар энэ жил оруулж ирнэ. Ерөөсөө энэ 4 жилийг бид нар зарлагын реформ хийгээд зөв суурь, бүтцийг тавьж өгнө. Энэ Монголд маш аятайхан үе таарч байгаа. Нэгдүгээрт, зорилгын хувьд бид нар энэ рүү тэмүүлж байна. Хоёрдугаарт, эдийн засаг, санхүүгийн хямрал чинь бид нарыг хөрсөн дээр буулгаж байна шүү дээ. Тийм учраас бид нар эрүүлээр юмаа хардаг болчихоод байгаа юм. 

Өмнө нь яадаг байсан гэхээр мөнгө байнаа, мөнгө байна хийх ажил байна уу гэдэг ийм зарчмаар яваад байсан. Тийм учраас бид нар дараагийн үедээ хадгална, эсвэл санхүүгийн зах зээл рүү гаргана гэдэг ойлголт байхгүй байсан байхгүй юу.

Хоёрдахь асуудлын хувьд, өмнө нь зээл байршуулж байхдаа хүүний хувьд янз бүр байршуулж байсан юм билээ. Тэр бол тухайн үеийнхээ шийдвэрүүдээр журмаар зохицуулж байсан. Бид тэд нарыг эргэж хараагүй. Яг одоо өгч байгаа зарчим бол бид нар яг зах зээлийн хүүгээр л зохицуулж өгч байгаа.Энэнээс хойш тийм зах зээлийн хүүгээс доогуур хүүгээр тодорхой банкууд дээр байршуулдаг, дундаас нь янз бүрийн юм гаргадаг, будлиантай, тийм байдлыг дахиж ерөөсөө гаргахгүй. Энэ бол ил тод явагдаж байгаа зүйл.

Нийгмийн даатгалын сангийн хувьд бол 1.7 гэдэг маань хэрвээ 60 оноос хойш төрсөн хүмүүс дээр нэрийн данс гаргаад явна гэх юм бол үндсэндээ системийн л алдагдал байхгүй юу. Бүхэлдээ олон жилийн турш. Тэрнийг л улс нэрийн дансан дээр бүгдийг нь суулгаж өгөхийн тулд бид нар үе шаттайгаар мөнгөжүүлэх л ёстой байхгүй юу. Энэ уг нь өмнөх юмуу, өмнөхийн өмнөх Засгийн газар аваад идчихсэн гэдэг утгаараа биш. Яагаад гэвэл Нийгмийн даатгалын сан, төсөв хоёр маань нэг яваад байсан учраас ерөөсөө ялгаж чаддаггүй байсан байхгүй юу. Авч идээд л яваад байсан. Одоо ингээд салгая гэхээр Нийгмийн даатгалын сан маань нийт хүн амдаа 60 оноос хойшхи дээрээ нэрийн данс бий болгоё гэхээр тэрэн дээр чинь мөнгөжүүлэх ёстой шүү дээ. Тэгэхээр заавал ч үгүй энэ үүрэг төр дээр оногдож байгаа учраас төр тухайн тухайн жилийнхээ төсөв дээр суулгаад бага багаар мөнгөжүүлээд явахаас өөр аргагүй ийм л зүйл байгаа. Энэ бол хэдхэн Засгийн газрын асуудал биш, энэ бол урт хугацаанд ерөөсөө л хийгдсэн ийм л асуудал.

Д.Дэмбэрэл: -Сүхбаатар дүүргийн ерөнхий боловсролын лаборатори 1-р сургуулийн 11б ангийн багш, сурагчид УИХ-ын чуулганы ажиллагаатай танилцаж байна. Багш, сурагчдад сурлага, хөдөлмөрийн өндөр амжилт хүсье. /УИХ-ын гишүүд алга ташив/

За Гүндалай гишүүн асуултаа тавья.

Л.Гүндалай: -Монгол Улсын маань гадаад өр зээл яг ямар хэмжээнд байна? Анх намайг 9 жилийн өмнө Их Хурлын гишүүн болж байхад 600 сая долларын өртэй, зээлтэй гэж ярьж байсан. Дундуур нь нэг сонсоход бараг л 2 млрд долларын өртэй боллоо гэж явсан. Одоо тэгээд сураг тасарсан. Хэдэн млрд дээр явж байнаа манай өр зээл? Тэрнийг эхлээд мэдчихмээр байх юм. Энэ өр зээлээ ер нь төлж барагдуулж байна уу, аль эсвэл шинээр өр зээлүүд нэмэгдээд байна уу? тэр талаар энэ танай ухаантай номноос чинь хайгаад олсонгүй ээ. 

Хоёрдугаар асуудал, энэ зах зээл дээр мөнгөний хомсдол бий болоод бараг жил болж байна шүү дээ. 2 жил ч гэхэд болно доо. Мэдрэгдээд. Энийг эргэж мөнгөний эргэлтийг нь буцааж байранд нь оруулах гэдэг юмуу, эргүүлэх ямар арга хэмжээ аваад байна. Энд тэнд өчнөөн их үргүй хөрөнгө оруулалт, зардал гаргасан юм энэ гүйцэтгэлээр дүүрэн байна. Тэгээд ч зарим нэг хөрөнгө оруулалтаа нэмж хассан гэж байгаа. Ер нь тэр элдэв хөрөнгө оруулалтуудыг, дэмий хөрөнгө оруулалтуудыг бүгдийг нь хасчихаж яагаад болоогүй юм бэ? хамаг үйл ажиллагаагаа зах зээл дээр хөрөнгө мөнгө дутаж байгаа асуудал руу чиглүүлэх, банк санхүүгийн асуудлаа цэгцлэх асуудалд ямар арга хэмжээ аваад байнаа. 

Монголбанкны зүгээс энд хүн байна уу, байхгүй юу? байхгүй юм шиг харагдаад байх юм. Анод банкийг дээрдэмдсэн асуудал байгаа шүү дээ, би бол тэгж л үздэг. Хувийн шалтгаанаар өмөөрч байгаа юм байхгүй. Тэнд манай болон миний ямар нэг тийм хамаатан садан юу гэдэг юм, ямар нэгэн бизнесийн холбоо, зээл, өр байхгүй. Энд шуудхан хэлэхэд нэгэнт төрөөс хадгаламж эзэмшигчдийнх нь мөнгийг даана гэсэн мөртлөө яахаараа Анод гэдэг банкийг тусгайлж аваад энийг ингээд хүмүүсийг нь хорьчихов? Энэ дээр манай энэ байгууллагууд ямар бодолтой байна вэ? энд ер нь хариулах хүн байна уу? Засгийн газрын бүх л яам, тамга дарга нар энд сууж байх юм. 

Монгол Улсын банк санхүүгийн секторт ийм том зүйлийг дураараа тэгээд хийчихэж болдог юм болов уу би их гайхаад байгаа юм. Энэ санхүүгийн зохицуулах хороо энэ дээр ямар бодолтой байнаа?

Ер нь энэ банкнуудад Анод шиг шалгаад ямар нэгэн алдаа дутагдал олъё гэвэл тэр хувийн бүх банкнуудаас л бүхэл ямар нэг юм олж болно шүү дээ. Гэтэл яахаараа Анод гэдэг банкийг олоод зориудаар ийм маягаар  юм хийсний учрыг л би ерөөсөө олохгүй байгаа. Энэ бүхнийг хэлж ярьж байхгүй бол банк санхүүгийн тогтолцоогоо бид нар өөрсдөө их муухай улс төржсөн маягаар эвдэж байна шүү. Тийм учраас энэ зүйл дээр банк, санхүүгийн зохицуулах хороо, Сангийн яам ямар саналтай байдаг юм бэ? цаашид ийм зүйл гарахгүй байх гэж бодож байна.

Мөнгийг маш их үргүй үрж байгаагийн нэг жишээг би сая Хөвсгөлд очоод мэдлээ. Манай Хөвсгөл аймгийн Засаг дарга 60 сая төгрөгөөр шинэ Жип аваад уначихсан байх юм, цоо шинэ Жип машин. Тэгэхээр мөнгө байгаа юм байна, манайд. Байдаг юм байна. Зүгээр л үрж л байдаг учраас энэ гүйцэтгэл эд нарыг уншихад арай хэтэрхий байна л даа.  Тэгсэн мөртлөө хямрал боллоо мөнгө байхгүй гээд байна. 

Ер нь цалин тэтгэврээ өгч чадах уу? 

Сая он гарангуут Засгийн газраас хүүхдийн мөнгийг улиралд 25.000 төгрөг байдгийг 10.000 болгоё. Тэгэхгүй бол 8 сарын 1-нээс эхлээд хүүхдийн мөнгөө өгч чадахгүй нь ээ гэдэг ийм зүйлийг ярьж Их Хуралд асуудал оруулж ирж байсан. Энэ байдал ямар шатандаа байгаа вэ? одоо энэ 8 сарын 1-нээс эхлээд хүүхдийн мөнгөө өгч чадах уу, чадахгүй юу? 6 сарын 1-нээс эхлээд цалин, тэтгэврээ өгөх ер нь хэр хэмжээний мөнгө байна? Улсын маань мөнгө төсөв авдар хэр зэрэг их мөнгөтэй байгаа талаар цаашдын прогнозын талаар бодитой мэдээлэл өгчих тийм хүн амьтан энд байна уу? Сангийн сайд аа, бусад хүмүүсээ. Ийм л асуулт байна даа.

Д.Дэмбэрэл: -Сангийн сайд.

С.Баярцогт: -2008 оны эцсийн байдлаар Монгол Улс гадаадаас 1.6 тэрбум ам.долларын өртэй байгаа. Энэ маань дотоодын нийт бүтээгдэхүүний 33.1 хувьтай тэнцэж байгаа. Тийм учраас өрийн байгаа байдал маань сүүлийн 3 жилийн дунджаар 18.5 хувиар буурсан. Ер нь дэлхий нийтийн хэмжээнд сэрэмжлүүлэх хэмжээ нь 40 хувь байдаг. Дотоодын нийт бүтээгдэхүүний. Тийм учраас манай гадаадын зээлийн дарамт харьцангуй гайгүй. Нийт зээл нь дандаа бид нар хөнгөлөлттэй зээл авч байгаа. Азийн хөгжлийн банкнаас 36 хувийг нь, Дэлхийн банкнаас 21 хувийг нь, Японоос 22 хувийг нь, үлдэж байгаа 21 хувийг нь бусад олон улсын байгууллага, улсуудаас авч байгаа. Ерөнхйи зарчмын хувьд энэ маань дунджаар 1.23 хувийн хүүтэй, 24-40 жилийн хугацаатай, үндсэн төлбөрөөс чөлөөлөх хугацаа нь 9 жилийн хугацаатай. Тухайн тухайн жилийнхээ төсөвт суугаад яваад байх ийм бололцоотой. Ийм хэмжээний гадаад өрийн дарамт багатай ийм зохицуулалттай улс орон байгаа. Та энэ дээр тайван байж болно гэж хэлмээр байна.

Хоёрдугаар асуудлын  хувьд бол мөнгө төгрөгний хувьд та санаа зовох хэрэггүй. Би 2009 оны 5 сарын 22-ны байдлаар Монгол Улсын төрийн сангийн үлдэгдэл 71 тэрбум төгрөгтэй байгаа. Цалин, тэтгэвэр тэтгэмжин дээр асуудал гарахгүй ээ. Энийг хариуцлагатай мэдэгдэж байна, ийм хүн сууж байгаа, та харж байна.

Дараагийн нэг зүйл нь, манай хүүхдийн мөнгө бол 2 эх үүсвэрээс санхүүждэг, өөрөө хуультай. Хууль маань нэг эх үүсвэр буюу сар болгон улсын төсвөөс 3000 төгрөг хүүхэд бүр авна. 2 дахь эх үүсвэр буюу Монгол Улсыг хөгжүүлэх сангаас улирал болгон 25.000 төгрөг авдаг. Хөгжүүлэх сангийн эх үүсвэр маань зэс, алтны үнийн зөрүүнээс орж ирдэг. 2009 оны хувьд зэсийн үнэ бидний тооцож байснаас маш бага байгаа. 3.4-өөр бид нар төсөвтөө тооцсон. Одоогийн байдлаар Дэлхийн дунджаар 4400 орчим байгаа. Гэхдээ бид нарын 9000 хүрч байсан шигээ хэмжээний ашиг орж ирэхгүй байгаа. 

Тийм учраас хүүхдийн мөнгөнд яг Монгол Улсыг хөгжүүлэх сангаас олгодог энэ санхүүжилт маань улирал болгоны 25.000-аар гарах хэмжээндээ хүрч чадахгүй. Одоогийн байдлаар үлдэгдэл нь 16 байгаа. Тэгэхээр дараагийн улирлуудад бид нар төсвийн тодотгол хийхгүй бол 8, 8-аар өгөгдөх хэмжээнд байгаа. Энэ нь хүүхдийн мөнгийг заавал 25.000-аар өгөх ёстой, тэгээд төсөвтөө суулгах ёстой гэж шийдвэр төсвийн тодотголоор гарах юм бол 25.000-аар явагдана гэдгийг хэлмээр байна.

Төсвийн тодотголын хувьд бид нар хийнэ. Хийхдээ 6 сард хийх үү, 9 сард хийх үү гэдгээ удахгүй шийдвэрийг нь гаргаж өгнө гэдгийг хэлмээр байна.

Д.Дэмбэрэл: -Чойжилсүрэн гишүүн.

Б.Чойжилсүрэн: -Баярцогт сайдаас нэг асуулт байна. 2008 оны 12 сарын 31-ний өдрийн төрийн сангийн үлдэгдлийг хэлж өгнө үү? Байсан үлдэгдэл.

2009 оны 3 сарын 31-ний үлдэгдэл

Гуравдугаарт, 2008 оны 12, 2009 оны 1, 2-р сарын төрийн сангийн дансны хуулгыг УИХ-ын гишүүдэд тарааж болох уу?

Гуравдугаарт, ерөнхий аудитор Раднаа гуайгаас нэг асуулт байна. Та сая давтлаа. 173 тэрбум төгрөгийг Монгол улсыг хөгжүүлэх сангийн хөрөнгийн 173 тэрбум төгрөгийг улсын төсвийн урсгал санхүүжилтэнд зарцуулсан байна гэсэн. Энэ хууль зөрчсөн асуудал мөн үү?

Дөрөвдүгээр асуулт, Сангийн сайдаас, та яагаад энэ 6 тэрбум 600 сая төгрөгийн өөрийнхөө төсвийн багцийг хэтрүүлчихсэн юм бэ гэсэн асуулт байна.

Д.Дэмбэрэл:-Баярцогт сайд

С.Баярцогт: -Сүүлээс нь хариулчихъя. Төсвийн зарлагын асуудал тарааж өгсөн номны 30-р хуудсан дээр байгаа. Сангийн сайд төсвөө хэтрүүлээгүй, 100 хувь ч ашиглаагүй, 97.1 хувьтай байгаа. Тэгэхээр танд очсон мэдээлэл буруу байна. 4-р асуултын хувьд бол. Би төсвөө хэтрүүлсэн ерөнхий захирагч нарын хувьд 4-хөн ерөнхий захирагч байгаа. Тэр хүмүүсийг нэрээр нь, мөнгөөр нь гаргаад дурьдчихсан байгаа. Тарааж өгсөн номны 30-р хуудсанд байгаа.

Төрийн сангийн үлдэгдлийг би танд албан ёсоор хэвлэж өгнө, тэр маш олон тоо зэрэг гардаг учраас би яг авъя гэж хүсч байгаа УИХ-ын гишүүдэд гарын үсгийг нь зуруулаад өгнө. Тэрнээс бүгдэд нь тарааж өгөх шаардлагагүй байхаа гэж бодож байна. Яагаад гэвэл Монгол Улсын төрийн сан, Монгол Улсыг хөгжүүлэх сангийн бүх нарийн тоонууд нэг хүснэгтээр принтерлэгдэж гардаг учраас би таныг тэр хуулгыг яг хүссэн өдрийнхийг чинь таниар гарын үсэг зуруулаад өгнө, бичгээр. Та яг ингээд албан ёоор хүсэлт тавьсан учраас  би чуулган дээр хүсэлт тавьсан учраас хүсэлт гэж бодоод тэргнийг биелүүлье, тэрэн дээр асуудал байхгүй.

Д.Дэмбэрэл: -Үлдэгдлүүд дараа хэлээд өгчих юм байгаа биз дээ.

С.Баярцогт: -Би хамгийн сүүлийнхийг 22-ныхоор авчраад гишүүдэд хэлж өгөөд байгаа шүү дээ. 7 хоногийн сүүлээр. 

Д.Дэмбэрэл: -Раднаа дарга хариул

Ч.Раднаа: -173 тэрбум төгрөгийг төсвийн урсгал санхүүжилтэнд зарцуулсан байна гэж илтгэлд орсон. Тэр бол Монгол Улсыг хөгжүүлэх сангаас улсын төсвийн харилцах данснаас үлдэгдлээс зарсан байна гэж ингэж орсон. 

Сангийн яамны хувьд төсвийн хэтрэлт яг өөр дээр нь гараагүй юм билээ. Хадгаламж зээлийн хоршооны хохирогчдын эргэж буцаан төлөх нөхцөлтэй олгосон 30 тэрбум төгрөгнөөс юм хум нь борлогдоогүй юмнаас эд нар дээр бичигдчихсэн тийм юм байгаа болохоос Сангийн яам бол яг өөрийнхөө батлагдсан төсвөөсөө хэтрүүлж зарсан юм байхгүй юм билээ.

Д.Дэмбэрэл: -Бараг ойлгомжтой болчихов уу, тодорхой хариулчих шиг болох юм. За Чойжилсүрэн

Б.Чойжилсүрэн: -Танайхаас тараасан материал байна л даа. Монгол Улсын 2008 оны нэгдсэн төсвийн гүйцэтгэлд хийсэн аудит гэсэн талаар энэ дээр ийм материал байгаа байхгүй юу.

Ч.Раднаа: -Өөрийн үйл ажиллагаанаас нь хамаарахгүйгээр буцаан эргэж төлөх нөхцөлтэй хадгаламж зээлийн хоршооны хохирогчдод олгох мөнгө эргэж төлөгдөөд юм нь борлоогүйгээс эдний дээр бичигдчихээд байгаа болохоос яг өөрсдийнхөө батлагдсан төсвийг хэтрүүлээгүй. Тийм учраас 4-ийг л бичээд 5 дахь дээр нь Сангийн яамыг бичээгүй байгаа.

Д.Дэмбэрэл: -Гишүүд ээ, хоёр хуулийн редакц сонсоод завсарлах уу даа, өөр ажлууд гараад байна.

Тариалангийн тухай хуульд нэмэлт, өөрчлөлт оруулах тухай хуулийн эцсийн найруулгад саналтай гишүүн байна уу? Алга байна.

Хууль, УИХ-ын шийдвэрийн төсөл боловсруулах, өргөн мэдүүлэх журмын тухай УИХ-ын тогтоолын эцсийн найруулгад саналтай гишүүн байна уу? Алга байна. Эцсийн найруулгыг сонслоо. 

Ингээд хуралдааныг маргааш 10 цагаас үргэлжлүүлье. Хэлэлцэж байгаа асуудлаа. 

Монгол Улсын хууль тогтоомжийг 2010 он хүртэл боловсронгуй болгох үндсэн чиглэлийн талаар эцсийн найруулга дээр саналтай гишүүн байна уу? Алга байна. Эцсийн найруулгыг сонслоо.

Гишүүд өглөө асуултаа тавьж хариултаа авъя. (17.10-18.15 цаг. Ц.Нарантуяа)

Соронзон хальснаас буулгасан:

